Kaipimi Taita Dius

Rimaku

New Testament in Inga




ii

Kaipimi Taita Dius Rimaku

New Testament in Inga
copyright © 2009 Wycliffe Bible Translators, Inc.

Language: Inga

Translation by: Wycliffe Bible Translators, Inc.

Copyright Information

© 2009, Wycliffe Bible Translators, Inc. All rights reserved.
This translation text is made available to you under the terms of the Creative Commons License:
Attribution-Noncommercial-No Derivative Works. (http://creativecommons.org/licenses/by-nc-nd/
3.0/) In addition, you have permission to port the text to different file formats, as long as you do not
change any of the text or punctuation of the Bible.
You may share, copy, distribute, transmit, and extract portions or quotations from this work,
provided that you include the above copyright information:

You must give Attribution to the work.

You do not sell this work for a profit.

You do not make any derivative works that change any of the actual words or punctuation of the

Scriptures.

Permissions beyond the scope of this license may be available if you contact us with your request.
The New Testament

in Inga

© 2009, Wycliffe Bible Translators, Inc. All rights reserved.

This translation is made available to you under the terms of the Creative Commons Attribution-
Noncommercial-No Derivatives license 4.0.
You may share and redistribute this Bible translation or extracts from it in any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are licensed just for use with those
Scriptures and documents. For other uses, please contact the respective copyright owners.

2014-08-06

PDF generated using Haiola and XeLaTeX on 21 Feb 2024 from source files dated 29 Jan 2022
7¢b53c42-7354-5f68-b71b-5115a92bd97a



http://www.wycliffe.org
http://www.ethnologue.org/language/inb
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

Contents

SANMATEO . . . . . . . et e 1
SANMARCOS . . . . . o e e e 65
SANLUCAS . . . . e 105
SANJUAN . . . . e 171
HECHOS . . . . . . . .. . it 220
ROMAPI CRISTOWA TUKUSKAKUNATA . . . .......... 281
1 KORINTOPI CRISTOWA TUKUSKAKUNATA . . . . . ... ... 309
2 KORINTOPI CRISTOWA TUKUSKAKUNATA . . . . ... .. .. 334
GALASIAPI CRISTOWA TUKUSKAKUNATA . . . ... ...... 351
EFESOPI CRISTOWA TUKUSKAKUNATA . .. .......... 361
FILIPOSPI CRISTOWA TUKUSKAKUNATA . ... ..... ... 370
KOLOSASPI CRISTOWA TUKUSKAKUNATA . . . . ... ... .. 376
1Tesalonikapi . . . . ... ... ... .. ... . ... .. ... 382
2Tesalonikapi . . . . ... ... ... ... .. .. ... 387
ITIMOTEOTA . . . . . . e e e 390
2TIMOTEOTA . . . . . e e e 397
TITOTA . . . . . e e e e 402
FILEMONTA . . . . . . e e e e e e 405
HEBREOKUNATA . . . . . . . .. it i et 407
SANTIAGO . . . . . . . e e 429
ISANPEDRO . ... .. ...t 436
2SANPEDRO . . ... ... it 444
ISANJUAN . . . . e 449
2SANJUAN . . . . e 456
3SANJUAN . . . .. e 457
SANJUDAS . . . . e e 458
APOCALIPSIS . . . . . i e e e e 460

iii



SAN MATEO 1:1 1 SAN MATEO 1:15

IATA JESUSMANDA ALLI WILLAITA
SAN MATEOMI WILLA

Jesucristopa fiugpamanda achala taitakuna
1Jesucristopa flugpamanda achala taitakuna, kasasik suti karkakuna. Pai
Jesus, atun taita David i Abrahampa iawarsik karka.
2 Abraham, Isaak suti wawata iukarka.
Isaakka, Jakob suti wawata iukarka.
Jakobka, Jud4 suti i sug waugkindikunatapas iukarka.
3Judaka, Fares i Zara suti wawakunata iukarka.
Paikunapa mamaka, Tamar suti karka.
Fareska, Esrom suti wawata,
Esromka, Aram suti wawata;
4 Aramka, Aminadab suti wawata;
Aminadabka, Naason suti wawata;
Naasonka, Salmon suti wawata;
5 Salmonka, Booz suti wawata iukarka.
Boozpa mamaka, Rahab suti karka.
Boozka, Obed suti wawata iukarka.
Obedpa mamaka, Rut suti karka.
Obedka, Isai suti wawata iukarka.
6Isaika, atun mandag Davidta iukarka.
Davidka, Salomon suti wawata iukarka.
Paipa mamaka, Uriaspa warmi kaska karka.
7Salomonka, Roboam suti wawata;
Roboamka, Abias suti wawata;
Abiaska, Asa suti wawata;
8 Asaka, Josafat suti wawata;
Josafatka, Joram suti wawata;
Joramka, Uzias suti wawata;
9Uziaska, Jotam suti wawata;
Jotamka, Akaz suti wawata;
Akazka, Ezekias suti wawata;
10 Ezekiaska, Manasés suti wawata;
Manaseska, Amoén suti wawata;
Amonka, Josias suti wawata iukarka.
117Josiaska, Jekonias suti i sug waugkindikunatapas iukarka.
Paikuna kaugsanakunkama, Israel alpamanda runakuna Babilonia suti
alpama prisu apai tukurkakuna.
12 Chi alpama apai tukuskapi,
Jekoniaska Salatiel suti wawata iukarka.
Salatielka, Zorobabel suti wawata;
13Zorobabelka, Abiud suti wawata;
Abiudka, Eliakim suti wawata;
Eliakimka, Azor suti wawata;
14 Azorka, Sadok suti wawata;
Sadokka, Akim suti wawata;
Akimka, Eliud suti wawata;
15 Fliudka, Eleazar suti wawata;
Eleazarka, Matan suti wawata;

Matanka, Jakob suti wawata;

16 Jakobka, José suti wawata iukarka.

Chi Joseka, Mariapa kusami tukugsamurka. Mariaka, Mesias u Cristo suti
Jesuspa mamami tukurka.

17 Chasaka, flugpa taita Abrahammandata atun mandag Davidkama,
chunga chusku achala taitakunasik karka. Davidmandata Israelmanda
runakuna Babilonia alpama prisu apai tukunkama, chunga chusku achala
taitakunasik tukugsamurka. Chi alpama apai tukuskauramandata Cristo
tiagsamunkama, ikuti chunga chusku achala taitakunasik tukugsamurka.

Iaia Jesus tiagsamungapa kaskamanda

18 Kasami tukugsamurka, Jesucristo tiagsamungapa kaura. Paipa mama
Maria, Josewa kasarangapa karka. Paikuna manara sugllapi kaugsagpi,
Mariaka Santu Ispiritumandami wigsitawa ungug fia karka. 19 Paipa kusa
tukunga Joseka kawarka, paipa warmi fia wambrawa ungug kagta. Pai,
alli runa kaspa, mana munarka, sugkunapa fiawipi pingaiachingapa. Nispa
iuiarirka, paimanda pakalla sitaspa anchuringapa.

20 Chasa iuiakunkama, atun Taita Diuspa sug anjilka, Joseta muskui ukupi
kawarispa, nirka:

—Davidpa wawakunapa wawa José, mana mancharikui. Kamba warmi
tukunga Mariata kamba wasima kaiai. Paika, Santu Ispiritumandamiungug
ka. 21 Kari wambrami iukangapa ka. Paitaka sutichinkangimi Jesus. Paimi,
Eaipa alpamanda kagkunata pandariskakunata pasinsiaspa, kispichingapa

a

22 Chasami atun Taita Dius paipa Ispirituwa rimagwa fiugpata willaska-
sina tukugsamurka. Kasami fiugpamandata willaraiarka:
23 Uiaichi. Mana kari rigsiska sipas, ungurispa,
sug kari wambrami iukagsamungapa ka.
Paita Emanuelmi sutichingapa kankuna.
(Emanuel niraianmi “Dius nukanchiwa”.)

24José, farigcharispaka, atun Taita Diuspa anjil imasa niskasina rurarka.
Mariata paipa wasima warmitasina kaiarka. 25 Chasa kaiaspapas, mana sug-
llapi tukurkakuna, willaska kari wambra tiagsamunkama. Na tiagsamuura,
paita Jesus sutichirka.

2

Magukuna, Jesuspagma chaiangapa riskakunamanda

1 Judea alpamanda Belén puiblupimi Jesus tiagsamurka. Chi alpapi
kaugsanakuskata mandag, Herodes suti karka. Chiurakuna magu suti
istrillakunata iachaikug taitakunaka, indi llugsidirunigmanda Jerusalén
puibluma chaiagsamurkakuna. 2 Chipika tapunakurka:

—Judiukunapa atun mandag fia tiagsamuska, ¢maipitak ka? Istrilla pai
tiagsamuska kawachigtami indi llugsidirupi kawarkanchi. Chimandami
samurkanchi, paita kunguringapa.

3 Chasa uiaspa, atun mandag Herodes i Jerusalenpi tukui kaugsanakug
iapa mancharirkakuna. 4Herodeska, tukuiiaia sasirdutikunata i Moisés ima
niskata iachachig taitakunata kaiaspa, tapurkakunata:

—Cristo, ¢maipitak tiagsamungapa willaraia?

5 Chiura ainirkakuna:

—Juda alpamanda Belén puiblupimi willaraid. Kasami Santu Ispirituwa
flugpamanda rimag nirka:



SAN MATEO 2:6 3 SAN MATEO 2:22

6 Kam Belén, Judd alpamanda sug puiblukunamanda mas uchulla mana
kangichu.
Kambagmandami sug atun mandag llugsingapa ka.
Paika, nukapa Israel alpamanda tukui runakunata kawaspa fiugpagmi kan-
gapa ka.
h7' Cl?asa uiangallawa Herodeska, pakalla magukunata kaiaspa, allilla tapu-
chirka:

—¢Imauramandatak chiistrilla llugsiskata kawarkangichi?—. 8 Tukui tapu-
chispaka, nirka— Belenma riichi. Chipika, chi wawamanda allilla tapungi-
chi. Paita tarispaka, willawagsamungichi, nukapas rispa, paita kungurig-
ringapa.

9 Chasa uiaspa, chi magukunaka chimanda llugsirkakuna. Chiura
chi istrilla fiugpa kawaskaka, ikuti kawarispa, fiugparka. Belén pui-
bluma chaiagrispa, chi wawa kaskapi saiarigrirka. 10 Istrillata kawas-
paka, magukuna iapa suma iuiachiiwa tukurkakuna. 11 Chi wasi ukuma
1aikugrispaka, wawata mama Mariawanta tarigrirkakuna. Kungurispaka,
wawata mucharkakuna. Ima apamuskata paskaspaka, paita kararkakuna:
kuri, suma asna insinsu, mira kupal. 12 Chiuramanda, magukunata muskui
ukupi willai tukurkakuna, Herodespagma mana kutingapa. Chimanda, pai
kikinkunapagma sug fiambita kutirkakuna.

Ejipto alpama mitikuspa riskamanda

13 Magukuna fia riskauramanda, atun Taita Diuspa anjilka, muskui ukupi
kawarispa, Joseta kasami nirka:

—Atarli. Wawata mamandiwanta, Ejipto suti alpama mitikuichi. Chi
alpapi chisiagriichi, nuka ikuti kamta willankama. Herodesmi wawata
wafiuchingapa maskachingapa ka.

14 Chi tutalla Joseka, atarispa, wawata mamandiwanta pusaspa, Ejiptoma
mitikurkakuna. 15 Chi alpapika kaugsagrirkakuna, Herodes wafiunkama.

Chasami atun Taita Dius, paipa Ispirituwa rimagwa fiugpata willaskasina
tukugsamurka. Kasami fiugpamandata willaraiarka: “Ejipto alpamandami
nukapa wambrata kaiarkani”.

Mandag Herodes, wawakunata wanuchichiskamanda

16 Herodeska iuiarigsamurka: “Nuka imasa niskasina, magukuna mana
willawagsamurkakuna”. Chiwanka, iapa rabiawa tukugsamurka. Nispaka,
suldadukunata Belén puibluma chi suiu kaugsanakuskapagma kacharka,
tukui manara iskai wataiug kari wambrakunata wafiuchingapa. Istrilla
imaura kawariskata magukunata allilla tapuchiskawa iuiarispasi chasa
kacharka.

17 Sutipami Jeremias suti Santu Ispirituwa rimag fiugpata willaskasina
tukugsamurka. Kasami fiugpamandata willaraiarka:
18 Rama suti puiblupi, iapa llakii wakaikunami uiariku.
Chika, Rakel suti mamami paipa wawakunamanda wakaku.
Mana mas paipa wawakuna kawarigsamungapa kagmandami fii pi mana

pudinkuna, paipa llakiita anchuchingapa.

19Na Herodes wafiuskauramanda, atun Taita Diuspa anjilka, Ejipto alpama
rispa, ikuti Joseta muskui ukupi kawarigrirka, 20 kasa nispa:

—Atarii. Wawata mamandiwanta pusaspa, Israel alpama kutii. Wawata
wafiuchingapa munagkuna, fiami waniurkakuna.

21 Chasa uiaspa José, atarispa, wawata mamandiwanta pusaspa, Israel
alpama samurkakuna. 22 Chaia%samuspaka, iacharkakuna, Arkelao suti
Herodespa wambra, Judea alpallapita mandag kagta. Chasa iachaspaka,



SAN MATEO 2:23 4 SAN MATEO 3:14

mancharirka chi alpapi kaugsagringapa. Nispa, muskui ukupi paita willai
tukuspa, Galilea suti alpama rirkakuna. 23 Chima chaiagrispaka, Nazaret
suti puiblupi kaugsai kallarirkakuna.

Chasami Santu Ispirituwa fiugpata willaraiaskasina tukugsamurka. Kasa-
mi willaraiarka: “Paika, nazareno sutimi kangapa ka”.

3

Juan Bautista, chusa sitaska alpapi kaskamanda

1Chi punchakuna Juan Bautista, Judeamanda chusa sitaska alpapi kawa-
rigsamurka, 2kasa nispa:

—Suma luarmanda mandai, fiami chaiamungapa ka. Pandariikunata
sakispa, Taita Diuswa tukugsamuichi.

3Paimandami Santu Ispirituwa rimag Isaias suti, kasa willaska karka:
Chusa sitaska alpapi,
sug runa kaparispami puriku, kasa nispa:

“Imasami fiambi allichinchi:
chasallata alli iuiaikunata apiichi,
atun Taita Diusta chaskingapa”.

4f<uanka, kamello suti animalpa agchata awaska katanga churariskami
karka. Karata sifiidursina ruraspa chumbilliskami karka. Langosta suti
chlilpuliinsina isachukumanda abijunkunapa dusi miskillami mikuspa kaug-
sakurka.

3 Jerusalén puiblunigmanda, Judea suiu alpamanda i Jordan iaku suiu
ladumanda, tukuinigmanda runakuna paipagma chaiai kallarirkakuna.
6 Paika, Jorddn iakupi maikan pandariskakunamanda willarinakuskata
baugtisakurka.

7 Achka fariseo i saduseo suti taitakunapas, Juanpagma chaiagrirkakuna
baugtisaringapa. Chikunata kawaspaka, paika nirka:

—Mana alli runakuna, kulibrasinami kangichi. ¢Pitak kamkunata willag-
rirka: “Taita Dius iapa rabiarispa llakii puncha, fiami chaiamuku. Mitikui-
chi, kispiriska kangapa”? 8 Tukui pandariikunata sakispa, allilla ruraichi.
9 Mana iuiarispa kaichi: “Nugpamanda taita Abrahampa iawarmi kanchi”.
Niikichitami: Taita Dius munagpika, kai rumikunapas pudinkunami, Abra-
hampa wambrakuna tukugsamungakuna. 10 Nami tukuimanda justisian-
gaga ka; imasami sachakunata achawa urmachingapa kawaku: chasa.
Tukui sacha chusa u mana mikun%?sina muiu iukaskakunata anguwanta
urmachispa, ninapimi churangapa ka.

11 _Kasapas. Kamkuna allilla iuiarispa 1;{)andariikunata sakigpika, nuka
iakuwami baugtisaikichita. Ikuti sug nukamanda mas iachaka, nukapa
katimi samungapa ka. Paita, nuka mana pudinichu, kungurispa, paipa
chakikunapi churaraiaskata surkungapagllapas. Paika, Santu Ispirituwa
i nina sindiwasinami baugtisangapa ka. 12 Imasami chagrapi trigu agllag
runa, palawa mana alli ugsakunata chabsichispa anchuchi: chasallatami
pai suiaku, mana alli iuiagkunata alli iuiagkunapa chaugpimanda anchu-
chingapa. Alli trigusina kagkunata sugllapi sumami wakachingapa ka.
Tkuti mana alli ugsasina kagkunataka mana wafiug ninapi rupakungapami
sitangapa ka.

Jests baugtisariskamanda
13 Chi punchakuna Jesuspas, Galilea alpamanda llugsispa, Jorddn iakuma
chaiagrirka, Juan paita baugtisangapa. 14 Juanka, pifiarispa nirka:

—¢lmapatak chasa mafiawaspa samukungi? Nukatami iukarkangi, kam
baugtisawanga.

15Jesuska ainirka:

—Baugtisawailla. Chasami chaiaku, Taita Dius tukui imasa niskasina
nukanchi rurangapa.

Chasa ainiura, Juanka paita baugtisarka.

16 Jestis baugtisai tukungallawa, iakumanda llugsirka. Chiuralla, awa
suma luar paskarirka. Chimanda kawarka, Diuspa Ispiritu palumasina
rigcha kawarispami paipagma uraikumugta. 17 Suma luarmanda rimaipas
ularigsamurka, kasa nispa:

—Kai, nukapa kuiaska wambrami kapud. Paita kawaspa, iapa alli sumami
iuiachiiwa kawani.

4

Iaia kuku, Jesusta pandariikunapi urmachingapa munakuskamanda

1 Chiuramandaka Santu Ispiritu, chusa sitaska alpama Jesusta pusarka.
Chipika iaia kuku, pandariikunapi paita urmachingapa munakurka.
2 Chusku chunga puncha tutakunawantami Jesds mana fii imapas
mikuspalla chisiakurka. Nispaka, iapa iarkaimanda iuiachigsamurka.
3 Chiura chi mana allilla iuiachig iaia kukuka, paipagma chaiagrispa, nirka:

—Kam Diuspa wambra kagpika, kai rumikunata nii: “Tanda tukuichi”.

4Jesuska ainirka:

—Nugpamanda librupi, kasami willaraia:
Runakuna, mana tandallawa kaugsangapa kankunachu.
Taita Dius tukui ima rimaskakunawami kaugsangapa chaia.

5 Nispaka chi iaia kuku, Jerusalén suti Taita Diuspalla kaska puibluma
pusaspa, Diuspa atun wasi awa puntapi saiachigrirka. 6 Nispaka, nirka:

—Kam Diuspa wambra kagpika, alpama sitarii. Nugpamanda librupi,
kasami willaraid:
Taita Dius, paipa anjilkunatami ninga, kamta kawagsamungapa.
Paikunapa makipimi urmankangi.
Chasaka, mana rumipi u imapipas chaki takarinkangichu.

7Jesuska ainirka:

—Kasapasmi willaraid:
Kamba atun Taita Diusta mana ianga ningi:
“Abir kawasaki: ¢pudingichu?”.

8Tkuti chiiaia kukuka,iapa awa filuma pusaspa, kai luarpi tukui alpakuna
itukui ima chipi suma tiaskakunata kawachirka. 9 Nispaka, nirka:

—Kam kunguriwagpika, tukui kawarkangi: chikunatami karasaki.

10 Chiura Jesuska, chi iaia kukuta nirka:

—Nukapa fiawimanda anchurii. Nugpamanda librupi, kasami willaraia:
Kamba atun Taita Diusllata kungurispa kangi.
Pai ima niskallatami iukangi ruraspa kanga.

11 Chasa niura, chi iaia kuku, Jesusta sakispa, anchurirka. Chiuralla anjil-
kuna, samuspa, paita ima ministiskami karagsamurkakuna.

Galilea alpapi, Jesus willai kallariskamanda
12 Juan Bautista karsilpi wichkaska kagta iachaspa, Jesuska Galilea al-

pama rirka. 13Manima Nazaret puiblupi kidarirka. Kafarnaum suti puiblu-
pimi kaugsai kallarirka.

Chi Kafarnaumka, Galilea atun kucha ladupimi ka, Zabul6n i Neftali suti
Nugpamanda taitakuna kaugsaska alpapi.

14 Tsaias suti Santu Ispirituwa rimag, ima fiugpamanda willaska tukug-
samungapami Jesus chipi kaugsangapa chaiarka. KasamiIsaias niska karka:
15Zabulén i Neftalipa alpakunapi,
atun kuchama ridiru fiambi ladu suiu,

Jordan iaku sugladu chimba,

Galilea alpapimi Taita Diusta mana rigsigkuna kaugsankuna.
16 Chi alpakunapi iana tutapisina kaugsanakug,

sug atun punchaiachigsina runatami kawangapa kankuna.
Chi alpa suiu, wafiungapa manchaiwa kaugsanakuskapimi
chi runa kawarigsamungapa kankunata.

177esuska, Kafarnaum puiblupi kaugsakuspaka, kasami willai kallarirka:

—Suma luarmanda mandai, fiami chaiamungapa ka. Pandariikunata
sakispa, Taita Diuswa tukugsamuichi.

Chusku chalwadurkunata, Jesus kaiaskamanda

18 Galilea atun kucha pata pata purikuspa, Jesus, iskai waugkindikunata
kawarka: sug, Simén suti; paillatata Pedro. Sugka, Andresmi suti karka. Pai-
kuna, chalwadurkuna kaspa, ataraia iaku ukuma sitaspami purinakurka.
19 Paikunata kawaspaka, Jesuska nirkakunata:

—Katiwaichi. Iachachisakichitami, chalwakunata apigsina, runapura
maskapuagkuna kangapa.

20 Chasa uiangallawa, ataraiakunata sakispa, Jesusta katirkakuna.

21 Chimanda mailla riskapi, ikuti Jesus, sug iskai waugkindikunatami
kawarka. Paikuna, Zebedeopa wambrakunami karka; sug Santiago suti;
sugka Juan. Paikuna, taitandiwa kanuapi kaspa, ataraiakunata allichi-
nakurka. Paikunata kawaspaka, Jesuska kaiarkakunata. 22 Paikunapas,
uiangallawa, taitata i kanuata sakispa, Jesusta katirkakuna.

Jestss, iapa achka runakunata iachachiskamanda

23 Chimanda Jesuska, Galilea alpa suiu, judiukuna tandaridiru wasi-
kunapi iachachispa, Diuspa suma mandaimanda Alli Willaita willaspa,
tukuikunata maituku unguikunawa kaskakunatapas ambispami puri-
kurka. 24 Siria suti alpa suiupasmi paimanda iapa iacharigrirka. Chiwanka,
tukui ungugkunata paipagma pusanakurka. Sug rigcha sug rigcha ungui i
nanaikunawa kaskakunata, kuku wairawa kagkunata, wanui ungui iukas-
kakunata, mana kuirpu kuiuringapa pudigkunatapas, tukui chasakunatami
Jests ambispa purikurka. 25 Chi punchakuna iapa achka runakuna, paiwa
sugllapi tandarispa purinakurka, Galilea i Judea alpakunanigmanda, Deka-
polis suti puiblukunanigmanda, Jerusalennigmanda i Jordan iaku sug ladu
chimbanigmanda.

)

Awa lumapi, Jesus iachachiskamanda
1 Chi achka runakunata kawaspaka, Jests awa lumama rirka. Chipi tia-
rigriura, paita katiraiagkuna kaillaiagrirkakuna. 2 Chiura, Jesuska iachachii
kallarirkakunata, kasa nispa:
3 —Kamkuna, Taita Diuswa iuiarispa, mana iukagsina tukugc;lkuna, paipa
iapa kuiaskami kangichi. Chasa kagkuna, Dius suma mandakuskapimi
iaikugringapa kangichi.

4 —Piwapas mana atuniachiriska iuiaspa kagkunapas, Taita Diuspa iapa
kuiaskami kangichi. Chasa kagkuna, kai alpa duifiu karaska kagkunami ni-
raiangapa kangichi.

5 —Kunaura iapa llakiiwa wakanakuskapas, Taita Diuspa iapa kuiaskami
kangichi. Chasa kagkunata, paimi sumaglla llakiikunata anchuchingapa ka.

6 —Jarkai i iakunaiwasina Taita Dius imasa munaskasina rurangapa
munagkunapas, paipa iaﬁa kuiaskami kangichi. Paillatatami ima alli
munaskata karamungapa ka.

7 —Sugkunamanda iapa llakiiwa kagkunapas, Taita Diuspa iapa kuias-
lﬁami kangichi. Chasa kagkunamanda, paipasmi iapa llakiiwa kawangapa

a.

8 —Tukuipi allilla suma iuiaiwa kagkunapas, Taita Diuspa iapa kuiaskami
kangichi. Chasa kagkuna, paipa fawitami kawagringapa kangichi.

9 —Rabiawa kagkunata pasinsiachigkunapas, Taita Diuspa iapa kuiaskami
kangichi. Chasa ruragkunata, pai ningapami ka: “Nukapa wambrakunami
kangichi”.

10 _Kamkuna alli ruraspa kaugsanakugmanda, sugkuna mana suma
kamkunata ruranakugpipas, Taita Diuspa 1apa kuiaskami kangichi. Chasa
pasaspa kagkuna, Dius suma mandakuskapimi iaikugringapa kangichi.

11 _Nukamanda iuiarispa, maikanpas kamkunata kamispa, mana
suma ruraspa, kamkunamanda llullaspa juchachispa rimagpikunaka,
Taita Diuspa iapa kuiaskami kangichi. 12 Chasa mana allilla kamkunata
ruragpipas, kuntintarispalla kangichi. Kamkunata Taita Dius, sug luarpi
askurinti sumami tukui karangapa ka. Chasallatami kamkunamanda
mas fiugpa kaugsaskakuna, Santu Ispirituwa rimagkunatapas mana allilla
rurarkakuna.

“Kachisina i iuiaikunata punchaiachigsinami kangichi”

13 _Kamkuna, kai alpapi kaugsanakuskamanda kachisinami kangichi,
tukuikuna mas sumaglla kaugsanakungapa. Kachi wagllirigpika, mana
pudiringachu kachiachingapa. Ni imapapas mana balingapa kanchu.
Chasataka, sitaimi chaid, pipas saruspa ialingapa.

14 —_Kamkuna, kai alpapi kaugsanakuskapa iuiaikunata punchaiachig-
kunami kangichi. Maikan puiblu luma awapi tiag, mana pakallapimi
ka. 15 Chasallata, fii pipas mana bila sindichinkangichichu, kawitu ukuma
churangapa. Awapimi churangapa kangichi, tukui chi ukupi kagkunata
punchaiachingapa. 16 Chasallata kamkunapas, runakunapa fiugpa ladu alli
ruraikunawa punchaiachigkunasina kaugsangichi. Chasapika, kamkunapa
alli ruraikunata kawaspaka, paikunapas kamkunapa Taita Dius suma luarpi
kagtami iapa suma atuniachingapa kankuna.

Moisés ima rurangapa niskamanda

17 _Mana samurkanichu, Moisés i Santu Ispirituwa rimagkuna ima ruran-
gapa niskata puchukangapa. Mana chasa iuianakuichi. Chikunapi ima
willaraiaskata rurangapami samurkani. 18 Kasami nuka niikichita: sug luar
i kai alpa luar tukurigsina kagpipas, chi fiugpamanda ima willaraiaskaka,
fii mailla mana anchuchii tukungapa kanchu. Tukui imasa fiugpamanda
librupi willaraiaskasinami tukungapa ka. 19 Chasamanda, maikanpas tukui
ima niskata mana ruraspa sugkunatapas chasallata iachachigpika, suma
luarma iaikugrigpura mas uchullami niraiangapa kankuna. Ikuti maikan-
pas tukuiima niskata ruraspa sugkunatapas chasallata iachachigpika, suma
luarma iaikugrigpura atunmi niraiangapa kankuna. 20 Kasami niikichita:
Moisés ima niskata iachachig taitakuna i fariseokunamandapas mas allilla

kamkuna mana ruragpikunaka, suma luarma mana iaikugringapa kangi-
chichu.

Rabiariskamanda

21 _Nami fiugpamanda runakunata kasa niraiaskata uiarkangichi: “Mana
wafluchingichi. Maikan wafiuchigtaka justisiaimi tukunlg(apa ka”. 22 Chasa
kagpipas, nukaka kasami niikichita: piwapas rabiarigkunatami justisiai
tukungapa kankuna. Maikan kamigkunata mas atun justisiaimi tukungapa
kankuna. “Kam, iapa upaiaskami kangi” maikan nigkunata diltudupa
ninamami sitai tukungapa kankuna.

23 —_Chasamanda kamta, kamariku altarma apakuura sug runawa mana
allilla kagta iuiarigpi, 24 kamarikuta sakispa, fiugpa ringapami chaid, chi
runawa allilla tukungapa. Chiuramanda kutingi, kamarikuta Taita Diusta
kawachingapa.

25 —_Maikan kamta dimandaspa, justisiapagma pusanakugpika, chara
Nambi rinakuskallapi paita sumaglla rimangl, manara justisiaPagma chaia-
chigrigpi. Mana kagpika, chaiac iﬁfiura, justisiaka kamta alwasilkunapa
makipimi sakinga. Chiura alwasilkunaka, kamta karsilpimi wichkanga.
26 Kasami nuka niiki: chimanda mana llugsingapa kangichu, tukui kulki
manara kutichinkama.

Kariwarmiwa atun pandariskamanda

27 —_Nami kasa niraiaskata uiarkangichi: “Mana sugpa warmiwa panda-
rikungi”. 28 Chasa kagpipas, nukaka kasami niikichita: maikanpas, sugpa
warmita kawaspa, paiwa siriringapa munaspaka, fiami chasa iuiaipi atun
pandarii rurarkangichi.

29 _Kasapas. Kamkunapa alli fiawiwa kawaspa, pandaringapa kagpika,
chi fiawita chaianmi surkuspa sitangapa, mana pandaringapa. Chasapaka,
mas allichar kantra, kuirpumanda suglla imapas sitaspa, pisi kangapa.
Mana kagpika, ¢tukui kuirpuwantachu munaipa, diltudupa ninama sitai
tukungapa?

30 —Chasallata, kamkunapa alli makiwa pandaringapa kagpika, chi
makita chaianmi kuchuspa sitangapa, mana pandaringapa. Chasapaka,
mas allichar kantra, kuirpumanda suglla imapas sitas({)a, pisi kangapa.
Mana kagpika, ¢tukui kuirpuwantachu munaipa, diltudupa ninama rin-
gapa?

Warmita sitagkunamanda

31 _Kasapasmi Moisés ima willaraiaskapi niraiarka: “Maikanpas kikinpa
warmita sitangapa munagpika, chasa munaskata iskribispa, chi warmita
kuangichi”. 32 Chasa kagpipas, nukaka kasami niikichita: maikanpas,
kikinpa warmita imamandallapas sitagpika, atun pandariima kachagsina-
mi rurd. Chi warmi sug kariwa apirigpika, chimandakar pudinmi sitanga.
Chasallata, maikanpas kusa sitaska warmiwa kasaragpika, atun pandariimi
rura.

Taita Diuspa flawipi allilla nikuskamanda

33 —_Kasapasmi flugpamanda runakunata niraiarka: “Atun Taita Diuspa
Nawipi mana llullangichi. Imasami Taita Diuspa fawipi allilla rurangapa
nirkangichi: chasa rurangichi”. 34 Chasa kagpipas, nukaka kasami niiki-
chita: mana imatapas kawag churangichi, kam nikuska allilla kagta. Suma
luarta mana kawag churangichi; suma luar, Taita Diuspa mandadirumi
ka. 35 Kai alpatapas mana kawag churangichi; kai alpa, paipa sarudirumi
ka. Jerusalentapas mana kawag churangichi; chita, tukui manduiug Taita

Diuspa puiblumi ka. 36 Kamkunapa umatapas mana kawag churangichi;
kamkuna manima pudingapa kangichichu, fii sug agcha iuraiachingapa u
ianaiachingapa. 37 Chasapaka, “Ari” ningapa chaiagpika, “Ari” ningichilla.
“Mana” ningapa kaura, ningichilla: “Mana”. Imatapas chiwa kawag churag-
pika, iaia kukumi iuiachiku.

“Kamkunata jiru ruraskakunata mana randichingichi”

38 _Nami kasa fiugpamanda niraiaskata uiarkangichi: “Maikanpas rabia-
rispa fiawi surkuskataka chasallata randichingapa. Maikanpas kirullugsigta
piaskataka chasallata randichingapa”. 39 Chasa kagpipas, nukaka kasami
niikichita: maikanpas kamta mana suma ruraskakunata mana randichingi.
Pipas alli ladu kachitipi kamta piagpika, sug ladu kachitipi piangapapas
sakiringi. 49 Maikan kamta dimandaspa, kusma kichungapa munagpika,
kapisaiutapas kuangi apachu. 41 Maikanpas kamta chunga kuadra aparispa
katingapa chaiagpika, iskai chunga kuadrapas katingi. 42 Maikanpas ima
Irlbz[iﬁask?ta karangilla. Maikan “Mafiachiwai” niskata, jujalallapas ningi:
“Mana”!

“Kamkunata mana munagkunata kuiangichi”

43_Nami kasa flugpamanda niraiaskata uiarkangichi: “Kamkunapa iacha-
ridukunata kuiaimi iukangichi. Ikuti kamkunata mana munagkunatakar
rabiawa kawangichi”. 44 Chasa kagpipas, nukaka kasami niikichita: kam-
kunata mana munaspa pifianakuskata kuiangichi. Kamkunata mana suma
ruraspa puchukangapa munanakuskamanda, Taita Diusta paikunamanda
allilla mafiapungichi. 45 Chasawaka, kamkunapa Taita Dius suma luarpi
kagpa wambrakunami tukungapa kangichi. Paimi alli ruragkunamanda i
mana alli ruragkunamandapas indi llugsichimu. Chasallata, alli runakuna-
manda i mana alli runakunamandapasmi tamiachimu.

46 _Kasapas. Kam kikinpuralla kuianakuspa kagpika, kamkunata, ¢imatak

Taita Dius karangapa suianakungichi? Maikan mana suma ruragpurapas”
kuianakuspami kaugsankuna. 47 Kamkunaﬂa waugkindipuralla “Puangi”
ninakugpika, ¢imapitak allilla ruranakungichi? Chasami Taita Diusta ma-
nara rigsigkunapas, kikinpura kaugsanaku. 48 Imasami kamkunapa Taita
Dius suma luarpi kag, tukuipi alli ka: chasallatami kamkunapas iukangichi,
tukuipi alli kangakuna.

6

Imasa allilla rurangapa chaiagta

1 —Sugkunata: “Allimi kani” kawachiringapaglla, Taita Dius imasa niska-
sina ruranakugta mana rurangichi. Chasa ruragkunata, Taita Dius suma
luarpi kag, kawaspa, mana fii imapas karangapa kanchu.

2 —Chimanda, kamkuna imapas sugkunata karangapa chaiaura, kawachi-
ringaIi)(aglla mana karangichi. Chasa karagkuna, tandaridiru wasikunapi i
flambikunanigta tukuikunata willaspa %urmkuna, sugkuna paikunamanda
“Iapa allimi ka” niwachukuna iuiaspalla. Kasami nuka niikichita: chasa
ruraspa purigkuna, fiami kaipi munaskasina chaskirkakuna. Ikuti sug
luarpika fii ima manima chaskingapa kankunachu.

3 —Kamkuna imapas karaskataka, fii kamba wasi ukupurallapas mana
iachachukuna. ¢4 Pakalla karagsina rurangichi. Chasawaka, kamkunapa
Taita Dius pakallata kawagmikamkunata imasa chaiaskasina karangapaka.

* 5:46 griego rimaiwa: mana judiu kaskakunamanda kulki chaskig.

Imasa Taita Diusta mafiangapa chaiagta

5 —Chasallata, kamkuna Taita Diusta mafiangapa chaiaura, kawachiringa-
paglla mana mafiangichi. Chasa rimagkuna, tandaridiru wasikunapi i
Nambikunanigta saiarispami Taita Diusta mafiankuna, “Sugkuna kawawa-
chukuna” iuiaspalla. Kasami nuka niikichita: chasa ruragkuna, fiami kaipi
munaskasina chaskirkakuna.

6 _Kamkunaka, Taita Diusta mafiangapa kaura, ukuma iaikuspa, pungu-
kuna wichkarispa, Taita Dius kamkunapa flawiwa mana kawarigta mafian-

ichi. Pai Taita Dius pakallata kawagmi kamkunata imasa chaiaskasina
arangapa ka.

7 —Kamkuna Taita Diusta mafianakuuraka, ikuti ikuti ianga rimarispa
mana mafangichi. Taita Diusta mana rigsigkunami iuiankuna, chasa ikuti
ikuti rimarispa mafiaura, Taita Dius uiangapa kagta. 8 Kamkunaka, mana
paikunasina mafiangichi. Kamkuna manara mafagpi, kamkunapa Taita
Diuska ima ministiskakunata fiamiiachd. 9 Chimanda kamkuna, Taita Diusta
mafianakuura, kasa ningichi:

Nukanchipa Atun Taita, suma luarpimi kangi.

Kam tukuipi mas alli kagta tukuikuna nisunchi.

10 Nukanchiwa samui, iaia kangapa.

Imasami suma luarpi kam munaskata rurankuna:

chasallata kai alpapipas rurasunchi.

11 Kuna puncha, tanda ministiska nukanchita karamui.

12 Nukanchi ima pandariskakunata pasinsiai.

Chasallata nukanchipas, sugkuna ima llakichiskakunata pasinsianchimi.
13 Mana sakii, nukanchi mana alli iuiaikunata iuianakungapa.

Tukui mana allikunatapas nukanchita kispichii.

14 —Kasapas. Sugkuna ima llakichiskakunata kamkuna pasinsiagpika,
kamkunapa Taita Dius suma luarpi kagpasmi kamkunata pasinsianga.
15 Tkuti kamkuna sugkunata mana pasinsiagpika, Taita Diuspas kamkuna
pandariskakunata manami pasinsianga.

Imasa Taita Diusmanda iuiarispa, mana mikuspalla kangapa chaiagta

16 _Tkuti chasallata, kamkuna Taita Diusmanda iuiarispa mana mikuspa-
lla kangapa chaiaura, kawachiringapaglla mana rurangichi. Chasa rurag-
kuna, [lulla fiawiwa iapa irkiaspami tukunkuna, “Sugkuna kawawachu-
kuna” iuiaspalla. Kasami nuka niikichita: chasa ruragkuna, fiami kaipi
munaskasina chaskirkakuna.

17 _Kamkunaka, Taita Diusmanda iuiarispa mana mikuspalla kaura, fiawi
suma maillarispa, uma llambu kangichi. 18 Chasa, sugkunaka mana iachan-
Eakungchu, mana mikuspalla kagta. Taita Dius kamkunapa fiawiwa mana

awarig, paillami iachangapa ka. Pai Taita Dius pakallata kawagmi imasa
chaiaskasina kamkunata karangapa ka.

“Rurangichi, suma luarpi wakachikuskasina, chipi iukag kangapa”

19 _Mana kai alpapi mirachingichi, ialpa iukag kangapa. Burbujumi
kaipi wagllichispa puchukankuna. Chasallata, iru wakariskasinami tukun-
kuna. Sisaikunapasmi kichunkuna. 20 Chasapaka rurangichi, suma luarpi
wakachikuskasina, chipi iukag kangapa. Chipika, burbuju mana tiangapa
kanchu, wagllichispa puchukangapa. Ni mana imapas wakariska tukun-
gapa kanchu. Ni sisaikuna mana tiangapa kanchu. 2! Kamkuna maipi
i/vakag:hiskapimi kamkunapa iuiaita churaska kangichi: kai luarpi u sug
uarpi.

Nawi, kuirpupi punchaiachigsinamanda
22 _Kamkunapa fiawikuna, kuirpupi punchaiachigsinami kankuna. Ima-
tapas alli iuiaiwa kawagpika, kamkunapa kuirpupas suma punchaiagsina-
mikangapa ka. 23Ikuti mana alli iuiaiwa kawagpika, kamkunapa kuirpupas
iana tutapi kagsinami kangapa ka. Kamkunag{a iuiai mana punchapisina
kagpika, tukuimi mas iana tutapisina kangapa ka.

Taita Diusmanda i kulkimanda
24 _Ni maikanpas, iskai patrunkunapa sugllapi mana trabajapungaﬁa
udingapa kankunachu. Sug patrunta mana munangachu; ikuti sugtaka
uian%ami. Sug patrunta wabutingami; ikuti sugtaka sumagllami rimanga.
Chasallata, Taita Diusta i kai alpamanda iukaikunata mana pudinkangichi-
chu, iskandima suuralla iuiakungapa.

25 —Chimandami kasa niikichita: mana iapa iuiarinakungichi: “;Imatak
mikusunchi i upiasunchi, nukanchi kaugsankama? ¢Ima katangatak chura-
risunchi?”. Kamba kaugsaika, mikuikunamanda masmi ka. Chasallata
kamba kuirpupas, katangamanda masmi ka. 26 Piskukunamanda iuiariichi.
Paikunaka mana tarpunkunachu. Mikui pallaspa, mana wakachinkunachu.
Chasa kagpipas, kamkunapa Taita Dius suma luarpi kagka fii ima mana
pisichinkunatachu. Kamkunaka, piskukunamanda mas balimi kangichi.

27 —spikunatak, maituku iuiarispapas, sug palmullapas awa wifiai pudin-
ﬁapa kangichi? Ni pipas manima. 28 ;Imapatak iapa iuiarinakungichi: “¢Ima

atangatak churarisunchi?”? Kawaichi imasa liriu tugtukuna chagrapi
suma wiflariskakunata. Iuiariichi: paikuna mana puchkaspa awankuna-
chu. Niima mana rurankunachu. 29 Kasami niikichita: fii atun mandag Salo-
mon, pai tukui iapa suma katanga churarispapas, chi tugtukunamanda mas
suma mana kawarirkachu. 30 Ugsa kuna puncha chagrapi suma kaskata,
kaiandi ruEachingapa kagta, Taita Dius chasa suma kawa. Kamkunataka,
cimawantak mana mas sumaglla kawanga? Kamkuna mana allilla Taita
Diusmanda iuiarispa kagkuna, paita mas sumaglla iuiariichi.

31 _Chimanda, mana iapa iuiarinakungichi: “¢Imatak mikusunchi? ¢Imatak
upiasunchi? ¢Ima katangatak churarisunchi?”. 32 Kai alpamandalla iuiaiwa
kagkunami chasa maskaspa kaugsanakd. Kamkuna tukui ima ministiska-
kunamandaka, kamkunapa Taita Dius suma luarpi kag fiami iacha.

33 —_Kamkuna fiugpa suma iuiarispa kangichi, Taita Dius imasa mandaska-
sina kaugsangapa. Chasallata, pai imasa niskasina rurangapa iuiarispa kan-
gichi. Chasa kagpikunaka, kamkunata tukui ima ministiskakunatami kara-
munga.

34 _Chimanda, mana iapa iuiarinakungichi: “Kaia, ¢imasik pasasa?”. Kada
p}mghﬁmi ima llakiikunapas tiagsamu. Kaiamanda llakiikunata mana iuia-
ringichi.

7

“Mana pitapas pandariskakunata kawangichi”

1 —_Mana pitapas pandariskakunata kawangichi. Chasaka, Taita Dius
mana kamkuna pandariskata kawangachu. 2 Imasami kamkuna, sugkuna
pandariskakunata kawangichi: chasallatami Taita Dius, kamkunatapas
pandariskata kawangapa ka.

3 —Nigpika, ¢imapatak sugpa flawipi juituriska ugsata kawakungi; ikuti
kam kikinpa fawipi sug atun ugsa juituriska iukaskataka mana kawaringi?
4 Chasallata, kam kikinpa fiawipi chi atun juituriska iukaspaka, ¢imasatak

sugta ninkan%i: “Nawipi juituriska ugsata anchuchisaki”? 5 Sungu awalla
rimag, kam kikinpa fiawita chi atun juituriska iukaskata fiugpa anchuchirii.
Chasa ruraspami allilla kawankangi, sugpa fiawita juituriska ugsata anchu-
chingapa.

6 _Kasapas. Taita Diuspalla tiapuskata, ¢alkukunatachu sitapuntrangichi;
chiwanka, kam kikinkunata rabiarispa kaningapa? ¢;Kamkunapa kuri pirla-
kunatachu kuchikunata sitapuntrangichi, sarungapa? Manima. Chasalla-
ta, Diuspa Rimaita mana sitagsina rurangichi, maikan mana suma iuiaiwa
chaskingapa.

Taita Diusta mafiagpika, karamungapami ka

7 —Taita Diusta mafiagpika, karamungapami ka. Paita maskagpika, tarin-
gapami kangichi. Pungu takachigrigpika, kamkunata paskapungapami ka.
8 Maikanpas chasa mafiagpika, chaskingapami ka. Maikanpas maskagpika,
taringapami ka. Maikan pungu takachigrigpika, iaikuchingapami ka.

9 —Sug wambra, paipa taitata tanda mafiakugpika, ¢rumichu karantra?
10 Chasallata, chalwa mafiakugpika, ¢kulibrachu karantra? Manima. 11 Kam-
kuna, mana alli kaspapas, kamkunapa wambrakunata suma imapas karan-
gichi. Nigpika kamkunapa Taita suma luarpi kagka, ¢imawantak mana
sumaglla karamunga, maikan suma mafiagpika?

12 _Imasami munanakungichi, sugkuna kamkunamanda allilla rurachu-
kuna: chasallata kamkunapas, paikunamanda allilla rurangichi. Chasami
Moisés i Santu Ispirituwa rimagkuna iachachiska niraia.

Kichki pungusinamanda
13 _Suma luarma iaikugringapa, kichki pungupisina ialingichi. Diltudupa
chingangapa luarma ridiru, atun suma hambisinami ka. Chima iaikudiru,
atun pungu paskaskasinami ka. Achkakunami chi pungusina kaskapi
iaikunkuna. 14 Ikuti diltudupa kaugsai iukangapa luarma ridiruka, iapa
amchi fiambisinami ka. Chima iaikungapa, iapa kichki pungusinami ka.
Maillakunallami chi fiambisinata katichinkuna.

“Runakuna ima ruraskata kawaspami paikunata rigsinkangichi”
15 _Tuijaipilla uiangichi. Llullakunami tia, kasa nispa: “Santu Ispiritu-
wa rimagmi kani”. Chikuna, ubijasina alli kawarispami kamkunapagma
samungakuna. Nigpika paikunapa iuiaipika, sug sacha alku imatapas

mikungapaiuiaiwa kagsinamikankuna. 16 Imasamikawangichisachakuna,
miski muiu u winja muiu tiarigta: chasallatami paikunata ima ruraskata
kawaspaka, rigsinkangichi. Ispinaiug sachakunapi, mana ubas muiu tanda-
chirinchu. Chini sachakunapi, mana igus pallarinchu. 17 Maikan alli sacha-
kunapimi miski muiukuna tuku. Mana alli sachakunapika, winja muiu-
kunami tuku. 18 Alli sachakunapi, winja muiukuna mana tukugsamunchu.
Mana alli sachakunapika, miski muiukuna mana tiarinchu. 19 Tukui sacha
mana allilla muiu tukuskakunata kuchuspa, ninapimi churangapa chaid.
20 Chasallata, runakuna ima ruraskata kawaspami paikunata rigsinkangi-
chi.
Tukuikuna, suma luarma mana iaikugringapa kankunachu

21 —Achkakunami nukata: “Iaia Jesus, laia Jesus” niwankuna. Chasa
niwagkuna, tukuikunaka suma luarma mana iaikugrin§apa kankunachu.
Nukapa Taita suma luarpi kag imasa pai munaskasina alli ruragkunallami
iaikugringapa kankuna. 22 Chi puncha, achkakunami niwangapa kan-
kuna: “laia Jesus, ¢manachu kammanda willaspa purirkanchi? ¢Manachu,

kammanda iuiarispa, kuku wairakunata llugsichirkanchi? ¢Manachu achka
mana imaurapas kawaskasina kammanda iuiarispa rurarkanchi?”.

23 _Nukaka, chiura ainingapami kani: “Kamkunata mana imaurapas
rigsiikichitachu. Kamkuna mana allilla ruragkuna, nukapa fiawimanda
anchuriichi”.

24 _Chimandami niikichita: maikan nuka ima rimaskata uiaspa rurag-
kuna, suma iuiaiiug runasinami kankuna. Chi runa, rumisina muruchu
alpapi wasichirka. 25 Tamia samurka; iaku jundarka; sinchi wairapas
pukugsamurka. Maituku chi wasita piagrikugpipas, manima urmarkachu,
rumisina muruchu alpapi saiachiska kagmanda.

26 _Maikan uiawaspapas, nuka imasa rimaskasina mana ruragkunaka,
mana iuiaiiug runasinami kankuna. Chi runa, kaskaju awallapi wasichirka.
27 Tamia samurka; iaku jundarka; sinchi wairapas pukugsamurka. Chi
wasita iaku jundaspa piagrigllapi, urmachispa, wagllichispami aparka.

28Jesus chasa rimaskata puchukauraka, chipi kagkuna, pai iachachiskata
uiaspa, iapa ujnarirkakuna. 29 Paikunapa iachachig taitakunasinalla pai
mana iachachirkachu. Tukuikunamanda mas suma allilla mandagsinami
iachachirka.

8

Aicha ismui unguiwa kaskata, Jesus ambiskamanda

1Jests chi lumamanda uraikuuraka, iapa achka runakuna paita katichir-
kakuna. 2Diulpilla sug runa, aicha ismui ungui iukaspa, paipagma kaillaiag-
rirka. Chi runaka, kungurispa, nirka:

—Taita waugki, kam munaspaka, pudingimi nukata ambiwanga.

3 Chiura Jesuska, ungugta maki churaspa, nirka:

—Ari, munanimi. Ambiriska tukui.

Chasa nigllapi, chi ungui allilla ambirigsamurka. 4 Chiura, Jesuska nirka:

—Uiamui. Mana pitapas willakungi. Sasirdutita kawachirigrii. Moisés
kamariku karangapa niraiaskasina karagrii. Chasaka, tukuikunami kawan-
gakuna, kam allilla ambiriska kagta.

Suldadukunata mandagpa lutrinta, Jesus aliachiskamanda

5 Jesus Kafarnaum puibluma chaiagrikuskapi, Romamanda achka
suldadukunata mandagka, paita kaillaiaspa mafiarka, ¢ kasa nispa:

—Taita waugki, nukapa uchulla lutrinmi mana kuiuringapa unguiwa sin-
chi nanaiwa wasipi siripuaku.

7Chiura, Jesus nirka:

—Nuka, kambagma rispa, aliachigrisami.

8 Chi runaka ainirka:

—Taita waugki, nuka mana mirisinichu, kam nukapa wasi ukuma iaikug-
ringapa. Chasapaka, sug rimailla nipuai; nukapa ungug ambiripuanga-
llami. ° Nukapas, sugkuna mandawaskapimi kani. Chasallata nukapas,
sug suldadukunata mandagmi kani. Maikan suldaduta nuka “Rii” nisa;
chiura rinllami. Ikuti maikanta: “Samui” nisa; chiura samunllami. Nukapa
lutrinta: “Kasa rurai” nisa; chiura ruranllami.

.1(13<Chiura Jesus, chi runata ujnarispa uiarka. Nispaka, katiraiagkunata
nirka:

—Kasami nuka niikichita: fii maikan Israelmanda runa, kai mandag-
sina suma allilla iuiawag mana tarirkanichu. 11 Kasami niikichita: mana

judiu kagkunapas,” achkakunami suma luarma iaikugringapa kankuna,

*
8:11 griego rimaiwa: indillugsidirunigmanda i chingadirunigmanda runakuna.

Dius suma mandakuskapi, Abraham, Isaak i Jakobwa sugllapi kangapa.
12 Tkuti Taita Dius kikin agllaska judiukunaka, mana uiawagmanda, iana
tuta kanchapisina diltudupa ninamami sitai tukungapa kankuna. Chipi,
iapa llakispa, wakaspa, kiru mukuspami kangapa kankuna.

13 Chasa nispaka, chi mandagta nirka:

—Riilla kamba wasima. Imasami kam nukamanda suma iuiawangi:
chasallata kam iuiakuska, suma tukuchu.

Chiurallami chi ungug ambirigsamurka.

Pedropa suigrata, Jesus ambiskamanda
14Chimandaka Jesus, Pedropa wasipi iaikugrirka. Chipika Pedropa suigra,
rupaiwami ungug sirikurka. Chasa kawaspa, 15 Jesuska paipa makita tan-
tiarka. Tantiauralla, rupai anchurirka. Chiura chi warmi, atarispa, mikui
ianuspa, karai kallarirkakunata.

Achka ungugkunata, Jesis ambiskamanda
16 Chi tuta, kuku wairawa kaskakunata, achkakunatami Jesuspagma
chaiachigrirkakuna. Chiura, suglla rimaillawami chi kuku wairakunata
llugsichirka. Tukui unguiwa kaskakunatapasmi ambirka.
17 Chasami tukugsamurka, Isaias suti Santu Ispirituwa rimag fiugpata
willaskasina. Kasami willaraiarka: “Nukanchipa llakii i unguikunatapasmi
pai aparka”.

Iskai runakuna, Jesusta katingapa munanakuskamanda

18 Tapa achka runakuna, Jesusta muiuchirkakuna. Chasa kawaspa, Je-
suska paita katiraiagkunata nirka:

—Kai kuchata chimbasunchi.

19 Chiura Moisés ima niskata sug iachachig taita, kaillaiaspa, nirka:

—lIachachig taita, kamta katisakimi maima kam rikuskama.

20Jesuska ainirka:

—Chuchakuna, kuibakunami iukankuna, paikuna kaugsangapa. Pisku-
kunapas, tasinwa suma allichiska wasimi iukankuna. Ikuti kai Runa Tukus-
kaka mana iukanchu, fii maipipas samaringapa.

21Sug katiraiagka, paita nirka:

—Taita waugki, fiugpa sakiwai, nukapa taitata pambagringapa.

22Jesuska ainirka:

—Katiwailla. Nukata mana iuiariwagkuna’ pambachukuna.

Sinchi wairata iiaku iapa kuiurikuskata, Jesus kasillaiachiskamanda

23 Chiuramanda, Jesus kanuapi iaikuura, katiraiagkunapas iaikurkakuna.
24 Na iaku chimbanakuskapi, iapa sinchi waira atarii kallarirka. Chiwanka,
kanua ukuma iaku fia iaikukurka. Jesuska pufiukurka. 25 Chiura katiraiag-
kuna, kaillaiaspa, paita rigchachirkakuna, kasa nispa:

h.—Taita waugki, nukanchita kispichii. Mana kagpika, kaipichar wafiusun-

chi.

26Jesuska, rigcharispa, ainirkakunata:

—cImapatak chituku mancharingichi? Kamkuna, maillami nukamanda
iuiawaspa kangichi.

Chasa nispaka, atarispa, wairata i iakuta pifiarka. Chasa pifiauraka, tukui
allillami kasillaiagsamurka.

27 Katiraiagkuna, ujnarispami paipura tapurinakurka:

—¢Ima runasik ka? Waira i iakupas, paita uiankuna.

T 8:22 “Wafiuska niraiaskakuna”, Jesusta mana iuiarigkunami niraia.

Iskai runa achka kuku wairakuna iaikuskakunata, Jestis ambiskamanda

28 Kucha ialispaka, sug ladu chimba chaiagrirkakuna Gadara suti al-

ama. Chipika, wafiuskakuna pambaraiaskanigmanda iskai runakuna,

uku wairakuna iaikuska, Jesusta tupagrirkakuna. Chi runakuna, wafiu-
chingapa manchachig karkakuna. Chiwanka, mana pipas chi suiuialingapa
pudirkakuna. 29 Chi runakunaka, Jesusta kawaspa, kaparispa nirkakuna:

—Ai, kam Diuspa wambra, ¢imapatak nukanchi kaskama samukungi?
¢Samukungichu, sinchi nanachii puncha manara chaiagpipas, nukanchita
llakichingapa?

30 Manancha karullapi, achka kuchikuna mikuspa purinakurka.
31 Nigpika chi runakunapi kag kuku wairakunaka, Jesusta mafiarkakuna,
kasa nispa:

—Kaimanda nukanchita llugsichispaka, kachai, chi kuchikunapa ukuma
iaikugringapa.

32 Chiura, Jests nirkakunata:

—Riichilla.

Chasaka chi kuku wairakunaka, fia runakunamanda llugsispa, kuchi-
kunapa ukuma iaikugrirkakuna. Chiwanka tukui kuchikuna, iapa saia
patata kalpaspa, kucha iaku ukuma sitarigrirkakuna. Chipi chukarispa,
tukui puchukarirkakuna.

33 Chasa kawaspa, kuchikunata kawagkunaka, mitikuspa, puibluma
chaiagrispaka, tukui imasa pasariskata willagrirkakuna. Chi kuku waira-
kuna iukaska runakunata imasa pasarigtapas willarkakuna. 34 Chi uiag-
kunaka, chi puiblumanda tukuikuna llugsirirkakuna, Jesuswa tupanakun-
gapa. Paita kawagrispaka, mafiarkakuna:

—Nukanchipa alpamanda llugsipuai.

9

Mana kuiuringapa unguiwa kaskata, Jesus ambiskamanda

1 Chiura Jesus, kanuapi iaikuspa, ikuti kucha ialispa, pai kaugsakuska
puibluma chaiagrirka. 2 Chasa uiaspa sug runakunaka, mana kuiuringapa
unguiwa kaskata chakanapi sirichispa, Jesuspagma aparkakuna. Chiura
Jesuska, “Ambipuangami” iuianakuskata kawaspaka, mana kuiuringapa
unguiwa kaskata nirka:

K —Wambra, mana llakiiwa kai. Kam pandariikunata fiami pasinsiaska
angi.

3 Chasa uiaspa, Moisés ima niskata iachachig taita chipi kagkunaka, kikin-
pura tapurinakurka:

—Kairuna, ¢imapatak Diussina tukuspa rimaku?

4Jesuska, chasa iuianakuskata iachaspa, nirkakunata:

—cImapatak sungullapi mana suma iuianakungichi? 5 ;Maikantak mas alli
ka: ningapa: “Kam pandariikunata fiami pasinsiaska kangi”? Mana kagpika,
¢ningapa: “Atarii, kamba wasima riilla; fia ambiriskami kangi”? ¢ Kunaura
kawachisakichita: kai Runa Tukuska, kai alpapi pudinmi, pandariikunata
pasinsiangapa.

Chasa nispa, mana kuiuringapa unguiwa kaskataka nirka:

—Atarii. Chakanata markarispa, kamba wasima rii.

7Chasa niura, chi runa, atarispa, wasima rirka. 8 Chasa kawaspaka, chipi
lﬁagkur}a iapa mancharirkakuna. Taita Diusta iapa suma atuniachirkakuna,

asa nispa:

—Pairr% runakunata chituku iachaita karamuska ka.

Mateo sutirunata, Jesus kaiaskamanda

9Jesus, chimanda rikuspa, mana judiu kaskakunamanda kulki chaskikus-
kapiialikurka. Chipika, Mateo suti runami tiakurka. Chirunata kawaspaka,
Jesuska nirka:

—Katiwai.

Chiura chi runa, atarispa, Jesusta katii kallarirka.

10 Chiuramanda, Jesuswa sugllapi katiraiagkuna Mateopa wasima iaikug-
rirkakuna. Chipi mikungapa tianakuura, paipura kulki chaskigkuna i
mana allilla ruragkuna, achkakunami, chalagrispa, sugllapi tiarigrirka-
kuna. 11 Chasa kawaspaka, fariseokuna chi katiraiagkunata tapurkakuna:

—Kamkunata iachachig, ¢imapatak mana judiu kagkunamanda kulki
chaskig i mana allilla ruragkunawa sugllapi mikuku?

12 Chasa uiaspaka, Jesuska nirka:

—Mana unguiwa kagkuna mana ministinkunachu, ambigta maskangapa.
Ungugkunami ambigta maskankuna. 13 Kamkuna, rispa, flugpamanda
librupi imasa niraiaskata iachaikugriichi kasa willaraiaskata:

Mana munanichu kamkuna, nukamanda animalkunata wafiuchispa rupa-
chipuangapa.

Kamkuna sug runakunamanda llakispa kaugsanakungapami munani.

Chasallata, nukaka mana samurkanichu, allilla ruragkunata kaiangapa.

Mana allilla ruragkunata maskangapami samurkani; chasaka, Taita Diuswa

allilla tukungapakuna.

Imaura mana mikungapa, Jesus iachachiskamanda

14 Chiura Juan Bautistawa purigkuna, kaillaiaspa, Jesusta tapurkakuna:

—Kamta katiraiagkuna, ;imawantak imaurapas mikuspalla kankuna?
Ikuti nukanchika fariseokunapas, achka punchakuna mana mikuspallami
chisianchi.

15 Chiura, Jesuska ainirkakunata:

—Kasaraipi, kusa tukunga kunbidaskakunawa kankama, g,irkiaslga lakii-
wa mana mikuspallachu kangakuna? Manima. Imaura chaiachu, kusa
anchuchii tukungapa: chiurami paikunata chaianga, mana mikuspalla
kangapa.

16 _Ni pipas, ruku katangapi musu linsuwa mana sirangichichu. Chasa
siragpika, tagsaura, chi linsu uchullaiaspa, ruku katangatami llikichinga.
17 Chasallata musu binu, ruku kara taligapi mana tallingichichu. Chasa
talligpika, musu binu timbuura, taligata tugiachispami icharinga. Kara
taligapas mana balinchu. Chimandami musu binu, musu taligapi tallingapa
chaid. Chasa talligpika, binu taligapasmi allilla tukunga.

Jairopa wambra kaugsariskamanda i sug warmi Jesuspa katangata
llamkaspa ambiriskamanda

18 Jesus chara rimakugllapi, sug mandag runa, kaillaiaspa, kungurispa,
paita nirka:

—Nukapa warmi wambra, kunaurallami wafiupud. Kamba maki chura-
puagrii. Chasaka, kaugsaripuangapami ka.

19 Chiura Jesus, atarispa, chi runawa rii kallarirka. Paita katiraiagkuna-
pas, kati kati rirkakuna.

20 Rinakunkama sug warmi, paipa katinigmanda kaillaiarka. Chi warmi,
chunga iskai wata iawar sitaiwa ungug karka. 21 Paipa iuiaipi nikurka:
“Jesuspa katangata llamkaillawami ambirigsamusa”. Chasa iuiakuspaka,

aipa katania puntapi llamkarka. 22 Jesuska, tigrarispa, chi warmita
awaspa, nirka:



SAN MATEO 9:23 17 SAN MATEO 9:38

—Kam warmisita, mana llakikui. Nukamanda suma iuiariskamandami
ambirigsamurkangi.

Chasa nigllapi, chi ungui anchurirka.

23 Chi mandagpa wasima Jesus chaiagriuraka, flaugtakuna uiachisEa,
iapa killachispa wakanakurka, wafiuskata apangapa. Chasa kawaspaka,
24Jesuska nirkakunata:

—Anchuriichi. Chi wambra mana wafiuska kanchu. Pufiuillami pufiuku.

Uiagkuna, paita asirkakuna. 25 Tukuikuna llugsichii tukuuraka, f{esuska
wambra kaskama iaikugrirka. Chi wambrata makimanda apiura, kaugsa-
rispa atarirka. 26 Chiwanka chi alpa suiu, tukuipi chasa pasariskamanda
iacharigsamurka.

Iskai runakuna mana flawi kawagkunata, Jestis ambiskamanda

27Jesus chimanda llugsispa rikuskata, iskai runakuna mana fiawi kawag-
kuna katinakurka, kasa kaparispa:

—Davidpa wambra, nukanchimanda llakirii.

28 Jesus wasima chaiagriura, chi runakuna kaillaiagrirkakuna. Chiura,
Jesuska tapurkakunata:

—Kamkuna nukamanda, ¢sumachu iuianakungichi, nuka kamkunata am-
bii pudingapa kagta?

—Ari, taita waugki— ainirkakuna.

29 Chiura Jesuska, fiawita llamkarkakunata, kasa nispa:

—Imasami nukamanda suma iuiawanakungichi: chasa tukuchu.

30 Chasa niura, allilla kawai pudirkakuna. Nispaka, Jesus nirkakunata:

—iUjalallapas sugkunata willanakungichi!

31 Chi runakunaka, chi niskata mana uiaspalla, maipi riskapi, tukuipi
Jesusmanda willaspa purigrirkakuna.

Mana rimangapa pudigta, Jests ambiskamanda

32 Chi runakuna fia riska kauraka, sug runata kuku waira iukaskata
Jesuspagma chaiachigrirkakuna. Chi runa, mana rimangapa pudi karka.
33 Jesus chi kuku wairata llugsichiuraka, chi runa allilla rimagsamurka.
Chasa kawaspaka, achka chip1 kagkuna iapa ujnarispa nirkakuna:

—Kai Israel alpapi, fii imaurapas mana iachariska kanchu pipas chasa
ambigta.

34Tkuti fariseokunaka ninakurka:

—Iaia kukupa iachaiwami kuku wairakunata llugsichiku.

Tukui runakunamanda, Jests llakiskamanda

35Chi alpapi, tukui atun i uchulla I}’?uiblukunapimi Jesus purikurka. Judiu-
kuna tandaridiru wasikunapi iachachispa, Diuspa suma mandaimanda
Alli Willaita willaspa i tukuikunata, maituku ungui i nanaikunawa kas-
kakunatapas ambispami purikurka. 36 Tukui chipi kaugsagkuna, sitaska
ubijakunasina, fii pipas mana kawangapa tiagsinami karkakuna. Paikunata
chasa kawaspaka, Jesus iaﬁa llakirirka. 37 Nispaka, paita katiraiagkunata chi
runakunamanda Kkasa nirka:

—Pallangapaka, achkami tia. Nigpika pallagkunaka, maillami tiankuna.
38 Chi pallaika, atun Taita Diuspa chagrasinami ka. Chimanda, paita mafiai-
chi, achka pallagkuna kachamuchu.

10

Chunga iskai runakunata, Jesus agllaskamanda

1 Chiuramanda Jesuska, paipa chunga iskai katiraiagkunata kaiarka. Nis-
Eaka kuarka, paikuna kuku wairakunata llugsichii, ima unguiwa i nanaiwa

askakunatapas ambii pudingapa.

2 Chi chunga iskai agllaskakuna, kasami suti karkakuna: tukuikuna-
manda mas fiugpa karkami Simoén; paita, Jesus sutichirka Pedro; chi-
manda, paipa waugki Andrés; Santiago i paipa waugki Juan (paikuna,
Zebedeopa wambrakunami karkakuna); 3 Felipe, Bartolomé i Tomads; Mateo
(pai karkami mana judiu kaskakunamanda kulki chaskig); Alfeopa wambra
Santiagollatata sutiiTadeo; 4sug Simén (kananeo suti runakunawa fiugpata
purig); i Judas Iskariote, Jesusta katuspa apichig.

5Chi chunga iskai runakunata kachakuspa, Jesuska kasami nirka:

—Mana rinakungichi mana judiu kagkunapagma. Chasallata, Samaria
alpa puiblukunama mana iaikunakugringichi. ¢ Chasapaka, Israelmanda
runakunapagma riichi. Paikuna, ubijakuna chingaskasinami kankuna.

7 —Tukuipi willaspa ringichi: “Suma luarmanda mandai, fiami chaiamu-
ku”. 8 Unguiwa kaskakunata ambingichi. Wafiuskakunata kaugsachingichi.
Aicha ismui unguiwa kaskakunatapas aliachingichi. Kuku wairakunata
llugsichingichi. Mana pagaspallami kamkuna chaskirkangichi. Chasallata
kamkunapas, fii ima mana kubraspalla kangichi. 9 Mana purichiichi kuri,
kulki fii imapas chumbilliskapi wataskasina. 1° Mana apanakuichi jigra, fii
chakikunapi churaridiru, fii tawina fii imapas fiambipa. Katangapas, imasa
churariska kaskallawa riichi. Maikan trabajagkunata chaianmi, mikui u
ima ministiska paikuna chaskingapa.

11 —Maikan atun i uchulla puiblupi chaiairispaka, maikan alli iuiaiwa
runa kaskamanda tapugringichi. Tarigrispaka, chi alli runapagllapi kida-
ringichi, chi puiblumanda sugsinama llugsinkama. 12Paipa wasipiiaikuspa,
ningichi: “Puangi. Sumaglla allilla kapuaichi”. 13 Chi wasipi sutipa alli iuiai-
wa kaugsanakugpika, paikunata tukuipi allillami tukugsamungakunata.
Ikuti mana alli iuiaiwa kagpikunaka, paikunata mana allilla tukugsamun-
gakunatachu.

14 _Maipi kamkunata mana chaskingapa i kamkuna ima rimaskata mana
uiangapa munachukuna, chi wasi i puiblumanda llugsikuspaka, chakipi
alpa llutaraiaskata chabsingichi. 15 Kasami nuka niikichita: Taita Dius justi-
siai rurangapa puncha chaiauraka, Sodoma i Gomorra suti alpakunamanda
runakunata llakichiskamandapas masmi chi puiblukunamanda runakuna
llakii iukangapa kankuna.

]iisusta katiraiagkunata mana munaspa, puchukangapa munanakug-
manda

16 —Uiamuichi. Kamkunata ubijakunatasina sacha alku kaugsanakuska-
sinamami kachanakuikichita. Chimanda kamkuna, iachakunasina allilla
kawaspa, uiaspa, ruraspa Euringichi. 17 Kamkunata jiru iuiaspa kawana-
kuskata mana kawaringichi. Paikuna, kamkunata apispa, justisiakuna-
pagmami apangakuna. Paikuna tandaridiru wasikunapimi kamkunata
asutingakuna. 18 Kamkuna nukawa kagmanda, atun mandagkunapagmami
Eurichingakuna, justisiai rurai tukungapa. Chiura, paikunata i mana judiu

agkunatapasmi nukamanda willankangichi.

19 —Justisiakunapagma kamkunata apaura, mana iapa iuianakungichi:
“¢Imasami paikunata ainini?”. Ainingapa chaiaura, kikin Santu Ispiritumi
iuiachingapa ka. 20 Kam kikinkunapa iuiaiwa mana rimanakungapa kangi-
chichll(l. Kamkunapa Taita Diuspa Ispiritumi kamkunata allilla rimachin-
gapa ka.

21 —Chi punchakuna sugkuna, waugkindikunatami kuangakuna, wafiu-
chii tukungapa. Chasallata taitakunapas, paikunapa wambrakunatami
wafiuchingapa kuangakuna. Wambrakunapas, taita i mamandita kun-
tra tukuspa, wafiuchingapami kuangakuna. 22 Tukuikunami kamkunawa
rabiaringakuna, kamkuna nukawa kagmanda. Chasa pasanakuspapas,
waflunkama nukallawa iuiarispa kagkunami kispiringapa kankuna.

23 —_Kamkuna kaska puiblupi mana allilla rurangapa maskai kallarigpi-
kunaka, sug puibluma mitikungichi. Kasami nuka niikichita: kai Israel
alpapi tukui puiblukunama kamkuna manara chaiagrigpimi kai Runa
Tukuska ikuti samungapa ka.

24 _Ni maikan iachaikugkuna, iachachikuskamanda mas iacha mana
kankunachu. Chasallata fii maikan lutrinkunapas, paipa taitakunamanda
mas mana kankunachu. 25Iachaikugkunata iachachigtasina suma kawagpi-
kuna, allillami kantra. Chasallata, lutrinkunata kikinpatasina suma
kawagpikuna, allillami kantra. Nukataka wasi duifiusinatami kamiwan-
kuna, kasa nispa: “Beelzebu suti iaia kukuwami kangi”. Chasa nukata
kamiwagpika, maschar nuka ima niskata ruragkunata kamipuangakuna.

“Taita Diusta manchangichi”

26 —Chi runakunata mana manchangichi. Maikan pakalla iuiaspa rimas-
kaka, imaurapasmi iachari. Chasallata, ima pakalla wakachiskapasmi
imaurapas kawarigsamu. 27 Nuka tutapi kamkunata ima niskata punchapi
willangichi. Chasallata, ima pakalla uiaskatapas wasi awamanda sinchi
kaparispa willangichi.

28 _Kamkunapa kuirputa wafiuchispa, kamkunapa almata mana puchu-
kangapa kankunachu. Chimanda, fi ima mana paikunata manchaichi.
Chasapaka, Taita Dius diltudupa ninama kuirputa almawanta sitangapa
kagmanda, paita manchangichi.

29 —;Manachu iskai pisku, asllita kulkimandalla katuri? Chasa kagpi-
pas, kamkunapa Taita Dius mana lisinsiagpika, fii sug paipura manachar
wafiuntra. 30 Kamkunapa umamanda agchapas, Taita Dius kuintaskami
iukd. 3! Chimanda kamkuna, mana manchaspalla kaugsaichi. Maituku
achka piskukunamandapas mas balimi kangichi.

32 _Maikanpas, sugkunapa fiawipi nukamanda willachu: “Paita rigsinimi”:
nukapas, chi runamandaka nukapa Taita suma luarpi kagpa fawipi willa-
sami: “Paita rigsinimi”. 33 Ikuti maikanpas, sugkunapa fiawipi nukamanda
nichu: “Paita mana rigsinichu”: nukapas, paimandaka nukapa Taita suma
luarpi kagpa fiawipi nisami: “Paita mana rigsinichu”.

Jesus samugmanda, makanakugsinami tiangapa ka

34 _Mana iuianakuichi nuka kai alpama samugta, tukui sumaglla kaugsa-
nakungapa. Mana chasamanda samurkanichu. Nuka samugmanda, maka-
nakugsinami tiangapa ka. 35 Nuka samugmandami taitandiwa wambrandi-
wa mana allilla kaugsanakungapa ka. Chasallata, mamandiwa warmi wam-
brandiwa, suigrandiwa nuirandiwa mana allillami kaugsanakungapa kan-
lﬁuna. 36 Kikinpa wasipi kaugsanakugpura llakichinakuspami kangapa kan-

una.

37 —_Maikanpas taitata i mamata nukamanda mas kuiagpika, mana nuka-
pa niraiankunachu. Chasallata maikanpas wambrata nukamanda mas
kuiagkunaka, mana nukapa niraiankunachu. 38 Maikanpas mana paipa
ﬁrustahmarkarigsina ruraspa katiraiawagkunaka, mana nukapa niraian-

unachu.

39 —Maikan kikinpa kaugsaita kispichingapaglla iuiakugpika, kikinmi
puchukaringapa ka. Ikuti maikanpas nukamanda wafiuchii tukugpika,
mana mas wanui kaugsaitami taringapa ka.

Jesusmanda iuiarispa sugkunata chaskigpikuna, sumami sug luarpi
chaskigringakuna

40 _Maikanpas kamkunata chaskigkuna, nuka kikinta chaskiwagmi ni-
raiankuna. Chasa chaskiwaspaka, nukata kachamuwagtapasmi chaskig
niraiankuna.

41 _Maikanpas Santu Ispirituwa rimag runata chaskigpika, imasami
Santu Ispirituwa rimagta karanga: chasallatami paitapas karangapa Kka.
Chasallata, maikanpas alli runata chaskigpika, imasami Taita Dius, alli
runata karanga: chasallatami paitapas karangapa ka. 42 Kasami nuka
niikichita: kal uchullakuna nukata katiraiawagkuna kagmanda, paikuna-
tapas maikanpas sug kuashag chiri iakullapas karagpika, Taita Dius chi
runamanda mana kungaringapa kanchu.

11

Juan Bautista, Jesusta tapungapa kachaskakunamanda

1Jesuska, chunga iskai paita katiraiagkunata tukui iachachispaka, rirka,
chi suiu puiblukunapi iachachispa i willaspa puringapa. 2 Juan Bautista,
karsilpi wichkaraiaspa, Jesucristo ima rurakuskamanda iachaspa, paita
Ea{(iraiagkunata Jesuspagma kacharka. 3 Chi runakunaka, Jesusta tapugrir-

akuna:

—¢Kamchu kangi chi samungapa kaska? Mana kagpika, ¢sugtachu suiasun-
chi?

4 Chiura, Jesuska ainirkakunata:

—Juanta willagriichi kamkuna kunaura imasa uiaska i kawaskata. 5 Mana
nawi kawagkuna kawanakumi. Mana purig pudigkunapas allillami puri-
naku. Aicha ismui ungui iukaskakunapasmi ambirigsamuska kankuna.
Mana uiagkunapasmi allilla uianakd. Wafiuskakunapasmi kaugsarinaku.
Mana fii ima iukagkunapasmi Alli Willaita chaskinaku. ¢ Maikan nuka-
manda suma iuiaita mana sakigpika, Taita Diuspa iapa kuiaskami kankuna.

7 Luan kachaskakuna ikuti paipagmallatata kutinakuura, Jesuska chipi
kagkunata Juanmanda nirka:

—Kamkuna, chusa sitaska alpapi Juan kaskama chaiagrispaka, ¢imatak
kawagrirkangichi? ¢Sug wiru wairawa pakichingasina kuiuchikuskatasina-
chu kawagrirkangichi? 8 Mana kagpika, ¢imatak kawagrirkangichi? ¢Sug
runa iapa suma musu katanga churariskatachu tarigrirkangichi? Manima.
Chasa suma churarigkuna, mandagkunapa wasikunallapimi kaugsankuna.
9 Chasa kagpika, ¢imatak kawagrirkangichi? ¢Santu Ispirituwa rimagtachu
tarigrirkangichi? Ari, niikichitami: Santu Ispirituwa fiugpamanda rimag-
kunamandapas, Juan mas atunmi ka. 10 Paimandami kasa niraia:

Kawai. Nuka ima niskata willagta kamba fiugpami kachakuni,

kammanda fiambikunata allichipungapa.

11 Kasami nuka niikichita: kai alpapi tukui tiagsamuskakunamanda, Juan-
llami mas atun ka. Chasa kagpipas, Dius suma mandakuskapi maikan mas
uchullapas, Juanmanda mas atunmi niraia.

12 _Juan Bautista kawariskauramandata kunankama, Diuspa suma
mandaimanda willagkuna tukui llakiimi iukankuna. Chi llakichigkuna
munanakumi, chi suma mandaimanda willaita puchukangapa. 13 Juan
kawarinkama, tukui Santu Ispirituwa rimagkuna i Moisés ima rurangapa

iachachiskapipasmi willanakurka, chi suma mandai samungapa kagta.
14 Kamkuna suma iuiaipi chaskingapa munagpikuna, pai Juanka niraianmi
Elias suti Santu Ispirituwa rimag samungapa niska pai kagta. 15 Rinri
iukagkuna, nuka niskata uiawaspa, suma iuiaringichi.

16 —_Kai punchakuna kaugsanakuska runakunata, ¢imasa kagtatak nisa?
Sug wambrakuna kallipi tiarispa pugllanakugsinami kankuna. 17 Chipika,
paipura kaparinaku: “Nukanchi flaugta uiachigpipas, mana bailangichichu.
Llakispa kantagpipas, mana wakangichichu”. 18 Chasallata, Juan Bautista-
manda i nukamandami rimankuna. Juan mana tanda mikugmanda, mana
binu upiagmandami ninkuna: “Kai runa, kuku waira iaikuskami ka”. 19 Kai
Runa Tukuska, tukui mikuspa i upiaspa kagmanda, ninkunami: “Iapa
mikudur i iapa upiadurmi ka. Mana judiu kaskakunamanda kulki chaskig-
kunawa i mana alli ruragkunawa sugllapimi puriku”. Chasa kawaspa
nigpikunapas, Taita Diusmi kawachi, pai kikin ruraskawa iapa iachag kagta.

Jesus ima willakuskata mana uiagkunamanda

20 Chasa nispaka Jesus, pai achka suma mana imaurapas kawaskasina
ruraska puiblukunamanda runakunatami pifiai kallarirka. Tukui chasa-
kunata kawaspapas, allilla ruraikunama mana tigraskamandami pifiarka.
21 Kasami nirkakunata:

—iAi, kamkuna Korazin suti puiblupi kaugsagkuna! jAi, kamkuna Betsaida
Euiblupi kaugsagkuna! TiroiSidén suti puiblukunamanda runakuna, imasa

amkunapa puiblukunapi chituku mana imaurapas kawaskasina ruraskata
kawaspaka, chiurallami paikunaka, llakiiwa iana katangakuna churarispa,
uchpawa umapi armarispa, alli ruraikunama tigraska kantrakuna. 22 Kasa-
mi niikichita: Taita Dius justisiai rurangapa puncha chaiauraka, Tiroi Sidén
puiblukunamanda runakunata llakichiskamanda masmi kamkuna llakii
1ukangapa kangichi.

23 _Kamkuna, Kafarnaum puiblumandakunaka, ¢imapatak iuianakungi-
chi: “Sug luarpimi atuniachii tukungapa kani”? Manima. Diltudupa nina-
mami sitai tukungapa kangichi. Sodoma suti puiblupi kaugsanakuskaka,
imasa kamkunapa puiblupi chituku mana imaurapas kawaskasina ruras-
kata kawaspaka, paikuna alli ruraikunama tigraspami kunankama kan-
gapa karkakuna. 24 Kasami niikichita: Taita Dius {‘ustisiai rurangapa pun-
cha chaiauraka, Sodoma alpamanda runakunata llakichiskamanda masmi
kamkuna llakii iukangapa kangichi.

Nukawa samuichi samaringapa, Jests niskamanda

25 Chiura Jesus, kasami Taita Diusta nirka:

—Taitiku, suma luar i kai alpa luarta iaia mandagmi kangi. Kamta iapa
suma atun kagtami niiki. Kambagma iaikugringapa, iacha i iapa iuiaiiug
runakunamanda pakaskasinami kapungi. Ikuti mana iacha i mana iapa
iuiaiiugkunatami kawachirkangi. 26 Ari, Taitiku, chasami kam munarkangi.

27Kasapasmi Jesus nirka:

—Nukapa Taita, tukuimi nukata karawaska ka. Paipa wambra nuka
kagta, fii maikan runapas mana iachankunachu. Nukapa Taitallami rigsiwa.
Chasallata, nukapa Taitata mana pipas rigsinkunachu. Nukallami rigsini,
paipa wambra kaspa. Maikan nuka munaskakunallami nukapa Taitata
rigsingapa kankuna.

28 —Tukuikuna saikuiwa i llakiiwa kagkuna, nukawa samuichi. Nukami
tukuipi samachisakichita. 29 Wagrakunapa iugu churaskasina nuka ima

iachachiskata chaskiichi. Nukata iachaikuwaichi, nuka imasa uchullakuna-
sina sumaglla iuiag, mana subirbi imapipas kaskata. 30 Nuka ima iacha-
chiska, mana llasa iugu churaskasinami ka. Chiwanka, nukata iachaiku-
waspaka, kam kikinkunapa almapi alli iuiachiriimi tarispa iukankangichi.

12

Warda punchamanda, Jesus iachachiskamanda

1 Sug warda puncha, Jesus katiraiagkunawanta chagra tarpuraiaska-
kunapiialinakurka. Katiraiagkunaka, iapa iarkaimanda kaspa, trigu ispiga-
kunata pitispa, mikui kallarirkakuna. 2 Chasa kawaspaka, sug fariseokuna
Jesusta nirkakuna:

—Kawamui. Kamta katiraiagkuna, warda punchami pandarinaku.

3Jesuska ainirkakunata:

—¢Manachu fiugpamanda librupi willaraiaskata kawarkangichi, taita
David i paiwa kagkunapas, iarkaimanda kaspa, imasa ruragtakuna? 4 Pai
kikin, Diuspa wasi ukuma iaikuspa, altarpi churaska tandakuna tiaskata
mikurka, mana imapas mancharispalla. Chi tandakuna, sasirdutikunalla
mikudirumi karka. Ni paiwa kagkunata fii pitapas mana karadiru karkachu.

5 —Moisés ima rurangapa niskapi, ¢manachu kawarkangichi imasa willa-
raiaskata? Kasami niraid: ianga punchasina sasirdutikuna warda puncha
Diuspa atun wasipiimasa niraiaskasina ruraika, mana pandarii niraianchu.
l‘iKasami niikichita: kunaura Diuspa atun wasimandapas mas atunmi kaipi

a.

7 —Kasami flugpamanda librupi niraia:

Mana munanichu kamkuna, nukamanda animalkunata wafiuchispa rupa-
chipuangapa.

Kamkuna sug runakunamanda llakispa kaugsanakungapami munani.

Chi willaraiaskapi allilla kawaspa iachaspaka, nukata katiraiawagkuna-

manda manami niwangichi: “Warda punchami pandarinaku”. 8 Kai Runa

Tukuskaka pudinmi ninga, warda punchakunatapas imasa chaiaskasina

rurangapa.

? Chimanda rispaka, paikuna tandaridiru wasipi iaikugrirka. 10 Chipika
sug maki chakiriska unguiwa kag runa, paikunawa sugllapi karka. Chiura,
Jesusta tapurkakuna:

—Warda punchapas ungugkunata aliachingapa, ¢pudirinchu u mana?—.
Chasa tapuchinakurka, paimanda justisiakunapagma willagringapa.

Jesuska ainirkakunata:

11 _Kamkunapa ubija sanjapi urmagpika, ¢ manachu warda puncha kagpi-
pas surkuntrangichi? 12 Sug runaka, ubijamandapas mas balimi ka. Chi-
mandami mana michd, warda punchakuna tukui alli rurangapa.

13 Chasa nispa, chi ungug runataka nirka:

—Maki chutachii.

Chasa chutachigllapi, chi makika aliarka, sug ladu makisina. 14 Chasa
kawaspa fariseokunaka, llugsispa, Jesusmanda rimanakui kallarirkakuna,
imasapipas paita wafiuchingapa.

15 Jesuska, chasa iachaspa, chimanda anchurirka. Achka runakuna-
mi paita katichinakurka. Paika, tukui ungugkunatami ambispa sakirka.
16 Chasa ambispaka, nirkakunata:

—Nukamanda mana willanakungichi, nuka pi kagta.

17 Chasami Isafas suti Santu Ispirituwa rimag ima fiugpata willaskasina
tukugsamurka. Kasami Isaias niska karka:

18 Kaimi ka nukapa lutrinsina, nuka imasa niskata rurag.

Paimi nuka agllaska i kuiaska kapua.

Paita kawaspa, iapami alli iuiachiiwa kawani.

Nukapa Santu Ispiritutami paita karangapa kani.

Chiwanka, tukui alpamanda runakunatami pai willangapa ka, nuka imasa
allilla justisiangapa kagta.

19 Mana piwapas pifiarispa kaparispa kangapa kanchu.

Ni maipipas, pitapas mana kaparispa rimangapa kanchu.

20 Wiru pakirikuskata mana pakichingapa kanchu.

Wartiukugsina kusnikuska michuntapas mana wafiuchingapa kanchu,

imaura tukuikunata sumaglla mandai chaiankama.

21Paillatami tukui alpamanda runakuna suianakungapa ka.

Jesusta iaia kukupa iachaiwa kagta juchachinakuskamanda

22 Chi punchakunallatata, sug runata kuku waira iaikuska kagmandami
Jesuspagma pusarkakuna. Chi runata kuku waira mana kawangapa i
rimangapa ruragsamuska karka. Jesus fia ambiura, chi runa ikuti riman-
1%apa i kawangapa allilla tukugsamurka. 23 Chasa kawaspaka, achka chipi

agkuna, iapa ujnarispami kikinpura tapurinakurka:

—Chi ambig runa, ¢manacha flugpamanda taita Davidpa wambrakunapa
wambra kantra?

24Fariseokunaka, chasa uiaspa, nirkakuna:

N —Chi, Beelzebu suti iaia kukupa iachaiwami kuku wairakunata llugsichi-
U

25pPaikuna ima iuianakuskata iachaspa, Jesuska nirkakunata:

—Sug alpapi mandagpura pifiachinakuspa makanakuspalla kaugsana-
kugpika, tukuimi waglliri. Sug puibluﬁ)i u wasipi pifianakuspalla kaugsa-
nakugpika, mana allilla kangapa kanchu, sumaglla sugllapi kaugsanakun-
gapa. 26 Chasallata iaia kukuwa kagkuna iaia kukuwa kagkunata llugsi-
chlgEikunaka, kikinpura pifiachirinakugsinami niraiantra. Chasa pifiachi-
rinakugpika, ¢manachu paipura mandai, chiuralla puchukarintra?

27 —Beelzebupa iachaiwa nuka kuku wairakunata llugsichikugﬁika, kam-
purakunaka, ¢ pipaiachaiwatakllugsichinkuna? Pai kikinkunamikawachin-
gapa kankuna, imasa kamkuna mana allilla nukamanda iuiarispa nina-
kugta. 28 Taita Diuspa Ispirituwa nuka kuku wairakunata lluﬁsichikugpika,
sutipami Diuspa suma mandai fia kamkunapagma chaiamurka.

29 _Maikanpas sug wapu runapa wasima iaikuspa, ima iukaskata kichun-
gapa munaspa, iukanmi fiugpa paita watanga. Mana kagpika, manima
kichungapa pudingapa kanchu.

30 —_Maikanpas mana nukawa suma iuiaiwa kagkuna, nukata pifiawagmi
kankuna. Chasallata, maikanpas nukawa mana suma tandachigkuna,
tukuimi susuripuangapa kankunata.

31 —_Chasamanda niikichitami: runakuna pandariskakunata i Taita Dius-
manda iapa jiru mana uiangasina rimaska pandariskakunata, tukuitami
pasinsiai tia. Ikuti maikan Santu Ispiritumanda iapa jirukuna rimaskataka
mana Easinsiai tiangapa kanchu. 32 Kasapasmi niikichita: maikan kai Runa
Tukuskamanda kuntra rimagkunamanda pasinsiaimi tia. Chasa kagpipas,
maikan Santu Ispiritumanda kuntra rimagkunamanda fii imaurapas mana
pasinsiai tiangapa kanchu, fii kai alpa luarpi fii sug luarpi.

33 —Sacha alli kagpi, miski mikudiru muiumi tukd. Sacha mana alli
kagpika, winja muiu mana mikudirumi tukd. Tukui sacha, muiukuna
tiariurami rigsiri, alli u mana alli kagta. 3¢ Kamkunaka, kulibrakunasinami

mana alli runakuna kangichi. Kam kikinkuna mana alli iuiaikuna iukaspa,
¢imasatak alli rimaita iukankangichi? Iuiaipi imasa iuianakuskasinami
simipi rimachigsamu.

35 —Alli runakuna, alli juiaikuna jukaspami allilla rimagsamunkuna.
Ikuti mana alli runakunaka, mana alli iuiaikuna iukaspami mana allilla
rimagsamunkuna. 36 Kasami niikichita: Taita Dius justisiai rurangapa
puncha chaiaura, tukui ianga rimaskatapas tapuchingapami ka. 37 Chasa
tapuchiura, kamkuna allilla rimaska kagpika, allimi niraiangapa kangichi.
Mana allilla rimaska kagpika, justisiaimi tukungapa kangichi.

Mana kawaskasina kawachimui, Jesusta mafianakuskamanda

38 Chiuraka Moisés ima niskata sug iachachig taitakuna i fariseokuna,
Jesusta nirkakuna:

—Iachachig taita, munanakunchimi: kam nukanchita mana imaurapas
kawaskasinata kawachimui.

39 Paika ainirka:

—Kamkuna Taita Diusta mana iuiarispa, mana allilla ruraspa kaugsana-
kuspami mafiawanakungichi: “Mana imaurapas kawaskasinata kawachi-
mui”. Ni imapas mana kamkuna munaskasina kawangapa kangichichu.
Nugpamanda Santu Ispirituwa rimag Jonés suti, imasami pasarka: chasa-
llata kawarillami kawangapa kangichi. 40 Imasami Jonds, kimsa puncha
i kimsa tuta atun chalwapa wigsa ukupi karka: chasallatami kai Runa
Tukuska, kimsa puncha i kimsa tuta alpa ukuma kangapa ka.

41 _Taita Dius justisiai rurangapa puncha chaiaura, Nineve puiblumanda
kagkuna saiarispami kunauramanda runakunata ningapa kankuna: “Mana
allilla ruragkunami kangichi”. Chi Ninevemanda runakuna, Jonds ima
willaskata uiaspaka, alli ruraikunamami tigrarkakuna. Kai rimakugka,
Jonasmandapas mas iachami ka.

42 _Chasallata, Taita Dius justisiai rurangapa puncha chaiauraka, Chaug-
puncha suti alpata mandag warmipas saiarispami kunauramanda runa-
kunata ningapa kankunata: “Mana allilla ruragkunami kangichi”. Nugpata
chi warmi, iapa karu alpamandami samurka, atun mandag Salomonpa iapa
iachaiwa rimakuskata uiangapa. Kai rimakugka, Salomonmandapas mas
iachami ka.

43 _Maikan runamanda kuku waira llugsichii tukuskaka, tusta alpa
kaskapi samaringapami maskaspa purirka. Ni maipi mana samaringapa
tarispaka, 44 iuiarirkami: “Maimandami nuka llugsimurkani: chimallata-
tami kutingapa kani”. Chi runapagma kutispa ikutl iaikugriura, chusa uku
suma pichaska i allichiskasinami tarigrirka. 45 Chasa kawaspaka, kanchis
kuku wairakuna paimanda mas jiru ruradurkunata pusangapami rirka.
Chi runapi iaikugrispa, chi kukukuna kaugsaimi kallarirkakuna. Chasaka
chi runa, fiugpamandapas mas jiru mana allillami tukuipi tukurka. Kai
Eunﬁhakuna mana allilla ruraspa kaugsanakugta chasallatami tukungapa

ankuna.

Sutipa Jesuspa familiakunamanda
46Jesus chara chipi kagkunata rimakunkamaka, paipa mama i waugkindi-
kuna kancha ladu saiarigrirkakuna, paita rimangapa munaspa. 47 Chiura
sug runa, paita nigrirka:
~—Uiamui. Kamba mama i waugkindikunami kanchapi suianaku, kamta
rimangapa.
48 Paika, chi runata ainirka:

—¢Pitak nukapa mama niraid? ¢Pikunatak niraiankuna nukapa waugki-
kuna?

49 Chasa nispa, paita katiraiagkunata makiwa kawachispa, nirkakunata:

—Kaikunami nukapa mama, nukapa waugkikuna kankuna. 350 Nukapa
Taita suma luarpi kag, pai imasa munaskasina maikanpas ruragmi nukapa
waugki, nukapa pani, nukapa mama niraid.

13

Tarpudur runamanda parlu

1 Chi punchallatata Jesus, wasimanda llugsispa, kucha pata ladu tiarig-
rirka. 2 Chiura iapa achka runakuna, paipagma chaiagrirkakuna. Chasa
kawaspaka Jesuska, kanua ukuma iaikuspa, tiarirka. Tukui chipi kagkuna,
iaku pataladu saiarirkakuna. 3 Chiural{esuska, iuiai apingasina achka suma
parlukunawa iachachispa, kasami nirka:

—Sug runasi llugsirka, simillakunata sitaspa tarpungapa. 4 Tarpukuura,
sug simillakunaka fiambipisi urmarkakuna. Chi simillakunataka, pisku-
kunasi mikugsamurkakuna.

5 —Sug simillakunaka, rumilla tiaskapisi urmarkakuna, mailla alpa tias-
kapi. Mana achka alpa tiagmanda, mana unailla wiflarirkakuna. 6 Nigpika,
Ln i piaspa, rupachirka. Mana achka anguiug kaspaka, utkalla chakirirka-

una.

7 —Sug simillakunaka, ispina sachakuna tiaskapisi urmarkakuna. Nig-
pika, ispina sacha wifiarka, simillakunata kilpagta.

8 —Tkuti sug simillakunakar, suma alpapisi urmarkakuna. Chasaka, allilla
Fallarirkakuna. Sug simillamandalla, patsa patsasi pallarirka. Sugmanda-
la, sugta chunga sugta chunga; ikuti sugmandalla, kimsa chunga kimsa
chungasi pallarirka.

9 —Rinri iukagkuna, nuka niskata uiawaspa, suma iuiaringichi.

Imapa Jesus, iuiai apingasina parlukunawa rimaskamanda

10 Chasa uiaspaka katiraiagkuna, Jesuspagma kaillaiaspa, tapurkakuna:

—¢Imapatak chasa parlukunallawa runakunata rimangi?

11 Chiura Jesuska, kasa ainirka:

—Kamkunata niskami ka, Taita Dius imasa suma mandakuskasina kas-
kata fii imaurapas mana iachaskata iachangapa. Ikuti paikunataka mana
chasa lisinsiaska kanchu. 12 Maikan achka iukagta masmi karangapa ka,
puchugta. Maikan mailla iukaskataka tukuimi kichungapa ka. 13 Chi-
mandami iuiai apingasina parlukunallawa paikunata rimani. Paikuna,
kawanakuspapas, mana kawagsinami kankuna. Uianakuspapas, mana
uiagsina kaspa, manaiuiai apinkunata. 14Paikuna chasa kagmandamiIsaias
imasa fiugpata willaskasina tukugsamu. Kasami niraia:

Rinriwa uiaspapas, mana uiagsinami tukunkangichi.

Nawiwa kawaspapas, mana kawagsinami tukunkangichi.

15 Kai runakunapa iuiai, iana tutapi kagsinami tukugsamurkakuna.

Rinri tapariskasinami tukugsamurkakuna.

Nawi wichkaskasinami tukugsamurkakuna.

Chasaka paikuna, mana fiawiwa kawagsina, mana rinriwa uiagsina, mana
iuiai iukagsinami tukungapa kankuna.

Mana munankuna, nukawa tigramungapa.

Tigramugpika, nukami ambintranikunata.

16 _Tkuti kamkunaka, flawiwa sumaglla kawanakuspa, rinriwa allilla
uiaspa kagmandami Taita Diuspa iapa kuiaska kangichi. 17 Kasami nuka
niikichita: fiugpamanda Santu Ispirituwa rimagkuna alli runakuna, achka-
kunami, kunaura kamkuna kawanakuskata kawangapa munanakuspapas,
mana kawarkakuna. Chasallata, kunaura kamkuna uianakuskata uiangapa
munanakuspapas, manima uiarkakuna.

Tarpudur runamanda parlu ima niraiagta, Jesus willaskamanda

18 _Kasa uiaichi, tarpug runamanda parlu imasa niraiagta. 19 Dius imasa
suma mandakuskasina rimaita maikan uiaspapas, mana iuiai allilla apis-
kataka, chi uiaskata iaia kukuka tukuimi kichugsamu. Chasami fiambipi
similla urmagkuna niraia.

20 —Similla rumilla tiaskapi urmagka, sug runa Diuspa Rimaita uiagsinami
niraid. Chi uiangallawaka, alli iuiachiiwami chaskinkuna. 2! Nispaka,
imasamichimana achka anguiug simillakuna tuku: chasallata sug ratullami
Taita Diuswa iuiarispa kankuna. Ima Diuspa Rimaimanda unzagpikunaka,
llakiimi apigsamu. Chiuramanda, mana mas Taita Diuswa iuiaringapa
munankunachu.

22 _Similla ispina sachakuna tiaskapi urmagka, sug runa Diuspa Rimaita
uiagsinami niraid. Uiaspapas, kai alpapi tiaskakunallawa sumaglla kaug-
sangapami iuiarinkuna, mas achka iukag tukungapa. Chasaka, Diuspa
Rimaita tukuimi kungarinkuna. Ni ima mana pallangapa tiaringasinami
tukunkuna.

23 —Similla suma alpapi urmagkar, sug runa, Diuspa Rimaita sumaglla
uiaspa, iuiai apigsinami niraid. Chi runakunapimi niraid, suma alpapi
similla urmaskamanda, achka suma pallai tukungapa. Imasami sug similla-
mandalla patsa patsa u sugta chunga sugta chunga u kimsa chunga kimsa
chunga pallari: chasallatami paikuna, Taita Diusmanda allilla ruraskakuna-
wa achka pallarigsina tukunkuna.

Mana alli ugsa, trigu chagrapi susuchigsamuskamanda parlu

24Kai iuiai apingasina suma parlutapas, Jesus iachachirkakunata:

—Suma luarmanda mandai, kasami niraid. Sug runa, paipa chagrapi alli
simillasi tarpurka. 25 Nigpika, tukuikuna pufiunakunkama, paiwa mana
munag runa chagrapi iaikurka. Chi runaka, mana alli ugsa, trigu chaugpipi
susuchispasi rirka.

26 _Trigu fia wiflaspa, granu kawarigsamuuraka, mana alli ugsapas chapu
wifiaska kawarigsamurka. 27 Chasa kawaspaka piunkuna, chagraiugpagma
rispa, tapugrirkakuna: “Taita waugki, imanachu kam, alli similla tarpur-
kangi? ;Maimandasik mana alli ugsa llugsirirka?”.

28 —Chiura, paika ainirka: “Mana nukata munawag, chi runami chasa
rurawaska kangapa ka”.

—Chasa uiaspaka, piunkuna nirkakuna: “Kam munagpika, nukanchi chi
ugsata surkugrisunchimi”.

29 —Chiura, paika ainirka: “Manima. Ugsata surkugpika, trigutapasmi
surkunkangichi. 30 Ianga kawaichi, iskandi wifiachukuna killuiankama,
pallai puncha chaiankama. Chi punchaka, pallagkunatami nisa: ‘Nugpa,
mana alli ugsata tandachiichi. Wangu rurangichi, ninapi rupachingapa.

LR

Triguta tandachispaka, nukapa trujapi churapuangichi’.

Mustasa simillamanda parlu
31Kai iuiai apingasina suma parlutapas, Jesus nirkakunata:

—Suma luarmanda mandai, kasami niraid. Sug runa, paipa chagrapi
mustasa similla tarpugsinami niraia. 32 Chi simillaka, tukuikunamandapas
mas uchullami ka. Na wifiai puchukauraka, tukui mikui chagrapi tiaska-

kunamandapas mas atunmi tuku. Sug puntu uchulla sachasinami tuku.
Chasapika piskukunapas, malkikunapi sumagllami wasichigsamunkuna.

Libaduramanda parlu

33 Kai iuiai apingasina suma parlutapas, Jesus nirkakunata:

—Suma luarmanda mandai, kasami niraid. Imasami sug warmi, kimsa
tasa arinata libadurawa chapuuraka, suma timbuspa, miraspa achkaiag-
samu: chasami niraia.

34 Chasami Jesus, iuiai apingasina suma parlukunawa runakunata rima-
dur karka. Suma parlukunallawami tukui iachachidur karka. 35 Imasami
Santu Ispirituwa hugpata willaska karka: chasami tukugsamurka. Kasami
niska karka:

Tuiai apingasina suma parlukunawami rimasa.
Kai alpa tiagsamuuramandata, mana pipas iachaskatami willasa.

Mana alli ugsa, chagrapi susuchigsamuskamanda parlu ima niraiagta,
Jesus willaskamanda

36 Chiuramanda Jesus, chi runakunata: “Kaiakama” nispaka, wasima
rirka. Chiura paita katiraiagkunaka, kaillaiaspa, nirkakuna:

—Nukanchita willai: mana alli ugsa chagrapi susuchigsamuskamanda
parlu, ¢imatak niraig?

37 Chiura Jesuska, kasami ainirka:

—Alli similla tarpug runa, kai Runa Tukuska nuka kagtami nirai.
38 Chagraka, kai alpami niraid. Alli simillaka, suma luarmanda mandaiwa
kag runakunami niraid. Mana alli ugsaka, runakunallatata iaia kukuwa
iuiagkunami niraia. 39 Chagraiugta mana munaspa mana alli ugsa susuchig
runaka, kikin iaia kukumi niraia. Pallai punchaka, kailuarpi alpa puchuka-
ringapa punchami niraid. Pallagkunaka, anjilkunami niraia.

40 _Imasami mana alli ugsata tandachispa, ninapi rupachingapa chaia:
chasallatatami kai luarEi alpa puchukarii puncha tukungapa ka. 41 Kai Runa
Tukuskami 1}zaipa anjilkunata kachamungapa ka. Paikunami, tukui mana
allilla ruraskakunata i ima jiru pandariikunapipas urmachigkunata nuka
suma mandakuskamanda llugsichingapa kankuna. 42 Nislgaka, iapa atun
nina rupakuskamami sitangapa kankuna. Chipi, iapa llakispa, wakaspa,
kiru mukuspami kangapa kankuna. 43 Allilla ruraska kagkunaka, suma-
iachiska kaspami, paikunapa Taita Dius suma mandakuskapi indisina
punchaiagringapa kankuna. Rinri iukagkuna, nuka niskata uiawaspa,
suma iuiaringichi.

Achka kuri kulki alpa ukuma pambaska tiaskamanda parlu

44 Kasapasmi Jesus nirkakunata:

—Suma luarmanda mandai, achka kuri kulki alpa ukuma pambaska tias-
kasinami niraid. Chi kuri kulkita, sug runa tarispaka, chillapita pakaspasi

sakirka. Nispaka, iapa kuntintarispa rirka. Tukui ima iukaskata katuspa,
chi alpatasi randirka.

Iapa bali pirlamanda parlu
45 —Suma luarmanda mandai, sug iapa bali pirlasinami niraid. Sug suma
pirlakuna randispa purig runa, 46 chi pirla iapa bali kagmanda kawaspaka,
tukui pai ima iukaskatapas katuspasi chi pirlata randigrirka.

Ataraiamanda parlu

47 _Tkuti suma luarmanda mandai, ataraia atun kucha iaku ukupi sitag-
sinami niraia. Chi ataraiawa imasa tiaska chalwakunami apirinkuna. 48 Na
chalwa jundagta apiskakunata patama llugsichispa, tiarispaka, alli chalwa-
kunata agllaspa, saparukunapimi wakachinkuna. Ikuti mana allikunataka
sitankunami.

49 _Chasallatami kai luarpi alpa puchukaringapa puncha, anjilkuna
samuspa, mana alli runakunata alli runakunapa ladumanda anchuchig-
samungapa kankuna. 50 Nispaka, iapa atun nina rupakuskapimi sitangapa
kankuna. Chipi, iapa llakispa, wakaspa, kiru mukuspami kangapa kankuna.

Iapa bali musu i maugkakunamanda parlu

51 Chasa nispaka, Jesus tapurkakunata:

—Nuka kamkunata tukui ima rimaska, ¢fiachu iuiaringichi ima niraiagta?

—Ari— ainirkakuna.

52 Chiura, Jesuska nirkakunata:

—Maikan fiugpata Moisés ima niskata iachachig taita, chasallata suma
luarmanda mandaiwa niraiagta iachaikugkunaka, kasami niraid. Imasami
sug runa, wakachiska tiaskata iapa bali musu i maugkakunatapas surku,
sugkunata aidangapa: chasallatami kunauramanda i fiugpamanda Alli
Willaita iachachingapa ka.

Nazaret puiblupi, Jesus kaskamanda

53 Jesus chi parlukunata iachachii puchukaskamandaka, llugsispa, kik-
inq(a puibluma rirka. 54 Paipagma chaiagrispaka, tandaridiru wasima
iaikuspa, iachachii kallarirka. Paita uiaspa, 1apa ujnarispa, kasa kikinpura
tapurinakurka:

—Kairuna, ¢imawasik chituku suma iachaiwa tukurka? ¢Imawasik chituku
mana imaurapas kawaskasina rurai pudi? 55 j;Manachu ka karpintirupa
wambra? ¢Manachu paipa mama, Maria suti ka? ¢Manachu Santiago, José,
Simén i Judaspa waugkindi ka? 56 ;Manachu tukui paipa panindikunapas,
nukanchiwa kankuna? ;Maipisik chituku iachaikugrirka?—. 57 Chasa nis-
paka, Jesusta mana munarkaﬁuna, pai ima iachachikuskata uiangapa.

Mana uiagmandakuna, Jesuska kasami nirkakunata:

—Santu Ispirituwa rimagtaka sugnigta puriskapi sumaglla kuiaspami
uiankuna. Ikuti kikinpa alpapi, kikinpa wasipi, fii pi mana munankunachu
uiangapa.

58 Chi runakuna mana paita suma uiagmanda, Jesus chi puiblupi mana
achka milagrukuna rurarka.

14

Juan Bautista imasa wanluchii tukuskamanda

1Chi punchakuna mandag Herodes, Jesusmanda iachagsamurka. 2 Chasa
iachaspaka, paiwa kagkunata nirka:

—Chimi kangapa ka Juan Bautista. Wafiuspaka, ikuti kaugsariskami kan-
gapa ka. Chimandami mana imaurapas kawaskasina ruraspa puriku.

3 Manara Jesusmanda iacharigpi, Herodes, Juanta apichispa, wataspa,
Kkarsilpisi churarka. Erodias suti warmipa kaugsasi chasa rurarka. Chi
warmi karkasi Felipepa warmi. Chi Felipe, Herodespa waugkisi karka.
Chi warmika, Herodeswasi kaugsakurka. 4 Chimandasi Juanka, Herodesta
pifiaspa nikurka: “Kamta michanmi, chi warmiwa kaugsakungapa”. 5 Chasa
pifiakugmanda Herodes, Juanta wafiuchingapasi munakurka. Nigpika, chi

alpapi kaugsanakuska runakunata manchai iukarka. Chi runakuna, Juan-
manda ninakurka: “Santu Ispirituwa rimagmi ka”.

6 Herodes tiagsamuska puncha chaiauraka, pai kunbidaspa upiaisi rura-
kurka. Chipika, Erodiaspa sipas warmi wambra, iapa sumasi bailarka.
Chall<sa bailagmanda, Herodesta iapasi sumarka. 7 Chiura paika, sipasta
nirka:

—Diuspa fiawipimi niiki: kam ima mafiawaskami karasaki.

8 Chasa uiaspaka, mamandita willagrirka. Mamandi nirka:

—Juan Bautistapa umata platupi mafiai— Chiwanka, Herodesta chasa
managrirka.

9 Mana pai iuiakuskasina mafiagmanda, iapasi llakirigsamurka. Kikin,
Taita Diuspa fiawipi niskata paiwa kagkuna uianakugmanda, iukarka ninga:

—Ari—. 10 Chasa nispaka, sug suldaduta karsilmasi kacharka. Juanta uma
anchuchigrispaka, 11 Elatupi apaspa, sipastasi kuagrirka. Sipas, chaskispa,
mamanduam kuagrirka

uanwa purigkuna, chasa pasan% a iachaspaka, kuirputa apagrispa,
pam agrirkakuna. Nispaka, Jesusta willagrirkakuna.

Pichka waranga runakunata, Jesus mikungapa karaskamanda

13 Juanmanda chasa uiaspaka, Jesus, maikan runapas mana kaugsa-
nakuska alpama kanuagl rirka, sapalla kangapa. Chasa iachaspaka
achka runakuna, chi puiblu suiumanda chakiwa pai kaskama rirkakuna.
147estis kanuamanda llugsiura, iapa achka runakuna kawarirka. Paikunata
lgaleéaspa, suma llakirigsamurka. Paikunawa ungug kaskakunatami am-

irka.

15 Na chisiakuuraka, Jesusta katiraiagkuna, kaillaiaspa, nirkakuna:

—Kai suiu, fi m}l)(pas mana kaugsanakunchu. Nami chisi ka. Kai runakunata
puiblukunama kachai, mikui randispa mikuchukuna.

16 Jesuska nirkakunata:

h_—Mana chaianchu, paikuna ringapa. Kamkuna, paikunata mikui karai-
chi.

17Pajkunaka ainirkakuna:

—Pichka tanda iiskai chalwallami kaipi tia.

18 Chiura, Jesuska nirka:

—Apamuwaichi.

19 Nispaka, chipi kagkunata nirka:

—Ugsapi tiariichi.

Tiariura, chi pichka tandata i iskai chalwata charirispa, awasinama
kawaspa, “Pai Sifiur” Taita Diusta nirka. Tandakunata pitichispaka, kati-
raiagkunata kuaspa richirka. Chiura, tukuikunata karaspa aparkakuna.

20 Tukuikunami sagsagta mikurkakuna. Nispaka, chunga iskai saparu
junda piti pitikuna tandachirkakuna. 21 Mai pichka waranga karikunami
mikurkakuna, warmii wambrakunata mana kuintaspalla.

Iaku kuchapi, Jests chakiwa saruspa awalla puriskamanda

22 Chiuralla Jesuska, paita katiraiagkunata nirka:

—Kanuama iaikuichi. Sug ladu chimba ialiichi. Nukaka, kai tukui runa-
kunata: “Kaiakama” nispa, kachasakunata—. 23 Chi runakunata kachas-
paka, sug lumama rirka, sapalla, paipa Taita Diuswa rlmanakungapa Chi
tutaka Jesus, sapalla chi lumapi karka. 24 Katiraiagkunaka, fia karupi
alpamanda rinakurka. Iapa sinchi waira, fiugpagnigmanda pukukurka.
Chiwanka, kanuata awapi urapi iaku apakurka.

25Na pakaringama Jesus, chi iakupi awalla chakiwa saruspa saruspa, pai-
kunapagma fia chaiakugrirka. 26 Paikunaka, chasa iakupi saruspa awalla
rikugta kawaspa, iapa mancharispa, nirkakuna:

—Sug wairachar ka—. Iapa mancharispami kaparirkakuna.

27 Kaparigllapi, Jesuska nirkakunata:

—Sinchi iuiaichi. Nukami kani. Mana manchanakuichi.

28 Chiura, Pedroka nirka:

—Kam kikin Taita Jesus kagpika, niwai, nukapas iakupi chakiwa kam-
bagma ringapa.

29 —_Samui— Jesus nirka.

Chasa niura Pedroka, kanuamanda llugsispa, chakiwa iakupi rii kalla-
rirka Jesuspagma. 30 Chasa rikuura, sinchi waira giakugmanda, iapa
mancharirka. Nispaka, rikuska iaku ukuma jundarii kallarispa, kaparirka:

—Taita waugki, kispichiwai.

31Kaparigllapi Jesuska, maki suniaspa, Pedrota apispa, kasami nirka:

—Kam, ¢imapatak nukamanda mana mas suma allilla iuiaringi?

32 Paikuna fia kanuama iaikugriuraka, waira kasillaiagsamurka.
33 Kanuapi kagkunaka, Jesusta kungurispa, nirkakuna:

—Kam sutipami Taita Diuspa wambra kangi.

Jenesaret alpapi, Jests ungugkunata ambiskamanda
34 Kucha ialispaka, sug ladu chimba Jenesaret suti alpama chaiagrirka-
kuna. 35 Chimanda runakunaka, Jesusta rigsispa, tukuima parlu willarka-
kuna. Chasa iachaspakunaka, tukui ungugkunata paipagma aparkakuna.
36 Chaiagrispaka, ungugkuna paita mafiarkakuna:
—Kamba katanga puntallapas sakiwai llamkangapa—. Chiwanka, tukui
llamkagkuna ambirigsamurkakuna.

15

Runakunapa sungumanda jiru iuiaikuna llugsiskami Diuspa flawipi mapa

niraid

1Chiuramanda sug fariseokuna i Moisés ima niskata iachachig taitakuna,
Jerusalenmanda chaiagrirkakuna. Nispaka, Jesuspagma kaillaiaspa, kasa
tapurkakuna:

2 _Kamta katiraiagkuna, ¢imapatak flugpamandakuna imasa iachachiska-
sina mana ruraspa kaugsanaku? Mana maki maillarispallami mikunaku.

3Jesuska nirkakunata:

—Kamkunaka, ¢imapatak Taita Dius ima niskata mana rurangichi? Nugpa-
mandakuna iachachiskallata ruraspami kaugsanakungichi. 4 Taita Diuska,
kasami nirka: “Kamba taitata mamandita sumaglla kuiangi”. Kasapasmi
nirka: “Maikanpas taitata i mamata kamigpika, chitaka chaianmi wafiu-
chingapa”. 5 Ikuti kamkunaka, kasami iachachingichi, maikanpa taitata
u mamata ningapa: “Nuka mana pudiikichitachu aidangapa. Tukui nuka
ima iukaska, Taita Diusta karaskami niraid”. ¢ Kamkuna chasa nispami
iachachinakungichi, taitata i mamata mana kuiaspa uiangapa. Chasa iacha-
chispa, Diuspa Rimaitaka wabutingichimi. Kamkunapura fiugpamanda
iachachiskallatami ruraspa kaugsangapa munangichi.

7 —iMiski simi, sungu awalla rimagkuna! Kamkunamandami fiugpata
rimag Isaias suti, Santu Ispirituwa kasa sutipa nirka:

8 Kai alpapi kaugsagkuna,
sungu awalla rimaspami kuiawankuna.

Tkuti paikuna sungupi iuiaiwaka nukamanda sugpimi iuianaku.
9Tangami nukata kunguriwagsina rurankuna.
Nuka niskata iachachingataka, runapura imasa rurangapa niskallatami
iachachinkuna.
. 10 Chasa nispa, tukui chipi kagkunataka pai kaskama kaiaspa, Jesus nirka-
unata:

—Suma iuiarispa uiawaichi. 11 Runakuna ima mikuskaka, Diuspa fiawipi fii
ima mana mapasina niraianchu. Runakunapa sungumanda jiru iuiaikuna
llugsiskami mapa niraid.

12 Chiuramanda Jesusta katiraiagkuna, kaillaiaspa, paita tapurkakuna:

—¢Nachu iachangi, fariseokuna, kam chasa rimaskamanda sungu nanagta
uiagtakuna?

13 Chiura, Jesuska ainirka:

—Maikan sachapas, nukapa Taita suma luarpi kag mana tarpuska kag-
pika, angundi pilaimi tukungapa ka. 14 Chi fariseokunata ianga kawaichi.
Mana fawi kawag, sug mana nawi kawagta Eusagmi niraiankuna. Chasaka,
iskandikunami pusuma urmagringapa kankuna.

15 Chiuraka, Pedro nirka:

—Kam ima iachachikuskata nukanchita allilla willai.

16 Chiura, Jesuska ainirkakunata:

—Kamkunapas, nukawa kaspa, ¢manarachu iachaikungichi ima
niraiagta? 17 ;Manachu iachangichi, ima mikuskapas, wigsama iaikuspa,
wigsamandaka kanchama llugsigta? 18 Sungumanda jiru iuiaikuna
llugsiskami Diuspa fiawipi mapa niraid. 19 Sungumandami jiru iuiaikuna
llugsi, kasa pandaringapa: wafiuchingapa, sugpa warmiwa u sapalla
warmiwa siriringapa, sisangapa, sugkunamanda llullaspa rimangapa,
Taita Diustapas kamingapa. 20 Chasa pandariikunami Diuspa fiawipi mapa
niraid. Mana maki maillarispalla mikugkunataka, Diuspa fawipi fii ima
mana mapasina niraianchu.

Mana judiv kag warmipa wambrata, Jestis ambiskamanda

21 Chimanda 1llugsispa, Jesuska Tiro i Sidén suti puiblukuna suiu rirka.
22 Chiuraka sug warmi, chi Kanadn suti alpamanda paipagma kaillaiaspa,
kasa nispa kaparirka:

—Davidpa wambra Iaia Jesus, nukamanda llakiripuai. Nukapa warmi
wambrata kuku waira iaikuspami iapa nanachipuaku.

23Jesuska, mana imapas ainirka. Nigpika katiraiagkuna, paipagma kailla-
iaspa, nirkakuna:

—Chi warmita, ¢imapatak mana paipagma kachangi? Iapami kaparispa
kaparispa katichimuku.

Z4]Jesus ainirkakunata:

—Israelmanda runakuna chingaska ubijakunasina kaskamandallami
nuka kachamuska kani.

25 Chiura chi warmika, Jesusta kungurispa, nirka:

—Taita turi, nuka mafiakuskata aidawai.

26 Chiura, Jesuska ainirka:

~—Mana chaianchu, wambrakunapa tandata kichuspa, alkukunata

sitapungapa.

27 Chiura, chi warmika nirka:

—Ari, taita turi. Alkukunapa duifiukuna mikunakuskapi, misa ukuma piti
urmaskakunata, paikunapas mikunkunami.

28 Chasa uiaspa, Jesuska paita nirka:

—IaEa sumami nukamanda iuiarkangi. Kam imasa iuiakuskasina, allilla
tukuchu.
Chiurallami chi warmipa wambra ambirigsamurka.

Achka ungugkunata, Jesus ambiskamanda
29 Chimanda llugsispaka Jesus, Galilea kucha patama rirka. Chimandaka,
awa lumama sikaspa, tiarigrirka. 30 Iapa achka runakuna, ungugkunata
aﬁaspa, pai kaskama chaiagrirkakuna. Mana purii pudigkunata, maki u
chaki illa kaskakunata, mana fiawi kawangapa pudiskakunata i mana rimai
iukaskakunata Jesuspa chaki ladu churagrirkakuna. Chiura Jesuska, tukui-
kunatami ambirka. 3! Chasaka, mana rimai iukaskakuna rimagsamurka-
kuna. Maki i chaki illa kaskakunapas, allillami tukugsamurkakuna. Mana
urii pudigkunapas purigsamurkakuna. Mana fiawi kawangapa pudig-
unapas kawagsamurkakuna. Chasa kawaspaka, chipi kagkuna ujnarispa
nirkakuna:
—Israelmanda runakunapa Taita Dius, iapa suma atunmi ka.

Iskai biajima, Jesus tandakunata achkaiachiskamanda

32 Chiuramanda Jesuska, katiraiagkunata kaiaspa, nirkakunata:

—Kai tukui runakuna, fia kimsa punchami nukawa kaipi kankuna. Pai-
kuna fii ima mana mikungapa iukagmanda, nukata iapami llakiriwagsamu.
Mana munanichu, paikunata mana mikui karaspalla kikinkunapagma
ﬁachangapa. jAmalai flambi rikuskallapi diiarkai sambaiaspa urmagrintra-

unal!

33 Katiraiagkuna ainirkakuna:

—Kai maikan runapas mana kaugsanakuskapi, ¢maipitak chituku achka
tanda randisunchi, kai tukui runakunata karangapa?

34Jesuska tapurkakunata:

—c¢Maituku tandatak tiapungichita?

Chiura ainirkakuna:

—Kanchis tandallami tia, sug uchulla chalwakunapas.

35 Chasa uiaspa Jesuska, chipi kagkunata nirka:

—Alpapi tiariichi—. 36 Nispaka, chi kanchis tandata i chalwakunata chari-
rispa, “Pai Sifiur” Taita Diusta nirka. Chiuralla pitichispa, katiraiagkunata
kuaspa richirka. Paikunaka, tukuikunata karaspa aparkakuna.

37 Tukuikunami sagsagta mikurkakuna. Nispaka, kanchis saparu junda
Eiti pitikuna tandachirkakuna. 38 Mai chusku waranga karikunami mikur-

akuna, warmi i wambrakunata mana kuintaspalla.

39 Chiuramanda Jesus, chi runakunata: “Kaiakama” nispaka, kanuama
iaikurka. Chimandaka, Magaddan suti alpama rirka.

16

Mana kawaskasina kawachimui, Jesusta mafianakuskamanda
1Fariseokuna i saduseokuna, kaillaiagrispa, Jesusta mafianakurka, mana
imaurapas kawaskasina awa luarmanda kawachingapa; chasaka, pai-
manda l1achangapa, sutipa Taita Dius kachamuska kagta.

2Jesuska ainirkakunata:

—Kamkuna, ¢manachu ningichi: “Chisima puka puiu kawarigpika, kaia alli
punchami kangapa ka”? 3 Chasallata, tutata amsa puka puiu pakariﬁpika,
¢manachu ningichi: “Tamia punchami kangapa ka”? Imasa awapi kawa-
riskakunata kawaspaka, iachangichimi ninga, punchakuna imasa kangapa
kagta. Ikuti, kai punchakuna nuka ima rurakuskata kawaspapas, mana
iuiaringichichu ima pasarikugta. ¢4 Taita Diusta mana iuiarispa, mana

allilla ruraspa kaugsanakuspami mafiawanakungichi: “Mana kawaskasina
kawachimui”. Ni imapas mana kamkuna munaskasina kawangapa kangi-
chichu. Nugpamanda Santu Ispirituwa rimag Jonds suti, imasami pasarka:
chasallata kawarillami kawangapa kangichi.

Chasa nispaka, paikunata sakispa, kucha sug ladu chimba katiraiag-
kunawa rirka. S5 Katiraiagkuna kungariska karkakuna, tanda apangapa.
6 Chiura, Jesuska nirkakunata:

—Suma iuiarispa uiawaichi. Fariseokunapa i saduseokunapa libadura-
sina iuiaita, jujalallapas iuianakungichi!

7Chasa uiaspaka, kikinpura rimarinakurka, iuiaspa:

—Tanda mana apamuskamandami chasa nukanchita niku.

8 Chi rimanakuskata uiaspa, Jesuska nirka:

—¢Imapatak ninakungichi: “Tanda mana apamuskamandami chasa
nukanchita niku”? Nukamandaka, ¢imapatak mana mas suma allilla
iuiaringichi? 9 ¢Imawantak, uiawaspapas, kamkunapa umapika
manara iaiku? Nuka pichka tandata pitichiuraka, pichka waranga
runakuna mikurkakuna; chi puchuskakunataka, ¢manachu iuiaringichi,
maituku saparu junda tandachigtakuna? 10 Chasallata, nuka kanchis
tandata pitichiuraka, chusku waranga runakuna mikurkakuna; chi
puchuskakunataka, ¢manachu iuiaringichi, maituku saparu junda
tandachigtakuna? 11 ;imapatak mana iuiaringichi, nukaka tandamandalla
mana kamkunata rimakugta? Fariseokunapa i saduseokunapa
libadurasina iuiaita, jujalallapas iuiangichi!

12 Chasa niuraka, iuiai apirkakunata, mana tanda libaduramanda rima-
kuska kagta; fariseokunapa i saduseokunapa iachachiikunata kuidadu
iukangapa niraiagta.

Kam, Dius agllaska Cristomi kangi, Pedro Jesusta niskamanda

13 Jesus, Filipopa Sesarea suti alpama chaiagrispaka, paita katiraiag-
kunata tapurka:

—Runakunaka kai Runa Tukuskamanda, ¢pitak kagta ninkuna?

14 paikunaka ainirkakuna:

—Maikankuna ninkunami: kam kangisi Juan Bautista. Sugkunaka: kam
fiugpamanda rimag Elias; ikuti sugkunaka: Jeremias u Santu Ispirituwa sug
fiugpata rimagsi kangi.

15 Chiura, Jesus tapurkakunata:

—Kamkunaka nukamanda, ¢pi kagtatak niwangichi?

16 Chasa tapuura, Simon Pedroka ainirka:

—Kam kangimi kaugsag Diuspa wambra. Pai agllaska Cristomi kangi.

17 Chiura, Jesuska nirka:

—Kam Jonaspa wambra Simon, Taita Diuspa iapa kuiaskami kangi. Nimai-
kan runapas, kamta mana iuiachirkachu, chasa ainingapa. Nukapa Taita
suma luarpi kagmi kamta chasa iuiachirka. 18 Nuka kamtami niiki: kam,
Pedro u rumimi niraiangi. Kai atun rumipi wasichigsinami iglisia tukuska-
kunata mirachingapa kani. Chitaka, maituku infirnumanda puchukangapa
munanakugpipas, mana puchukai pudingapa kankunachu.

19 —Suma luarma iaikugridiru llabikunatami kuangapa kaiki. Maikan
pandariskakunata, kam kai alpapi mana pasinsiaska nigpika, sug luarpipas
chasallatami tukungapa kankuna. Chasallata, maikan pandariskakunata
kam kai alpapi pasinsiaskaka, sug luarpipas chasallatami pasinsiai tukun-
gapa kankuna.

20 Chasa nispaka, katiraiagkunata nirka:
—Mana pitapas willanakungichi, nuka, Taita Dius agllaska Cristo kagta.

Jesus imasa waftungapa kagta, pai musuglla willaskamanda
21 Chiuramanda Jesuska, paita katiraiagkunata iachachii kallarirka, kasa
nispa:

—Nukata, Jerusalenma ringapami chaiawaku. Chipika, iaia sasirduti-
kuna, Moisés ima niskata iachachig taitakuna i sug taitakunapas iapa llakii i
nanaimi pasachiwangapa kankuna. Nukata wafiuchiwangapami kankuna.
Chasa wafiuska kaspapas, kimsa punchapika ikutimi kaugsaringapa kani.

22 Chasa uiaspaka Pedroka, Jesus sapallata mana uianakuskama pusaspa,
kasa pifiagsina nii kallarirka:

—iUjalallapas Taita Dius chasa munachu, taita waugki! Chasa llakiikuna,
mana imaurapas kamta pasaringapa kanchu.

23 Chiura Jesuska, tigrarispa, Pedrota nirka:

—Nukapa ladumanda, iaia kuku, anchurii. Kam chasa niwaspaka, panda-
chiwangapami munakungi. Kam mana iuiakungichu Taita Dius imasa iuia-
kuskasina. Runakunapa iuiaillawami chasa iuiakungi.

24 Chasa nispaka, katiraiagkunata nirka:

—Maikan nukata katiraiawangapa munagka, kikinmanda kungarichu.
Paipa krusta markarigsina ruraspami iuka katiraiawanga. 25 Maikan kik-
inpa kaugsaita kispichingapaglla iuiakugpika, kikinmi puchukaringapa ka.
Ikuti maitkanpas nukamanda wafiuchii tukugpika, mana mas wafui kaug-
saitami taringapa ka.

26 —Sug runa, tukui kai alpapi ima munaska iuka%pi as, paipa almata
mana kispichigpika, chi iukaskakuna, fii imapa mana balipungapa kanchu.
Chi runaka, palpa almata chingachispaka, ¢imawatak pudingapa ka, ikuti
taringapa? Niimawapas manima.

27 —_Kai Runa Tukuska samuura, nukapa Taita suma atuniachiskawami
nukapa anjilkunawa samungapa ka. Samuspaka, tukuikunatami imasa
allilla u mana allilla ruraskakunata kawachigsamungapa kani.

28 _Kasami nuka niikichita: maikan kaipi kagkuna manara wafiugkuna,
kai Runa Tukuska suma mandaiwa samugtami kawawangapa kankuna.

17

Jests, sug rigcha kawart tukugsamuskamanda

1 Chiuramanda sugta punchapika, Jesuska, Pedrota, Santiagota i
waugkindi Juanta pusaspa, sug awa lumama paikunallawa sikagrirka.
2 Chipi chaiagrispaka, paikuna kawanakugllapi, sug rigcha kawari
tukugsamurka. Paipa fiawi, indisina punchami tukugsamurka. Paipa
katangapas, iapa iura punchallami tukugsamurka.

3 Kawanakugllapi, Moisés i Elfas kawarigsamurkakuna. Chi runakunaka,
{(esuswa rimanakui kallarirkakuna. 4 Chasa kawaspaka Pedroka, Jesusta

asa nirka:

—Taita waugki, kaipi iapa alli iuiachimi kanchi. Kam munagpika, kimsa
tambu kaipi rurasa: kammanda sug, Moisesmanda sug, sugka Eliasmanda.

5 Chasa Pedro rimakunkama, puncha puiulla, paikunata kilpagsamurka.
Chi puiu ukumanda, sug rimagta uiarigsamurka, kasa nispa:

—Kai, nukapa kuiaska wambrami kapua. Paita kawaspa, iapa alli sumami
iuiachiiwa kawani. Paita uiapuangichi.

6 Chasa uiaspaka chi katiraiagkuna, askurinti mancharispa, umata al-

ama kumurirkakuna. 7 Chiuramanda Jesus kikin, kaillaiaspa, paikunata
lamkaspa, nirka:

—Atariichi. Mana manchanakuichi.

8 Paikuna uma atarichispa kawaura, Jesuska ikuti sapalla kawarigsamur-
kakunata; sugkunaka manima.

9 Chi lumamanda uraikunakuuraka, Jesuska nirkakunata:

—Kamkuna ima kawaskata mana pitapas willanakungichi. Kai Runa
T}111_kuska wafiuspa kaugsariskauramandami chasa kawaskata willankangi-
chi.

10 Chiura katiraiagkuna, paita tapurkakuna:

—Niipi, ¢imapatak Moisés ima niskata iachachig taitakuna ninkuna: “Elias-
tami chaiaku, Taita Dius agllaska Cristopa fiugpa samungapa”?

11 Chiura, Jesuska ainirkakunata:

—Sutipami Elias fiugpa samungapa ka. Tukuimi allichigsamungapa
ka. 12 Chasa samungapa kag}ilipas, nukaka kasami niikichita: Elias flami
samurka. Paitaka mana rigsirkakunachu pi kagta. Imasa munaskasinami
paita mana allilla rurarkakuna. Kai Runa Tukuskatapas chasallatami rura-
wangapa kankuna.

13 Chasa uiaspaka, katiraiagkunata iuiarirka: “Juan Bautistamandami
chasa rimakuska”.

Sug wambra wafiui ungui iukaskata, Jesus aliachiskamanda

14Paikuna iapa achka runakunapagma chaiagriuraka, sug runaka, kailla-
iaspa, Jesusta kungurispa nirka:

15 —Taita waugki, nukapa wambramanda llakiripuai. Wafiui unguiwa
iapa llakingasinami kapud. Ninapi i iakupi achka biajimi urmapuad. 16 Chi-
mandami kamta katiraiagkunapagma apamusga kawachirkani. Nigpika,
paikuna manima ambipuangapa pudirkakunachu.

17Jesuska ainirka:

—iAi, kam mana alli runakuna, Taita Diuswa fii ima mana iuiagkunami
kangichi! ;Imaurakamatak kamkunata chasa charinakusakichita?—. Chasa
nispaka— Chi ungugta kaima pusamuichi— nirka.

18 Chaiachigriura, Jesuska chi kuku wairata sinchi pifiarka. Chasa pifiaura,
chi kuku waira chi wambramanda llugsirka. Chiuralla, suma ambirig-
samurka.

19 Paita katiraiagkuna, chasa kawaspaka, Jesus sapalla kaskapi kailla-
iaspa, tapurkakuna:

—c¢Imawantak nukanchika mana pudirkanchi, chi kuku wairata llugsi-
chingapa?

20 Chiura, Jesuska ainirkakunata:

—Kamkuna nukamanda mailla iuianakugmandami mana llugsichingapa
Fudirkangichi. Kasami nuka niikichita: sug uchulla muritu mustasasina-

lapas kamkuna nukamanda iuiai iukantrangichi; kai lumata nintrangichi:
“Kaimanda chasama ialirii”. Chiurallami chi luma, sugsinama ialirintra.
Tukuimi chasa pudirintra. 21 [Chi kuku wairakunataka, mana mikuspalla

Taita Diusta sinchi mafiaskawami llugsichingapa pudiri.]*

Jestis imasa waflungapa kagta, pai parisma willaskamanda
22 Chara Galileapi kankama, Jesus nirkakunata:

*
17:21 Kasa [...] sifialwami willaraid, sug fiugpamanda pangakunapi chasa iskribiska kagta; ikuti
sugkunapika, manima.

—KaiRuna Tukuskaka, mana alli runakunapagmami chaiachii tukungapa
ka. 23 Paikunaka wafiuchiwangapami kankuna. Chasa wafiuska kaspapas,
kimsa punchapika ikutimi kaugsaringapa kani.

Paikuna, chasa uiaspaka, iapa llakirirkakuna.

Diuspa atun wasimanda kulki kuanakuskamanda

24Paikuna Kafarnaum puibluma chaiagriuraka, Diuspa atun wasimanda
impuistu chaskigkuna, kaillaiaspa, Pedrota tapurkakuna:

—Kamkunata iachachig, ¢impuistu paganchu?

Chiura ainirka:

—Ari.

25 Ple(dro wasi ukuma iaikugrispa, manara imapas rimagpi, Jesuska paita
tapurka:

—Kai alpapi mandagkuna, ¢pikunatatak impuistu chaskinkuna: kikinpa
wambrakunata u sugkunata? Kam, ¢imatak ainiwangi?

26 _Sugkunata— Pedro ainirka.

Chiura, Jesuska nirka:

—Nigpi, wambrakunataka mana pagangapa chaianchu. 27 Chasa kagpi-
pas, mana chi mafianakuskata pifiachingapa, kucha patama rii. Chipi, an-
suilu sitangi. Maikan fiugpa chalwa urmaskata simita kawangi. Chipimi sug
kulki tarinkangi. Chita apaspa, nukamanda i kammanda mafianakuskata
kuagringi.

18

Maikan mas atun taita kangapa, Jesus iachachiskamanda

1Chasa kagllapi, Jesusta katiraiagkunaka, kaillaiaspa, tapurkakuna:

—Suma luarpi, Taita Dius mandakuskapi, ¢pitak mas atun taita tukuska
kangapa ka?

2 Chiura Jesuska, sug uchulla wambrata kaiaspa, chaugpipi saiachirka,
3kasa nispa:

—Kasami nuka niikichita: kamkuna, mana Diuspa fiawipi kai wawasina
allilla tukugsamuspaka, mana suma luarma iaikugringapa kangichichu.
4 Maikanpas kai uchullasina mana imakunapipas subirbiaspalla tukug-
samug, paimi, suma luarpi, Taita Dius suma mandakuskapi, mas atun taita
tukuska kangapa ka. 5 Maikanpas kai uchullatasina nukamanda iuiarispa
chaskigpika, nukata chaskiwagsinami rura.

6 —Tkuti maikanpas kasa uchulla nukamanda suma iuiawagta pandachi-
Euagpika, paita chaiantrami, sug atun kutanga rumi kungapi wataspa, atun

ucha iakuma sitagringapa.

7 —Kai alpapi pandariikunapi urmachingal[:()a, achkami tia. Chasami ima-
urapas tiangapa ka. Chasa tiagpipas, jai, maikan runa, sugkunata pandarii-
kunapi urmachig!

8 _Kamba makiwa u chakiwa pandaringapa chaiagpika, chita chaianmi
kuchuspa sitangapa, mana pandaringapa. Chasapaka, mas allichar kantra,
maki u chaki kuru suma luarma iaikugringapa. Mana kagpika, ¢iskandi maki
i chakikunawantachu munaipa, atun nina fii imaurapas mana wafiungapa
kaskama sitai tukungapa?

9 —Chasallata, kamba fiawiwa kawaspa pandaringapa chaiagpika, chita
chaianmi surkuspa sitangapa, mana pandaringapa. Chasapaka, mas al-
lichar kantra, suglla fiawillawapas suma luarma iaikugringapa. Mana kag-
pika, ¢iskandi fiawikunawantachu munaipa, diltudupa ninama sitai tukun-
gapa?

Ubija chingaskamanda parlu

10 _Ni maikan kai uchullakunata mana wabutingichi. Kasami nuka
niikichita: paikunata kawag anjilkunaka, suma luarpi imaurapas nukapa
Taitapa flawipimi kankuna. [ 11 Kai Runa Tukuskaka samurkami, maikan
chingaskasinata maskaspa taringapa.]

12 —sImatak iuiangichi? Maikan runapas, patsa ubija iukaspa, sug ubija
chingapugpika, ¢manachu iskun chunga iskunta sakispa, maskai kallarintra,
chi ubijata tarinkama? Ari. 13 Kasami nuka niikichita: chi chingaskata
tariura, iskun chunga iskun mana imaurapas chingagkunamanda masmi
chi tarigta alli iuiachirintra. 14 Chasallata, kamkunapa Taita suma luarpi
kag mana munanchu, fii sug kai uchullakuna chingarispa, paipagma mana
chaiagringapa.

Imasa sugkunata pasinsiangapa chaiagta

15 _Maikanpas kamta mana allilla ruragpika, {Jai sapallata rimaspa iuia-
chigringi. Kamta allilla uiagpika, ikutimi sumaglla waugkindi tukunkangi-
chi. 16 Mana kamta uiaipika, sug u iskai runakunata pusaspa, ikuti rimag-
ringi; chipika, iskai u kimsa uiagkuna tiachu, tukui imasa rimanakuska
uianga{)a. 17 Paikunatapas mana uiagpika, iglisia tukuskakunata willangi-
chi. Iglisia tukuskakunatapas mana uiagpika, chi runa, kam kikinpura i
Taita Diusta mana rigsigmi tukd.”

18 _Kasami nuka niikichita: maikan pandariskakunata, kamkuna kai
alpapi mana pasinsiaska ni%pika, sug luarpipas chasallatami tukungapa
kankuna. Ikuti maikan pandariskakunata kamkuna kai alpapi pasinsias-
kaka, sug luarpipas chasallatami pasinsiai tukungapa kankuna.

19 _Kasapasmi niikichita: iskaikunallapas, kai alpapi sugllasina iuiarispa,
nukapa Taita suma luarpi kagta mafiagpika, chasallatami ima mafiaska kara-
mungapa ka. 20 Iskai u kimsakunallapas kaskapi nukata iuiariwachukuna:
nuka kikinmi paikunawa sugllapi kangapa kani.

21 Chiura Pedro, kaillaiaspa, Jesusta tapurka:

—Taita waugki, maikanpas nukata mana allilla rurawagpika, ¢maituku
biajitak chaiawaku, paita pasinsiangapa? ¢Kanchis biajikamachu pasinsian-
gapa chaiawangapa ka?

22Jesuska ainirka:

—Mana niikichu, kanchis biajikamalla pasinsiangapa. Niikimi, kanchis
chungata kanchis biaji ialigtapas pasinsiangapa.

23 —Chasamanda Taita Dius suma luarpi kag, sug atun mandagsinami
niraid. Kasa niipa: chi mandagka munarka, paipa piunkunata: “Ima
mafiachiskata kutichiwai” ningapa. 24 Chasa kallarikuuraka, sug piuntasi
paipagma pusagrirkakuna. Chi piunta chunga waranga kuri kulkisi mafia-
chiska karka. 25 Nigpika, mana kutichingapa pudikugmanda, chi mandag,
justisiakunata nirkasi: “Paita, warmindita, wambrakunata i tukui ima
tiapuskakunatapas katugriichi, imasa mafiachiskasina kutichiwangapa”.

26 —Chiura chi piun, kungurispa, mafiai kallarirka, kasa nispa: “Taita
waugki, nukamanda llakirii. Suiawai. Tukuimi kutichisaki”.

27 —Chasa mafiaura mandagka, suma llakirispa, piunta uiaspa, tukui
mafiachiskata pasinsiarka. Nispaka, sakirkasi ringapa.

28 _Rikuura, pai piunpura kawanakurka. Chi sug piuntaka patsa billitisi
paimafachiska karka. Chita kawaspaka, kungapi apispa, sipikugsina chari-
rispa, nirka: “Nukapa kulkita kutichiwai”.

*
18:17 griego rimaiwa: mana judiu kaskakunamanda kulki chaskigsina.

29 —Chiura chi sug piun, kungurispa, mafiai kallarirka, kasa nispa: “Nuka-
manda llakirii. Suiawai. Tukuimi kutichisaki”.

30 —_Paikar mana munarka, fii imasapipas Easinsiangapa. Chi piunta
karsilpi churachirka, tukui mafiachiskata kutichinkama iuiaspa.

31 —Pai piunpura, chasa kawaspaka, iapasi llakirirkakuna. Nispaka,
chi mandagta tukui imasa kawaska willagrirkakuna. 32 Chasa iachaspaka
chi mandagka, paita kaiaspa, nirkasi: “jMana alli iuiaiiugmi kangi! Kam
mafiawagmandami nuka tukui mafiachiskata pasinsiarkaiki. 33 Nuka kamta
sumami llakirirkaiki. Nigpika kamtapas, ¢manachu chaiakurka, chasallata
kam piunpura llakiringapa?”.

34 _Chasa nispaka, iapa rabiarispa, justisiakunata nirka: “Karsilpi
wichkapuaichi, tukui kulki kutichiwankama”.

35 Chasa parlaspaka, Jesus nirka:

—Kamkuna suma iuiaiwa sugkunata mana pasinsiagpikunaka, nukapa
Eaita suma luarpi kagpas kamkunatapas chasallatami mana pasinsiangapa

a.

19

Kusa, kikinpa warmita mana sitangapa, Jesus iachachiskamanda

1Jesus, chasa rimai puchukaspaka, Galilea alpamanda llugsispa rirka.

{ordén iaku sug ladu chimba ialispa, Judea alpama chaiagrirka. 2 Chi
aduka, iapa achka runakuna paita katichii kallarirkakuna. Jesuska, chipi
chaiagrispa, unguiwa kaskakunata ambigrirka.

3Sug fariseokuna, paipagma kaillaiagrirkakuna. Chi runakunaka, Jesusta
pandachingapa iuiaiwa tapurkakuna:

—¢Pudinchichu, nukanchipa warmita imamandallapas sitangapa?

4Jesuska ainirka:

—¢Manachukasa Moisés niraiaskata kawarkangichi, Taita Dius runakunata
wifachig, kallariskauramandata kari i warmi wifiachispa ruragta? 5> Wifia-
chispaka, nirka: “Chimandami, kari kagpi, paipa taitata mamandita sak-
ispa, paipa warmiwa iskandikuna sugllasina tukugsamungapa kankuna”.
6 Chasa kaspaka, mana iskai niraianchu. Suglla tukuskami niraid. Taita
Dius chasa suglla tukuska niraiaskata, fii maikan runapas mana iukanchu
“Sitanakui” ninga.

7Paikunaka tapurkakuna:

—Nigpika, ¢imapatak Moisés sakirka, kusa, sug iskribiska warmita kuas-
paka, ha paitaka sitaska niraiangapa?

8 Chiura, Jesuska ainirka:

—Kamkuna upa iuiai tukuska kagmandami Moisés kamkunata chasa
rurangapa sakirka. Nugpa, runakuna tiai kallariura, mana chasa karkachu.
9 Kasami nuka niikichita: maikanpas, kikinpa warmita sitaspa, sug warmi-
wa kasaral%pika, atun pandariimi rurd. Paipa warmi sug kariwa apirigpika,
chimandakar pudingichimi sitangapa. [Maikanpas kusa sitaska warmiwa
kasaragpika, atun pandariimi chasallata rurd.]

10 Chiuramanda katiraiagkuna, Jesusta nirkakuna:

—Maikan kusapas mana kikinpa warmita sitangapa pudigpika, mas al-
lichar kantra mana kasarangapa.

11Jesuska nirkakunata:

—Mana tukuikuna pudinkunachu, chi iachachiskata suma uiangapa.
Taita Dius suma ijuiai karaska iukagkunallami suma uiankuna. 2 Mai-
kankuna, tiagsamuskauramandatami mana pudinkuna kasarangapa. Sug-
kunaka, kapai tukuskami kankuna, mana warmi iukangapa. Ikuti sug-
kunaka, Taita Dius suma luarpi kag ima niskata rurangapa iuiaspami mana
warmi iukangapa munankuna. Maikan chasa allilla uiaspa rurangapa
pudigkuna, uiachukuna.

Wawakunata, Jestis maki churaskamanda

13 Chiuramanda uchullakunata, paikunapa atunkuna Jesuspagma pusar-
kakuna, Taita Diusta paikunamanda mafiaspa, maki churangapa. Jesusta
katiraiagkunaka, pusanakugta pifiaspa, nirkakuna:

—Mana kaillaianakuichi.

14 Chiura, Jesuska nirka:

—Ianga kawaichi, wawakuna nukapagma samuchukuna. (;Imall()atak arka-
Eaklt(mgichi? Kai wawakunasina kagkunami suma luarma iaikugringapa

ankuna.

15 Chasa nispaka, wawakunata maki churarka. Nispaka, chimanda llug-

sispa rirka.

Sug iapa iukag musu, Jesuswa rimanakuskamanda

16 Sug musu, Jesuspagma kaillaiagrispa, tapurka:

—Iachachig taita, ;ima alli ruraiwatak iukani ruranga, mana puchukari-
diru suma kaugsaita taringapa?

17Jesuska ainirka:

—cImapatak alli ruraimanda tapuwakungi? Taita Diusllami alli ka. Chi
kaugsaita iukangapa munaspaka, Moisés ima niskata allilla ruraspa kaug-
sangi.

18 Chi musuka ikuti tapurka:

—¢iMaikankuna?

Chiura, Jesuska ainirka:

—Mana wafiuchingi. Mana sugpa warmiwa siriringi. Mana sisangi. Mana
Irilimandalpas llullangi. 19 Kamba taitata mamandita sumaglla kuiangi. Kam

ikintasinami iukangi, tukui runakunata kuianga.

20 Chasa uiaspa, chi musu nirka:

—Tukui chi niskata chasa ruraspami kaugsani. Niwai: ¢imatak pisiwaku?

21Chiura, Jesuska ainirka:

—Kam tukuipi alli kangapa munaspaka, kunauralla rii. Tukui ima iukas-
kata katugrii. Katuska kulkitaka mana iukaskakunata tukuita karagrii.
Chasa rurasEaka, suma luarpi iapa iukagmi tukungapa kangi. Nispaka
samungi, nukata katiwangapa.

N 22 Chasa rimaskata uiaspaka, chi musu llakirispami rirka, iapa iukag
aspa.

23Jesuska, katiraiagkunata nirka:

—Kasami nuka niikichita: iapa iukagkuna suma luarma iaikugringapaka,
iapa trabajusumi kangapa ka. 24Ikuti niikichitami: maschar alli kantra, sug
wagra™ sug aguja fiawipi ialingapa. Chimanda mas trabajusumi ka, chi iapa
iukagkuna suma luarma iaikugringapa.

25 Chasa uiaspaka katiraiagkuna, iapa ujnarispa, kasa tapurkakuna:

—Nigpika, ¢pisik kispiringapa pudinga?

26 Chiura Jesuska, paikunata kawaspa, nirka:

*
19:24 griego rimaiwa: kamello suti atun animal.

—Ni maikan runa mana pudinchu. Taita Diusllami kispichingapa pudi.

27 Chiura, Pedroka nirka:

—Uiamui. Nukanchi, tukui ima iukaskata sakispami kamta katiraianchi.
Nigpika, ¢imatak nukanchimanda tiangapa ka?

28Jesuska, paikunata ainirka:

—Kasami nuka niikichita: tukui musuiachii tukugsamuuraka, kai Runa
Tukuska iapa suma atun mandadiruﬁ)imi tiarigringapa ka. Chiuraka, kam-
kuna nukata katiraiawaikunapas, chillapita chunga iskai mandadirupimi
tiarigringapa kangichi; chasaka, fiugpamanda achala taita Israelpa chunga
iskai wambrakunapa wambrakunata kawaspa justisiangapa. 29 Maikanpas,
nukata kuiawaspa, wasita, waugki i panikunata, taita 1 mamandita, wam-
brakunata, al aﬁiunata u ima iukaskata sakispa katiwagka, patsamanda
mas patsami chaskingapa kankuna. Mana puchukaridiru suma kaugsaita-
pasmi tarigringapa kankuna. 30 Chasa kagpipas, kunaura fiugpa niraiaska-
kuna, achkakunami kati laduma tukungapa kankuna. Ikuti kunaura kati
niraiaskakunaka, achkakunami fiugpa laduma tukungapa kankuna.

20

Ubasta pallagkunamanda parlu

1 _Taita Dius sug luarpi suma mandag, ubas chagraiug runasinami ni-
raid. Kasa niipa: chi runaka, iapa tutatasi rirka, pallagkuna maskangapa.
2 Pallagringapa munagkunata nirka: “Sug sug chisiagta pallagsina bali
kulkimi kuasakichita”.

—“Ari” ainiskakunatasi kacharka, ubas chagrapi pallangapa.

3 —Chaugpi tutatapas, ikutisi kallima rirka. Chipi ianga saianakuskata
tarispaka, 4 tapurkakunata: “¢Kamkunapas munantrangichichu, nukapa
chagrapi pallagringapa? Imasa baliskasinami kuasakichita”. Chasa tapu-
ura, chikunapas rirkakuna pallangapa.

5 —Tkuti chaugpuncha i chaugpi chisimapas, chasallatasi maskagrirka.
6 Na indi chingakuurapas, ikuti kallima rispa, sugkuna saianakuskatasi
tzﬁr@?&rirka. Chikunatasi tapurka: “;Imapatak chisiagta ianga saianakungi-
chi?”.

7 —Chiura ainirkakuna: “Ni pipas nukanchita mana fii imapapas maskan-
kunachu”.

. —“Nigpika kamkunapas, nukapa ubas chagrama riichi pallangapa” nirka-
unata.

8 _Na amsaiakuuraka, chi chagraiugka paipa kapuralta nirkasi: “Pallag-
kunata kaiaspa, kallaringi, kati chaiamugkunata fiugpa pagangapa. Nis-
paka, suiu suiu, tutata kallarigta pagangi”.

9 —Na pagai kallariuraka, chisima chaiagrigkuna, chisiagta pallagsina
bali kulkisi chaskigrirkakuna. 10 Chasa chaskinakuska iachaspaka, tutata-
mandata Eallagkgnaka iuianakurka: “Nukanchita masmi chaskingapa cha-
1zilnga”i( Chasa 1uianakugpipas, sugkuna chaskiskasinallatata chaskingapa
chaiarka.

11 —Chaskispaka, chagraiugta kallarirkakuna, rabiarispa, kasa ningapa:
12 “Kati chaiamugkuna, sug urallami pallarkakuna. Nukanchikar, indi iapa
ru}lj(arikuskapiml chisiarkanchi. ¢Imapatak paikuna chaskiskasinallatata
nukanchita pagachirkangi?”.

13 —Chasa uiaspa chagraiugka, sug paipurata nirka: “Waugki, nuka
kamta mana jiru imapipas rurakuikichu. ‘Chisiagta pallagsina bali kulkimi
kuasaki’ nuka niura, ¢manachu ainiwarkangi: ‘Ari’? 14 Kamta chaiakuska

kulkita apaspa rii. Nukami munarkani, kamba kati samuskakunatapas,
kamkunata imasami kuangapa chaid: chasallata kuangapa. 15 Nukapa
kulkita, ¢manachu pudini, nuka imasa munaskasina rurangapa? Nukapa alli
Luiaiy\{)a chasa kuaskamanda, ¢imapatak kamka mana allilla iuiaspa kawa-
ungi?”.

16 _Chasallatami tukungapa ka: kunaura kati niraiaskakuna, fiugpa ladu-
mamitukungapakankuna. Ikuti kunaura fiugpa niraiaskakunaka, katiladu-
mami tukungapa kankuna.

Jests imasa waftungapa kagta, pai kimsama willaskamanda

17Jerusalén puibluma fiambi rinakuskapi, Jesuska, chunga iskai katiraiag-
kunallata kaiaspa, nirka:

18 _Uiawaichi. Jerusalenmami rinakunchi. Chipika, kai Runa Tukuskaka
iaia sasirdutikunapa i Moisés ima niskata iachachig taitakunapa makipimi
apichii tukungapa ka. Chi runakunaka, nukamanda ningapami kankuna:
“Wafiuchiimi chaid”. 19 Nispaka, mana judiu kaskakunapagmami chaia-
chiwangapa kankuna. Paikuna, nukata unZawaspa, asutiwaspa, kruspi
klabaspami wafiuchiwangapa kankuna. Chasa wafiuska kaspapas, kimsa
punchapika ikutimi kaugsaringapa kani.

Santiago i Juanpa mama, ima Jesusta mafiapuskamanda

20 Chiura Zebedeopa warmi, iskandi wambrakunawa Jesuspagma kailla-
iaspaka, kungurirka, kasa nispa:

—Nuka ima mafiakuskata, manachu uiawantrangi?

21 Chiura, Jesus tapurka:

—¢Imatak munakungi?

Chasa uiaspa, chi warmika ainirka:

—Kam mandangapa tiarispa chaiaura, kai nukapa iskandi wambrakunata
tiarichipuangi: sugtaka, kamba alli ladu; sugtaka, kamba lluki ladu.

22 Jesuska nirka:

—Mana iachangichichu ima mafianakugta. Nukata chaiawangapami Kka,

iapa achka llakiikuna™ iukangapa. ¢kamkunapaschu chasallata pudintran-
gichi, llakiikunata pasangapa?

—Ari— ainirkakuna—, chasa pudingapami kanchi.

23Jesuska nirkakunata:

—Ari, nuka llakiikunasinallatata, kamkunapasmi pasankangichi. Chi
nukapa alli ladu lluki ladu tiarichingaﬁaka, nukata mana chaiawakunchu
ﬁawangapa. Maikan nukapa Taita agllaskakunatami chasa tiarichingapa

a.

24 Chi iskai waugkindikuna ima mafianakuskata uiaspaka, chi sug chunga
lﬁatiraiagkuna rabiarii kallarirkakuna. 25 Jesuska, paikunata kaiaspa, nirka-

unata:

—Kamkuna allillami iachangichi: kai alﬁapi atun mandagkuna, manda-
nakuskapi kaugsagkunata fii ima mana llakispallami mandankuna. Chasa-
llata, maikanpas atun mandagsina tukuspa, mana llakispallamirunakunata
charinkuna. 26 Kam kikinpuraka, chasa rurag runakunaka mana kangichi.
Kam kikinpura maikan, Diuspa fiawipi atun kangapa munaspaka, sug-
kunapa lutrinsina tukuchu. 27 Maikan mas atun taita kangapa munagpas,
fiugpa iukanmi sugkunapa lutrinsina kanga. 28 Chasallata kai Runa Tukus-
kaka mana samurkachu, sugkunata lutrinsina churangapa. Tukuikunapa

* 20:22 “Sug winja kupata upiangapa”, iapa achka llakiikuna iukangapami niraid.

lutrinsina kangapami nuka samurkani. Nukapa wafiuiwami achkakunata
kispichingapa kani.

Iskai runa mana fiawi kawagkunata, Jesus aliachiskamanda

29 Paikuna Jeriké suti puiblumanda llugsispa rinakuskata, iapa achka
runakuna Jesusta katichii kallarirkakuna. 30 Chi fiambi kuchupi, iskai runa
mana fiawi kawagkunami tianakurka. Chi runakunaka, Jesus fia ialikugta
uiaspa, kaparii kallarirkakuna, kasa nispa:

—Davidpa wambra [Iaia Jesus], nukanchimanda llakirii.

31Chi achka katiraiagkuna, paikunata pifiaspa, ninakurka:

—Upalla kaichi.

Paikunaka, upallangataka, mas sinchimi kaparii kallarirkakuna, nispa:

—Davidpa wambra Iaia Jesus, nukanchimanda llakirii.

32 Chasa uiaspa Jesuska, saiarispa, chi runakunata kaiaspa, tapurka:

—¢Imatak munanakungichi, nuka kamkunata rurangapa?

33 Chiura ainirkakuna:

—Taita waugki, nukanchi kawangapami munanakunchi.

34 Chiura Jesuska, suma llakirispa, flawikunata llamkarka. Chasa llamkag-
llapi, allilla kawai kallarirkakuna. Nispaka, Jesusta katii kallarirkakuna.

21

Jerusalén puibluma, Jesus iaikugriskamanda

1Jerusalenma fia kaillaianakuspa, Betfajé suti puiblu fia kawarikuska-
manda, Olivos suti lumakama chaiagrirkakuna. Chimanda Jesuska, iskai
katiraiagkunata kacharka, 2 kasa nispa:

—Riichi chi fiugpa ladu uchulla puibluma. Chaiagrispaka, sug bura wata-
raiaskatami tarigrinkangichi. Wawa burupas, sugllapimi kanga. Chi burata
paskaspa, iskandikunata apamungichi. 3 Maikan tapuchu: “¢Imapatak apa-
Euakungi?”: chiura ainingichi: “Iaia Jesustami ministiku. Mafiachii. Nami

utichimunga”.

4 Chasa tukugsamurka, Santu Ispirituwa fiugpata willaraiaskasina.
Chipika, kasami niraia:
5Si6n lumamanda warmikunata kasa willapuaichi:

“Kawaichi. Kamkunapa atun mandagmi samuku.
Mana imapas iukagsinami samuku, sug burupi tiariska.
Aparichidiru animalpa maltu wawa burupimi tiariska samuku”.

6 Chi kachai tukuskakunaka, rispa, imasa Jesus niskasina ruragrirkakuna.
7 Burata wawandiwanta Jesuspagma aparkakuna. Chaiachigrispaka, bu-
rapa wasapi paikunapa katangakunata churarkakuna. Chasapika Jesus,
tiarispa, rii kallarirka. 8 Chasa Jesus rikugta kawaspa, achka runa-
kuna, paikuna kataraiaska katangakunata flambi suiu mandachirkakuna.
Sugkunaka, pangaiug sacha uchulla malkikunata kuchuspa, fiambi fiambi
churarkakuna, pai ialingapa. 9 Nispaka Jesusta fiugpagkuna i paipa kati
rinakug, kasa kaparispa nii kallarirkakuna:

—Nugpamanda taita Davidpa wambrami kangi.
Kam iapa suma kagtami ninchi.

Atun Taita Dius kachamuskami samukungi.
Paipa iapa kuiaskami kangi.

Taita Dius awa suma luarpi kagtapasmi ninchi:
“Kam, iapa sumami kangi”.

10Jesus chasa Jerusalenma chaiagriuraka, chipi kaugsagkuna, iapa achka
runakuna katiraiagkunata kawaspa, mancharispa tapunakurka:

—Chiruna, ¢pisik ka?

11Katiraiagkunaka ainirkakuna:

—Jesus suti Santu Ispirituwa rimagmi ka. Galilea alpa i Nazaret puiblu-
mandami ka.

Diuspa atun wasi ukumanda, Jests katugkunata llugsichiskamanda
12 Chiuramanda Jesuska, Diuspa atun wasi ukuma iaikugrispaka, katug-
kunata i randinakugta chi ukupi kawarka. Chimanda, lapa rabiarispa,
tukuikunata llugsichii kallarirka. Kulki trukagkunapa misakunata i paluma
katugkunapa bankukunatapas bulachirka, 13kasa nispa:

—Nugpamanda librupi, kasami willaraia: “Nukapa wasi, Taita Diusta iuia-
rispa mafiadirumi kangapa ka”. “Kamkunaka, sisai kaugsadirusinami rura-
nakungichi”.

147esus chi ukupi kagllapi, mana fiawi kawaﬁkuna imana purii pudigkuna
paipagma kaillaiarkakuna. Chiura, paika ambirkakunata.

15Taja sasirdutikuna i Moisés ima niskata iachachig taitakuna, Jesus chasa
mana imaurapas kawaskasina rurakuskata kawanakurka. Wambrakuna-
pas, Diuspa atun wasi ukupi kaparispa ninakurka:

Nugpamanda taita Davidpa wambrami kangi.
Kam iapa suma kagtami ninchi.
Chasa uiaspaka, chi taitakuna, rabiarispa, 16 Jesusta tapurkakuna:

—Kaikuna ima kammanda kaparinakugta, (manachu uiakungi?

Chiura, Jesuska ainirka:

—Ari. (Manachu fiugpamanda librupi kawarkangichi kasa willaraiagta?
Uchulla wawakunata chuchug wawakunawantami iachachirkangi,
“Tukuipi iapa suma atunmi kangi” ningapa.

17 Chasa nispaka, paikunapagmanda anchurirka. Chi atun puiblumanda
llugsispaka, Betania puibluma rispa, chipi pakarigrirka.

Igus sacha wafiuringapa, Jesus niskamanda

18 Chi tutata, Jerusalenma ikuti rinakuskapika, Jesusta iarkai apig-
samurka. 19Sugigus sachata fiambi kuchupi kawarka. Chi sachama chaiagri-
uraka, fii ima mikui mana iukarka; pangalla iukarka. Chiura, Jesuska nirka:

—Kunauramanda, fii imaurapas mana kai sacha mikui muiu tiarichu.

Chasa nigllapi, chi sacha limpiumi chakirirka. 20 Chasa kawaspaka, kati-
raiagkuna iapa ujnarirkakuna, kasa tapuspa:

—¢Imawasik chi sacha, chasa nigllapi chakirirka?

21Jesuska, paikunata ainirka:

—Kasami nuka niikichita: kamkuna mana sug rigcha iuiaspalla nuka-
mandalla iuiagpikunaka, imasami chi sacha tukurka: chimandapas masmi
Eudintrangichi. Kai lumata nintrangichi: “Kaimanda anchurispa, atun

ucha iaku ukuma sitarigrii”; kamkuna ima niskasinami tukugsamuntra.
22 Chasallata, nukamanda suma iuiarispa, tukui Taita Diusta mafiagpi-
kunaka, kamkuna ima mafiaskasinami tukugsamuntra.

Kamtaka, ¢pitak kachamurka, atun tukuspa puringapa?, Jesusta tapuska-
manda
23 Chimandaka Jesus, Diuspa atun wasi ukuma ikuti iaikugrirka. Chipi
iachachikuuraka, 1aia sasirdutikuna i sug taitakunapas paipagma kaillaiar-
kakuna, kasa tapungapa:

—¢Imapatak chasa ruraspa purikungi?  Pitak kamta kachamurka, atun
tukuspa purikungapa?

24Jesuska ainirkakunata:

—Nukapas, kamkunata tapusakichita. Kamkuna ainiwagpika, nukapas
willasakichitami, pi nukata kachamuwaspa atuniachiwaska kagta. 25 ;Pitak
Luanta kacharka, baugtisangapa? ¢Taita Diuschu kachamurka? Mana

agpika, ;jrunakunallachu kacharka?

Chiuraka, kikinpura rimarinakurka, kasa iuiarispa:

—“Taita Dius kachamuskami karka” nigpika, paika ainingami: “Nig-
pika, ¢simapatak mana paita uiarkangichi?”. 26 “Runakunalla kachamuskami
karka” mana nisunchi. Tukuikunami Juanmanda iuianaku: “Santu Ispiritu-
wa rimagmi karka”. Paikunata chimandami manchai iukanchi.

27 Chasa rimanakuspa, Jesusta ainirkakuna:

—Mana iachanchichu, Juanta pi kachamuska kagta.

Chasa ainiura, Jesuska nirkakunata:

—Chimandaminukapas mana willaikichita, pi kachamuwaska kagta, atun
tukuspa kangapa.

Iskai wambrakunamanda parlu

28 Kasapasmi Jesus nirkakunata:

—cImasatak kai parlu, kamkunata uiarintra? Sug runa, iskai wambra-
kunasi iukarka. Chi runaka, atun wambrata kaiaspa, nirkasi: “Rii cha-
grama. Ubas pallagrii”.

29 _Paijka ainirka: “Mana munanichu ringapa”. Chasa ainispapas, kipama
allilla iuiarispa, maima kachakuskama rirkalla.

30 —Uchulla wambratapas, taita kaillaiaspa, chasallatasi nirka. Chiura
ainirka: “Nami risa, taita”. Chasa ainispapas, manimasi rirka.

31Chasa parlaspaka, Jesus tapurkakunata:

—Chiiskandikuna, ;maikantak taita imasa munakuskasina allilla rurarka?

—Atun wambra— ainirkakuna.

Chasa ainiura, Jesuska nirkakunata:

—Kasami nuka niikichita: mana judiu kaskakunamanda kulki chaskig-
kuna i karisapa warmikuna, kamkunapa fiugpami suma luarma iaikugrin-
Eapa kankuna. 32 Juan Bautista samurkami, kamkunata imasa sumaglla

augsaita iachachingapa. Kamkunakar, mana paita uiarkangichi. Kulki
chaskigkuna i karisapa warmikunapas, pai rimakuskata suma iuiarispa,
suma kaugsaiwami kallarirkakuna. Chasa kawaspapas, kamkunakar fiiima
manima.

Ubas sachakunata almagkuna, mana allilla ruraskamanda parlu

33 —Sug iuiai apingasina parlutapas uiawaichi. Sug runa, achka ubas
sacha malkikunasi paipa alpapi tarpurka. Chi alpa muiundi kincha saia-
chisEa, ubas iaku surkudirupassi rurarka. Chasallata, awa kawitu saia-
chirka, tarpuskata kawanakungapa. Chasa ruraspaka, sug runakunata chi
ubas sachakunata sakirka, almaspa, chaugpi chaugpi pallangapa. Chasa
sakispaka, karu alpama rirka.

34 _Na pallangapa chaiauraka, sug piunkunata chi almagkunapagma
kacharka, paipa rasiunta chaskingapa. 35 Chi runakunaka, kachai tukuska-
kunata apispa, sulg<ta makarkakuna; sugta wafiuchirkakuna; ikuti sugtaka
rumikunawa piarkakuna.

36 —Chiuramanda, ikuti fiugpamanda mas achka piunkunatasi kacharka.
Chikunatapas chasallatasi mana alli rurarkakuna.

37 —Katimakar duifiuka, kikinpa wambratasi kacharka, kasa iuiarispa:
“Nukapa wambra kagmanda, mana imapas rurapuangakunachu”.

38 _Nigpika chi almagkunaka, chi wambrata kawaspa, kikinpura rimarir-
kakuna, kasa nispa: “Kawaichi. Kai alﬁa duifiupa wambrami samuku. Paita-
pas warfiuchisunchi. Chasaka, nukanchipallami kai alpa tukunga”.

K 39 —Chasa nispaka, paita apispa, chi alpamanda llugsichispa, wafiuchirka-
una.

40 Chasa parlaspaka, Jesus tapurka:

—Nigpi chi duifiuka, ¢imatak chi runakunata ruragsamunga?

41 Chiura ainirkakuna:

—Chasa mana alli ruragkunata mana llakispallami wafiuchingakunata.
Nispaka, chi sachakunata ikuti sugkunatami almangapa sakinga. Mikui
pallaura, paipa rasiunta allilla kuagkunatami sakinga.

42Paikuna chasa ainiura, Jesuska nirka:

—¢Manachu fiugpamanda librupi kasa willaraiaskata kawarkangichi?
Wasichigkuna wabutiska rumi, wasita charigmi tukugsamurka.

Atun Taita Diusmi chasa rurarka.

Nukanchi, iapa ujnarispami chasa ruraskata kawanakunchi.

43 Chimandami kasa niikichita: Taita Dius, kamkunata suma manda
kaskamanda anchuringapami ka. Sugkuna, pai imasa munaskasina alli
ruragkunapagﬁimi suma mandag tukungapa ka. [ 44 Kasapas. Maikan chi
rumipi urmagkuna, piti pitimi tukungakuna. Chasallata, chi rumi awalla
urmagpika, fiutumi tukungakuna.]

45 Chasa parlukunata uiaspaka, iaia sasirdutikuna i fariseokuna iuiarirka-
kuna: “Nukanchimandami chasa parluwa niku”. 46 Chimanda, rabiarispa,
Lesusta apichingapa munanakurka. Chasa munanakuspapas, achka runa-

una chipi kagmanda, manchai apirkakunata. Tukuikunami iuianakurka:
“Jesus, Santu Ispirituwa rimagmi ka”.

22

Kasarai atun punchamanda parlu

1 IIesuska, sug luarmanda mandaimanda ikuti iuiai apingasina suma
parlarkakunata, kasa nispa:

2—Sugatun mandag, paipa wambra kasarakuura, suma mikui mikungapa
kaiarka. 3 Chi kasarai puncha fia chaiamuuraka, lutrinkunata kacharkasi,
tukui kunbidaskakunata: “Samui” nigringapa. Chasa willagriura, kunbidas-
kakunaka nirkakunasi: “Manima pudinichu”.

4 _Chasa uiaspaka, chi mandagka ikuti sug lutrinkunata kacharkasi, kasa
nispa: “Kunbidaskakunata willagriichi: ‘Tukui allichiskami ka. Maltuiwira
wagra wafiuchiskakuna i tukui mikui ianuskami tia’. Tukui samuchukuna,
kasaragkunawa sugllapi mikungapa”.

5—Chasa ikuti willagrigpipas, chi kunbidaskakuna manimasi uiarkakuna.
Sugka, paipa chagrama rirka. Sugka rirkasi, paipa katudirukunata katun-
gapa. 8Ikuti sugkunaka, piunkunata tandarispa, wafiugtasi makarkakuna.

7 —Chasa uiaspaka, chi mandagka, rabiarispa, paipa suldadukunata
kacharka, chi wafiuchigkunata puchukangapa i paikunapa puibluta rupa-
chingapa. & Nispaka, piunkunata nirkasi: “Tukui mikui, fiami allichiska
ka, kasaragkunawa sugllapi mikungapa. Nuka fiugpa kunbidaskakuna,
mana alli iuiagkuna kaspa, mana samurkakuna. 9 Chimanda kamkuna,
tukui fiambikunama riichi. Tukui ialinakuskata nigriichi samuchukuna,
kasaragkunawa sugllapi mikungapa”.

10 —Chiura piunkuna, tukui flambikunama rispa, maituku ialinakuskata
kasaragkunapa wasima pusarkakunata. Alliumana alli runakuna, maituku
{(aririskakunata tandachirkakuna. Chasaka, wasi ukupi jundachigrirka-

unata,

11 _Na chi mandagka, kunbidaskakunata kawangapa iaikuura, sug

runaka suma katanga mafiachiskata mana churariska kagta kawarka.”
12Paita kawaspaka, nirka: “Kam waugki, ¢imapatak nuka katanga mafiachis-
kata mana churarispalla iaikurkangi?”.

—Chi runa, fii ima mana ainirka. 13 Chiura chi mandagka, piunkunata
nirkasi: “Kai runata apiichi. Chakita i makita wataichi. Nispaka, kanchama
iana tutapi sitagriichi. Chipi, iapa llakispa, wakaspa, kiru mukuspami
kangapa ka”.

14 Chasa parlaspa, Jesuska nirka:

—Achkakunami kaiaska kankuna. Agllaskakunaka, maillami kankuna.

Impuistumanda Jesusta tapuskakunamanda

15 Chasa uiaspa, fariseokunaka paipura rimanakugrirka, Jesus ima
rimakuskata uiaspa, imapipas pandarigpika, justisiakunata willagringapa.
16 Nispaka, sulg ﬁaipurakunata i mandag Herodeswa purigkunata Jesus-
pagma kacharkakuna, kasa sumaglla ningapa:

—Iachachig taita, nukanchi iachanchimi, kam mana llullaspalla rimagta.
Mana pitapas kawaspallami tukuikunata iwallla sutipa kaskata iachachingi,
imasa Taita Dius munaskasina ruraspa kaugsangapakuna. 17 Chimandami
tapugsamunchi: kam, ¢imatak ningi? ¢Allillachu ka, Romamanda iaia
mandagta nukanchi impuistu kuangapa? ¢Pagasunchichu u mana?

18Jesuska iacharka, mana allilla iuiaiwa chasa tapunakugta. Nispaka, nir-
kakunata:

—Kamkuna sungu awalla iuiagkuna, ¢imapatak munanakungichi panda-
chiwangapa? 19 Impuistu kulki kuadiruta kawachiwaichi.

Chiura, sug kulki apagrispa kuagrirkakuna. 20 Chita kawaspa, Jesuska
tapurkakunata:

—Kai kulkipi, ¢pipa flawitak kawariku? ¢Pimandatak willaska niraia?

21 _Romamanda iaia mandagmanda— ainirkakuna.

Chasa ainiura, Jesuska nirkakunata:

—Chasa kagpika, Romamanda iaia mandagpa kaskata paita kuaichi. Taita
Diuspa kaskataka Taita Diusta kuaichi.

22 Chasa uiaspaka, iapa ujnarirkakuna. Nispaka, paita sakispa, anchurir-
kakunalla.

Wariuskakuna kaugsaringapa kaskamanda, Jesusta tapuskakunamanda

23 Chi punchallatata, sug saduseo suti runakuna Jesuspagma chaiagrir-
kakuna. Chi runakuna iachachidurmi kankuna, wafiuskakuna mana mas
kaugsaringapa kagta. Chaiagrispaka, Jesusta nirkakuna:

24 _Tachachig taita, Moiseska kasasi nirka. Sug kari kasaraspa, warmi ma-
nara wambrakuna iukagllapi wafiugpika, sug waugkindisi iuka chi biudawa
kasaranga; chasaka, wafiug waugkindipa kuinta wawakuna iukangapa.

25 —Nigpika, kanchis waugkindikunasi nukanchipa alpapi tiarka. Atun
waugkindika, kasaraspa, warmi manara wawakuna iukagllapisi wafiurka.
Chiwanka, kipamanda waugkindisi chi sapalla kidaska warmiwa kasarai

F3
22:11 Chiurakuna, kasa kustumbri iukarkakuna: tukui kunbidaskakunata suma katanga mafia-
chingapa; chika, tukui suma churariska kawaringapa.

iukarka. 26 Chi waugkindipas, chasallata wafiurka. Katimanda waugkindita-
pas chasallata pasarirka. Chasallatasi tukui kanchis waugkindikuna wafiur-
kakuna. 27 Katimakar, chi warmiEas wafiurka, 28 Nigpika, wafiuskakuna
kaugsariuraka, ¢pipatak chi warmika kanga, tukui chi kanchis waugkindi-
kunawa kasadu kaspa?

29Jesuska ainirkakunata:

—Kamkuna, fiugpamanda librupi willaraiaskata fi Taita Diuspa iapa
iachaita mana iuiai iukangichichu. Chimandami pandarispa iuianakungi-
chi. 30 Wafiuskakuna kaugsariskauramandaka, kari fii warmi mana kasa-
rangapa kankunachu. Imasa suma luarmanda anjilkunasinami kaugsan-
gapa kankuna.

31 —Kasapas. ¢Imapatak kamkuna ningichi: “Wafiuskakuna mana mas
kaugsaringapa kankunachu?”. ;Manachu kasa willaraiaskata kawarkangi-
chi? “Taita Dius nirka: 32 ‘Nukami kani Abrahampa, Isaakpa i Jakobpa Taita
Dius’i;’ Taita Dius mana kanchu wafiuskakunapa. Kaugsagkunapami Taita
Dius ka.

33Jesus chasa iachachiskata uiaspaka, tukui chipi kagkuna iapa ujnarispa
mancharirkakuna.

T(zilkui mandaikunamanda, ¢maikantak mas atun ka?, Jesusta tapuska-
manda

34Jesus saduseokunata chasa ainiura, upalla uiarkakuna. Chasa iachaspa,
sug fariseokunaka Jesuspagma tandarirkakuna. 35 Nispa sug paipura,
Moisés ima niskata iachachig taita kaspa, Jesusta pandachingapa iuiaspa,
tapurka:

36 —Tachachig taita, tukui mandaikunamanda, ¢maikantak mas atun ka?

37 Chiura, Jesuska ainirka:

—“Kamba atun Taita Diusta kuiangi kam kikinpa almawa, tukui animuwa
i tukui iuiaikunawa”. 38 Chi mandaimi tukuikunamanda mas atun ka.

39 —Kai katimandapasmi chi mandaisinallatata atun ka: “Kam kikinta-
sinami iukangi, tukui runakunatapas kuianga”. 40 Moisés i Santu Ispirituwa
rimagkuna tukui iachachiskakuna, chi iskandi mandaikunapimi willaraia.

Taita Dius agllaska Cristo, Davidpa iaiami ka

41 Chi fariseokuna chara tandariska kankama, Jesuska tapurkakunata:

42 _Taita Dius agllaska Cristomanda, ¢imasatak kamkuna iuianakungichi?
¢Pipa wambrapa kati wambratak ka?

Chiura ainirkakuna:

—Davidpa wambrapa kati wambra.

43 Chiura, Jesuska nirkakunata:

—Chasa kagpika, ¢imapatak kikin Davidka, Santu Ispirituwa kaspa, Cristo-
manda nirka: “Nukapa 1aia”? Kasa willaraiaskapimi David nirka:
44 Atun Taita Diusmi nukapa iaiata nirka:
“Nukapa alli ladu tiarii,
nuka tukui kamta mana munagkunata apagrispa,
kamba chaki sarudiru ukuma churankama”.
45 Chasami David kikin, Cristomanda nirka: “Nukapa iaia”. Nigpika, ¢ima-
wantak Cristo, paipa wambrapa kati wambra kanga?

46 Chiura, fii pipas mana pudirkakuna, fii ima rimaiwa Jesusta ainingapa.
Chi punchamanda, fii pipas mana animu iukarkakuna, paita imapas tapun-
gapa.

23

Iachachig taitakunata, Jesus piflaskamanda

1 Chiura Jesuska, paita katiraiagkunata i tukui chipi kagkunata rimarka,
2kasa nispa:

—Moisés ima niskata iachachig taitakuna i fariseokuna ninkuna: “Nukan-
chitami chaiaku, Moisés mandaraiaska imasa niraiaskata iachachingapa”.
3 Chimandami kamkunata niikichita: paikuna tukui ima iachachiskata
suma uiaspa rurangichi. Ikuti paikuna ima ruraskakunasinaka mana
rurangichi. Paikuna suma iachachispapas, kikinkunaka sug rigchami
rurankuna. 4lapa mana pudiringasina llasa aparichigsinami iachachin-
kuna, paikuna imasa niskasina ruraspa kaugsangapa. Chasa iachachispa-
pas, pai kikinkunaka mana munankunachu, imasa iachachinakuskasina
ruraspa kaugsangapa.

5 —Paikuna, allilla imapas rurankuna, “Kawawachukuna” iuiaspalla.
Chasa paikuna, printipi i makipi fiugpamanda librupi willaraiaskata wata-
rispami purinkuna, ianga kawachiringapaglla. Chasallata, sugkunamanda
mas atun suma sifiidurkuna katangama wataspami kawachiringapaglla
purinkuna. ¢ Maima kunbidagpi suma mikungapa kaiaura, fiugpa ladu
tiaringapami munankuna. Tandaridiru wasikunapipas munankunami,
atun taitakuna tiaridiru fiugpa ladu tiarigringapa. 7 Kallipi paikunawa
tupanakuskapi munankunami, iapa suma kuiaiwa kumurispa, “Puangi,
iachachig taita” ningapakunata.

8 _Kamkunaka mana sakiringichi, sugkuna, “Iachachig taita” nispa, kam-
kunata kuiangapa. Nukallaml kamkunapa iachachig taita kani. Tukui
kamkuna, waugkindimi kangichi. 9 Chasallata, kai alpapi fii pitapas mana
ningichi: “Taita”. Suglla Taitami iukangichi: suma luarpi kaugsag Taita
Dius. 10 Mana munanl%ichi, sugkuna kamkunata atuniachiska mandag-
kuna niraiangapa. Nukallami kani kamkunata kawaspa mandag Cristo.
11 Chimanda, kamkunata mas mandag tukungapa munagpika, kamkunapa
lutrinsina tukuchu. 12 Maikanpas atuniachirispa iuiagta, Taita Diuska
uchullaiachingapami ka. Ikuti maikanpas uchullaiaspa iuiaskataka, Taita
Dius atuniachingapami ka.

13 —;Ai, kam Moisés ima niskata iachachig taitakuna i fariseokuna, sungu
awalla rimagkuna! Suma luarpi iaikunakuskata arkanakugsinami kangi-
chi. Kam kikinkuna mana munanakungichichu iaikungapa. Iaikungapa
munanakugtapasmi arkanakugsina ruranakungichi.

[ 14—;Ai, kam Moisés ima niskata iachachiitaitakuna ifariseokuna, sungu
awalla rimagkuna! Warmi sapalla kidaskakunata wasikunatami kichudur
kangichi. Nispaka, kawachiringapagllami unai Taita Diusta rimanakudur
kangichi. Chasa ruraskakunamandami sug luarpi sugkunamandapas mas
llakiipi justisiai tukungapa kangichi.]

15 —;Ai, kam Moisés ima niskata iachachig taitakuna i fariseokuna, sungu
awalla rimagkuna! Kamkunami iapa munangichi, lamar iaku chimbaspa,
karu al%akunapi purigrispa, suglla runallapas kamkunamanda tarigrin-
gapa. Chiruna, fia kamkunawa purikuspa, kamkunamandapas mas iapa
jiru infirnumanda kukusinami tukungapa ka.

16 —jAi, kamkuna, mana fiawiiug sugkunata pusanakugsinami niraiangi-
chi! Kasami iachachidur kangichi: “Maikanpas nichu: ‘Diuspa atun wasi
kawawakumi; kasami rurasa’; chika mana balinchu. Ikuti, ‘Diuspa atun
wasi ukupi kuri tiaska kawawakumi’ nigpika, chikar balinmi” ningichi.
17 {Mana fiawiiug upakunasinami kangichi! ;Maikantak mas bali niraia: kuri

u Diuspa atun wasi? Chi wasi ukupi tiaskamandami chi kuri Diuspalla
tukugsamuska niraid.

18 _Kasapasmi iachachidur kangichi: “Maikanpas nichu: ‘Altarmi kawa-
waku; kasami rurasa’; chika mana balinchu. Ikuti, ‘Altarpi churaska
kamarikumi kawawaku’ nigpika, chikar balinmi” ningichi. 19 jMana fiawiiug-
kunasinamikangichi! ¢Maikantak mas bali niraid: kamariku u altar? Altarpi
churaskamandami Taita Diusta kawachiska kamariku niraid. 20 Nigpika,
maikanpas: “Altarmi kawawaku” nigpika, tukui ima altarpi churaskakuna-
pasmi kawaku. 21 Maikanpas: “Diuspa atun wasimi kawawaku” nigpika,
Taita Dius chipi kaugsakuskapasmi kawaku. 22 Maikanpas: “Suma luarmi
iawaﬁvaku" nigpika, Taita Diuspa mandadiru, kikin chipi tiakugpasmi

awaku.

23 —jAi, kam Moisés ima niskata iachachig taitakuna i fariseokuna, sungu
awalla rimagkuna! Minta, anis i kuminu suti iuiukuna pallaskakuna-
manda chungapika, sugllami Taita Diusta karangichi. Chasa karaspapas,
kam kikinkuna kungariskami kangichi, sugkunamanda mas atun mandai-
kunata rurangapa, kasa: sugkunata imasa chaiaskasina allilla ruraspa,
sugkunamanda llakirispa, Taita Diusta suma iuiaspa kaugsangaﬁa. Chunga
pallaskamanda sug karangapa mana sakispalla, iukangichimi chi sug atun
mandaikunatapas allilla ruraspa kaugsangakuna. 24 Kamkuna mana fiawi-
iug, sugkunata pusanakugsinami niraiangichi. Upianakuskapi sug kukitu
tiaskata anchuchigsinami rurangichi. Ikuti sug wagrataka™ tragagsinami
rurangichi.

25 —jAi, kam Moisés ima niskata iachachig taitakuna i fariseokuna, sungu
awalla rimagkuna! Kuashag i platuta awallallami maillangichi. Ikuti
kamkunapa 1uiai ukumaka, sugkunapata iapa munarispa i sisarispa kaug-
sagkunami kangichi. 26 Kam fariseokuna mana fiawiiug, sugkunata pusa-
nakugsinami niraiangichi. Nugpa, kamkunapa jiru iuiaikunata maillagsina
ruraichi. Chasa ruraspaka, tukui maillaskasinami tukunkangichi.

27 —;Ai, kam Moisés ima niskata iachachig taitakuna i fariseokuna, sungu
awalla rimagkuna! Wafiuska pambaraiaska bubidata iuraiachiskasinallami
kangichi. Awalla, chiiuraiachiska bubidakuna sumami kawarinkuna. Ikuti
chi ukumaka, wafiuska ismuska tullukuna tukui millai jiru asnakunami
jundaraid. 28 Kamkunapas, chasasinami kangichi. Runakunapa fawipi,
suma alli iuiai iukag runakunasinami kawaringichi. Ikuti kamkunapa iuiai
ukumaka, tukui mana alli jiru iuiaikuna jundami kangichi.

29 —jAi, kam Moisés ima niskata iachachig taitakuna i fariseokuna, sungu
awalla rimagkuna! Nugpamanda Santu Ispirituwa rimagkunamanda iuia-
rispa, suma atun bubidakuna ruraspami kangichi. Chasallata, fiugpamanda
alli ruraspa kaugsag runakuna pambaraiaskata sumaiachispami kangichi,
30 kasa nispa: “Nukanchipa fiugpamanda taitakunawa nukanchi kaugsan-
gapa chaiagpika, manami chi Santu Ispirituwa rimagkunata wafiuchingapa
sakinchi”. 31 Chasa nispaka, kam kikinkunami willarinakungichi, chi Santu
Ispirituwa rimagkunata wafiuchigkunapa wambrakuna kagta. 32 Nigpika,
kamkunapa fiugpamanda taitakuna imasa kallariskata, chi iuiaillawanta
puchukaichi.

33 —iKulibrakunasina, mana alli runakunami kangichi! ¢Imasatak Kispi-
ringapa kangichi, diltudupa ninama sitai tukungapa? 34 Chimandami
Santu Ispirituwa rimagkunata, suma iachakunata i iachachigkunata nuka

*
23:24 griego rimaiwa: kamello suti atun animal.

kachamungapa kaikichita. Chi kachamui tukuskakunata, maikankunataka
wafiuchingapami kangichi. Sugkunataka kruspi warkuchispami wafiu-
chingapa kangichi. Ikuti sugkunataka kamkuna tandaridiru wasikunapi
asutispa kangapa kangichi. Sugkunataka sug puibluma sug puibluma
mitikuchispami kangapa kangichi. 35 Chimanda, kai alpapi tukui allilla
ruraspa kaugsanakuska wafiuchii tukuskakunamanda, kam kikinkunami
iapa achka llakii iukangapa kangichi. Ari, Abel suti alli runa musuglla
wafiuchii tukuskauramandata, sugka, Berekiaspa wambra Zakarias suti,
Taita Diuswa iuiaridiru uku i altarwa chaugpipi wafiuchii tukuskaurakama,
maituku wafiuchii tukuskakunamandapasmi iapa achka llakii iukangapa
kangichi. 36 Kasami nuka niikichita: kuna punchakunamanda runakuna,
tukuikunamandami chasa llakii iukangapa kangichi.

Jerusalén puiblumanda, Jesus wakaskamanda
37 —jAi, Jerusalén, Jerusalenmanda runakuna! Kamkuna, Santu Ispiri-

tuwa rimagkunata wafiuchigmi kangichi. Kamkunapagma kachamuska
runakunatami rumiwa piaspa wafiuchingichi. Imasami atawalpa, paipa
Bullitukunata kunuchingapa kaiaspa ugllari: chasallatami nukapas, achka

iaji kaiaspa, tandachingapa munanakurkaikichita. Chasa munakugpipas,
kamkunaka mana nukata munawarkangichichu. 38 Chimandami kam-
kunapa wasikuna, sitaska tukugsamungapa kankuna. 3% Kasami niikichita:
kunauramanda mana kawawangapa kangichichu, imaura kamkuna kasa
niwankama:
Atun Taita Dius kachamuskami samukungi.
Paipa iapa kuiaskami kam kangi.

24

Diuspa atun wasita puchukai tukungapa, Jesus willaskamanda
1 Diuspa atun wasi ukumanda Jesus llugsispa rikuuraka, paita kati-
raiagkuna kaillaiarkakuna, chi wasi imasa suma kaskata kawachingapa.
2Jesuska ainirkakunata:
—Kai kantiaska rumikunawa saiachiska suma wasimanda, kasami nuka
willaikichita: chi tukui piachiska rumikuna, fii sug mana sakingapa kan-
kunachu. Tukuitami urmachispa puchukangapa kankuna.

Kai alpa puchukarii puncha manara chaiagllapi, imasa kawaringapa
kaskamanda

30livos lumapi chaiagrispa tiarigriuraka, Jesusta katiraiagkunalla, kailla-
iaspa, tapurkakuna:

—Nukanchita willai: ¢imauratak chasa pasaringa? Kam ikuti samun%(a a
punchaikaialpa puchukaringapa puncha chaiangapa kaura, ¢imawatak chi
pasaringapa kaskata kawachinkangi?

4 Chiura, Jesuska ainirkakunata:

—iUjalallapas maikan, Lkamkunata llullachispa pandachichukunal!l
5 Achkakunami, nukasina tukuspa, samungapa kankuna, kasa nispa:
“Nukami Taita Dius agllaska Cristo kani”. Chasa rimanakuskawaka achka
runakunatamillullachingapa kankuna.

6 —Tukuimami mana llakispalla wafiuchinakugta iacharingapa ka; kam-
kuna mana mancharinakungichi. Chasami pasaringapa ka. Nigpipas,
kai alpa puchukarii puncha manara chaiamuska niraianchu. 7 Nugpami
sug mandag alpanigmandakunawa sugnigmandakunawa wafiuchinakui
tiangapa ka. Iapa iarkaimi tiangapa ka. Sugnigmanda sugnigmandami

alpa kuiurispa chapurispa ringapa ka. 8 Chi llakiikuna pasariska, chara
kallariillami kangapa ka.

9 —Chi punchakuna, kamkunata apispa, mandagkunatami apangakuna.
Kamkunata iapa llakichispa nanachispami wafiuchingakuna. Tukui alpa-
manga runakunami kamkunawa rabiaringakuna, kamkuna nukawa kag-
manda.

10 —Chi punchakuna, achkakunami sakingapa kankuna, Taita Diusta
iuiaringapa. Chikunaka, parijumami pifiachirinakuspalla, apichinakuspa,
mandagkunapagma apanakungapa kankuna. 11 Achka llullachigkunami
kawarigsamungapa kankuna, kasa nispa: “Nukami Santu Ispirituwa rimag
kani”. Chasa rimaskakunawaka achka runakunatami llullachingapa kan-
kuna. 12 Iapa achka mana alli ruragkunami mirangapa kankuna. Chi-
wanka, achkakunami sakingapa kankuna, pai kikinpura kuianakuspa kaug-
sangapa. 13 Chasa kagpipas, wafiunkama nukallawa iuiarispa kagkunami
kispiringapa kankuna.

14 _Diuspa suma mandaimanda Alli Willaita, kai alpapi tukui kaugsana-
kuskata willaurami kai alpa puchukarii puncha kangapa ka.

15 —Nugpamanda Santu Ispirituwa rimag, Daniel suti, kasami willarka:
iapa jiru mana kawangasinami ruranéapa kankuna. Sug ianga diussina
rigchata Taita Diuspa tukuikunamanda mas alli ukupimi saiachingapa
kankuna. Chitaka, kamkuna kawangapami kangichi. (Chasa willaraias-
kata allilla iuiaiwa iuiarispa kawangichi.) 16 Chasa kawaspaka, Judea
alpapi kauﬁsanakug, sachukuma mitikuchukuna. 17 Maikanpas wasi truja
awapi kagkuna, mana uraikunakuchu, ukuma iaikuspa, imakuna apan-
1g(apa. Imasa kaskasinalla mitikuchukuna. 18 Chasallata maikanpas chagrapi

agkuna, mana wasima kutichukuna, katanga u imapas tandachingapa.
19 jAi, maikan warmijimkuna, chi punchakuna wigsawa ungug u uchulla
markaska kagkuna! 20 Taita Diusta mafiangichi, mana chaiachu, tamia
puncha u warda puncha mitikui tiangapa.

21 —Chi punchakuna, askurinti iapa llakiimi tiangapa ka. Taita Dius
kai alpa wifiachiskauramandata kunankama, chasa llakiika mana tiaska
kanchu. Chasallataka, kunauramanda mana ikuti chasa tiangapa kanchu.
22Tajta Dius chillakii punchakunata mana pisiachigpika, fii pipas manachar
kispirintra. Pai agllaska runakunata iapa kuiaspami chi punchakunata
pisiachingapa ka.

23 —Chiurakuna, kamkunata ninakungami: “Uiamuichi. Taita Dius
agllaska Cristo, kaipimi ka” u “Chipimi ka”. Chasa ninakugpipas, kamkuna
mana uiangichi. 24 Chi punchakuna, iapa llullachigkunami kawarigsamun-
gapa kankuna, kasa nispa: “Nukami Cristo kani” u “Nukami Santu Ispiri-
tuwa rimag kani”. Chi runakunaka, mana imaurapas kawaskasina i 1apa
ujnaringasinami kawachingapa kankuna. Chasa kawachiskawaka Taita
Dius agllaskakunatapasmi fialla llullachingapa kankuna. 25 Manara chasa
tukungapa chaiagpitami allilla willaikichita.

26 —“Uiamuichi. Cristo, chusa sitaska alpapimi ka” nigpipas, kamkuna
mana chima ringichi. “Uiamuichi. Kai wasi ukupimi ka” nigpipas, mana
uiangichi. 27 Imasami rilampa, indi llugsidirunigmanda punchaiachig-
samuspa, indi chingaridirupi punchaiachi: chasallatami kai Runa Tukuska,
kutimuspa, kawariisamungapa ka. 28 Imasami, pipas mana willagpi, ga-
llinasukuna wafiuska kaskama tandarinkuna: chasami, nuka samuura,
tukugsamungapa ka.

Jesus imasa ikuti samungapa kaskamanda

29 —Chi iapa llakii punchakuna ialigllapika, indimi amsaiangapa ka; killa-
Eas, manami punchaiachingapa ka; istrillakuna, awamandami urmangapa

ankuna; kai alpamanda awa ladu tiaskakunapasmi kuiuchii tukungapa
kankuna. 30 Chiura kai Runa Tukuskapa sifialka, awa I]{Juiukunapimi kawa-
rigsamungapa ka. Chasa kawaspaka, kai alpapi tukui runakuna ajaimi
wakangapa kankuna. Kai Runa Tukuska samugtami kawawangapa kan-
kuna. Nukapa tukui iapa suma iachaiwa awa puiu ukupimi samungapa
kani. 3! Samuspaka, nukapa anjilkunatami kachasa. Paikunaka, bututu-
sinawa sinchi uiachispa, tukui chusku kuchunigmandami nuka agllaska
runakunata tandachipuangapa kankuna.

32 _Kai iuiai apingasina suma rimaiwa iachaikuichi. Imasami igus sacha
malkikuna wifiaspa, pangakuna fia susuriura, kamkuna kawaspa, ningichi:
“Nami alli punchakuna chaiamuku”: 33 chasallata kamkuna, tukui chasa
pasarinakuskata kawaspaka, fiami iachankangichi, nuka fia chaiamukugta.

3¢ _Kasami nuka niikichita: manara tukui kunaura kaugsagkuna
waflugpimi tukui chasa tukugsamungapa ka. 35 Sug luar i kai alpa luar
puchukarigpipas, nuka ima niskaka mana ialingapa kanchu.

36 —_Ima puncha ima ura chasa tukugsamungapa kagta, mana pipas
iachanchichu. Ni suma luarmanda anjilkuna fii Diuspa wambrapas mana
iachanchu. Nukapa Taitallami iacha.

37 —_Imasami, Noé kaugsakuura, mana iuianakuskasina tukugsamurka:
chasallatami kai Runa Tukuska kawarigsamungapa puncha tukungapa
ka. 38 Noé kaugsakuska punchakunaka, manara atun iakuwa puchukai
tukunkama, sumaglla mikuspa, upiaspa, kasaraspami kaugsanakurka, Noé
ruraska atun barkupi iaikunkama. 39 Paikuna kungaska kaugsanakuura-
mi, chi atun tamia tukugsamuspa, tukuikunata puchukagsamurkakunata.
Chasallatami kai Runa Tukuska kawarigsamungapa puncha tukugsamun-
gapa ka.

40 _Chiura, iskai runakuna chagrukupi purinakuskata, sugtaka
apangami; sugtaka sakingami. 4! Chasallata, iskai warmikuna sugllapi
kutanakuskata, sugtaka apangami; sugtaka sakingami.

42 _Chimanda, iuiaipilla kangichi. Kamkuna mana iachangichichu, ima
ura kamkunapa iaia samungapa kagta.

43 _Kasa iachaichi: wasi duifiu iachantra, ima ura sisai samungapa kagta.
Iachaspaka, mana pufiurispallacharrigcharaiantra, paipa wasipi mana sisai
iaikungapa. 44 Chasallata kamkunapas, allichiriskasina suianakungichi.
Kamkuna mana iuianakuurami kai Runa Tukuska chaiamungapa ka.

45 —Maikan tukuipi alli rurag piun kagtami paipa patrun sakirka, ima
wasipi kawapungapa, sug piunkunata mikui karaspa, pai kikin chaiamun-
kama. 46 Patrun ikuti chaiagsamuspa, imasa niskasina allilla rurakugta
kawaspaka, chi piunta sumagllami “Pai Sifiur” nispa, kuiangapa ka. 47 Chi-
mandami paita maituku ima iukaskatapas mingaspa sakingapa ka.

48 _Tkuti chi piun, mana allilla iuiarispalla nintra: “Nukapa patrun mana
utka chaiamungapa ka”. 49 Chasa nispaka, sug piunkunata makai kalla-
rintra. Kikinka, sug machangichukunawa sugllapi mikuspa upiaspa kantra.
50 Chi piun kungaska mana iuiakuurami patrunka, chaiamuspa, shachig-
samungapa ka. 51 Chasa shachigsamuspaka, paita sinchimi asutingapa
ka. Nispaka kachangami, sungu awalla rimanakugwa justisiai tukungapa.
Chipika, iapa llakispa, wakaspa, kiru mukuspami kangapa kankuna.

25

Chunga sipaskunamanda parlu

1Jests, suma luarmanda mandaimanda kasa nirka:

—Sug tuta chunga sipaskuna, michun sindi charirispasi rirkakuna, kusa
tukungapa kaskata tupangapa. 2 Chi sipaskunaka, pichkaka, allilla iuiarispa
kagkuna; ikuti sug pichkaka, mana allilla iuiarispa kagkuna. 3 Mana allilla
iuiarispa kagkunaka, mana kirusin aparkakuna, tallispa sindilla iukangapa.
4Tkuti allilla iuiarispa kagkunakar, kirusinsi aparkakuna, tallingapa. 5 Kusa
tukungapa kag, mana utka chaiamurka. Chiwanka, tukuikuna pufiurirka-
kuna.

6 —Chaugpi tutaka, kapariisi uiarirkakunata: “Uiamuichi. Kusa tukun-
gapa kag, flami samuku. Tukuikuna tupagrisunchi”.

7 —Chiura tukui sipaskuna, atarispa, allichirirkakuna, atun sindi michun
rurangapa. 8 Chiurallatata mana allilla iuiarispa kagkuna, sugkunata nir-
kakuna: “Nukanchipa michun sindi, fiami wafuku. Kamkunapa kirusinta
karawaichi”.

9 —Allilla iuiarispa kagkunaka ainirkakuna: “Manima. Tukuikunamanda
mana pagtangachu. Katugkunapagpi randigriichi”.

10 —Chi mana allilla iuiarispa kagkuna kirusin randingapa rinkamaka,
kusa tukungapa kag fia chaiamurka. Chiura chi allichiriska suianakug sipas-
kunaka, kasaragkunawa iaikurkakuna, sumaglla mikungapa. Iaikuspaka,
punguta wichkarkakuna.

11 _Kipamaka, chi sug sipaskunapas chaiagsamurkakuna. Nispaka, kapa-
rii kallarirkakuna: “Taita turi, taita turi, pungu paskapuai”.

12__Ppaika, ukunigmandalla ainirkakunata: “Kasaminuka niikichita: kam-
kunata mana rigsiikichitachu”.

13 Chasa parlaspa, Jesuska nirkakunata:

—Kamkunapas, allichiriskasinalla suiangichi. Mana iachangichichu,
nuka ima puncha, masa ura chaiamungapa kagta.

Kuri kulkikunamanda parlu

14 Sug iuiai apingasina, Jests suma parlarka, kasa nispa:

—Sug patrun, sugsinama ringapa kaspaka, lutrinkunata kaiaspa, paipa
kulkikunata mingarka. 15 Paikuna imasa pudingasina kawaspami min-
garka. Sug runata pichka kuri kulkisi mingarka; sugtaka iskai; ikuti sugtaka
suglla. Chasa paikunata mingaspaka, sugsinama rirka.

16 —Chi pichka chaskig runaka, chiuralla rispa, randispa katuspa, sug
pichka massi mirachirka. 17 Iskai chaskig runapas, sug iskai massi mira-
chirka. 18 Ikuti suglla chaskig runaka, alpapisi pusu utkuspa, patrunpa
kulkita pambarka.

19 _Na unaipika, chi lutrinkunapa patrunka kutimurka. Nispaka, pai-
kunata kaiarka tapungapa, masa kulkimi mirachiska tiapunkunata. 20 Chi-
ura pichka chaskl%( runaka, chaiamuspa, sug pichka iaana apamusq{a,
nirka: “Taita waugki, kamta pichka kuri kulkimi chaskirkaiki. Sug pichka
masmi mirachirkani”.

21 —Chiura, chi patrunka ainirka: “Kam, iapa allimi kangi. Allillami
rurarkangi. Chasa maillallawa mirachigmanda, kunauramanda achkami
mingasaki. Iaikui ukuma, nukawa sumaglla kangapa”.

22 _[skai chaskig runapas, chaiamuspa, sug iskai iapawa apamuspa,
nirka: “Taita waugki, kamta iskai kuri kulkimi chaskirkaiki. Sug iskai
masmi mirachirkani”.

23 —Chiura, chi patrunka ainirka: “Kam, iapa allimi kangi. Allillami
rurarkangi. Chasa maillallawa mirachigmanda, kunauramanda achkami
mingasaki. Iaikui ukuma, nukawa sumaglla kangapa”.

24 _Chi suglla chaskig runaka, chaiamuspa, nirka: “Taita waugki, nuka
iachanimi, kam sinchi sungu iukagta; kam maipi mana tarpuskapi pallan-
gapa munagta, maipi mana similla sitaskapi tandachingapa munagta.
25 Chasa iachaspaka, iapami manchai apiwarka. Chimandami kamba kulki-
ta alpa ukuma pambarkani. Chika. Kaipimi tiapungi”.

26 _Chasa uiaspaka, chi patrunka nirka: “Kam, mana alli iuiaiiug, iapa
killa wangu lutrinmi kangi. Kam allillami iacharkangi, nuka maipi mana
tarpuskapi palladur kagta, maipi mana similla sitaskapi tandachidur kagta.
27 Chasa iachaspaka, ¢imapatak nukapa kulki mirangapa, mana bankupi
mingapuarkangi; chasaka, nuka kutimuura, iapawa kuawangapa?”.

28 —Chasa rimaspaka, chipi kagkunata nirka: “Kai runata kulki kichuspa,
chi chunga iukagta kuaichi”. 29 Maikan iapa achka iukagta masmi karan-
gapa ka, puchugta. Ikuti maikan mailla iukaskataka tukuimi kichungapa
ka. 30Kai fii imapapas mana balig lutrintaka iana tuta kanchapisina ninama
sitagriichi. Chipika, iapa llakispa, wakaspa, kiru mukuspami kangapa ka.

Tukui runakuna imasa justisiai tukungapa kaskamanda

31Kasapasmi Jesus nirka:

—Kai Runa Tukuska suma atuniachiska samuura, tukui anjilkunami pai-
wa samungapa kankuna. Paipa suma atun mandadirupimi tiarigsamun-
gapa ka. 32 Chiura, tukuinigmanda runakunami paipa fiugpa ladu chaiachii
tukungapa kankuna.

—Chasa chaiachiska kauraka, allilla ruraspa kagkunata i mana allilla
ruraspa kagkunata iskaimami saiachingapa ka; imasami ubija i kabra-
kunata kawag, iskaima churd: chasa. 33 Allilla ruraspa kagkunata alli
ladumi saiachingapa ka. Mana allilla ruraspa kagkunataka Iluki ladumi
saiachingapa ka.

34 _Nispaka chi atun mandagka, paipa alli ladu kaskakunata ningapami
ka: “Nukapa Taitapa iapa kuiaskakuna, samuichi, nukawa mandangaEa.
Kamkuna chasa mandangapaka, alpa tukuskauramandatami allichiska ka-
purkangichita. 35 Kamkunaka, nuka iarkaiwa kaura, mikuimi karawarkan-
gichi. Nuka iakunaiwa kaura, upiangapami karawarkangichi. Nuka fiambipi
ialispa purikuura, kamkunapa wasimami kaiawarkangichi. 36 Nuka mana
katangawa kaura, kamkunami churachiwarkangichi. Nuka ungug kaura,
kﬁwa.wangapami rirkangichi. Chasallata, karsilpi kaura, chaiawagrirkangi-
chimi”.

37 —Chiura, chi allilla ruraspa kagkuna tapungapami kankuna: “Taitiku,
¢imauratak, kam iarkaiwa kaskata kawaspa, mikui kararkanchi? ;Ima-
uratak, kam iakunaiwa kaskata kawaspa, upiangapa kararkanchi? 38 ;ima-
uratak, kam fiambipi ialispa purikuskata kawaspa, kaiarkanchi? ¢Imauratak,
kam mana katangawa kaskata kawaspa, churachirkanchi? 39 ;imauratak
kam ungug u karsilpi kaskata chaiangapa rirkanchi?”.

40 —Pajkuna chasa taEuura, chi atun mandag ainingapami ka: “Kasami
nuka niikichita: kai nukapa uchulla waugkikunata kamkuna chasa ruras-
kaka, nukata rurawagsinami rurarkangichi”.

41 _Chasa nispaka, paipa lluki ladu kaskakunataka kasami ningapa ka:
“Kamkuna maldisiskakuna, nukapa fiawimanda anchuriichi. Mana wafiu-
diruninama rupangapa riichi, iaia kukuta i paipa anjilkunata rupachingapa

kaskama. 42 Kamkunaka, nuka iarkaiwa kaura, mana mikui karawarkangi-
chichu. ITakunaiwa kaura, mana upiangapa karawarkangichichu. 43 Nambi-
Ei ialispa purikuura, mana wasima kalawarkangichichu. Mana katangawa

aura, niiima mana churachiwarkangichichu. Ungug u karsilpi kaura, mana
chaiawangapa rirkangichichu”.

44 _Chiura tapungapami kankuna: “Taitiku, ¢imauratak kam iarkaiwa
u iakunaiwa kaskata, flambipi purikuskata u mana katangawa u ungug u
karsilpi kaskata kawaspapas, mana fii imapas rurarkanchi?”.

45 _Paikuna chasa tapuura, ainingapami ka: “Kasami nuka niikichita: kai
uchulla waugkikunata imaura mana fii imapas ruraskaka, nukata rurawag-
sinami mana fii imapas rurarkangichi”.

46 —_Chimana allilla ruraspa kagkuna, diltudupa llakii kaskamami ringapa
kankuna. Allilla ruraspa kagkunakar, suma luar mana puchukaridiru kaug-
sai tiaskamami ringapa kankuna.

26

Jesusta wafiuchingapa iuianakuskamanda
'1kChi tukui ima rimaskata puchukaspaka, Jesus, paita katiraiagkunata
nirka:

2 _Kasami kamkuna iachangichi: paskua atun punchapa iskai punchalla-
mi pisiku. Chi punchami kai Runa Tukuska apii tukungapa ka, kruspi wafiu-
chii tukungapa.

3 Chi punchallatata, iaia sasirdutikuna i sug judiu taitakuna tandarirka-
kuna Kaifés suti iaia sasirdutipa atun wasipi. 4 Chipika, paipura rimarina-
kurka, Jesusta pakalla apispa wafiuchingapa. 5 Iuiarispa ninakurka:

—Kai atun punchakunaka, mana paita apichisunchi. Apichigpika, tukui
runakuna, iachaspaka, nukanchiwami rabiaringakuna.

Jesuspa umapi, sug warmi suma asna asiti talliskamanda

6 Jesus, Betania puiblupimi karka, Simoén suti runapa wasipi. Chi Simén,
aicha ismui unguiwa fiugpata karka. 7 Jesus mikuspa tiakuuraka, sug
warmi Kaillaiarka. Chi warmi, suma asna asiti iapa bali kulkiwa randispa,
marmul rumi butillapi apaspami kaillaiarka. Nispaka, Jesuspa umapimi
asitita tallirka. 8 Paita katiraiagkuna, chasa kawaspaka, rabiarispa, kasami
kikinpura ninakurka:

—¢Imapatak ianga talli? 9 Chi asitita achka kulkimanda katuspa, mana fii
imapas iukaskakunata chi kulkikunata karangapami chaiakurka.

10Jesuska, chasa uiaspa, nirkakunata:

—¢Imapatak kai warmita ninakungichi, mana allilla ruragta? Paika allilla-
mi rurawarka. 11 Ni ima mana iukagkunata imaurapasmi iukangapa kan-
gichi. Ikuti nukataka sug ratullami kawawanakungichi. 12 Kai warmi suma
asitiwa talliwaskaka niraianmi, nukapa kuirpu wariuskata pambangapa fia
allichiska sakigsina. 13 Kasaminuka niikichita: tukui alﬁ)(api, maipipas nuka-
manda Alli Willaita willaskapi, kai warmi ima rurawaskatapas parlangapa-
mi kankuna, paimanda mana kungarispalla.

Jesusta apichingapa, Judas Iskariote maskaskamanda
14 Nigpika chunga iskai Jesus agllaskakunamanda Judas Iskariote sutika,
iaia sasirdutikunapagma rispa, 15 tapurkakunata:
.—hNuka kamkunata Jesusta apichigpika, ¢maituku kulkitak karawantran-
gichi?
Chiura, paikuna ainirkakuna:

—Kimsa chunga kulkimi kamta karasunchi.

16 Chasa kulki chaskispaka, Judas maskai kallarirka, imasa Jesusta api-
chingapa.

Iaia Jesus, fia wafiungapa chaiakuura, katiraiagkunawa mikuskamanda

17 Tanda mana libadurawa mikudiru atun punchakuna kallariura, chi
punchaka Jesusta katiraiagkuna, kaillaiaspa, tapurkakuna:

—Paskua punchapa mikui kam mikungapa, ¢ maipitak munangi, nukanchi
allichigringapa?

18 Chiura, Jesuska ainirka:

—Riichi Jerusalén puibluma, kasa suti runapa wasima. Paita nigriichi:
“Nukanchita iachachig taitami kachamu, kamta ningapa: ‘Nukapa Euncha,
flami chaiamuku. Nuka munakunimi, kamba wasipi katiraiawagkunawa
paskua mlkungapa' 7

19 Chasa uiaspa chi katiraiagkuna, imasa Jesus niskasina ruragrispaka,
allichirkakuna, paskua mikungapa.

20 Na tutaiauraka, Jesds paipa chunga iskai agllaska runakunawanta tia-
rigrirka. 21 Tukuikuna mikuspa tianakuura, Jesuska nirkakunata:

. —Kasami nuka niikichita: kamkunapuramanda, sugmi apichiwangapa
a.

22 Chasa uiaspa, iapa llakirirkakuna. Nispaka tukuikuna, sug suglla tapui
kallarirkakuna:

—Taita waugki, ¢nukachu apichingapa kaiki?

23Jesuska ainirkakunata:

—Kai platupi nukawa maki churagpurami apichiwangapa ka. 24 Imasami
flugpamandata willaraia: chasallatami kai Runa Tukuskata pasariwangapa
ka. Chasa kagpipas, jai, chi runa apichiwag! Chasapaka, chi runa mana tiag-
samunmi.

25 Chasa uiaspaka, Judas Jesusta apichinga]f(? kagka tapurka:

—Iachachig taita, ¢nukachu apichingapa kai

Chiura, Jesuska ainirka:

—Ari, kammi kangi.

26 Chara mikunakunkama Jesus, tandata makipi charirispa, “Pai Sifiur”
Tz_aii[(a Diusta nirka. Tandata pitichispa, katiraiagkunata kuaspa, kasami
nirka:

—Chaskiwaichi, mikungichi. Kai, nukapa kuirpumi ka.

27 Nispaka, sug binu kupata makipi charirispa, “Pai Sifiur” Taita Diusta
nispa, paikunata kuaspa, kasami nirka:

—Tukuikuna upiaichi. 28 Kai, nukapa iawarmi ka, Taita Diuswa i runa-
kunawa ikuti pasinsiachirispa sumaglla tukungapa. Achkakunamandami
chiiawar llugsispa, icharingapa ka, pandariikunata pasinsiangapa. 2% Kasa-
mi niikichita: kai ubas iaku mana mas upiangapa kanichu, 1maura nuka
Taitapa suma mandai puncha chaiankama. Chi punchami musu binuta ikuti
kamkunawa upiangapa kani.

Jesusta mana rigsinichu, Pedro ningapa kaskamanda
30 Mikuskauramanda, kantaspaka, Olivos lumama rirkakuna. 31 Chipi,
Jesuska nirkakunata:
—Kasami ﬁugpamanda librupi willaraid: “Ubija kawagtami wafiuchi-
sa. Chiura paipa ubijakuna, kasama chasamami m1t1kungal£)a kankuna”.
Chasallatami kamkuna, kai tuta nukata mana rigsiwagsina sakiwaspa, miti-

kungapa kangichi. 32 Nuka, wafiuspa kaugsarispaka, Galilea alpapimi fiugpa
kagrisa. Chipimi kawarisakichita.

33 Chiura, Pedroka nirka:

—Kamta tukuikuna sakigpipas, nukakar fii imaurapas mana sakingapa
kaikichu.

34Jesuska nirka:

—Kasami nuka niiki: kai tuta, gallu manara kantagpimi kamka kimsa biaji
nukamanda ningapa kangi: “Paita mana rigsinichu”.

35 Pedroka ainirka:
. —K%mwa waflungapa chaiawagpipas, fii imaurapas mana chasa ningapa

anichu.
Tukui Jesusta katiraiagkuna, chasallata nirkakuna.

Jetsemani wirtapi, Jesus Taita Diusta mafiaskamanda

36 Jetsemani suti wirtapi chaiagrispaka, Jesuska katiraiagkunata nirka:

—Kaillapi tianakuichi, nuka chiladu Taita Diusta mafiaspa rimagrinkama.

37 Chasa nispa, Pedrota i Zebedeopa iskai wambrakunata pusaspa, mas
karuajma rirka. Chipika, llakii irkiaimi tukurka. 38 Nispaka, chi kimsandi-
kunata nirka:

—Nukata iapa llakii wafiungasinami iuiachiwaku. Kamkuna, kaillapi suia-
waichi, nukasina mana pufiurispalla.

39 Chasa nispaka, mas fiugpasinama rispa, alpama tupagta kumurispa,
Taita Diusta mafiai kallarirka, kasa nispa:

—Nukapa Taitiku, pudirigpika, kai iapa llakiita® anchuchiwai. Nuka
chasa munakugpipas, nuka imasa munaskasina mana tukuchu. Kam imasa
munaskasina rurai.

40 Chasa nispa, chi kimsandikunapagma kutispaka, pufiunakuskata tarig-
rispa, Pedrota nirka:

—¢Manachu i sug ratullapas nukawa rigcharaiangapa pudirkangichi?
41 Mana pufiurispalla, Taita Diusta mafianakuichi, tukui mana allilla rurai-
kuna kamkunata mana chaiachu. Sungupi allilla rurangapa munanakuspa-
pas, kuirpupika iapa sambami kangichi. Chiwami mana pudingichi, allilla
rurangapa.

42 Chasa nispaka, ikuti rispa, Taita Diusta mafiarka, kasa nispa:

—Taitiku, kai iapa llakiita’ mana anchuchiwai pudiringapa kagpika, kam
imasa munaskasina rurai.

43 Sug ratuma ikuti paikunapagma kutiura, pufiunakuskata tarigrirka.
Paikunapa fiawi, dipufiui wafiunakurka.

44 Chasa kawaspaka, paikunata sakispa, Taita Diusta imasami fiugpata
mafiakurka: chasallatami kimsama mafiarka. 45 Nispaka, ikuti paikuna-
pagma kutispa, nirka:

—Kunaura samariichi, pufiuichi. Nukapa ura chaiarkami. Kai Runa
Tukuska, mana allilla rurag runakunapa makipimi fia urmarka. 46 Atariichi.
Akushi. Apichiwag runa, hami kaillaiamuku.

Jesusta apiskakunamanda

47Jesus chasa rimakugllapi, Judaska chipi chaiagrirka. Chi runa, Jesuspa
chunga iskai agllaskakunamandami karka. Chi runawaka iapa achka-
kunami chaiagrirkakuna, ispada i garutikuna charispa. Paikunaka, iaia
sasirdutikuna i sug judiu taitakuna kachaskakunami karkakuna.

48 Chi Judas, manara rispalla, willaska karka, kasa nispa: “Maikanta nuka
muchasa; chimi ka. Chita aEingichi”. 49 Imasa niskasina chaiagringallawa,
Jesuspagma kaillaiaspa, nirka:

*
26:39 “Kai winja kupata”, iapa llakiitami niraid. T 26:42 “Kai winja kupata”, iapa llakiitami
niraid.

—Puangi, iachachig taita—. Chasa nispaka, paita mucharka.

S0Jesuska nirka:

—Waugki, ¢imapatak samukungi?

Chiuralla, kaillaiaspa, Jesusta apirkakuna.

51 Chasa kawaspaka, sug Jesuswa kagpura, maki suniaspa, ispada
surkurka. Nispaka, iaia sasirdutipa lutrinta piaspa, sug rinri ialigta
kuchurka. 52Jesuska, paita nirka:

—Kamba ispadata churachidirullapita wakachii. Ispadawa wafiuchi-
nakugka, ispadallawantami wafiuchii tukunga. 33 ;Manachu iachangi: nuka-
pa Taitata nuka mafiagpika, kunauralla mana kuintai pudingasina anjil-
kunatami kachamuwantra? 54 Chasa tukugpika, ¢imasatak ima nukamanda
willaraiaskasina allilla tukunga?

55 Chasa nispaka, Judaswa riskakunata nirka:

—¢Imapatak nukata, sisaitasina ispada i garuti kaspikunawa apiwan-
ga]la{a samunakungichi? Tukui punchakunami Diuspa atun wasi ukupi
nuka iachachispa tiakurkani. Chipika, ¢imapatak mana apiwarkangichi?
56 Nigpika iukarkami, tukui kasa pasaringa, fiugpamanda Santu Ispirituwa
rimagkuna willaskasina tukugsamungapa.

Chiura Jesusta tukui katiraiagkuna, paillata sakispa, mitikurkakuna.

Judiu taitapura sugllapi tandariska kaskapi, Jests kaskamanda

57 Jesusta apispaka, Kaifés suti iaia sasirdutipa wasima chaiachigrirka-
kuna. Moisés ima niskata iachachig taitakuna i sug judiu taitakunapas,
chipi tandariska karkakuna. 58 Pedroka, karu karullapi katichispa, chi wasi
kanchakama chaiagrirka. Nispaka, iaikuspa, chi wasi kawag runakunawa
tiarigrirka, kawangapa: Jesusta, ¢imami pasarigsamu?

59 Jaia sasirdutikuna i tukui judiu taitakunapas maskanakurka, pipas
maski llullaspapas willantra, ima pandariipas Jesus iukagta; chasaka, paita
wafiuchingapa pudingapa. 60 Achkakuna paimanda llullasiia willanakugpi-
pas, manima pandariikuna iukagta tarirkakuna. Katimakar, iskaikunaka
chaiagrirkakuna, 61 kasa nispa:

—Kasa niskatami uiarkanchi: “Nukami pudini, Diuspa atun wasita
puchukangapa; nispaka, kimsa punchallapi ikuti saiachingapa”.

62 Chasa uiaspaka, iaia sasirduti, saiarispa, Jesusta tapuchirka:

—Kammanda mana allilla rimanakuskataka, ¢imapatak mana ainingi?

63 Jesuska, fii ima mana ainirka. Chiura chi iaia sasirdutika, paita nirka:

—Kamta diltudupa kaugsag Taita Diuspa flawipimi niiki, kasa willangapa:
¢kamchu kangi Cristo suti Taita Diuspa wambra?

64 Chiura, Jesuska ainirka:

—Sutipami kam chasa nukamanda ningi. Kasapasmi niikichita: kai Runa
Tukuskata kawawan%apami kangichi, tukui manduiug Taita Diuspa alli
ladu tiakugta. Suma luarmanda puiukunapi samukugtapasmi kawawan-
gapa kangichi.

65 Chasa uiaspaka, chi iaia sasirdutika, iapa rabiarispa, kikinpa katangata
llikichirirka, kasa nispa:

—Kikin Taita Diussina tukuspami willariku. ¢Imapatak sugkunata suiana-
kusunchi, paimanda imapas willangapa? Nami nukanchi kikin uiarkanchi,
imasa Taita Diussina tukuspa willarigta. 66 Kamkuna, ¢imatak ningichi?

Chiura chi taitakuna, Jesusmanda ainirkakuna:

—Paita wafiuchiimi chaia.

67 Chasa ainispaka, Jesusta flawipi tukaspa, pufiitiaspa rurarkakuna. Sug-
kunaka, paita fiawi kilpaspa, piaspa, 68 ninakurka:

—Kam Taita Dius agllaska Cristo kaspaka, willamui: ¢pitak kamta piarka?

Jesusta mana rigsinichu, Pedro niskamanda

69 Chikama Pedroka, chi wasi kanchallapimi tiakurka. Chiura sug kawag
warmi, kaillaiaspa, paita tapurka:

—¢Manachu kampas, chi Galileamanda Jesuswa purikurkangi?

70 Pedroka, chasa uiaspa, tukuikunapa fiawipi ainirka:

—Manima iachanichu, kam imamanda chasa rimakugta.

71Chasa ainispaka, atarispa, iaikudiru atun punﬁuma rirka. Ikuti chipipas
sug warmi, paita kawaspaka, chipi kagkunata nirka:

—Kai runapasmi chi Nazaretmanda Jesuswa purikurka.

72 Pedroka, ikuti chasa uiaspa, ainirka:

—Diuspa fawipimi niiki: nuka mana chi runata rigsinichu.

73 Ikuti sug ratullapi, chipi kagkunapas, kaillaiaspa, Pedrota nirkakuna:

—Kampas, sutipami chl runapura kangi. Kamba rimaillapimi allilla
rigsiri, paiwa kampurakuna kagta.

74 Chiura Pedroka, kikinmanda mana suma rimarispa, nii kallarirka:

—Nukaka, Diuspa fiawipi sutipami niikichita, mana llullaspalla. Nukaka,
chi runata mana rigsinichu.

Pedro chasa nigllapika, gallu kantarka. 75 Chiura iuiarigsamurka, imasa
Jesus kikin Pedrota nigta: “Gallu manara kantagpimi kamka kimsa bi-
aji nukamanda ningapa kangi: ‘Paita mana rigsinichu’.” Chasa iuiarig-
samuspaka, kanchama llugsispa, dillakii wakai kallarirka.

27
1 Pakarigllapi, iaia sasirdutikuna i judiu taitakuna, tukuikuna tanda-
rispaka, Jesusmanda rimanakuspa iularirkakuna, paita wafiuchingapa.
12( Cll(1asa iuiarispaka, paita wataspa, Pilatos suti mandagpagma chaiachigrir-
akuna.

Judas Iskariote sipiriskamanda

3 Tukui chasa uiaspa, Judas Jesusta apichigka kawarka, Jesus sutiEa
wanuchii tukungapa Kagta. Nispaka, kikin mana allilla ruraskamanda llakii
piarka. Chi kimsa chunga kulkita iaia sasirdutikunata i sug taitakunatapas
kutichigrirka, 4kasa nispa:

—Nukaka, kunaurami iuiariwarka, mana allilla ruragta. Ni ima panda-
riipas mana ruraska runatami wafiuchingapa apichirkani.

Paikunaka nirkakuna:

—Nukanchitaka, ¢imatak ninkangi? Chika, kam kikinllami iachankangi.

5 Chasa uiaspa Judaska, Diuspa atun wasi ukuma kulkikunata sitaspa,
rirka sipiringapa. ¢ Iaia sasirdutikunaka, chi kulkikunata tandachispa,
nirkakuna:

—Kai kulkika kanmi sug runata katuska; chasaka, paita wafiuchingapa.
Chimandami michd, Taita Diusta karaska kulkikunawa chapungapa.

7 Chasa nispaka, tukui iuiarirkakuna, chi kulkikunawa manga ruradiru
suti alpata randingapa. Karunigmanda runakuna samuspa wahuskakunata
pambangapami randirkakuna. 8 Chasamandami kunankama chi alpata
sutichiska kapunkunata: “Iawar alpa”.

9 Chasami tukugsamurka, imasa Jeremias suti Santu Ispirituwa rimag fiug-
pata willaskasina. Kasami willaraiarka:

Israelmanda runakuna,
kimsa chunga kulki kuaskata ikuti sitaska kaskatami tandachirkakuna.
10 Chikunawaka, manga ruradiru alpata randirkakuna.



SAN MATEO 27:11 60 SAN MATEO 27:25

Chasami atun Taita Dius nukata: “Rurangi” niwaska karka.

Mandag Pilatos kaskapi, Jesus kagriskamanda

11 Jests, mandag Pilatos kaskapi saiarigrirka. Paitaka, Pilatos tapuchii
kallarirka:

—Kam, ¢judiukunapa atun mandagchu kangi?

Chiura, Jesus ainirka:

—Sutipami kam chasa nirkangi.

12 Taia sasirdutikuna i sug taitakunapas Jesusmanda mana allilla ruragta
nispa juchachinakugpipas, paika tukuipimi upalla karka. 13 Chimanda
Pilatoska, paita tapurka:

—cManachu uiakungi, kam achka mana allilla ruraskakunata willana-
kugpipas?

14 Jesuska, fii imapas mana ainirka. Chimanda Pilatos, iapa ujnarispa
kawarka.

Jesusta wafiuchigriichi, Pilatos niskamanda

15 Wata watapi atun puncha chaiaura, Pilatos iacharka, sug maikan kar-
silpi kaskata runakuna mafiaskata kacharinga. 16 Chi punchakuna, tukui-
kuna rigsiska [Jesus] Barrabds suti runami karsilpi wichkaraiarka. 17 Tukui
runakuna tandariska kaura, Pilatos tapurkakunata:

—cMaikantatak kamkuna munanakungichi, nuka kacharingapa: [Jesus]
Barrabasta u Cristo suti Jesusta?—. 18 (Pilatos allillami iacharka, ianga
Jesusta mana munaspa, wafiuchingapa munanakugta. Chimandami chasa
chipi kagkunata tapurka.)

19 Chiuraka, Pilatos justisiai ruradirupi tiakuskama, paipa warmika kasa
nispa kacharka: “Chi alli runata ianga kawai. Nuka, kunantuta iapa mana
sumami paimanda muskurkani”.

20 Chikamaka iaia sasirdutikuna i sug taitakunapas, chipi kagkunawa
chapurispa chapurispa rirkakuna, kasa nispa:

—Mafiaichi, Barrabasta kacharichu. Jesustaka wafiuchichu.

217kuti Pilatoska tapurkakunata:

—Chi iskai runakunataka, imaikantatak kamkuna munanakungichi, nuka
kacharingapa?

Chiura, tukui chipi kagkuna kaparirkakuna:

—Barrabasta.

22 Chasa uiaspaka, Pilatos tapurkakunata:

—I\{Pigpika, ¢imatak munanakungichi, kai Cristo suti Jesusta nuka ruran-

apa
& ghiura, tukuikuna kaparirkakuna:

—Kruspi churaspa wafiuchii.

23 pilatos tapurkakunata:

—Kamkunataka, ¢imapitak kawari, mana allilla ruraska kagta?

Paikunaka, mas sinchi kaparispa, ikuti nirkakuna:

—Kruspi churaspa wafiuchii.

24Chasaiapa kaparispa uiarinakugmanda, Pilatos iuiarirka, pai fiiimapas
mana pudingapa kagta, kispichingapa. Nispaka, chipi kagkunapa fiawipi
iakuwa maki maillarirka, kasa nispa:

—Kai alli runa kamkunapa makipi wafiuchii tukungapa kaskamanda,
nukataka mana iuiachiwanchu, fii ima kulpa iukagsina. Chika, kamkuna-
tami chaiangapa ka.

25 Chiura tukui chipi kagkunaka, kasa ainirkakuna:

—Ari, chi runa wafiuchii tukuskamanda, nukanchita i nukanchipa wam-
brakunata imasa chaiaskasina chaiachu.

26 Chasa uiaspaka Pilatoska, Barrabasta kacharirka. Jesustakar mana
llakisEialla iaI](Jla asutichirka. Nispaka, suldadukunapa makipi sakirka, pai-
kuna kruspi klabaspa wafiuchingapa.

27 Chiura chi mandagpa suldadukunaka, Jesusta wasi kanchamalla pusar-
kakuna. Chipika, tukui suldadukuna tandachirirkakuna. Jesus kaskapi
muiugta saiarirkakuna. 28 Nispaka, paipa katangata surkuspa, sutipa
mandagsina kawaringapa, pichi katanga katachirkakuna. 29 Ispinakunalla
llaugtu simbaspa, paipa umapi churachirkakuna. Pukunga bara alli makipi
charichispaka, fiugpa ladu kungurispa, muchanakugsina burlarinakurka,
kasa nispa:

—Puangi, kam judiukunapa atun mandag. ¢Allillachu kapuangi?—.
30 Chasa ninakuspaka, paita tukaspa, pukungata kichuspa, chillawanta
umapi pianakurka. 31 Paita chasa asiskauramandaka, pichi katangata
surkuspa, ikuti kikinpata churachirkakuna.

Jesusta kruspi klabagriskakunamanda

Chi wasimandaka Jesusta llugsichirkakuna, paita kruspi klabagringapa.
32 Rinakuskapika, Sirene puiblumanda Simo6n suti runa, fiambipi tuparka.
Chirunataka Jesus markaspa apakuska krusta markachirkakuna.

33 Golgota suti pambamami Jesusta chaiachigrirkakuna. (Chi Gélgota ni-
raianmi: “Uma Tullu pamba”.) 34 Chipika, mira kupal chapuska binu paita
karanakurka upiangapa. Paika, chibinuta tantiaspa, mana munarka upian-
gapa.

35 Jesusta kruspi klabaspaka, paipa katangakunataka suirtipi pugllarka-
kuna, iachangapa: imasami chaid, paipura sug sug apangapa. 36 Nispaka,
chipi tiarirkakuna, paita kawanakungapa.

37 Kruspi, Jesuspa uma awa ladu, sug willaraiaskami churarkakuna,
kawaspa, imamanda wafuchii tukukugta iachangapa. Chipi, kasami ni-
raiarka: “Kaimi ka Jesus suti judiukunapa atun mandag”.

38 Chillapita, iskai sisaikunata kruspi klabaspa saiachirkakuna: sugtaka
Jesuspa alli ladu, sugtaka paipa lluki ladu. 39 Chipi ialinakug, Jesusta
kawaspaka, uma kaima chima chabsichirispa, kaminakurka, 40 kasa nispa:

—Kamsina ningi, Diuspa atun wasita lim wagllichispa, ikuti kimsa
punchallapi saiachingapa; kunaura kam kikin kispichirii. Kam sutipa Taita
Diuspa wambra kaspaka, krusmanda uraikui.

41 Chasallata iaia sasirdutikunapas, Moisés ima niskata iachachig taita-
kuna, sug taitakunawapas, Jesusta iapa unzaspa ninakurka:

42 —Chiins, sugkunata kispichigsamurkasi. Nigpika pai kikinka, mana
pudi kispichiringapa. Israelmanda runakunapa atun mandagsi ka. Kuna-
urakar, krusmanda kikinlla uraikuchu. Chasa kawaspami paimanda suma
iuiarisunchi. 43 Taita Diusllatasi iuiaspa karka. “Taita Diuspa wambrami ka-
ni” nikurka. Sutipa Taita Dius paita kuiagpika, kunaura kispichigsamuchu.

44 Sisaikuna Jesuswa sugllapi kruspi kagkunapas, chasallata kami-
nakurka.

Jesus wafluskamanda

45Na chaugpuncha tukuuramanda chaugpi chisikama, tukui alpa tutaiag-
samurka. 46 Chaugpi chisi kaura, Jesuska sinchi kapariiwa kaparirka, kasa
nispa:

—Eli, Eli, ¢;lema sabaktani?—. Chi niraianmi: “Nukapa Dius, nukapa Dius,
¢imapatak nukata sapalla sakiwangi?”.

47 Chasa uiaspaka, chipi saianakugpura nirkakuna:

—Kai runa, Elias suti iugpamanda willagtami kaiaku.

48 Chasa iuiaringallawaka, sug paipura saianakuskamanda kalparka. Sug
ispunja apispa, chiwa winja binuta jukuchispa, chaglla puntapi churarka,
Jesuspa simima atarichispa, chupachingapa. 4% Sugkunaka nirkakuna:

—Ianga kawai. ¢Sutipachu Elias samu, paita kispichingapa?

50 Jesuska, ikuti sinchi kaparispa, paipa ispirituta Taita Diusta min-
gaspa, wafiurka. 51 Wafiugllapi, Diuspa atun wasi ukupi atun linsu arka-
raiaska, awanigmanda ura ladukama chaugpi chaugpimi llikirigsamurka.
Alpapas kuiurirka. Rumi pifiakunapas, chaugpi chaugpi pakirirkakuna.
52 Chiwanka, wafiuskakunapa bubidakunapas paskarirkakuna. Taita Dius-
mandalla kaugsaspa wafiuskakuna, Jesus kaugsariskauramanda, achka-
kunapasmi kaugsarirkakuna. 53 Nispaka, pambaraiaskamanda llugsispa,
Taita Diuspalla kaskaf!lerusalén puibluma iaikugrirkakuna. Chipika, achka
runakunatami kawachirirkakuna.

54 Alpa iapa kuiurikugmandaka, kapitan i paiwa Jesusta kawanakugka,
ima pasarikuskata kawaspaka, iapa mancharispa, nirkakuna:

—Kai runa, sutipami Taita Diuspa wambra karka.

55 Achka warmikunapasmi chipi karkakuna, karumandalla kawaspa. Pai-
kuna karkakunami Galilea alpanigmanda Jesusta sugllapi katiraiagkuna,
paita imapipas aidaspa. 56 Paipura karkakunami Maria Magdalena, Zebe-
deopa wambrakunapa mama i sug Maria sutipas; chi Maria, Santiago i
Josepa mama.

Jestis pambai tukuskamanda

57Na chisiakuuraka, Arimatea puiblumanda José suti achka iukag runaka
Pilatospagma rirka. Chi runapas, Jesus iachachikuskata iuiai apakurka.
58 Chi runaka, Pilatospagpi iaikugrispa, Jesuspa kuirputa mariarka. Chiura,
Pilatoska nirka:

—Allillami ka. Apaichi.

59 Chiura Joseka, Jesusta krusmanda uraikuchigrirka. Nispaka, musu
linsuwa maituspa, murtajarka. 60 Sug rumi pifiapi, José iukarka atun
utkuchiska; chipika, kikin pambai tukungapa. Chipimi Jesuspa kuirputa
churagrirkakuna. Nispaka, utku punguta sug atun rumiwa wichkaspa,
sakirkakuna. 61José riura, Maria Magdalena i sug Mariapas chi pungu fiugpa
ladu tiarispa kidarkakuna.

]eczisuspa kuirpu pambaraiaska punguta, suldadukuna chapanakuska-
manda

62 Warda punchapa allichidiru puncha fia ialiura, kaiandi iaia sasirduti-
kuna i fariseokunaka Pilatospagma chaiagrirkakuna, 63 kasa nispa:

—Taita waugki, nukanchi iuiarirkanchimi: chi llulla runaka, kaugsa-
kunkama kasami nirka: “Kimsa punchapika ikutimi kaugsaringapa kani”.
64 Chimanda, suldadukunata kachapuai, pambaraiaska punguta chapana-
kuchu, kimsa puncha ialinkama. Mana kagpika, paiwa purigkuna, kuirputa
aﬁagrjspa, ningakunami: “Wafiuskaka, sutipami kaugsarirka”. Chasa llulla-
chigpikuna, chi runa fiugpa llullachiskakunamandapas mas mana allillami
tukugsamungapa ka.

65 Chiura, Pilatos nirka:

—Suldadukunami iukangichi. Pusaichi. Kamkuna imasa munaskasina
ruragriichi.

66 Chiura paikuna, rispa, pambaraiaska punguta sifialaspa, mas suma
wichkagrirkakuna. Nispaka, suldadukunata sakirkakuna, chipi chapana-
kungapa.

28

Jesus kaugsariskamanda

1Judiukunapa warda puncha fia ialiska kaura, simana kallarii puncha u
dumingu pakarikuuraka, Maria Magdalena sug Mariawa rirkakuna Jesus
pambaraiaskama, kawangapa. 2 Chiura alpa, iapa kuiurigsamurka. Atun
Taita Diuspa anjilsi, suma luarmanda uraikumuspa, chima kaillaiaspa,
kawarigsamurka. Nispaka, kilparaiaska rumita anchuchispa, chi awalla tia-
rirka. 3 Chi anjil, rilampa punchaiachiisinasi kawarirka. Katangapas, iapa
iura puiusinasi kawarirka. 4 Chasa kawaspaka, chi Eambaraiaska unguta
chapanakug suldadukuna, iapa mancharispa, chugchurispa, wafiuskasinasi
alpama urmarkakuna.

5 Warmikunataka, anjil nirka:

—Mana manchanakuichi. Iachanimi: kamkuna, Jesus kruspi wafiuskata-
mi maskanakungichi. ¢ Kaipika mana kanchu. Imasami pai kikin nirka:
chasami kaugsarirka. Pai churaska kaskata kawagsamuichi. 7 Kawaspaka,
utka riichi. Paita katiraiagkunata willagriichi: “Pai Jesus wafiuska, fiami
kaugsarirka. Nugpami Galilea alpama ringapa ka. Chipimi kawanakungapa
kangichi”. Nami willarkaikichita.

8 Chi warmikunaka, chasa uiaspa, chimanda utkalla anchurirkakuna.
Mancharispa, alli iuiarispa, kalparkakuna, Jesusta katiraiagkunata willan-
gapa. 9 Rinakugllapi, Jesus kikinka paikunata kawarirka, “Puangi” nispa.
Chiura paikuna, kungurispa, chakita ugllaspa, paita mucharkakuna. 10 Chi-
ura, Jesuska nirkakunata:

—Mana manchanakuichi. Riichi; nukata katiraiawag waugkikunata
willagriichi, Galilea alpama richukuna. Chipimi kawawangapa kankuna.

Chapanakug suldadukuna imasa willagriskamanda

11Warmikuna rinakunkama, suldadukuna pambaraiaska punguta chapa-
nakug, Jerusalén puibluma sugkuna rirkakuna, iaia sasirdutikunata tukui
imasa pasarigta willagringapa. 12 Chasa uiaspaka, tukui taitakunawa tanda-
chirinakuspa, sugllasina iuiarigsamurkakuna, chi suldadukunata achka
kulki karangapa. 13 Kasasi suldadukunata nirkakuna:

—Ningichi: “Tuta nukanchi pufiunakunkama, Jesusta katiraiagkuna kuir-
putallugsichispa aparkakuna”. 14 Mandag Pilatos iachagsamugpika, nukan-
chimi gaita imasapas nisunchi. Chasaka, kamkunata fii imapas mana pasa-
ringachu.

15 Chi suldadukuna, kulki chaskispaka, imasa paikunata niskasina tukui-
kunata willanakurka. Chasa iachariskataka kunankamami judiukuna
iuiankuna chasa kagta.

Jests, pai agllaska runakunata ima mingaskamanda
16 Jesusta chunga sug katiraiagkunaka, Jerusalenmanda Galilea alpama
rispa, Jesus fiugpata niska lumama chaiagrirkakuna. 17 Chipika, paita
tari%rirkakuna. Paita kawaspaka, kungurigrirkakuna. Sugkunaka, Jesusta
allilla kawanakuspapas, iuianakurka: “¢Sutipacha kantra?”.

18 Kaillaiaspa, Jesuska nirkakunata:

—Taita Diusmi nukata kuawarka, sug luarpi i kai alpa luarpipas nuka
tukuikunata mandangapa. 19 Chimandami tukui alpa suiu kachaikichita,
tukui runakunata iachachispa puringapa. Chasaka paikunapas, nukawami
tukungakuna. Paikunataka, Taita Diuspa, Wambrapa i Santu Ispiritupa
sutiwa baugtisaspa puringichi. 20 Iachachispa puringichi, nuka tukui kam-
kunata niskata rurangapa. Nuka, tukui punchakunami kamkunawa suglla-
pikangapa kani, kai alpa imaura puchukarinkama.

IATA JESUSMANDA ALLI WILLAITA
SAN MARCOSMI WILLA

Juan Bautista, chusa sitaska alpapi kaskamanda

1Diuspa Wambra Jesucristomanda Alli Willai, kasami kallarirka.

2Santu Ispirituwa fiugpamanda rimag Isaias suti, kasa willaska niraiarka:
Kawai. Nuka ima niskata willagta kamba fiugpami kachakuni,
kammanda fiambikunata allichipungapa.

3 Chusa sitaska alpapi, sug runa kaparispami puriku, kasa nispa:
“Imasami fiambi allichinchi:
chasallata alli iuiaikunata apiichi,
atun Taita Diusta chaskingapa”.
4 Chasami Juan Bautista, chusa sitaska alpapi kawarigsamurka, kasa
nispa:

—pPandariikunata sakispa, Taita Diuswa tukugsamuichi. Baugtisariichi,
pandariikunata pasinsiai tukungapa.

5Judea suiu alpamanda i Jerusalén suti puiblunigmanda, tukuinigmanda
runakuna paipagma chaiai kallarirkakuna. Paika, Jordan suti iakupi mai-
kan pandariskakunamanda willarinakuskata baugtisakurka.

6 1]{uanka, kamello suti animalpa agchata awaska katanga churariskami
karka. Karata sifiidursina ruraspa chumbilliskami karka. Langosta suti
chapulinsinaisachukumanda abijunkunapa dusi miskillami mikuspa kaug-
sakurka. 7 Paika, kasa nispami willakurka:

—Sug nukamanda masiachaka, nukapa katimi samungapa ka. Paita, nuka
mana pudinichu, kumurispa, paipa chakikunapi churaraiaska wataraias-
kata paskapungapagllapas. 8 Nuka, iakullawami baugtisaikichita. Paika,
Santu Ispirituwami baugtisangapa ka.

Jestus baugtisariskamanda

9 Chi punchakuna Jesuska, Galilea suti alpa i Nazaret puiblumanda
llugsispa, Juanpagma rirka. Chipi chaiagriura, Juan, Jordén iakupi paita
baugtisarka. 10Jesus iakumanda llugsikuura, paita awa suma luar paska-
rigta kawarirka. Chimanda Santu Ispiritu, palumasina rigcha kawarispami
paipagma uraikumurka. 11 Suma luarmanda rimaipas uiarigsamurka, kasa
nispa:

—pKam, nukapa kuiaska wambrami kangi. Kamta kawaspa, iapa alli suma-
mi iuiachiiwa kawaiki.

12 Chiuramandaka Santu Ispiritu, Jesusta chusa sitaska alpama pusarka.
13 Chipika, sachukumanda animalkuna tiaskapi, chusku chunga puncha
tutakunawantami chisiarka. Chi punchakunaka iaia kuku, pandariikunapi
paita urmachingapa munakurka. Chi punchakuna ialiura, anjilkuna paita
1ma ministiskami karagsamurkakuna.

14 Chiuramanda, Juan Bautista fia karsilpi wichkai tukuska kaura, Jesuska
Galilea alpama rirka. Diusmanda Alli Willaita kasa nispa purii kallarirka:

15 _Taita Dius niska puncha, flami chaiamurka. Diuspa suma mandai, fia-
mi chaiamungapa ka. Pandariikunata sakispa, Taita Diuswa tukugsamui-
chi. Diusmanda Alli Willaita nuka willakuskata suma uiawaichi.

Chusku chalwadurkunata, Jesus kaiaskamanda

16 Galilea atun kucha pata pata purikuspa, Jesus, Simonta i waugkindi
Andresta kawarka. Paikuna, chalwadurkuna kaspa, ataraia iaku ukuma
sitaspa purinakurka. 17 Paikunata kawaspaka, Jesuska nirkakunata:

—Katiwaichi. Iachachisakichitami, chalwakunata apigsina, runapura
maskapuagkuna kangapa.

18 Chasa uiangallawa, ataraiakunata sakispa, Jesusta katirkakuna.

19 Chimanda mailla riskapi, Santiago i waugkindi Juan sutitami kawarka.
Paikuna, Zebedeopa wambrakunami karka. Kanuapi ataraiakunata alli-
chinakurka. 20 Paikunata kawaspa, Jesuska kaiarkakunata. Paikunapas
uiangallawa, taitata piunkunallawa kanuapi sakispa, Jesusta katirkakuna.

Sug runa kuku waira iaikuskata, Jesus ambiskamanda

21 Chimandaka, Kafarnaum suti puibluma chaiagrirkakuna. Warda pun-
chatandaridiru wasima iaikuspa, Jesus iachachii kallarirka. 22 Pai iachachi-
kuskata uiaspaka, iapa ujnarirkakuna. Moisés ima niskata iachachig taita-
kunasinalla, pai mana iachachikurka. Tukuikunamanda mas suma allilla
mandagsinami iachachikurka.

23 Chi tandaridiru wasipika, sug kuku waira iaikuska runami chaiagrirka.
Chi runaka, kaparispa nirka:

24 _Nazaret puiblumanda Jesus, ¢imapatak nukanchi H ﬁma samurkangi?
Nukanchita puchukangapachar samurkangi. Nuka allillami rigsiiki, kam
Taita Diuspa tukuipi mas alli wambra kagta.

25Jesuska, kuku wairata pifiaspa, nirka:

—Upalla rikui, kai runamanda llugsispa.

26 Chiura kuku waira, chi runata chugchuchispa, sinchi kaparichispa,
llugsirka. 27 Tukui chasa kawagkuna, iapa mancharirkakuna. Kikinpura
tapurinakurka:

—Chi pasariska, ¢imasik niraid? Kai runaka, musu rimaiwami atun
mandagsina suma iachachiku. Kuku wairakunata pai rimaura, ima niskata
uiaspa, runamanda anchurinkuna.

28 Chiwanka, mana unailla Galilea alpa suiu Jesusmanda iacharig-
samurka.

Achka ungugkunata, Jesis ambiskamanda

29Chitandaridiru wasimandallugsispa, Jesus, Santiago i Juanwanta Simén
i Andrespa wasipi iaikugrirkakuna. 30 Chipika Simonpa suigra, rupaiwami
ungug sirikurka. Paimandaka Jesusta willarkakuna:

—Ungugmi siriku.

31Chasa uiaspa Jesuska, paipagma kaillaiaspa, makita apispa, atarichirka.
Atarigllapi, rupai anchurirka. Chiura chi warmi, atarispa, mikui ianuspa,
karai kallarirkakunata.

32 Chi tuta, indi fia chingaska kaura, ungugkuna i kuku wairawa kas-
kakunata, tukuikunatami Jesuspagma chaiachigrirkakuna. 33 Chi puiblu-
manda tukui runakuna, wasi % nguma tandarigrirkakuna. 34 Chiura Je-
suska, maituku ungug kuna kaskakunatapasmi ambirka. Chasallata, achka
kuku Walrakunataml llugsichirka. Chi kuku wairakuna iacharkakuna pi
Jesus kagta. Chimandami chi kukukunata mana sakikurka, chasa willan-
gapa.

35 Kaiandi iapa tutata, Jesuska atarirka. Chi puiblumandaka rirka mana
maikan runakunapas kaugsanakuska alpama. Chipika, Taita Diuswa rima-
nakui kallarirka. 36 Simdn i paiwa kagkunaka, Jesusta maskagrirkakuna.
37 Paita tarigrispaka, nirkakuna:

—Kamta, tukuikunami maskanaku.

38 Jesuska ainirkakunata:

—Kai suiu puiblukunama risunchi, Alli Willaita willangapa. Chasamanda-
mi nuka llugsimuspa purikuni.

39 Pai imasa niskasina, Galilea alpapi tukui tandaridiru wasikunapi iai-
kuspa, Alli Willaita willaspa, kuku wairakunata llugsichispami purikurka.

Aicha ismui unguiwa kaskata, Jesus ambiskamanda

40 Sug runa, aicha ismui ungui iukaspa, Jesuspagma chaiagrirka. Chi
runaka, kungurispa, nirka:

—Kam munaspaka, pudingimi nukata ambiwanga.

41 Chiura Jesuska, iapa llakirispa, ungugta maki churaspa, nirka:

—Ari, munanimi. Ambiriska tukui.

42 Chasa nigllapi, chi ungui allilla ambirigsamurka. 43 Chiura Jesuska, chi
runata kachakuspa, sinchi rimaspa, nirka:

44 _Uiamui. Mana pitapas willakungi. Sasirdutita kawachirigrii. Moisés
kamariku karangapa niraiaskasina karagrii. Chasaka, tukuikunami kawan-
gakuna, kam allilla ambiriska kagta.

45 Chi runaka, mana uiaspalla, maipi riskapi tukuikunata imasa pasa-
riska willaspa aparka. Chasa kagmanda, Jesuska fii maikan puiblumapas
mana pudikurka iaikuspa kawari%fingaﬁ)a. Chiwanka, maikan runapas
mana kaugsanakuskapimi purikurka. Chasa kagpipas, tukuinigmandami
paipagma chaianakugrirka.

2

Mana kuiuringapa unguiwa kaskata, Jesus ambiskamanda

1Sug punchakuna ialiura, Jesuska Kafarnaum puibluma ikuti iaikugrirka.
Pai wasipi kagta iachariura, 2 achka runakuna chi ukupi kanchawanta
jundagrirkakuna. Chiura Jesus, Diuspa Rimaita willai kallarirkakunata.

3 Chasa iachachikuura, chusku runakunaka, mana kuiuringapa ungui-
wa kaskata wanduspa, chi wasima aparkakuna. 4Iapa achka runakuna
ukupi junda kagmanda, mana pudirkakuna Jesus kaskama iaikuchingapa.
Chimandaka, wasi awama sikachirkakuna. Jesuspa awa ladu wasita utku-
chispa, chiruna chakanapi sirikuskata Jesuspa fiawiladu uraikuchirkakuna.
5 Chiura Jesuska, “Ambipuangami” iuianakuskata kawaspaka, mana kuiu-
ringapa unguiwa kaskata nirka:

—Wambra, kam pandariikunata fiami pasinsiaska kangi.

6 Moisés ima niskata iachachig taitakunapasmi chi ukupi tianakurka.
Jesus chasa niskata uiaspa, chi runakunaka sungullapi iuianakurka: 7 “Kai
runa, jimapatak Diussina tukuspa, chasa rimaku? Ni pipas mana pudin-
kunachu, pandariikunata pasinsiangapa. Taita Diusllami pasinsiangapa
pudi”.

8Jesuska, chasa iuianakuskata iachaspa, nirkakunata:

—cImapatak chasa sungullapi iuianakungichi? 9 ;Maikantak mas alli ka:
kai runata ningapa: “Kam pandariikunata fiami pasinsiaska kangi”? Mana
kagpika, ¢ningapa: “Atarii; chakanata markarispa, kamba wasima riilla; fia
ambiriskami kangi”? 10 Kunaura kawachisakichita: kai Runa Tukuska, kai
alpapi pudinmi, pandariikunata pasinsiangapa.

Chasa nispa, mana kuiuringapa unguiwa kaskataka nirka:

11 —Nukami niiki: atarii. Chakanata markarispa, kamba wasima rii.

12 Chasa nigllapi, chi runa atarirka. Chakana sirikuskata markariS£a,
tukui chipi kagkuna kawanakugllapi, llugsispa rirka. Chasa kawaspaka,

iapa ujnarispa tukugsamurkakuna. Taita Diusta iapa suma atuniachirka-
kuna, kasa nispa:
—Kunaurasina suma ruraskata fii imaurapas mana kawaska kanchichu.

Levi sutirunata, Jesus kaiaskamanda

13 Chiuramanda Jesuska, ikuti kucha pata laduma rirka. Chiura iapa
achka runakuna, paipagma chaiagrirkakuna. Chipika, paikunata iachachii
kallarirka. 14Na puchukaskauramanda, mana judiu kaskakunamanda kulki
chaskikuskapiialikurka. Chipika, Alfeopa wambra Levi sutimi tiakurka. Chi
runata kawaspaka, Jesuska nirka:

—Katiwai.

Chiura chiruna, atarispa, Jesusta katii kallarirka.

15 Nispaka, Jesuswa sugllapi katiraiagkunawanta Levipa wasima iaikug-
rispa, mikungapa tiarigrirkakuna. Paipura kulki chaskigkuna i mana alli-
lla ruragkunapas, achkakunami paikunawa tianakurka. Iapa achkakunami
Jesusta katiralarkakuna, pai iachachikuskata uiangapa.

16 Jesuis chi runakunawa mikunakuskata kawaspaka, Moisés ima niskata
iachachig taitakuna i fariseokuna paipa katiraiagkunata tapurkakuna:

—Kamkunata iachachig, ¢imapatak mana judiu kaskakunamanda kulki
chaskig i mana allilla ruragkunawa sugllapi mikuku?

17 Chasa uiaspaka, Jesuska nirkakunata:

—Mana unguiwa kagkuna mana ministinkunachu, ambigta maskangaﬁa.
Ungugkunami ambigta maskankuna. Chasallata, nukaka mana samurka-
nichuy, allilla ruragkunata kaiangapa. Mana allilla ruragkunata maskanga-
pami samurkani; chasaka, Taita Diuswa allilla tukungapakuna.

Imaura mana mikungapa, Jesus iachachiskamanda

18 Juan Bautistawa i fariseokunawa purigkuna iukarkakuna, sug puncha-
kuna mana mikuspalla chisianga. Chimanda sug runakuna, Jesusta tapug-
rirkakuna:

—Kamta katiraiagkuna, ¢imawantak imaurapas mikuspalla kankuna?
Tkuti Juanwa i fariseokunawa purigkunaka, achka punchakuna mana
mikuspallami chisiankuna.

19 Chiura, Jesuska ainirkakunata:

—Kasaraipi, kusa tukunga kunbidaskakunawa kankama, ;mana mikuspa-
llachu kangakuna? Manima. Imaura kusa tukunga paikunawa kankama,
iukankunami sumaglla mikuspa kangakuna. 20 Imaura chaiachu, kusa
anchuchii tukungapa: chiurami paikunata chaianga, mana mikuspalla
kangapa.

21 _Nji pipas, ruku katangapi musu linsuwa mana sirangichichu. Chasa
siragpika, tagsaura, chi linsu, uchullaiaspa, ruku katangatami llikichinga.
22 Chasallata fii pipas, musu binu, ruku kara taligapi mana tallingichichu.
Chasa talligpika, musu binu timbuura, taligata tugiachispami icharinga.
Kara taligapas mana balinchu. Chimandami musu binu, musu taligapi
tallingapa chaid.

Warda punchamanda, Jesus iachachiskamanda
23 Sug warda }{(uncha, Jesus katiraiagkunawanta chagra tarpuraiaska-
kunapi 1alinakurka. Katiraiagkunaka, trigu ispigakunata pitii kallarirka-
kuna. 24 Chasa kawaspaka, sug fariseokuna Jesusta tapurkakuna:
—Kawamui. Kamta katiraiagkuna, ¢imapatak warda puncha pandarinaku?
25Jesuska ainirkakunata:

—¢Manachu imaurapas fiugpamanda librupi willaraiaskata kawarkangi-
chi, taita David i paiwa kagkunapas, iarkaimanda i ministiska kaspa, imasa
ruragtakuna? 26 Pai kikin, Diuspa wasi ukuma iaikuspa, Abiatar suti iaia
sasirduti kaura, altarpi churaska tandakuna tiaskata mikurka, mana ima-
pas mancharispalla. Chi tandakuna, sasirdutikunalla mikudirumi karka.
Chi tandakunallatata paiwa kagkunatapas kararka, mikungapa.

27Kasapasmi Jesus nirkakunata:

—Runakunamandami Taita Dius nirka, warda punchakuna samanga{)a
tiachu. Mana runakunata rurarkachu, warda punchakuna samangapaglla.
28 Chimanda kai Runa Tukuska pudinmi ninga, warda punchakunatapas
imasa chaiaskasina rurangapa.

1 Chi punchallatata, tandaridiru wasipi ikuti Jesus iaikugrirka. Chipika,
sug maki chakiriska unguiwa kag runa, paikunawa sugllapi karka. 2 Jesusta
chapanakurka, warda puncha chi ungugta ambichu; ambigpika, paimanda
justisiakunapagma willagringapa. 3 Jesuska, chi runa maki chakiriska kas-

ata nirka:

—Atarii. Runakunapa chaugpipi saiarigsamui—. 4 Chasa nispa, chipi kag-
kunataka tapurka— Warda puncha, ¢imatak mas alli ka: allilla u mana allilla
rurangapa; runata kispichingapa, ubi wafiuchingapa?

Chiura, upallami tianakurka. 5 Jesuska, rabiawa kawarkakunata. Pai-
kunapa iuiai iana tutapisina kagmandami llakirirka. Nispaka, chi ungug
runata nirka:

—Maki chutachii.

Chasa chutachigllapi, chi makika aliarka.

6 Chasa kawaspa fariseokunaka, llugsispa, mandag Herodeswa purig-
kunawa tandarigrispa, Jesusmanda rimanakui kallarirkakuna, imasapipas
paita wafiuchingapa.

Kucha pata ladu, iapa achka runakunata, Jesus ambiskamanda

7 Jesus katiraiagkunawanta kucha patama rirkakuna. Galilea alpanig-
manda achka runakunami paita katichinakurka. 8 Pai tukuipi iapa suma
ruraskakunata iachaspa, Judea alpanigmanda, Jerusalén puiblunigmanda,
Idumea suti alpanigmanda, Jordan iaku sug ladu chimbanigmanda, Tiro
i Sidon puiblu kuchukunamanda, tukuinigmandapasmi iapa achka runa-
kuna pai kaskama chaiagrirkakuna. 9-10Iapa achkakunata ambikugmanda
iachaspa, tukui unguiwa kagkuna munanakurka, paita llamkaspa ambirin-
1%apa. Kichunakuiwantami jundanakurka. Chimanda Jesuska, katiraiag-

unata nirka:

—Sug kanuata allichiskalla suiawangichi—. Chi achka runakuna paita
tanganakuiwanta iapa jundanakugmandami chasa nirka.

11 Kuku waira iaikui tukuska runakunapas, paita kawaspa, paipa fiugpa
ladu kungurispa, kaparinakurka, kasa nispa:

—Diuspa wambrami kangi.

12 Chiura Jesuska, chasa kaparinakuskata sinchi rimaspa nirkakunata:

—Nukamanda mana willanakuichi nuka pi kagta.

Chunga iskai runakunata, Jesus agllaskamanda
13 Chiuramanda Jesuska, awa lumama sikagrispa, pai munaskakunata ka-
iarka. Chiura, paipagma kaillaiarkakuna. 14 Chiura, chunga iskaikunatami
agllarka. Chi agllaskakunataka nirka:

—Kamkunata agllaikichitami, kamkuna nukawa kangapa i kamkunata
kachangapa, Diuspa Rimaita willaspa puringapa. 15 Chasallatami pudin-
gapa kangichi, kuku wairakunatapas llugsichingapa.

16 Chi chunga iskai agllaskakuna, kasami suti karkakuna: Simén (paita,
Jesus sutichirka Pedro); 17 Santiago i paipa waugki Juan (paikuna, Zebe-
deopa wambrakunami karka; paikuna iapa kurinti kagmanda, Jesus suti-
chirkakunata Boanerjes; chi niraianmi “Triwinu wambrakuna”); 18 Andrés;
Felipe; Bartolomé; Mateo; Tomds; Alfeopa wambra Santiagollatata suti;
Tadeo; sug Simén (kananeo suti runakunawa fiugpata purig); 19i Judas
Iskariote, Jesusta katuspa apichig.

Jesusta, iaia kukupa iachaiwa kagta juchachinakuskamanda

20 Jesus ikuti wasima chaiagriskauramanda, iapa achka runakuna ikuti
jundagrirkakuna. Jesuswa kagkunata fii mikungapagllapas mana sakina-
kurka. 21Jesuspa paipurakunaka, chasa iachaspa, ninakurka:

—Upami tukurka—. Chimanda chaiagrirkakuna, paita pusangapa.

22 Moisés ima niskata iachachig taitakuna, Jerusalenmanda chaiagriska
karkakuna. Chi runakunaka nii kallarirkakuna:

—Beelzebu sutiiaia kukumiiukd. Chiiaia kukupaiachaiwamikuku waira-
kunata llugsichiku.

23 Chasa ninakugmanda, Jesuska, paikunata kaiaspa, iuiai apingasina
suma parlarka, kasa nispa:

—cImasatak iaia kuku, gaipura kaspa, lluﬁsichinga a munanga? 24 Nin-
tranchi: sug alpapi mandagpura pifiachinakuspa makanakuspalla kaugsa-
nakugpika, chipi mandai iukanmi puchukaringa. 25 Chasallata, sug wasi{)i
pifianakuspalla kaugsanakugpika, mana allilla kangapa kanchu, sumaglla
sugllapi kaugsanakungapa. 26 Chasallatami kantra: iaia kukuwa kagpura
pinachirinakuspa kagpika, iukankunami parijuma puchukarinakunga.

27 —Maikanpas sug wapu runapa wasima iaikuspa, ima iukaskata kichun-
gapa munaspa, iukanmi fiugpa paita watanga. Mana kagpika, manima
kichungapa pudingapa kanchu.

28 —Kasami nuka niikichita: runakuna pandariskata tukuitami pasinsiai
tia. Taita Diusmanda iapa jiru mana uiangasina rimaska pandariskakuna-
tapasmi pasinsiai tia. 29 Ikuti maikan Santu Ispiritumanda iapa jirukuna
rimaskataka fii imaurapas mana pasinsiai tiangapa kanchu. Chasa jiru
rimaskakunamandami chi runakunaka diltudupa kulpa iukangapa kan-
kuna—. 30“Jesuska, kuku waira iaikuskami ka” ninakugmandami pai chasa
ainirkakunata.

Sutipa Jesuspa familiakunamanda

31 Jesis kaskama, paipa mama i waugkindikuna chaiagrirkakuna.
Kanchamandalla kacharkakuna, paita kaiangapa. 32 Iapa achka runakuna,
Jesus kaskapi muiugta tianakurka. Chiuraka, paita nigrirkakuna:

—Uiamui. Kamba mama, waugkikuna i panikunami kanchapi suianaku,
kamta rimangapa.

33 Paika ainirkakunata:

—c:Pikunatak nukapa mama, nukapa waugkikuna niraiankuna?

34 Chasa nispaka, muiugta paiwa tianakuskata kawaspa, nirkakunata:

~ —Kaikunami nukapa mama, nukapa waugkikuna kankuna. 35 Taita Dius
imasa munaskasina maikanpas ruragmi nukapa waugki, nukapa pani,
nukapa mama niraid.

Tarpudur runamanda parlu

1Kucha pataladu, Jesus ikutiiachachii kallarirka. Chiuraiapa achka runa-
kuna, paipagma chalagrlrkakuna Chasa kawaspaka Jesuska, iakupi kaska
kanua ukuma iaikuspa, tiarirka. Tukui chipi kagkuna, iaku pata ladu alpapi
karkakuna, paita uiangapa. 2 Chiura Jesuska, iuiai apingasina achka suma
parlukunawa iachachii kallarirka.

Iachachikuspaka, kasami nirkakunata:

—Sumaglla uiawaichi. Sug runasi llugsirka, simillakunata sitaspa
tarpungapa. 4 Tarpukuura, sug simillakunaka fiambipisi urmarkakuna. Chi
simillakunataka, piskukunasi mikugsamurkakuna.

—Sug simillakunaka, rumilla tiaskapisi urmarkakuna, mailla alpa tias-
kapi. Mana achka alpa tiagmanda, mana unailla wiflarirkakuna. 6 Nigpika,
Ln i piaspa, rupachirka. Mana achka anguiug kaspaka, utkalla chakirirka-

una.

7 —Sug simillakunaka, ispina sachakuna tiaskapisi urmarkakuna. Nig-
pika, ispina sacha wifiarka, simillakunata kilpagta. Chiwanka, fii imapas
mana tiarirka.

8 —Tkuti su% simillakunakar, suma alpapisi urmarkakuna. Chasaka, suma
wiflaspa, allilla pallarlrkakuna Sug simillamandalla, kimsa chunga ’kimsa
chunga pallarirka. Sugmandalla, sugta chunga sugta chunga; ikuti sug-
mandalla, patsa patsasi pallarirka.

9 Chasa parlaspaka, nirkakunata:

—Rinri iukagkuna, nuka niskata uiawaspa, suma iuiaringichi.

Imapa Jesus, iuiai apingasina parlukunawa rimaskamanda

10 Jesus iachachikuskata uiagkuna riskauramandaka, chunga iskai pai
agllaskakuna sugllapi katiraiagkunawa paita tapurkakuna

—Chi parlu kam iachachiska, ¢imatak niraia?

11 Chiura Jesuska, kasami ainirka:

—Kamkunata niskami ka, Taita Dius imasa suma mandakuskasina kas-
kata fii imaurapas mana iachaskata iachangapa. Ikuti mana kaimanda kag-
kunataka iuiai apingasina parlukunallawami rimani. 12 Chasaka paikuna,
kawanakuspapas, mana kawagsinami kankuna. Uianakuspapas, mana
uiagsinami kankuna. Mana kagpika paikuna, Taita Diuswa tigramuspa,
pasmsmlml tukuntrakuna.

Tarpudur runamanda parlu ima niraiagta, Jesus willaskamanda

13 Kasapasmi Jesus nirkakunata:

—Chiiuilai apingasina parlaskaka, ;kamkunapaschu ima niraiaskata mana
iachangichi? Chasaka, ¢imasatak kunauramanda sug parlukunata ima ni-
raiaskata iachankangichi?

14 _Tarpug runaka, Diuspa Rimaita willagsinami niraia.

15 _Similla fiambipi urmagka, sug runa Diuspa Rimaita uiagsinami niraia.
Chasa uiagllapi, iaia kukuka chi rimaskata tukuimi kichugsamu.

—Chasallata, similla rumilla tiaskapi urmagka sug runa Diuspa Ri-
maita uiagsinami niraid. Chi uiangallawaka alli iuiachiiwami chaskinkuna.
17 Nispaka, imasami chi mana achka anguiug simillakuna tuku: chasallata
sug ratullami Taita Diuswa iuiarispa kankuna. Ima Diuspa Rimaimanda
unzagpikunaka, llakiimi apigsamu. Chiuramanda, mana mas Taita Diuswa
iuiaringapa munankunachu.

18 _Similla ispina sachakuna tiaskapi urmagka, sug runa Diuspa Rimaita
uiagsinami niraid. Uiaspapas, 19Kkai alpapi tiaskakunallawa sumaglla kaug-
sangapami iuiarinkuna, mas achka lukag tukungapa. Chasaka, Diuspa
Rimaita tukuimi kungarinkuna. Ni ima mana pallangapa tiaringasinami
tukunkuna.

20 —Similla suma alpapi urmagkar, sug runa Diuspa Rimaita sumaglla
uiaspa, mana kungarispalla kagsinami niraid. Chi runakunapimi niraid,
suma alpapi similla urmaskamanda, achka suma pallai tukungapa. Imasa-
mi sug simillamandalla kimsa chunga kimsa chunga, u sugta chunga sugta
chunga, u patsa patsa pallari: chasallatami paikuna, Taita Diusmanda allilla
ruraskakunawa achka pallarigsina tukunkuna.

Sindimanda parlu
21Kasapasmi Jesus nirka:

—Ni pipas, ima sindi apamuskata manga ukupi u kawitu ukuma mana
churangapa chaianchu. Awa kawitupimi churangapa chaid. 22 Chasallata,
ima pakalla kaskapas, imaurapasmi iachari. Ima pakalla wakachiskapasmi
imaurapas kawarigsamu. 23 Rinri iukagkuna, nuka niskata uiawaspa, suma
iuiaringichi.

24 Kasapasmi Jesus nirka:

—Nuka ima rimaskata suma iuiaiwa uiawangichi. Kamkuna imasami suf-
kunata tupungichi: chasallatami Taita Dius, kamkunata allilla u mana allilla
ruraskata iapawa tupungapa ka. 25 Maikan achka iukagta masmikarangapa
ka. Ikuti maikan mailla iukaskataka tukuimi kichungapa ka.

Similla imasa wifiagmanda parlu

26 Kasapasmi Jesus nirka:

—Diuspa suma mandaika, similla alpapi tarpuska wifiakuskasinami ni-
raid. Tarpug runa, 27 tutakunaka pufiuspa, punchakunaka atarispa, imapas
rurakunkama, simillaka, llugsispa, wifiaspa wifiaspa, atunmi tukuspa ri.
Chasa kagpipas, chi runa mana iachanchu, simillaka imasa wifiakugta.
28 Alpapi similla tarpuskaka wifianllami, fiugpaka panga, nispaka kiki, nis-
paka chugllu. 29 Na pallangapa tukuura, chi runaka tandachingapagllami
ri.

Mustasa simillamanda parlu

30Kasapasmi Jesus nirka:

—Diuspa suma mandai, ¢imasatak rigchd? ¢Ima parluwatak iachachin-
traikichita? 31 Mustasa simillasina kagtami niraid. Chi simillaka, chagrapi
tarpuura, tukuikunamandapas mas uchullami ka. 32 Na wifiai puchuka-
uraka, tukui mikui chagrapi tiaskakunamandapas mas atunmi tuku. Malki-
kunapasmi atun tuku. Chasakunapika, piskukunapas pudinkuna, sumbra
ukupi sumaglla wasichigsamungapa.

33 Chasallata iuiai apingasina achka suma parlukunawami Diuspa Ri-
maita iachachidur karka, imasa paikuna iachaikungasina. 34 Sugkunataka
parlukunallawami iachachidur karka. Ikuti paita katiraiagkunallawa ka-
ura, paikunataka iacharkami willanga, chi parlukuna ima niraiagta.

Sinchi wairata i iaku iapa kuiurikuskata, Jesus kasillaiachiskamanda

35 Chi punchallatata amsaiakuura, Jesuska katiraiagkunata nirka:
—Akushi. Kai kuchata chimbasunchi.



SAN MARCOS 4:36 73 SAN MARCOS 5:13

36 Chiura, runakuna chipi uianakuskata sakispa, Jesus fia kanuapi tiakus-
kata chimbachii kallarirkakuna. Sug kanuakunapi sug runakunapas, sug-
llapi katirkakuna.

37 Na iaku chimbanakuskapi, iapa sinchi waira atarii kallarirka. Ulas-
kunapas, iapa awa atarirka. Chiwanka, kanua ukuma iaku fia iaikukurka.
38 Jesuska, kati ladu pufiukurka, sawinapi uma churaspa. Chiura katiraiag-
kuna, paita rigchachirkakuna, kasa nispa:

—'}achachig taita, ¢manachu nukanchimanda llakingi, wafiungapa kagpi-
pas?

39 Jesuska, rigcharispa, atarirka. Nispaka, wairata pifiarka. Iakutapas
pifiarka, kasa nispa:

—Upalla. Ianga kawai.

Chasa pai niuraka, wairami ialirigsamurka. Tukui allillami kasillaiag-
samurka. 40 Chiura, Jesuska nirkakunata:

—¢Imapatak chituku mancharingichi? ¢Manarachu nukamanda suma iuia-
waspa rigsiwangichi?

41 Paikunaka, iapa mancharispami kikinpura tapurinakurka:

—Kairuna, ¢imasik ka? Waira 1iakupas, paita uiankuna.

5

Sug runa achka kuku wairakuna iaikuskata, Jesuis ambiskamanda

1 Kucha ialispaka, sug ladu chimba chaiagrirkakuna Jerasa suti alpama.
2Jesus fia kanuamanda alpama uraikuuraka, wafiuskakuna pambaraiaska-
nigmanda sug runa kuku wairakuna iaikuska, paita tupagrirka. 3 Chi runa,
wafiuskakuna pambaraiaskapimi kaugsakurka. Paita fii kadinakunawapas
mana pudirkakuna, wataspa charingapa. 4 Nugpaka, achka biajisi sinchi
kadinakunawa wataspa, allilla charidur karkakuna. Chasa kaglgipas, lim
piti pitisi wataskakunatapas ruradur karka. Chimanda, fii maikan wapu
runapas mana pudirkakuna, wataspa charingapa. S5 Tukui tuta i puncha-
lﬁunﬁ’ lumakuna suiu i pantiunnigmanda kaparispa, rumiwa piarispa puri-

urka.

6 Chi runaka, karumandata Jesusta kawaspa, kalpa kaillaiagrispa, paipa
fiugpa ladu kungurigrirka. 7 Sinchi rimaiwa kaparispa, nirka:

—Ai, kam tukuimanda mas atun Taita Diuspa wambra Jesus, ¢imapatak
nuka kaskama samukungi? Diusmanda purdiusllami mafiaiki: mana nukata
sungu nanagta llakichiwakugsamui—. 8 Jesus, chi kuku wairata fiami niska
karka: “Chi runamanda llugsii”. Chimandami chasa nirka.

9Jesuska, chi runata tapurka:

—Kam, ¢imatak suti kangi?

Chiura ainirka:

—Nuka, achka warangakunami suti kani. Iapa achkakunami kanchi.

10 Nispaka, Jesusta sinchi mafiai kallarirka:

—Mana kaimanda nukanchita sug luarma kachakui.

11 Chi ladira ladullapi, iapa achka kuchikuna mikuspa purinakurka.
12 Nigpika chi runapi kag kuku wairakunaka, Jesusta mafiarkakuna, kasa
nispa:

—pNukanchita kachai, chi kuchikunapa ukuma iaikugringapa.

13 Chiura, Jesuska sakirka, chasa tukungapa. Chasaka chi kuku waira-
kunaka, fia runamanda llugsispa, kuchikunapa ukuma iaikugrirkakuna.
Chiwanka tukui kuchikuna, mai iskai warangasina, iapa saia patata

kalpaspa, kucha iaku ukuma sitarigrirkakuna. Chipi chukarispa, tukui
puchukarirkakuna.

14 Chasa kawaspa, kuchikunata kawagkunaka, mitikuspa, puiblunigta i
flambinigta suiu parlaspa purigrirkakuna. Chasa uiagkunaka rirkakuna,
imasa pasariskata kawangapa. 15 Jesuspagma chaiagrispaka, chi achka
kuku wairakunata llugsichii tukuska runata kawagrirkakuna. Paika, allilla
katanga churariska tiakurka; paipa iuiaipas, fia allilla. Chasa kawaspaka,
iapa mancharirkakuna. 16 Chi imasa pasariskata kawagkunaka willar-
kakunata, kuku wairakunata imasa Jesus llugsichispa, kuchikuna ukuma
kachagta. 17 Chasa uiaspaka, Jesuspagma kaillaiaspa, nirkakuna:

—Nukanchipa alpamanda llugsipuai.

18Jesus fia kanuama iaikuska kauraka, chi kuku waira llugsichii tukuska
runa, paita mafiai kallarirka:

—Nukatapas pusawai.

19Jesuska, paita ainirka:

—Manima. Kamba wasima rii. Kambakunata willagrii, kamta imasa atun
Taita Dius suma llakiiwa kawagta i allilla ruraspa sakigta.

20 Chi runaka, Deképolis suti puiblukuna suiu rispa, tukuipi imasa Jests
paita allilla ruraskata willaspa purigrirka. Chiura tukui uiagkuna, iapa
mancharispa ujnarirkakuna.

Jairopa wambra kaugsariskamanda i sug warmi Jesuspa katangata

llamkaspalla ambiriskamanda

21 Jests fia ikuti kucha ialispa, sug ladu chimba chaiagriuraka, iapa
achka runakuna paipagma tandarigrirkakuna. Jesus, chi iaku patallapi
karka. 22 Chiura sug tandaridiru wasimanda taita, Jairo sutimi paipagma
chaiagrirka. Chi taitaka, Jesusta kawaspa, paipa chaki ladu kungurispa,
23 sumaglla mafiai kallarirka, kasa nispa:

—Nukapa warmi wambra, fiami wafiupuaku. Kamba maki churapuagrii.
Chasaka, ambiripuangapami ka.

24 Chiura Jesus, chi taitawa rii kallarirka.

Nigpika iapa achka runakuna, Jesusta tanganakuiwanta kati kati rina-
kurka. 25 Katichinakugpura sug warmimi sugllapi rikurka. Chi warmi,

chunga iskai wata iawar sitaiwa ungug karka. 26 Tukui ima iukaskata tuku-
chigpipas, fii maikan ambigkunapas manima aliachirkakuna. Chasapaka,

chi ambigkunawa mas ungurispa rikurka. 27 Chi warmika, {esusmanda
uiaspa, chi achka runakunapa chaugpipi Jesusta kati kati kaillaiaspa kati-
chikurka. 28 “Jesuspa katangata llamkaillawami ambirigsamusa”; chasa
iuiaspa katiraiarka. Na alli kaura, paipa katangata llamkarka. 29 Llamkag-
llapi, chi ungui ambirirka. Chi warmi, kikinpa kuirpupi ungui ambiriska
iuiachirigsamurka.

30 Chasa ambirigllapi Jesuska, paipa iachaillawa maikan ambiriskata iuia-
chirispa, katiraiagkunata tigraspa, tapurka:

—¢Pitak nukapa katangata llamkawarka?

31Paiwa iachaikugkunaka nirkakuna:

—¢Manachu tukuikuna, tanganakuiwanta kamta katiraianaka? Nigpika,
¢imapatak tapukungi: “¢Pitak llamkawarka?”?

32Jesuska, muiugta kawai aparka, pi llamkagta iachangapa.

33 Chiura chi ambirig warmika, manchaiwa chugchuspa, fia ambiriska
kagta iuiarispa, kaillaiaspa, Jesusta kungurispa, sutipa tukui ima pasaris-
kata willarka. 34 Chiura, Jesuska nirka:

—Kam warmisita, nukamanda suma iuiariskamandami ambirigsamur-
kangi. Rii, mana manchaspalla. Kamba ungui, tukui ambiriskami kangi.

35]estus chara rimakugllapi, chi taitapa wasimanda chaiagrirkakuna, kasa
nispa:

—Kamba wambra fiami wafiurka. ¢Imapatak chara kai iachachig taitata
imapas mafiakunkangi?

36 Jesuska, paikunata chasa uiaspa, chi taitata nirka:

—Mana llakikui. Nukamanda suma iuiawai.

37 Chasa nispaka, tukuikunatami sakirka. Pedro, Santiago i waugkindi
Juanllatami pusaspa rirka. 38 Chi wasima chaiagriuraka, iapa killachina-
kugta uiarinakurka. Sinchi llakiiwa kaparispa wakanakurka. 39 Jesuska,
ukuma iaikuspa, nirkakunata:

—¢Imapatak wakaspa killachinakungichi? Chi wambra mana wafiuska
kanchu. Pufiuillami pufiuku.

40 Uiagkuna, paita asirkakuna. Jesuska, tukuikunata nirka:

—Kanchama llugsiichi—. Nispaka, wambrapa taita i mama i paiwa sug-
kuna kaskakunallata pusaspa, wambra kaskama iaikugrirka. 41 Chi wam-
brata makimanda apispa, nirka— Talita kum—. Chi niraianmi: “Wambrita,
niikimi: atarii”.

42 Chasa nigllapika, chi wambra atarirka. Atarispaka, purii kallarirka.
Na chunga iskai watami iukarka. Chasa kawaspaka, chipi kagkuna iapa
mancharispa ujnarirkakuna. 43 Jesuska nirkakunata:

—Chi wambrata mikui karaichi—. Kasapasminirkakunata— Chasa kawas-
kata, jujalallapas sugkunata willanakungichi!

6

Jesus, kikinpa puiblupi wabutii tukuskamanda

1 Chimanda llugsispaka Jesus, kikinpa puibluma chaiagrirka. Paita kati-
raiagkunapas katirkakuna. 2 Warda punchaka Jesus, tandaridiru wasima
iaikuspa, iapa achkakunata iachachii kallarirka. Paita uiaspa tukuikuna,
iapa ujnarispa, kasami kikinpura tapurinakurka:

—Kai runa, ¢maipisik chituku iachaikugrirka? ¢Imawasik chituku suma
iachaiwa tukurka? ;imawasik chituku mana imaurapas kawaskasina rurai
pudi? 3 ¢gManachu karpintiru ka? ¢;Manachu Mariapa wambra ka? {;Manachu
Santiago, ﬂosé, Judas i Simonpa waugkindi ka? ¢Manachu paipa panindi-
kunapas, kaillapita nukanchiwa kankuna?—. Chasa nispaka, Jesusta mana
munarkakuna, pai ima iachachikuskata uiangapa.

4Mana uiagmandakuna, Jesuska kasami nirkakunata:

—Santu Ispirituwa rimagtaka sugnigta puriskapi sumaglla kuiaspami
uiankuna. Tkuti kikinpa alpapi, kikinpa wasipi, kikinpurakuna mana
munankunachu uiangapa.

5Chimanda Jesus, chi puiblupi mana milagrukuna rurarka. Mailla ungug-
kunata maki churaspa, ambirka. 6 Chi runakuna paimanda mana suma
uiagmanda, ujnarirka.

Jesus agllaskakunata, pai kachaskamanda
Chimanda llugsispaka, chi suiulla kaugsanakuskata iachachispa puri-
kurka. 7 Chunga iskai pai agllaskakunata kaiaspa, iskai iskai kachai kalla-
rirka. Kachakuspaka, paipa iachaita kararkakunata, kuku wairakunata
llugsichingapa. 8 Kasami nirkakunata:

—Mana apanakuichi tanda, jigra, kulki fii imapas fiambipa. Tawinalla
makipi charirispa riichi. 9 Chakikunapi churaridirukar churaringichi.
Katangapas, imasa churariska kaskallawa ringichi.

10Kasapasmi nirkakunata:

—Maikan wasipi iaikuspaka, chi wasillapi kangichi, chi puiblumanda
sugsinama llugsinkama. 11 Ikuti maipi kamkunata mana chaskingapa u
uiangapa munaskakunapagpika, chi puiblumanda llugsikuspa, chakipialpa
llutaralaskata chabsispa, paikunata willagsina kawachingichi, mana alli
rurag kagtakuna.

12 Chi kachai tukuskakunaka, purii kallarirkakuna, kasa iuiachispa:

—Pandariikunata sakispa, Taita Diuswa tigramuichi—. 13 Chasallata,
achka kuku wairakunata llugsichispa, achka ungugkunata asitiwa kakuspa
ambispa purirkakuna.

Juan Bautista imasa wanluchii tukuskamanda

14Jesds iapa suma ruraspa purikuskamanda, tukuipimi iacharigsamurka.
Chasa parlanakuskata uiaspa, mandag Herodeska paimanda nirka:

—Chimi kangapa ka Juan Bautista. Wafiuspaka, ikuti kaugsariskami kan-
gapa ka. Chimandami mana imaurapas kawaskasina ruraspa puriku.

15 Sugkuna, Jesusmanda ninakurka:

—Nugpamanda Santu Ispirituwa rimag Eliasmi kangapa ka.

Ikuti sugkunaka ninakurka:

—Nugpata tiarka Santu Ispirituwa rimagkuna; chasallata rimagchar ka.

16 Herodeska, chasa uiaspa, nikurka:

—gluanmi sutipa kangapa ka. Paipa umata, nukami anchuchingapa
kacharkani. Pai Juanmi 1kuti kaugsariska kangapa ka.

17 Manara Jesusmanda iacharigpi, Herodeska kacharka, Juanta apispa,
karsilpi churangapa. Erodias suti warmipa kaugsasi chasa rurarka. Chi
warmi karkasi Felipepa warmi. Chi Felipe, Herodespa waugkisi karka. Chi
wzil(rmli(ka, Herodeswasikasararka. 18 Chimandasi Juanka, Herodesta pifiaspa
nikurka:

—Kamta michanmi, kamba waugkipa warmiwa kaugsakungapa.

19 Chasa pifiakugmanda, chi warmi iapa rabiawa munakurka, Juanta
wafiuchichingapa. Chasa munakuspapas, manasi pudikurka. 20 Kikin
Herodeska, Juanmanda tukuipi allilla rurag i iuiag kagta iachaspaka, paita
manchaspa, imasapipas kispichikurka. Juanta uiaspaka, mana iachari-
kurka ima ruranga. Chasa kagpipas, Juan rimaskata iacharka, kuntintulla
uianga.

21 Chi warmi imasa iuiakuskasina paimanda puncha, kasasi chaiarka.
Herodes tiagsamuska puncha chaiaura, paika, kati mandagkunata, suldadu-
kunata mandagkunata i Galilea alpamanda taitakunata kunbidaspa, achka
suma mikui kararkakunata. 22 Tukui kunbidaskakuna kawaspa tianakun-
kama, chi warmipa sipas warmiwambra, chi ukupiiaikugrispa, iapa sumasi
bailarka. Chasa Eaﬂagmanda, mandag Herodesta i paiwa mikunakuskata
iapasi sumarka. Chiura paika, sipasta nirka:

—Kam ima munaska mafiawai; karasakimi—. 23 Si}i(asta ikuti kasapassi
nirka— Taita Diuspa fiawipimi niiki: kam ima mafiawaskami karasaki. Nuka
mandakuska alpata chaugpipasmi karasaki.

24 Chasa uiaspaka chi sipaska, llugsispa, mamandita tapugrirka:

—¢Imatak mafasa?

Chi warmika ainirka:

—Juan Bautistapa umata mafiai.

25 Chasa uiaspaka, kalpalla iaikugrispa, mandagta mafiarka:

—Kasami munani: kunauralla Juan Bautistapa umata platupi karawai.

26 Mana pai iuiakuskasina mafiagmanda, iapasi llakirigsamurka. Kikin,
Taita Diuspa fiawipi niskata paiwa kagkuna uianakugmanda, mana alli
karka, sipasta: “Mana” ningapa. 27 Chasaka, chiuralla sug suldaduta
kacharka, kasa nispa:

—Juanta kunga anchuchispa, umata apagrii—. Chasa uiangallawa, kar-
silma rispa, umata anchuchigrirka. 28 Chita platupi apaspa, sipastasi kuag-
rirka. Sipas chaskispa, mamanditasi kuagrirka. 29 Juanwa purigkuna, chasa
pasarigta iachaspaka, kuirputa apagrispa, pambagrirkakuna.

Pichka waranga runakunata, Jesus mikungapa karaskamanda

30 Jesus kachaska runakuna, paipagma ikuti chaiagrispaka, tukui imasa
ruraspa i iachachispa puriska willagrirkakuna. 3! Chipi iapa achka runa-
kuna chaiaspa i llugsispa purinakugmanda, mana iukarkakuna, fii imasa
mikunga. Chimanda Jesuska, pai agllaskakunata nirka:

—Akushi nukanchilla, maipi mana runakuna tiaskama. Chipika samari-
sunchimi.

32 Chasa paikuna kanuapi iaikuspa, maikan runapas mana kaugsa-
nakuska alpama rirkakuna, paikunalla kangapa. 33 Rinakugta kawaspaka,
achka runakuna, maima ringapa kaskata iachaspa, tukui ladullapi puiblu
suiunigmanda chakillawa kalpaspa rirkakuna. Chasaka, paikunapa fiugpa
chaiagrirkakuna. 34 Jests kanuamanda llugsiura, iapa achka runakuna
kawarirka. Sitaska ubljakunasina fii pipas mana kawangapa tiagsinami kar-
kakuna. Paikunata chasa kawaspaka, Jesus iapa llakirigsamurka. Nispaka,
achka imakuna allilla iachachii kallarirkakunata.

35 Na chisiakuuraka, Jesusta katiraiagkuna, kaillaiaspa, nirkakuna:

—Kai suiu, fii pipas mana kaugsanakunchu. Nami chisi ka. 36 Kai
runakunata kachai kai suiulla kaugsanakuska wasikunama, mikuirandispa
mikuchukuna.

37Jesuska nirkakunata:

—Kamkuna, paikunata mikui karaichi.

Paikunaka ainirkakuna:

—¢Iskai patsa puncha ganaska kulkiwa tanda randigrispachu paikunata
karasunchi?

38Jesuska nirkakunata:

—Kawagriichi: ¢maituku tandatak tiapungichita?

Kawagrispaka, nigrirkakuna:

—Pichka tanda i iskai chalwallami tia.

39 Chiura, Jesuska nirkakunata:

—Tukuikunata, achka achka, sugllapi sugllapi, suma ugsapi tiarichiichi.

40 Chasa uiaspaka, patsa patsa i pichka chunga pichka chunga tiarichir-
kakunata. 41 Nigpi Jesuska, chi pichka tandata i iskai chalwata charirispa,
awasinama kawasEa, “Pai Sifiur” Taita Diusta nirka. Tandakunata piti-
chispaka, katiraiagkunata kuaspa richirka, tukuikunata karaspa apangapa.
Iskal chalwatapas chasallata tukuikunata karaspa richirka.

42 Tukuikunami sagsagta mikurkakuna. 43 Nispaka, chunga iskai saparu
junda piti pitikuna tandachirkakuna. 44 Chi tandakunata, mai pichka
waranga karikunami mikurkakuna.

Iaku kuchapi, Jests chakiwa saruspa awalla puriskamanda
45 Tanda puchuskata tandachigllapi, Jesuska paita katiraiagkunata nirka:

—Kanuama iaikuichi. Sug ladu chimba Betsaida puibluma ialiichi.
Nukaka, kai tukui runakunata: “Kaiakama” nispa, kachasakunata—. 46 Chi
runakunata kachaspaka, sug lumama rirka, paipa Taita Diuswa rimanakun-
gapa.

47 Chi tutaka Jesus, sapalla chi lumapi karka. Katiraiagkunaka, kanuapi
kucha chaugpipi bugaspa rinakurka. 48 Iapa sinchi waira fiugpagnigmanda
arkakugmandami iapa saikuska rinakurka. Chasa kawaspaka Jesuska, fia
pakaringama, chi iakupi awalla chakiwa saruspa saruspa, paikunapagma
na chaiakugrirka. Paikuna kaska karullapi ialingapa kagsina rigchakurka.
49 Paikunaka, chasa iakupi saruspa awalla rikugta kawaspa, iuianakurka:
“Sug wairachar ka”. Iapa mancharispami kaparirkakuna. 50 Tukuikunami
paita chasa kawarkakuna.

Kaparigllapi, Jesuska nirkakunata:

—Sinchi iulaichi. Nukami kani. Mana manchanakuichi.

51 Chasa nispaka, paikuna rinakuska kanuapi iaikugrirka. Chiura,
wairapas kasillaiagsamurka. Chasa kawaspaka, iapa ujnarigsamurkakuna.
52 Jesus tandakunata achkaiachigsamuska ima niraiaskata manara iuiai
apiska kaspami chasa ujnarirkakuna. Paikunapa iuiaika, charami iana
tutapisina karkakuna.

Jenesaret alpapi, Jests ungugkunata ambiskamanda

53 Kucha ialispaka, sug ladu chimba Jenesaret suti alpama chaiagrirka-
kuna. Chipika, kuchupi kanuata watagrirkakuna. 54 Kanuamanda llugsiska
ka§llapi, chipi kagkunaka Jesusta rigsirkakuna. 55 Chi suiulla paipura
willanakuspa, kalpalla rirkakuna. Nispaka, ungugkunata chakanakunapi
apaikallarirkakuna maipi Jesus kagta iachaskama. 56 Maikan atun u uchulla
puiblupi, maipi runakuna kaugsanakuskapi, Jesus ialingapa kaskanigta
Eng}l{lgkunata churarkakuna. Jesus ialikuura, ungugkunapas paita mafiana-

urka:

—Kamba katanga puntallapas sakiwai llamkangapa—. Chiwanka, tukui

llamkagkuna ambirigsamurkakuna.

7

Runakunapa sungumanda jiru iuiaikuna llugsiskami Diuspa flawipi mapa
niraid

1 Sug fariseokuna i Moisés ima niskata iachachig taitakuna, Jerusalen-
manda chaiagrispaka, Jesuspagma kaillaiagrirkakuna. 2 Jesusta sug kati-
raiagkuna, mana maki maillarispalla mikunakurka. Chasa, fiugpamanda-
kuna imasa iachachiskasina mana ruranakurka. Chasa kawaspa chi runa-
kunaka, iapa mana allilla paikunamanda rimanakurka.

3 (Fariseokuna i tukui judiukunapas, flugpamandakuna imasa iachachis-
kasina maki maillarispami mikunkuna. 4 Chasallata, wasimanda lluF-
sispa, ikuti mainigmandapas chaiagrispaka, mana maki maillarispalla
mana mikunkunachu. Achka fiugpamandakuna imasa iachachiskasinami
chasallata rurankuna; imasami wisinga, manga, iura pailakuna i pufiudiru
kawitukunata maillai iukankuna: chasa.)

5 Chasa ruradiru kagmandami chi runakuna, Jesusta tapurkakuna:

—Kamta katiraiagkuna, ¢imapatak fiugpamandakuna imasa iachachiska-
sina mana ruraspa kaugsanaku? Mana maki maillarispallami mikunaku.

6Jesuska ainirkakunata:

—iMiski simi, sungu awalla rimagkuna! Kamkunamandami fiugpata rimag
Isaias suti, Santu Ispirituwa kasa sutipa nirka:

Kai alpapi kaugsagkuna, sungu awalla rimaspami kuiawankuna.
Tkuti paikuna sungupi iuiaiwaka nukamanda sugpimi iuianaku.
7Iangami nukata kunguriwagsina rurankuna.

Nuka niskata iachachingataka,

runapura imasa rurangapa niskallatami iachachinkuna.

8 Chasa nispaka, nirkakunata:

—Kamkunapas, Taita Dius ima rurangapa willaraiaskata sakispa, fiugpa-
mandakuna iachachiskallata ruraspami kaugsanakungichi.

9 Kasapasmi nirkakunata:

—Kamkunapa fiugpa iachachiskallata ruraspa kaugsangapaka, Taita Dius
ima rurangapa willaraiaskata wabutingichimi. 10 Moiseska, kasami nirka:
“Kamba taitata mamandita sumaglla kuiangi”. Kasapasmi nirka: “Mai-
kanpas taitata i mamata kamigpika, chitaka chaianmi wafiuchingapa”.
11 Tkuti kamkunaka, kasami iachachingichi, maikanpa taitata u mamata
ningapa: “Nuka mana pudiikichitachu aidangapa. Tukui nuka ima iukaska,
‘Korban’ u Taita Diusta karaskami niraid”. 12 Kamkuna chasa nispami
iachachinakungichi, kunauramanda taitata i mamata mana kuiaspa aidan-
gapa. 13 Chasa iachachispa, Taita Dius ima rurangapa willaraiaskataka
wabutingichimi. Kamkunapura fiugpamanda iachachiskallatami ruraspa
kaugsangapa munangichi. Achka chasallata rigchakunatami ruraspa kaug-
sanakungichi.

K 14 Chasa nispa, tukui chipi kagkunataka ikuti pai kaskama kaiaspa, nirka-
unata:

—Tukui runakuna, suma iuiarispa uiawaichi. 15 Runakuna ima mikus-
kaka, Diuspa fiawipi fii ima mana mapasina niraianchu. Runakunapa sungu-
manda jiru iuiaikuna llugsiskami mapa niraia. [ 16 Rinri iukagkuna, nuka
niskata uiawaspa, suma iuiaringichi.]

17 Chi runakunata sakispa, wasima chaiagriuraka, Jesusta katiraiagkuna
ai chasa iachachiskamanda tapurkakuna. 18 Chiura, Jesuska ainirka-
unata:

—Kamkunapas, nukawa kaspa, ¢manarachu iachaikungichi ima niraiagta?
¢Manachu iachangichi, ima mikuskapas Diuspa flawipi mana mapasina ni-
raiagta? 19 Chi mikui, mana sunguma iaikunchu. Wigsamami iaiku.
Wilgsamandaka, kanchamamillugsi—. (Chasa nispaka, iachachirkami, tukui
mikuikunaka alli kagta.)

20 Kasapasmi nirka:

—Sungumanda jiru iuiaikuna llugsiskami Diuspa fawipi mapa niraia.
21Sungumandamijiruiuiaikunallugsi, kasa pandaringapa: sugpa warmiwa
u sapalla warmiwa siriringapa, sisangapa, wafiuchingapa, 22 sugkunapata
kichungapa munaringapa, jiru mana allilla ruraikuna rurangapa, llulla-
chingapa, tukui mana allilla ruraspa kaugsangapa, sugkunata jiru iuiaiwa
kawangapa, Taita Diusta kamingapa, iapa atun iuiaikunawa tukungapa,
Taita Dius iuiachiskakunata mana uiaspalla upasina puringapa. 23 Tukui
chasa pandaringapaka, sungumandami jiru iuiaikuna llugsi. Chasa panda-
riikunami Diuspa fiawipi mapa niraia.

Mana judiu kag warmipa wambrata, Jests ambiskamanda

24 Chimanda llugsispa, Jesuska Tiro suti puiblu suiu rirka. Chipi chaiag-
rispaka, sug wasipl iaikugrirka. Kikinka munakurka, pipas mana iachachu
chaiagrigta. Chasa munakugpipas, mana pudirka pakalla kangapa. 25 Pai-
manda 1acharigllapi, sug warmi, paipagma rispa, kungurigrirka. Chi
warmipa warmi wambra, kuku waira iaikuska karka. 26 Chi warmi mana

karka Israelmanda. Sirofenisia suti alpamanda karka. Kungurispa, Jesusta
manarka:

—Nukapa wambramanda kuku wairata llugsichipuai.

27Jesuska nirka:

—Nugpa, wasimanda wambrakuna mikuchukuna sagsagta. Mana cha-
ianchu, wambrakunapa tandata kichuspa, alkukunata sitapungapa.

28 Chijura, chi warmika ainirka:

—Ari, taita turi. Wambrakuna mikunakuskapi, misa ukuma piti urmaska-
kunata, alkukunapasmi mikunkuna.

29 Chasa uiaspa, Jesuska paita nirka:

—Allillami ainiwarkangl. Kuku waira, fiami kamba wambramanda
llugsirka. Kunaura riilla kambagma.

30 Chi warmi ]i(aiﬁagma chaiagriuraka, paipa wambraka allilla sirikuska-
tami tarigrirka, kuku waira fia llugsiska.

Sug runa mana uiai i mana allilla rimai pudigta, Jesus ambiskamanda

31 Tiro puiblunigmanda llugsispaka, Sidén suti puibluta Dekapolis pui-
blukunanigtapas ialispa, Galilea kuchama ikuti chaiagrirka. 32 Chipi kag-
kunaka, sug runa mana uiai i mana allilla rimai pudigta Jesuspagma pusar-
kakuna, kasa nispa:

—Kai runata maki churapuai, ambiriska kangapa.

33 Chiura Jesuska, runakunapa sugllapi kaskata sapallata karuajma
pusarka. Nispaka, paipa iskandi rinri utkupi paipa didu churarka. Chasa-
llata, makipi tuka churaspa, paipa kallupi ialichirka. 34 Nispaka, awasinama
kawaspa, sinchi samai kachaspa, nirka:

—Efata—. (Chi niraianmi: “Paskarichu”.)

35 Chasa nigllapi, chi runapa rinrikuna allilla uiarka. Kallupas, allilla
rimai kacharirirka. 36 Chipi kagkunata, Jesuska nirka:

—Kamkuna kawaskata mana fii pitapas willanakungichi.

Maituku “Mana willanakungichi” nigpipas, kawagkuna, mana uiaspalla,
iapa ujnarispa, tukuipimi parlai apanakurka, 37 kasa nispa:

—Tukuipimi iapa suma allilla, Jesus rurd. Mana rinri uianakugtapasmi
uiangapa ambi. Mana rimai pudiskakunatapasmi rimangapa ambi.

8

Iskai biajima, Jesus tandakunata achkaiachiskamanda

1 Chi punchakuna, iapa achka runa tandariskakuna kaspaka, ikuti mana
iukarkakuna ima mikungapa. Nigpi Jesuska, katiraiagkunata kaiaspa, nir-
kakunata:

2 —Kai tukui runakuna, fia kimsa punchami nukawa kaipi kankuna. Pai-
kuna fii ima mana mikungapa iukagmanda, nukata iapami llakiriwagsamu.
3 Sugkuna, karumandami kankuna. Paikunata mana mikui karaspalla
kikinkunapagma nuka kachagpika, fiambi rinakuskallapimi diiarkai samba-
iaspa urmagringakuna.

4Katiraiagkuna ainirkakuna:

—Kai maikan runapas mana kaugsanakuskapi, paikunata, ;imawatak
iarkai anchuchisunchi?

5Jesuska tapurkakunata:

—¢Maituku tandatak tiapungichita?

Chiura ainirkakuna:

—Kanchis tandallami tia.

6 Chasa uiaspa, Jesuska chipi kagkunata nirka:

—Alpapi tiariichi—. Nispaka, chi kanchis tandata charirispa, “Pai Sifiur”
Taita Diusta nirka. Chiuralla pitichisiza, katiraiagkunata kuaspa richirka.
Paikunaka, tukuikunata karaspa aparkakuna.

7 Sug uchulla chalwakunapasmi tiapurkakunata. Chikunatapas chasa-
llata makipl)(i charirispa, “Pai Sifiur” Talta Diusta nirka. Nispaka, katiraiag-
kunata nirka:

—Tukuikunata karaichi.

8 Tukuikunami sagsagta mikurkakuna. Nispaka, kanchis saparu junda
Eit}i( pitikuna tandachirkakuna. 9 Mai chusku waranga runakunami mikur-

akuna.

Chiuramanda Jesus, chi runakunata: “Kaiakama” nispa, kacharkakunata.
10 Kachangallawa, katiraiagkunawa kanuapi iaikurkakuna. Chimandaka,
Dalmanuta suti alpama rirkakuna.

Mana kawaskasina kawachimui, Jesusta mafianakuskamanda

11 Chi alpama chaiagriuraka, fariseokuna, kaillaiagrispa, Jesuswa kalla-
rirkakuna sinchi rimanakungapa. Paita mafianakurka, mana imaurapas
kawaskasina awa luarmanda kawachingapa; chasaka, paimanda iachanga-
pa, sutipa Taita Dius kachamuska kagta.

12Jesuska, llakirispa, sinchi samai kachaspa, nirkakunata:

—¢Imapatak kai punchakunamanda runakuna mafiawanakungichi: “Mana
kawaskasina kawachiwai”? Kasami nuka niikichita: fii imapas mana kam-
kuna munaskasina kawangapa kangichichu.

13 Chasa nispaka, paikunata sakispa, ikuti kanuapi katiraiagkunawanta
iaikuspa, llugsirkakuna, kucha sug ladu chimba ialingapa.

14 Katiraiagkuna kungariska karkakuna, tanda apangapa. Kanua ukupi,
sug tandallami tiapurkakunata. 15 Na kuchapi rinakuura, Jesuska nirka-
kunata:

—Suma iuiarispa uiawaichi. Fariseokunapa i Herodespa libadurasina
iuiaita, jujalallapas iuianakungichi!

16 Chasa uiaspaka, kikinpura rimarinakurka, iuiaspa: “Tanda mana apa-
muskamandami chasa nukanchita niku”.

17 Chi rimarinakuskata uiaspa, Jesuska nirkakunata:

—¢Imapatak ninakungichi: “Tanda mana apamuskamandami chasa
nukanchita niku”?  ;Imawantak, uiawaspapas, kamkunapa umapika
manara iaikd? Kamkunapa iuiaika, ¢charachu amsapisina kangichi?
18 Nawi iukaspapas, ¢charachu mana kawagsina kangichi? Chasallata, rinri
iukaspapas, ¢charachu mana uiagsina kangichi? 19 jManachu iuiaringichi,
nuka pichkatandata Eitichiuraka, pichkawarangarunakuna mikugtakuna?
Chi puchuskakunataka, ¢maituku saparu jundatak tandachirkangichi?

Paikunaka ainirkakuna:

—Chunga iskai saparu.

20Jesuska tapurka:

—Chasallata, nuka kanchis tandata pitichiuraka, chusku waranga runa-
kuna mikurkakuna; chi puchuskakunataka, ¢maituku saparu jundatak
tandachirkangichi?

Ainirkakuna:

—Kanchis saparu.

21 Chasa ainiura, Jesuska nirkakunata:

Sug runa mana flawi kawagta, Jestis ambiskamanda

22 Chiuramandaka, Betsaida puibluma ikuti chaiagrirkakuna. Chipika,
sug runa mana fiawi kawagta Jesuspagma pusaspa, mafiarkakuna, kasa
nispa:

—pKamba makiwa kai runata llamkapuai, ambiringapa.

23 Chiura Jesuska, chi mana fiawi kawagta makimanda apisia, chi puiblu-
manda sugsinama pusarka. Chaiachigrispaka, paipa tuka makipi churaspa,
Nawipi llamkarka. Nispaka, paita maki churaspa, tapurka:

—¢Nachu imapas kawangi?

24 Chiura ainirka:

—Runakunaka, sachakunasina purinakugtami kawakuni.

25 Tkuti Jesus, fiawipi maki churarka. Chasa churaura, mas allilla tukug-
samurka. Chasaka, tukui allilla fiawiwa kawai kallarirka. 26 Chiura Jesuska,
wasima paita kacharka, kasa nispa:

—iUjalallapas puiblupi kutikungi!

Kam, Dius agllaska Cristomi kangi, Pedro Jesusta niskamanda
27Chimandaka, Filipopa Sesarea suti suiu paita katiraiagkunawanta puri-
nakurka. Nambi rinakuskapika, Jesus tapurkakunata:

—Maikankuna nukamanda, ¢pitak kagta ninkuna?

28 Pajkunaka ainirkakuna:

—Sugkuna ninkunami: kam kangisi Juan Bautista. Sugkunaka: kam
flugpamanda rimag Elias; ikuti sugkunaka, maikan fiugpamanda Santu Ispi-
rituwa rimagsi kangi.

29 Chiura, Jesus tapurkakunata:

—Kamkunaka nukamanda, ¢pi kagtatak niwangichi?

Chasa tapuura, Pedroka ainirka:

—Taita Dius agllaska Cristomi kangi.

30 Pedro chasa niura, Jesuska paikunata nirka:

—Mana pitapas nukamanda chasa willanakungichi.

Jests imasa waftungapa kagta, pai musuglla willaskamanda

31 Nispaka iachachii kallarirkakunata, kasa nispa:

—Kai Runa Tukuskataka iapa llakii i nanai iukangapami chaiawaku. Iaia
sasirdutikuna, Moisés ima niskata iachachig taitakuna i sug taitakuna-
pas wabutiwangapami kankuna. Nukata wafiuchiwangapami kankuna.
Chasa wafiuska kaspapas, kimsa punchapika ikutimi kaugsaringapa kani—
. 32 Chasa nikurka, katiraiagkuna allilla iachangapa.

Chasa uiaspa Pedroka, Jesus sapallata mana uianakuskama pusaspa,
pifiaimi kallarirka. 33 Chiura Jesuska, tigrarispa, katiraiagkunata kawaspa,
Pedrotaka pifiarka, kasa nispa:

—Nukapa ladumanda, iaia kuku, anchurii. Kam mana iuiakungichu Taita
Dius imasa iuiakuskasina. Runakunapa iuiaillawami chasa iuiakungi.

34 Chasa nispaka, achka runakunata paita katiraiagkunawanta kaiaspa,
nirkakunata:

—Maikan nukata katiraiawangapa munagka, kikinmanda kungarichu.
Paipa krusta markarigsina ruraspami iuké katiraiawanga. 35 Maikan kik-
inpa kaugsaita kispichingapaglla iuiakugpika, kikinmi Euchukaringapa ka.
Ikuti maikanpas nukamanda 1 Alli Willaimanda wafiuchii tukugpika, mana
mas wafiui kaugsaitami taringapa ka.

36 —Sug runa tukui kai alpapi ima munaska iuka%pilpas, paipa almata
mana kispichigpika, chi iukaskakuna fii imapa mana balipungapa kanchu.

37 Chi runaka, paipa almata chingachispaka, ¢imawatak pudingapa ka, ikuti
taringapa? Niimawapas manima.

38 _Taita Diusta fii imapa mana iuiarispa, mana allilla ruraspa purinakug
runakunawami kamkuna kaugsanakungichi. Chi runakunapa hawipi mai-
kanpas nukamanda i nukapa rimaikunamanda unzaspa, “Mana rigsinichu”
nigkunata, nukapasmi chasallata rurasa. Kai Runa Tukuska samuura, nuka-
pa Taita suma atuniachiskawami tukuipi alli anjilkunawa samungapa ka.
Chiura samusijami, maikan nukamanda wabutispa, “Mana rigsinichu” nig-
kunata, chasallata nukapas ningapa kani.

1Kasapasmi nirkakunata:
—Kasami nuka niikichita: maikan kaipi kagkuna manara wafiugkuna,
tukui imasa Diuspa suma mandai chaiamugtami kawangapa kankuna.

Jestus, sug rigcha kawari tukugsamuskamanda

2 Chiuramanda sugta punchapika, Pedrota, Santiagota i Juanta pusaspa,
sug awa lumama paikunallawa sikagrirka. Chipi chaiagrispaka, paikuna
kawanakugllapi, sug rigcha kawarimi tukugsamurka. 3 Paipa katanga, iapa
iura punchallami tukurka, kai alpapi fii maikan katanga tagsag mana chasa
iuraiachii pudingasina.

4 Kawanakugllapi, Elias i Moisés kawarigsamurkakuna. Chi runakunaka,
esuswa rimanakui kallarirkakuna. 5 Chasa kawaspaka, Pedroka Jesusta
asami nirka:

—Iachachig taita, kaipi iapa alli iuiachimi kanchi. Kimsa tambu kaipi
rurasunchi: kammanda sug, Moisesmanda sug, sugka Eliasmanda—. 6 Tukui
kimsandikuna iapa manchaiwa kaspami mana imapas iuiarispalla Pedro
chasa nirka.

7 Chiura puiulla, paikunata kilpagsamurka. Chi puiu ukumanda sug
rimagta uiarigsamurka, kasa nispa:

—Kai, nukapa kuiaska wambrami kapud. Paita uiapuangichi.

8 Paikuna ikuti muiugta kawaura, Jesuska ikuti sapalla kawarigsamurka-
kunata; sugkunaka manima.

9 Chi lumamanda uraikunakuuraka, Jesuska nirkakunata:

—Kamkuna ima kawaskata mana pitapas willanakungichi. Kai Runa
T}lllkuska wafiuspa kaugsariskauramandami chasa kawaskata willankangi-
chi.

10 Chasa paikuna uiaspaka, fii pita mana willarkakuna. Chi kimsandi-
kunaka tapurinakurka:

—Chi “wafiuspa, ikuti kaugsariska”, ¢imatak niraid?—. 11 Nispaka, Jesustaka
tapurkakuna— ¢Imapatak Moisés ima niskata iachachig taitakuna ninkuna:
“Eliastami chaiaku, Taita Dius agllaska Cristopa fiugpa samungapa”?

12 Chiura, Jesuska ainirkakunata:

—Sutipami Elias fiugpa samungapa ka. Tukuimi allichigsamungapa ka.
Chasa samungapa willaraiaskaka, allillami ka. Kasapasmi fiugpamanda
librupi willaraid: Runa Tukuska, achka 1lakii i nanai iukaspa, wabutiimi
tukungapa ka. 13 Nukaka, kasami niikichita: Elias fiami samurka. Paitaka
imasa munaskasinami mana allilla rurarkakuna, imasa paimanda willa-
raiaskasina.

Sug wambra wafiui ungui iukaskata, Jesus aliachiskamanda
14Jesus chi kimsandikunawa paita katiraiagkunapagma chaiagriura, iapa
achka runakuna paikunapa muiugta saianakugtami kawagrirkakuna. Paita

katiraiagkunawa Moisés ima niskata iachachig taitakunawa sinchi rima-
nakurka. 15 Tukui chipi kagkunaka, Jesusta kawaspa, iapa ujnarirkakuna.
Nispaka, paipagma kalpalla rirkakuna, “Puangi” ningapa. 16 Chiura, Jesuska
tapurkakunata:

—¢Imatak chikunawa sinchi rimanakungichi?

17 Chi runakunapuramanda sug runaka, Jesusta ainirka:

—Iachachig taita, nukapa wambratami kambagma pusamurkani. Paita,
sug kuku wairami iaikupuarka. Chimandami mana rimangapa pudipud.
18 Chi kuku waira, paipa kagsina, imaurapas apispa, alpapimi urmachipua.
Chiura, tuka sitaspa, kiru mukuspa, kanirispami kallari. Nispaka, wafiuska-
sinami tukugsamu. Chimandami kamta katiraiagkunata mafiagsamurkani:
“Chi kuku wairata llugsichipuaichi”. Nigpika, paikuna manima llugsichi-
puangapa pudirkakunachu.

19Jesuska, paikunata nirka:

—iAi, kam runakuna, Taita Diuswa fii ima mana iuiagkunami kangichi!
¢Imaurakamatak kamkunata chasa charinakusakichita?—. Chasa nispaka—
Chi ungugta, kaima pusamuichi— nirka.

20 Chiura, wambrata Jesuspagma pusarkakuna. Kuku wairaka, Jesusta
kawangallawami wambrata iapa chabsichigsamurka. Chiwanka, alpapi
urmaspa, tukuima builtiarikurka, tuka sitaspa. 21 Chiura Jesuska, taitandita
tapurka:

—¢Maituku unaitak chasa ungui iuka?

Chiura ainirka:

—Uchullauramandata. 22 Achka biajimi chi kuku waira, nina ukupi i
iakupi urmachipud, paita puchukangapa. Kamka, imallapas pudispaka,
nukanchimanda llakirispa, aidawai.

23Jesuska nirka:

—¢Imapatak niwakungi: “Kamka, imallapas pudispaka, aidawai”? Maikan-
pas nukamanda suma iuiawagtaka tukui imapas allillami tukugsamu.

24 Chasa nigllapi, chi wambrapa taitaka, kaparispa, nirka:

—Ari, kammanda sumami iuiani. Aidawai, mas iuiaringapa.

25 Achka runakuna, chima kalpa chaianakugrirka. Chasa kawaspa, Jesus-
ka chi mana alli kuku wairata sinchi pifiarka, kasa nispa:

—Kam kuku waira mana rimangapa i mana uiangapa sakigtami niiki:
wambramanda llugsii. Mana mas ikuti iaikugsamungi.

26 Chasa niuraka, kaparichispa, ikuti iapa chabsichispa, llugsirka. Chiura
chik walinbra, wafiuskasina tukugsamurka. Chasa kawaspaka, achkakuna ni-
nakurka:

—Warfiuskami ka—. 27 Jesuska, chi wambrata makimanda apispa, atari-
chirka. Chiuralla, allilla saiarigsamurka.

28 Chiuramanda Jesuska, sug wasipi iaikugrirka. Chipika pai sapalla ka-
ura, paita katiraiagkuna tapurkakuna:

—cImawantak nukanchika mana pudirkanchi, chi kuku wairata llugsi-
chingapa?

29 Chiura, Jesuska ainirkakunata:

—Taita Diusta sinchi mafiaskakunawami chi kuku wairakunata llugsichin-
gapa pudiri.

Jests imasa waftungapa kagta, pai parisma willaskamanda
30 Chimanda llugsispaka, Galilea alpata ialinakurka. Chita ialinakuspa,
Jesus munarka, mana pipas iachachukuna. 31 Katiraiagkunatami iacha-
chispa rikurka, kasa nispa:

—Kai Runa Tukuskaka, mana alli runakunapagmami chaiachii tukungapa
ka. Paikunaka wahuchiwangapami kankuna. Chasa wafiuska kaspapas,
kimsa punchapika ikutimi kaugsaringapa kani.

32 Chasa niskata uiaspaka, katiraiagkuna mana iacharkakuna ima ni-
raiagta. Chi uiaskata mana iachaspapas, manchaspa karkakuna, ima ni-
raiagta Jesusta tapungapa.

Maikan mas atun taita kangapa, Jesus iachachiskamanda

33 Kafarnaum puibluma chaiagrispaka, wasima iaikurkakuna. Chipika,
Jesuska tapurkakunata:

—Nambi samunakuskapi, ¢imatak sinchi rimanakurkangichi?

34 paikunaka, upalla tianakurka. Nambi rinakuskapika, kikinpura sinchi
rimarinakurka, kasa iuiarispa: “Nukanchimandaka, ¢pisik mas atun taita
tukuska niraianchi?”.

35 Chimanda Jesuska, tiarispa, chunga iskai pai agllaskakunata kaiaspa,
nirkakunata:

—Maikan mas atun taita kangapa munagka iukanmi fiugpa mas uchulla-
sina, tukuikunapa lutrinsina kanga.

36 Chasa nispaka, sug uchulla wambrata kaiaspa, chaugpipi saiachirka.
Chi wambrata ugllaspa, paikunata nirka:

37 —Maikanpas kai uchullatasina nukamanda iuiarispa chaskigpika,
nukata chaskiwagsinami rurd. Chasa chaskiwaspaka, mana nukallata
chaskiwag niraianchu. Nukata kachamuwagtapasmi chaskig niraid.

Jesusmanda iuiarispa, sugkuna allilla ruranakuskamanda

38Juanka, Jesusta kasami nigrirka:

—Tachachig taita, sug runa kamba sutiwami kuku wairakunata llugsi-
chikugta kawarkanchi. Pai mana nukanchiwa sugllapi purig kagmanda,
nukanchika nirkanchimi: “Mana chasa rurakui”.

39Jesuska, katiraiagkunata ainirka:

—Ianga kawangichi. Maikan nukapa sutiwa suma mana imaurapas
kawaskasina ruragkuna, nukamanda tukuipi allillami rimankuna. 40 Mai-
kanpas mana nukanchita pifiagkuna, nukanchiwa suma iuiaiwami kan-
kuna. 4! Kasami nuka niikichita: maikanpas kamkunata, Cristota kati-
raiagmanda iuiarispa, sug kuashag chiri iakullapas karagpika, Taita Dius,
paimanda mana kungaringapa kanchu.

42 _Tkuti maikanpas kasa uchulla nukamanda suma iuiawagta pandachi-
puagpika, paita chaiantrami, sug atun kutanga rumi kungapi walkachispa,
atun kucha iakuma sitagringapa. 43 Kamba makiwa pandaringapa chaiag-
pika, chita chaianmi kuchungapa, mana pandaringapa. Chasapaka, mas
allichar kantra, maki kuru suma luarma iaikugringapa. Mana kagpika,
¢iskandi makikunawantachu munaipa, atun nina nii imaurapas mana wafiun-
gapa kaskapi kaugsagringapa? [44Chipika, kuru kuirputa mikugkuna mana
kwaﬁlilngzilpa kanchu. Ninapas chasallata fii imaurapas mana wafiungapa

anchu.

45 _Chasallata, kamba chakiwa pandaringapa chaiagpika, chita chaianmi
kuchungapa, mana pandaringapa. ChasaEaka, mas allichar kantra, chaki
kuru suma luarma iaikugringapa. Mana kagpika, ¢iskandi chakikunawan-
tachu munaipa, diltudupa ninama sitai tukungapa? [ 46 Chiﬁ)ika, kuru kuir-
puta mikugkuna mana wafiungapa kanchu. Ninapas chasallata fii imaura-
pas mana wafiungapa kanchu.

47 —Ikuti chasallata, kamba fiawiwa kawaspa pandaringapa chaia%pika,
chita chaianmi surkungapa, mana pandaringapa. Chasapaka, mas allichar

kantra, suglla fiawillawapas Taita Dius suma mandakuskama iaikugringapa.
Mana kagpika, ¢iskandi flawikunawantachu munaipa, diltudupa ninama
sitai tukungapa? 48 Chipika, kuru kuirputa mikugkuna mana wafiungapa
kanchu. Ninapas chasallata fii imaurapas mana wafiungapa kanchu.

49 Kasapasmi Jesus nirka:

—Tukuikuna allikangapaka, ninapirupakugsinallakiiwamikangapa kan-
kuna, kaugsankama.

50 —_Kasapas. Kachi, allillami ka. Kachi wagllirigpika, mana pudiringachu
kachiachingapa. Imasa allilla kachiwa mikuita kachiachigsina, kam kikin-
pura tukuipi sumaglla kaugsangichi, mana pifiachirinakuspalla.

10

Kusa kikinpa warmita mana sitangapa, Jesus iachachiskamanda
1Chipuiblumanda llugsispaka, Jordan iaku sug ladu chimba ialispa, Judea
alpama chaiagrirkakuna. Chipika, ikuti achka runakuna tandarirkakuna.
Chiura chi runakunata, Jesus iachachii kallarirka; imasami iachachidur
karka: chasallata. 2 Chi iachachikunkama, sug fariseokunapas kaillaiag-
rirkakuna. Chi runakunaka, Jesusta pandachingapa iuiaiwa tapurkakuna,
kasa nispa:

—¢Sug runa pudinchu, kikinpa warmita sitangapa?

3 Chiura, Jesuska tapurkakunata:

—Moiseska, ¢imatak kamkunapa fiugpamandakunata nirka?

4 Chiura, paita ainirkakuna:

—Moiseska sakirka, kusa, sug iskribiska warmita kuaspaka, fia paitaka
sitaska niraiangapa.

5Jesuska nirkakunata:

—Kamkuna upa iuiai tukuska kagmandami Moisés kamkunata chasa
rurangapa sakirka. © Taita Diuska, fiugpata kai alpata wifiachispa, “Kari i
warmimi rurarka. 7 Chimandami, kari kagpi, paipa taitata mamandita sak-
ispa, paipa warmiwa iskandikuna sugllasina tukugsamungapa kankuna”.
8 Chasa kaspaka, mana iskai niraianchu. Suglla tukuskami niraid. 9 Taita
Dius chasa suglla tukuska niraiaskata, fii maikan runapas mana iukanchu,
“Sitanakui” ninga.

10 Chiuramandaka wasipi kagriura, Jesusta katiraiagkuna chasa paiiacha-
chikuskamanda ikuti tapugrirkakuna. 11 Chiura, Jesuska ainirkakunata:

—Maikanpas, kikinpa warmita sitaspa, sug warmiwa kasaragpika, fiugpa
warmimanda kuntra atun pandariimi rurd. 12 Chasallata maikan warmi,
paipa kusata sitaspa, sug kariwa kasaragpika, atun pandariimi rura.

Wawakunata, Jesus maki churaskamanda

13 Suura uchullakunata, paikunapa atunkuna Jesuspagma pusarkakuna,

Eaikunata maki churaspa, Taita Diusta paikunamanda mafiangapa. Jesusta
atiraiagkunaka, pusanakugta pifiaspa, nirkakuna:

—Mana kaillaianakuichi.

14 Chasa kawaspa Jesuska, paita katiraiagkunata rabiawa pifiaspa, nirka:

—Ianga kawaichi, wawakuna nukapagma samuchukuna. ;Imapatak arka-
nakungichi? Kai wawakunasina kagkunami suma luarma iaikugringapa
kankuna. 15 Kasami nuka niikichita: maikanpas mana Diuspa fiawipi kai
uchullakunasina allilla tukugsamugpika, mana suma luarma iaikugringapa
kankunachu.

16 Chasa nispaka, wawakunata ugllaspa, paikunata maki churaspa, nirka:

—Taita Dius, kamkunata iapa kuiaspa kawapuachu.

Sug iapa iukag runa, Jesuswa rimanakuskamanda

17 Chimanda fiambi llugsikuskapika, sug runa, kalpaspa, Jesuspa fiugpa
ladu kungurigrirka, kasa tapuspa:

—Alliiachachigtaita, ¢imasatak iukani ruranga, mana puchukaridiru suma
kaugsaita taringapa?

18Jesuska ainirka:

—¢Imapatak nukata: “Alliiachachig taita” niwakungi? Maikanpas mana alli
tianchu. Taita Diusllami alli ka. 19 Moisés ima niskata fiami iachangi: “Mana
wafiuchingi. Mana sugpa warmiwa siriringi. Mana sisangi. Mana pimanda-
pas llullangi. Imapas mana llullachispa sisangi. Kamba taitata mamandita
sumaglla kuiangi”.

20 Chijura, chi runa ainirka:

—Iachachig taita, nuka uchulla kauramandatami tukui chi niskata chasa
ruraspa kaugsani.

217esuska, paita kuiaiwa kawaspa, nirka:

—Nigpika, kasami pisipukungi. Kunauralla rii. Tukui ima iukaskata
katugrii. Katuska kulkitaka mana iukaskakunata tukuita karagrii. Chasa
ruraspaka, suma luarpika iapa iukagmi tukungapa kangi. Nispaka samungi,
nukata katiwangapa.

22 Chasa rimaskata uiaspaka, chi runa llakirirka. Irkiaspami rirka, iapa
iukag kaspa. 23 Jesuska, muiugta kawaspa, katiraiagkunata nirka:

—Iapa iukagkuna suma luarma iaikugringapaka, iapa trabajusumi kan-
gapa ka.

24 Chasa uiaspa, katiraiagkunaka iapa ujnarirkakuna. Jesuska, ikuti nir-
kakunata:

—Wambrakuna, iapa trabajusumi ka, suma luarma iaikugringapa.
25 Maschar alli kantra, sug wagra,” sug aguja fiawipi ialingapa. Chimanda
mas trabajusumi ka, chi iapa iukagkuna suma luarma iaikugringapa.

. 25kChasa uiaspaka katiraiagkuna, iapa mancharispa, kikinpura tapurina-
urka:

—Nigpika, ¢pisik kispiringapa pudinga?

27 Chiura Jesuska, paikunata kawaspa, nirka:

—Ni maikan runa mana pudinchu. Taita Diusllami kispichingapa pudi.
Taita Diusmi imapas pudi.

28 Chjura Pedroka, nii kallarirka:

—Uiamui. Nukanchi, tukui ima iukaskata sakispami kamta katiraianchi.

29Jesuska ainirka:

—Kasami nuka niikichita: maikanpas, nukata i Alli Willaita kuiaspa,
wasita, waugkiipanikunata, mamaitaitandita, wambrakunata, alpakunata
u ima iukaskata sakispa katiwagka, 30 patsamanda mas patsami kai alpa-
pita chaskingapa kankuna. Chasallata wasikuna, waugki i panikunata,
mamandikunata, wambrakunata i alpakunatapasmi chaskingapa kankuna,
nukata katiraiawagmanda llakii pasaspa. Suma luarpipas, mana puchuka-
ridiru kaugsaitapasmi tarigringapa kankuna. 31 Chasa kagpipas, kunaura
fiugpa niralaskakuna, achkakunami kati laduma tukungapa kankuna. Ikuti
kunaura kati niraiaskakunaka, achkakunami fiugpa laduma tukungapa kan-
kuna.

Jesus imasa waflungapa kagta, pai kimsama willaskamanda

*
10:25 griego rimaiwa: kamello suti atun animal.

32 Chiuramanda, Jerusalén puibluma fiambi rinakurka. Jesuska fiugpa
rikurka. Paita katiraiagkunaka, ujnarispa kati kati rinakurka. Sug runa-
kunaka, manchaspami katichinakurka. Jesuska, ikuti chunga iskai pai
agllaskakunallata kaiaspa, ima paita pasaringapa kagta willai kallarirka,
kasa nispa:

33 —_Uiawaichi. Jerusalenmami rinakunchi. Chipika, kai Runa Tukuskaka
iaia sasirdutikunapa i Moisés ima niskata iachachig taitakunapa makipimi
apichii tukungapa ka. Chi runakunaka, nukamanda ningapami kankuna:
“Wafiuchiimi chaid”. Nispaka, mana judiu kaskakunapagmami chaiachi-
wangapa kankuna. 34 Paikuna, nukata unzawaspa, tukawaspa, asutiwaspka,
wafiuchiwangapami kankuna. Chasa wafiuska kaspapas, kimsa punchapika
ikutimi kaugsaringapa kani.

Zebedeopa wambrakuna, ima Jesusta mafianakuskamanda

35 Zebedeopa wambrakuna, Santiago i Juan suti, Jesuspagma kaillaias-
paka, kasami nirkakuna:

—Iachachig taita, nukanchiima mafianakuskata, imanachu uiawantrangi?

36 Chiura, Jesus tapurka:

—¢Imatak munanakungichi, nuka rurangapa?

37 Chiura ainirkakuna:

—Kam sumaglla mandangapa tiarispa chaiaura, nukanchita tiarichingi:
sugtaka kamba alli ladu, sugtaka kamba lluki ladu.

38Jesuska nirkakunata:

—Mana iachangichichu ima mafianakugta. Nukata chaiawangapami Kka,
iapa achka llakiikunat iukangapa. ¢Kamkunapaschu chasallata pudintran-
gichi, llakiikunata pasangaﬁ){a? Chasallata, nukata chaiawangapami Kka,
wariuchii* tukungapa. ¢Kamkunapaschu chasallata pudintrangichi, wafiu-
chii tukungapa?

39 Chiura ainirkakuna:

—Ari, chasa pudingapami kanchi.

Jesuska nirkakunata:

—Ari, nuka llakiikunasinallatata, kamkunapasmi pasankangichi. Imasa-
mi nuka wafiuchii tukungapa kani: kamkunapasmi chasallata wafiunkangi-
chi. 40 Chi nukapa alli ladu lluki ladu tiarichingapaka, nukata mana chaia-
wakunchu kawangapa. Maikan nukapa Taita agllaskakunatami chasa tiari-
chingapa ka.

41Santiago i Juan ima mafianakuskata uiaspaka, chi sug chunga katiraiag-
kuna rabiarii kallarirkakuna. 42 Jesuska, paikunata kaiaspa, nirkakunata:

—Kamkuna allillami iachangichi: kai alpapi atun mandagkuna, manda-
nakuskapi kaugsagkunata fii ima mana llakispallami mandankuna. Chasa-
llata, malkanpas atun mandagsina tukuspa, mana llakispallami runakunata
charinkuna. 43 Kam kikinpuraka, chasa rurag runakunaka mana kangichi.
Kam kikinpura maikan, Diuspa fiawipi atun kangapa munaspaka, sugkuna-
pa lutrinsina tukuchu. 44 Maikan mas atun taita kangapa munagpas, fiugpa
iukanmi, tukuikunapa lutrinsina kanga. 45 Chasallata kai Runa Tukuskaka
mana samurkachu, sugkunata lutrinsina churangapa. Tukuikunapa lutrin-
sina kangapami nuka samurkani. Nukapa wafiuiwami achkakunata kispi-
chingapa kani.

Sug runa mana flawi kawagta, Jests aliachiskamanda

 10:38 “Sug winja kupata upiangapa”, iapa achka llakiikuna iukangapami niraid. ¥ 10:38 “Sug
baugtismuta chaskingapa”, wafiuchii tukungapami niraia.

46 Jesus katiraiagkunawanta, Jeriké suti puibluma chaiagrirkakuna. Iapa
achka runakuna, paita katichirkakuna. Chimanda llugsinakuura, sug runa
mana flawi kawag, limusna mafiaspa, fiambi kuchupi tiakurka. Chi runa,
Timeopa wambra Bartimeo suti karka. 47 Chi runaka, Nazaretmanda Jesus
Na ialikugta uiaspa, kaparii kallarirka, kasa nispa:

—Davidpa wambra Iaia Jesus, nukamanda llakirii.

48 Achka runakuna, paita pifiaspa, ninakurka:

—Upalla kai.

Paika, ikuti mas sinchimi kaparii kallarirka, nispa:

—Davidpa wambra, nukamanda llakirii.

49 Chasa uiaspa Jesuska, saiarispa, nirka:

—Paita kaiamuichi.

Chi runata kaiaspaka, nirkakuna:

—Alli iuiachirispa, atarii. Kamtami kaiaku.

50 Chasa uiaspaka, kataraiaska katangata sitaspa, utkalla Jesuspagma
chaiagrirka. 51 Chaiagriura, Jesuska paita tapurka:

—¢Imatak munakungi, nuka kamta rurangapa?

Chiura ainirka:

—Nukapa iachachig taita, nuka kawangapami munakuni.

52 Chiura, Jesuska nirka:

—Kam nukamanda suma iuiariskamandami ambirigsamungi. Kunaura
kambagma riilla.

Chasa nigllapi, allilla kawai kallarirka. Nispaka, Jesis maima rikuskama
katii kallarirka.

11

Jerusalén puibluma, Jests iaikugriskamanda

1Jerusalenma fia kaillaianakuspa, Betfajé i Betania suti puiblukuna fia
kawarikuskamanda, Olivos suti lumakama chaiagrirkakuna. Chimanda
Jesuska, iskai katiraiagkunata kacharka, 2 kasa nispa:

—Riichi chi fiugpa ladu uchulla puibluma. Chaiagrispaka, tarigrinkangi-
chimi sug buru wataraiaskata, manara pipas tiariska. Chi buruta paskaspa,
apamungichi. 3Maikan tapuchu: “¢Imapatak chasa ruranakungichi?”: chiura
ainingichi: “Taia Jesustami ministiku. Mafiachii. Nami kutichimunga”.

4 Chi kachai tukuskakunaka, rispa, sug wasi ladullapi buru wataskata
tarigrirkakuna. Chitaka paskarkakuna. 5 Chipi kagkunaka tapurkakuna:

—¢Imapatak buruta paskanakungichi?

6 Chiura, Jestsimasa niskasina ainirkakuna. Chasa uiaspaka, sakirkakuna
apangapa.

7 Chiura, buruta Jesuspagma aparkakuna. Chaiachigrispaka, burupa
wasapi paikunapa katangakunata churarkakuna. Chasapika Jesus, tiarispa,
rii kallarirka. 8 Chasa Jesus rikugta kawaspa, achka runakuna, paikuna
kataraiaska katangakunata flambi suiu mandachirkakuna. Sugkunaka,
pangaiug sacha uchulla malkikunata kuchuspa, fiambi fiambi churarkakuna,
pai ialingapa. 9 Nispaka Jesusta fiugpagkuna i paipa kati rinakug, kasa
kaparispa nii kallarirkakuna:

—Taita Diusta iapa suma kagtami ninchi.

Atun Taita Dius kachamuskami samukungi.

Paipa iapa kuiaskami kangi.

10 Kam samukungimi,

nukanchipa fiugpamanda taita David mandaskasinallatata

suma mandag kangaga.
Taita Dius awa suma luarpi kagtami ninchi:
“Kam, iapa sumami kangi”.

11 Jesus chasa Jerusalenma chaiagrispaka, Diu3£a atun wasi ukuma
iaikugrirka. Chi ukupi tukuita kawaspaka, fia chisiaska kaura, chunga iskai
pai agllaskakunawanta Betania puibluma rirka.

Igus sacha wafiuringapa, Jesus niskamanda

12 Chi kaiandi, Betania puiblumanda rikuskapika, Jesusta iarkai apig-
samurka. 13 Sug igus pangaiug sachata karumandata kawarka. “Chi sachapi
mikui muiumi tianga” iuiaspa, chima kaillaiarka. Chi sachama chaiagri-
uraka, fii ima mikui mana iukarka, manara tiariska kagmanda. 14 Chiura,
Jesuska nirka:

—Kunauramanda, fii imaurapas mana pipas, kai sachamanda muiu
mikungapa kankunachu.

Chasa rimagtaka, paita katiraiagkuna uiarkakuna.

Diuspa atun wasi ukumanda, Jesus katugkunata llugsichiskamanda

15 Chimandaka, Jerusalén puibluma ikuti chaiagrirkakuna. Diuspa atun
wasi ukuma iaikugrispa, Jesuska katugkunata i randinakugta chi ukupi
kawarka. Chimanda, iapa rabiarispa, Eaikunata Hugsichii kallarirka. Kulki
trukagkunapa misakunata i paluma katugkunapa bankukunatapas bula-
chirka. 16 Chasallata, mana sakirka, pipas chi wasi ukuta imapas aparispa
ialingapa. 17 Chipi kagkunatapas iachachirka, kasa nispa:

—Nugpamanda librupi, kasami willaraid: “Nukapa wasi, Taita Diusta
iuiarispa tukuialpakunamanda runakuna mafadirumi kangapaka”. “Kam-
kunaka, sisai kaugsadirusinami rurarkangichi”.

18Jests chasa rimaskataka, iaia sasirdutikuna i Moisés ima niskata iacha-
chig taitakuna uiarkakuna. Chasa uiaspaka, ﬁaita iuiarinakurka, imasapi-
pas wanuchingapa. Nigpika, pai ima 1achachiskakunata tukui runakuna
suma ujnarispa kagmandami paita mancharkakuna.

19 Na tutaiakuura, Jesus katiraiagkunawanta chi atun puiblumanda
llugsirkakuna.

Chiigus sacha chakiriska kaskamanda

20 Chi kaiandi tutata fiambi rinakuskapika, chi igus sachata angumandata
limpiu chakiriska kagta kawarkakuna. 21 Chiura Pedro, iuiarispa, Jesusta
nirka:

—Kawai, iachachig taita. Sachata kam nirkangi wafiungapa; chika fiami
chakiriska ka.

22Jesuska, paikunata ainirka:

—Taita Diusmanda suma iuiai iukangichi. 23 Kasami nuka niikichita:
kamkuna chi suma iuiaiwa mana sug rigcha iuiaspalla, kai lumata nintran-
gichi: “Kaimanda anchurispa, atun kucha iaku ukuma sitarigrii”; kamkuna
Ima niskasinami tukugsamuntra. Imasa niskasina pasaringapa kagta suma
iuiagpika, chasallatami tukugsamunga. 24 Chimanda, kasami niikichita:
Taita Diusta kamkuna ima mafiaspaka, suma iuiarispa, kasa iuiangichi:
“Nami chaskiska kani”. Chasa suma iuiagpikunaka, kamkuna ima mafias-
kasinami tukugsamungapa ka.

25 _Kasapas. Taita Diusta mafiangapa kaura, maikanwa pifiachirinakuska
kagta iuiarichu: ringapami chaid, fiugpa parijuma pasinsiachirinakungapa.
Sugkunata pasinsiagpika, kamkunapa Taita Dius suma luarpi kagpasmi
kamkuna pandariskakunatapas pasinsianga. [ 26 Ikuti kamkuna sugkunata

mana pasinsiagpika, kamkunapa Taita Dius suma luarpi kagpas kamkuna
pandariskakunata manami pasinsianga.]

Kamtaka, ¢;pitak kachamurka, atun tukuspa puringapa?, Jesusta tapuska-
manda

27 Chimandaka, ikuti Jerusalenma chaiagrirkakuna. Diuspa atun wasi
ukupi Jesus purikuura, iaia sasirdutikuna, Moisés ima niskata iachachig
taitakuna i sug taitakunapas paipagma kaillaiarkakuna, 28 tapungapa:

—¢Imapatak chasa ruraspa purikungi? ¢Pitak kamta kachamurka, atun
tukuspa purikungapa?

29Jesuska ainirkakunata:

—Nukapas, kamkunata tapusakichita. Kamkuna ainiwagpika, nukapas
willasakichitami, pi nukata kachamuwaspa atuniachiwaska kagta. 30 ;Pitak

uanta kacharka, baugtisangapa? ¢Taita Diuschu kachamurka? Mana
agpika, ¢runakunachu kacharka? Ainiwaichi.

31 Chiuraka, kikinpura rimarinakurka, kasa iuiarispa:

—“Taita Dius kachamuskami karka” nigpika, paika ainingami: “Nig-
pika, ¢imapatak mana paita uiarkangichi?”. 32 “Runakunalla kachamuskami
karka” mana nisunchi. Tukuikunami Juanmanda iuianaku: “Sutipami
Santu Ispirituwa rimag karka”. Paikunata chimandami manchai iukanchi.

33 Chasa rimanakuspa, Jesusta ainirkakuna:

—Mana iachanchichu, Juanta pi kachamuska kagta.

Chasa ainiura, Jesuska nirkakunata:

—Chimandaminukapas mana willaikichita, pi kachamuwaska kagta, atun
tukuspa kangapa.

12

Ubas sachakunata almagkuna, mana allilla ruraskamanda parlu

1 Chiuramandaka, iuiai apingasina suma parlukunawami rimai kallarir-
kakunata, kasa nispa:

—Sug runa, achka ubas sacha malkikunasi paipa alpapi tarpurka. Chi alpa
muiundi kincha saiachispa, ubas iaku surkudirupassi rurarka. Chasallata,
awa kawitu saiachirka, tarpuskata kawanakungapa. Chasa ruraspaka,
sug runakunata chi ubas sachakunata sakirka, almaspa, chaugpi chaugpi
pallangapa. Chasa sakispaka, karu alpama rirka.

2 _Napallangapa chaiauraka, sug piunta chi almagkunapagma kacharka,
paipa rasiunta chaskingapa. 3 Chi runakunaka, kachai tukuskata apispa,
makaspa, chusa maki kacharkakuna.

4 _—Chiuramanda, ikuti sug piuntasi kacharka. Chitaka kamispa, makaspa,
umapi kuchurkakuna. Chasallata, chusa maki rirka.

5 —Jkuti sug piuntapassi kacharka. Chitaka wafiuchirkakunasi. Chi-
uramandaka, ikuti achkakunata kacharka. Paikunataka makarkakuna.
Sugkunataka wafiuchirkakuna.

6 —Chi duifiuka iukarkasi suglla wambra, iapa kuiaska. Katimakar, paita
kacharka, kasa nispa: “Nukapa wambra kagmanda, mana imapas rura-
puangakunachu”.

7 —Nigpika chi almagkunaka, chi wambrata kawaspa, kikinpura rimarir-
kakuna, kasa nispa: “Kawaichi. Kai alﬁa duifiupa wambrami samuku. Paita-
pas wafiuchisunchi. Chasaka, nukanchipallami kai alpa tukunga”.

8 —Chasa nispaka, paita apispa, wafiuchirkakuna. Chi alpamanda llugsi-
chispa, sitagrirkakuna.

9 Chasa parlaspaka, Jesus nirka:

—Nigpi chi duifiuka, ¢ manachu samuspa, chi runakunata tukuita wafiuchig-
samuntra; nispaka, chi sachakunata ikuti sugkunata almangapa sakintra?

10 —sManachu fiugpamanda librupi kasa willaraiaskata kawarkangichi?
Wasichigkuna wabutiska rumi, wasita charigmi tukugsamurka.
11 Atun Taita Diusmi chasa rurarka.
Nukanchi, iapa ujnarispami chasa ruraskata kawanakunchi.

12 Chi parluta uiaspaka, judiu taitakuna nirkakuna:

—Nukanchitami uiachiku—. Chimanda, Jesusta apichingapa munana-
kurka. Chasa munanakuspapas, achka runakuna chipi kagmanda, manchai
apirkakunata. Chimanda, paita sakispa, anchurirkakuna.

Impuistumanda Jesusta tapuskakunamanda

13 Nispaka, su%( fariseokunata i mandag Herodeswa purigkunata Jesus-
pagma kacharkakuna, pai rimakuskata uiaspa, imapipas pandarigpika, jus-
tisiakunata willagringapa. 14 Chaiagrispaka, chi runakuna Jesusta sumaglla
nirkakuna:

—lachachig taita, nukanchi iachanchimi, kam mana llullaspalla rimagta.
Mana pitapas kawaspallami tukuikunata iwallla sutipa kaskata iachachingi,
imasa Taita Dius munaskasina ruraspa kaugsangapakuna. Chimandami
kasa tapugsamunchi: ¢allillachu ka, Romamanda 1aia mandagta nukanchi
impuistu kuangapa? ¢Pagasunchichu u mana?

. 15 Jesuska iacharka, sungu awalla chasa tapunakugta. Nispaka nirka-
unata:

—c¢Imapatak munanakungichi pandachiwangapa? Impuistu kulki kua-
diruta apamuichi, nuka kawangapa.

16 Chiura, sug kulki apagrispa kuagrirkakuna. Chita kawaspa, Jesuska
tapurkakunata:

—Kai kulkipi, ¢pipa flawitak kawariku? ;Pimandatak willaska niraia?

—Romamanda iaia mandagmanda— ainirkakuna.

17 Chasa ainiura, Jesuska nirkakunata:

—Chasa kagpika, Romamanda iaia mandagpa kaskata paita kuaichi. Taita
Diuspa kaskataka Taita Diusta kuaichi.

Chasa uiaspaka, iapa ujnarirkakuna.

Waruskakuna kaugsaringapa kaskamanda, Jesusta tapuskakunamanda

18 Chiuramanda sug saduseo suti runakuna, Jesuspagma chaiagrirka-
kuna. Chi runakuna iachachidurmi kankuna, wafiuskakuna mana mas
kaugsaringapa kagta. Chaiagrispaka, Jesusta nirkakuna:

19 _Tachachig taita, Moiseska nukanchimanda kasasi willaspa sakirka.
Sug kari kasaraspa, warmi manara wambrakuna iukagllapi wafiugpika, sug
waugkindisi iuka chi biudawa kasaranga; chasaka, wafiug waugkindipa
kuinta wawakuna iukangapa.

20 —Nigpika, kanchis waugkindikunasi tiarka. = Atun waugkindika,
kasaraspa, warmi manara wawakuna iukagllapisi wafiurka. 2! Chiwanka,
kipamanda waugkindisi chi sapalla kidaska warmiwa kasarai iukarka. Chi
waugkindipas, warmi manara wawakuna iukagllapisi wafiurka. Katimanda
waugkinditapas chasallata pasarirka. 22 Chasallatasi tukui kanchis waug-
kindikuna, warmi manara wawakuna iukagllapi wafiurkakuna. Katimakar,
chi warmipas wafiurka. 23 Nigpika, wafiuskakuna kaugsariuraka, ¢ pipatak chi
warmika kanga, chi kanchis waugkindikunawa kasadu kaspa?

24Jesuska ainirkakunata:

—Kasamandami kamkuna pandarispa iuianakungichi: fiugpamanda li-
brupi willaraiaskata fii Taita Diuspa iapa iachaita mana iuiai iukangichichu.

25 Wartiuskakuna kaugsariskauramandaka, kari fii warmi mana kasaran-
ﬁapi kankunachu. Imasa suma luarmanda anjilkunasinami kaugsangapa
ankuna.

26 _Kasapas. ¢Imapatak kamkuna ningichi: “Wafiuskakuna mana mas
kaugsaringapa kankunachu”? ;Manachu kasa Moisés willaraiaskata kawar-
kangichi? Taita Dius, sacha rupakuskamanda rimaspa, kasami paita nirka:
“Nukamikani Abrahampa, Isaakpa i Jakobpa Taita Dius”. 27 Taita Dius mana
kanchu wafiuskakunapa. Kaugsagkunapami Taita Dius ka. Chasa mana
iachaspamiiapa pandarispa iuianakungichi.

Tcliikui mandaikunamanda, ;maikantak mas atun ka?, Jesusta tapuska-
manda

28 Moisés ima niskata sug iachachig taita, Jesuds saduseokunawa rima-
nakuskata uiakurka. Jesus chasa suma ainiskata iachaspa, chi runaka,
paipagma kaillaiaspa, tapurka:

—Tukui mandaikunamanda, ¢maikantak mas atun ka?

29 Chiura, Jesuska ainirka:

—Kai mandaimi tukuikunamanda mas atun ka: “Uiaichi, Israelmanda
runakuna. Nukanchipa atun Taita Diuska, suglla iaiami ka. 30 Kamba
atun Taita Diusta kuiangi kam kikinpa almawa, sunguwa, tukui animuwa
i tukui iuiaikunawa”. 31 Kai katimandapasmi chi mandaisinallatata atun
ka: “Kam kikintasinamiiukangi, tukui runakunatapas kuianga”. Chiiskandi
mandaimi tukuikunamanda mas atun ka.

32 Chiura, chi runaka nirka:

—Allillami ainiwangi, iachachig taita. Sutipami ningi: “Taita Dius, suglla-
mi tia”. Sug rigcha diuska, mana tianchu. 33 “Kam kikinpa sunguwa, tukui
iuiaiwa i tukul animuwa Taita Diusta kuiangichi” i “Kam kikintasinami
iukangi, tukui runakunata kuianga”: chasa ruraikunawaka, Diuspa fawipi
tukui allilla kagtami kawd. Ikuti maitukupas Taita Diusta kamariku karaspa,
ima wagra u animal altarpi rupachiskaka, Diuspa fiawipi maillami ka.

34 Chi runa suma ainiskata uiaspa, Jesuska paita nirka:

—Kamta maillami pisiku, Taita Diuswa tukuskapura kangapa.

Chiuramanda fii pipas, mana mas animu iukarkakuna, Jesusta tapungapa.

Taita Dius agllaska Cristo, Davidpa iaiami ka

35 Diuspa atun wasi ukupi iachachikuspa, Jesuska nirka:

—Taita Diuspa agllaska Cristomanda, ¢imapatak Moisés ima niskata iacha-
chig taitakuna ninkuna, Davidpa wambrapa kati wambra kagta? 36 ;Mana-
chu David kikin, Santu Ispirituwa kaspa, Cristomanda kasa willarka?

Atun Taita Diusmi nukapa iaiata nirka:

“Nukapa alli ladu tiarii,

nuka tukui kamta mana munagkunata apagrispa,

kamba chaki sarudiru ukuma churankama”.

37 Chasami David kikin, Cristomanda nirka: “Nukapa iaia”. Nigpika, ¢ima-
wantak Cristo, paipa wambrapa kati wambra kanga?

Iapa achka runakuna, Jesusta sumagllami uianakurka.

Iachachig taitakunata, Jesus pifiaskamanda

38 Kasapasmi Jesuska iachachispa nikurka:

—Moisés ima niskata iachachig taitakunawa mana iapa sugllapi iuiaiwa
kangichi. Paikuna munankunami, iapa suma kawari katangakuna chura-
rispa puringapa. Kallipi paikunawa tupanakuskapi munankunami, iapa
suma kuiaiwa kumurispa, “Puangi, taita waugki” ningapakunata. 3% Tanda-
ridiru wasikunapipas munankunami, atun taitakuna tiaridiru fiugpa ladu

tiaringapa. Chasallata, maima kunbidagpi suma mikungapa kaiaura, fiugpa
ladu tiaringapami munankuna. 40 Warmi sapalla kidaskakunata wasi-
kunatami kichudur kankuna. Nispaka, kawachiringapagllami unai Taita
Diusta rimanakudur kankuna. Chasa ruraskakunamandami sug luarpi
sugkunamandapas mas llakiipi justisiai tukungapa kankuna.

Sug mana iukag warmi, Taita Diusta kulki karaskamanda

41 Diuspa atun wasi ukuma sugnigmanda iaikugrispaka, Il(esfls, kulki
churadirukuna ladullapi tiarigrirka. Chipika, runakuna imasa kulki chura-
nakuskata kawakurka. Achkakuna, iapa iukagkuna kaspa, achka kulki
churanakurka. 42 Chiura sug warmi mana iukag sapalla kidaskaka, chaiag-
rispa, iskai uchulla kulkillami churarka. 43 Chasa kawaspa Jesuska, paita
katiraiagkunata kaiaspa, nirka:

—Kasami nuka niikichita: chi warmi mana iukag sapalla kidaska, tukui-
kunamanda mas achka churagmi niraid. 44 Sugkunaka, paikunapa puchus-
katami churarkakuna. Ikuti chi warmika, mana iukaspapas, pai mikungapa
charikuskatami tukuita kararka.

13

Diuspa atun wasita puchukai tukungapa, Jesus willaskamanda
1 Diuspa atun wasi ukumanda Jesus llugsikuuraka, sug paita katiraiag,
ujnarispa, nirka:
—Kawamuli, iachachig taita. Askurinti iapa atun kantiaska rumikunawa
saiachiska suma wasikunami ka.
2Jesuska, paita nirka:
—Kai atun wasikunamanda kasami willaiki: chi tukui piachiska rumi-

kuna, fii sug mana sakingapa kankunachu. Tukuitami urmachispa
puchukangapa kankuna.

Kai alpa puchukarii puncha manara chaiagllapi, imasa kawaringapa
kaskamanda

3 Jesus fia Olivos lumapi, Diuspa atun wasi sug ladu chimba kawariipi
{(iarigrirka. Chiura Pedro, Santiago, Juan i Andrés, paillawa kaspa, tapurka-

una:

4 _Nukanchita willai: ¢imauratak chasa pasaringa? Na tukui chasa pasa-
ringapa kagta, ¢imawatak kawachinga?

5 Chiura Jesuska, nii kallarirkakunata:

—iUjalallapas maikan, kamkunata llullachispa pandachichukuna!
6 Achkakunami, nukasina tukuspa, samungapa kankuna, kasa nispa:
“Nukami Taita Dius agllaska Cristo kani”. Chasa rimanakuskawaka achka
runakunatamillullachingapa kankuna.

7 —Tukuimami mana llakispalla wafiuchinakugta iacharingapa ka; kam-
kuna mana mancharinakungichi. Chasami pasaringapa ka. Nigpipas, kai
alpa puchukarii puncha manara chaiamuska niraianchu. 8 Nugpami sug
mandag alpanigmandakunawa sugnigmandakunawa wafiuchinakui tian-
1g(apa ka. Sugnigmanda sugnigmandami alpa kuiurispa chapurispa ringapa

a. Iapa iarkaimi tiangapa ka. Chi llakiikuna pasariska, chara kallariillami
kangapa ka.



SAN MARCOS 13:9 95 SAN MARCOS 13:27

9 —Allilla iuiarispa kaugsanakungichi. Kamkunata apispa, justisiakuna-
Eagmami apangakuna. Tandaridiru wasikunapimi kamkunata asutinga-
una. Kamkuna nukawa kagmanda, atun mandagkunapagmami purichin-
gakuna, justisiai tukungapa. Chiura, paikunata nukamandami willankangi-
chi. 10 Nukamanda Alli Willaita tukui runakunata kai alpapi willaurami kai
alpa puchukarii puncha kangapa ka.

11 _Justisiakunapagma kamkunata apaura, mana iapa iuianakungichi:
“¢Imasami paikunata ainini?”. Ainingapa chaiaura, kikin Santu Ispiritumi
iuiachingapaka. Kam kikinkunapa iulaiwa mana rimanakungapa kangichi-
chu. Santu Ispiritumi kamkunata allilla rimachingapa ka.

12 _Chi punchakuna sugkuna, waugkindikunatami kuangakuna, wafiu-
chii tukungapa. Chasallata taitakunapas, paikunapa wambrakunatami
wafiuchingapa kuangakuna. Wambrakunapas, taita i mamandita kun-
tra tukuspa, wafiuchingapami kuangakuna. 13 Tukuikunami kamkunawa
rabiaringapa kankuna, kamkuna nukawa kagmanda. Chasa pasanakuspa-
pas, wahunkama nukallawa iuiarispa kagkunami kispiringapa kankuna.

14 _Japa jiru mana kawangasinami rurangapa kankuna; sug ianga dius-

sina rigchata Diuspa atun wasi ukupimi® saiachingapa kankuna. Chitaka,
kamkuna kawangapami kangichi. (Santu Ispirituwa rimag willaraiaskata
allilla iuiaiwa iuiarispa kawangichi.) Chasa kawaspaka, Judea alpapi kaug-
sanakug sachukuma mitikuchukuna. 15 Maikanpas wasi truja awapi kag-
kuna, mana uraikunakuchu, ukuma iaikuspa, imakuna apangapa. Imasa
kaskasinalla mitikuchukuna. 16 Chasallata maikanpas chagrapi kagkuna,
mana wasima kutichukuna, katanga u imapas tandachingapa. 17 jAi, mai-
kan warmijimkuna, chi punchakuna wigsawa ungug u uchulla markaska
kagkuna! 18 Taita Diusta mafiangichi, mana chaiachu, tamia puncha mitikui
tiangapa.

19 —Chi punchakuna, askurinti iapa llakiimi tian%apa ka. Taita Dius
kai alpa wifiachiskauramandata kunankama, chasa llakiika mana tiaska
kanchu. Chasallataka, kunauramanda mana ikuti chasa tiangapa kanchu.
20 Atun Taita Dius chi llakii punchakunata mana pisiachigpika, fii pipas
manachar kispirintra. Pai agllaskakunata iapa kuiaspami chi puncha-
kunata pisiachingapa ka.

21 _Chiurakuna, kamkunata ninakungami: “Uiamuichi. Taita Dius
agllaska Cristo, kaipimi ka” u “Chipimi ka”. Chasa ninakugpipas, kam-
kuna mana uiangichi. 22 Chi punchakuna, iapa llullachigkunami kawarig-
samungapa kankuna, kasa nispa: “Nukami Cristo kani” u “Nukami Santu
Ispirituwa rimag kani”. Chi runakunaka, mana imaurapas kawaskasina
1 ujnaringasinami kawachingapa kankuna. Chasa kawachiskawaka Taita
Dius agllaskakunatapasmi fialla llullachingapa kankuna. 23 Chasa uiaspa,
kamkunaka allilla iuiarispa kaugsanakungichi. Manara chasa tukungapa
chaiagpitami tukui allilla willaikichita.

Jesus imasa tkuti samungapa kaskamanda
24 _Chi iapa llakii punchakuna ialiskauramandaka, indimi amsaiangapa
ka; killapas, manami Il)(unchaiachin apa ka; 25 istrillakuna, awamandami
urmangapa kankuna; kai alpamanda awa ladu tiaskakunapasmi kuiuchii
tukungapa kankuna. 26 Chiura, kai Runa Tukuskatami kawawangapa kan-
kuna. Nukapa tukui iapa suma iachaiwa puiukunapimi samungapa kani.
27 Samuspaka, nukapa anjilkunatami kachasa. Paikunaka, nuka agllaska

*
13:14 “Maipi mana allilla kaskapi”, Diuspa atun wasi ukupimi niraid.

runakuna sug kuchu sug ladu kuchu kai alpapi kaskakunata, tukuikunata-
mif tandachipuangapa kankuna.

28 _Kai iuiai apingasina suma rimaiwa iachaikuichi. Imasami igus sacha
malkikuna wifiaspa, pangakuna fia susuriura, kamkuna kawaspa, ningichi:
“Nami alli punchakuna chaiamuku”: 29 chasallata kamkuna, tukui chasa
pasarinakuskata kawaspaka, flami iachankangichi, nuka fia chaiamukugta.

30 —Kasami nuka niikichita: manara tukui kunaura kaugsagkuna wafiug-
pimi tukui chasa pasaringapa ka. 31 Sugluarikai alpaluar puchukarigpipas,
nuka ima niskaka mana ialingapa kanchu.

32 _Ima puncha ima ura chasa tukugsamungapa kagta, mana pipas
iachanchichu. Ni suma luarmanda anjilkuna fii Diuspa wambrapas mana
iachanchu. Nukapa Taitallami iachd. 33 Chimanda, sumaglla iuiaiwa
rigcharaiagsina kangichi. Kamkunapas manaiachangichichu, ima ura nuka
samungapa kagta.

34 —Chi puncha chaiangapa kagta kasa iuiarintranchi. Sug patrun, sug-
sinama ringapa kaspa, wasimanda llugsikuspa, paipa piunkunata sug sug
imasa chaiaskasina rurangapa sakirka. Shanzatapas iuiachirka, rigcha-
raiaspalla suiakungapa. 35 Chi runakuna mana iacharkakuna, patrun
imaura kutimungapa kagta. Chasallatami kamkunapas mana iachangichi:
¢amsaiakuurachu chaiamusa, u chaugpi tuta, u gallu kantaura u tutata
pakarikuura? Chimanda, iuiaipilla kangichi. 36 jAmalai pufiuriska kagsinata
shachigsamuntrani! 37 Nuka ima kamkunata niska, tukuikunatami nini:
“Iuiaipilla kangichi”.

14

Jesusta wafiuchingapa iuianakuskamanda
1Tanda mana libadurawa mikudiru punchakuna fia chaiakuura, paskua
suti atun punchapa iskai punchalla pisikuura, chi punchakuna, iaia sasir-
dutikuna i Moisés ima niskata iachachig taitakunaka paipura rimarina-
kurka, Jesusta pakalla apispa wafiuchingapa. 2 Iuiarispa ninakurka:
—Kai atun punchakunaka, mana paita apichisunchi. Apichigpika, tukui
runakuna, iachaspaka, nukanchiwami rabiaringakuna.

Jesuspa umapi, sug warmi suma asna asiti talliskamanda

3 Jesus, Betania puiblupi karka, Simén suti runapa wasipi. Chi Simén,
aicha ismui unguiwa fiugpata karka. Jesus mikuspa tiakuuraka, sug warmi
chaiagrirka. Chi warmi, nardo suti suma asna asiti iapa bali kulkiwa
randispa, marmul rumi butillapi apaspami chaiagrirka. Nispaka, chibutilla
kungata pakispa, Jesuspa umapi asitita tallirka. 4 Chasa kawaspaka sug-
kuna, rabiarispa, kasami kikinpura ninakurka:

—¢Imapatak chi suma asna asiti, ianga talli? 5 Chita, kimsa patsa puncha
1g{anaska ialigta bali kulkimanda katuspa, mana fiiimapas iukaskakunata chi

ulkikunata karangapami chaiakurka—. Chasa rimanakuspa, chi warmita
pifiagsinami ninakurka.

6Jesuska nirkakunata:

—Ianga kawaichi. ¢Imapatak kai warmita ninakungichi, mana allilla
ruragta? Paika, allillami rurawarka. 7 Ni ima mana iukagkunata imaura-
Easmi iukangapa kangichi. Kamkuna paikunata suma rurangapa munagpi-

una, paikunaka tiangapagllami kankuna. Ikuti nukataka sug ratullami
kawawanakungichi. 8 Kai warmi, mailla pudiskaka allillami rurawa. Kai

 13:27 “Chusku wairanigmanda”, tukuinigmandami niraid.

suma asitiwa talliwaskaka niraianmi nukapa kuirpu wafiuskata pamban-
gapa fia allichiska sakigsina. 9 Kasami nuka niikichita: tukui alpapi, mai-
pipas nukamanda Alli Willaita willaskapi, kai warmi ima rurawaskatapas
parlangapami kankuna, paimanda mana kungarispalla.

Jesusta apichingapa, Judas Iskariote maskaskamanda
10 Nigpika chunga iskai Jesus agllaskakunamanda Judas Iskariote sutika,
iaia sasirdutikunapagma rispa, nirkakunata:
—Jesusta apichisakichita.
11 Chasa uiaspaka, sumaglla kuntintarispa nirkakuna:
—Kulkimi kamta karasunchi—. Chiuramandaka, Judas maskai kallarirka,
imasa Jesusta apichingapa.

Iaia Jesus, fia waflungapa chaiakuura, katiraiagkunawa mikuskamanda

12 Tanda mana libadurawa mikudiru kallarii puncha chaiarka; chiuralla-
tata paskua ubija wafiuchispa mikungapa. Chi punchaka, Jesusta katiraiag-
kuna paita tapurkakuna:

—Paskua punchapa mikui kam mikungapa, ¢maipitak munangi, nukanchi
allichigringapa?

13 Chiura Jesuska, iskai paita katiraiagkunata kacharka, kasa nispa:

—Riichi Jerusalén puibluma. Chipi chaiagriuraka, sug runa iaku wabkana-
wami tupanga. Paita katichingichi. 14 Chi runa sug wasima chaiagriskapika,
chi wasiiugta nigringichi: “Nukanchita iachachig taitami kachamu, kamta
tapungapa: ‘¢Maikan uku ladutak nukapa purigkunawa paskua mikungapa
kani?’.” 15 Chiura chi runaka, awapi sug atun uku tukui ima ministiskakuna-
wa tim allichiskatami kawachingapa ka. Nukanchi mikungapa, chipi alli-
chingichi.

16 Chi kachai tukuskakuna Jerusalén puibluma chaiagriuraka, tukui imasa
Jesus niskasina allilla tukugsamurka. Chipimi allichirkakuna, paskua
mikungapa.

17 Na tutaiauraka, Jesus paipa chunga iskai agllaska runakunawanta
chaiagrirka. 18 Tukuikuna mikuspa tianakuura, Jesuska nirkakunata:

—Kasami nuka niikichita: kamkuna nukawa mikunakuskamanda, sugmi
apichiwangapa ka.

19 Chasa uiaspa, iapa llakirirkakuna. Nispaka tukuikuna, sug suglla tapui
kallarirkakuna:

—¢Nukachu apichingapa kaiki?

20Jesuska ainirkakunata:

—Kam chunga iskaikunamanda, kai platupi nukawa tanda makiwa juku-
chispa mikunakugmanda sugmi apichiwangapa ka. 2! Imasami fiugpa-
mandata willaraid: chasallatami kai Runa Tukuskata ﬁasariwangapa ka.
Chasa kagpipas, jai, chi runa apichiwag! Chasapaka, chi runa mana tiag-
samunmi.

22 Chara mikunakunkama Jesus, tandata makipi charirispa, “Pai Sifiur”
Taita Diusta nirka. Tandata pitichispa, paikunata kuaspa, kasami nirka:

—Chaskiwaichi. Kai, nukapa kuirpumi ka.

23 Nispaka, sug binu kupata makipi charirispa, “Pai Sifiur” Taita Diusta
nispa, paikunata kuarka. Chiura, tukuikunami upiarkakuna.

24Upianakunkama, Jesuska nirkakunata:

—Kai, nukalpa iawarmi ka, Taita Diuswa i runakunawa ikuti pasinsiachi-
rispa sumaglla tukungapa. Achkakunamandami chi iawar llugsispa icha-
ringapa ka. 25 Kasami nuka niikichita: ubas iaku mana mas upiangapa ka-
nichu, imaura Diuspa suma mandai puncha chaiankama.

Jesusta mana rigsinichu, Pedro ningapa kaskamanda

26 Mikuskauramanda, kantaspaka, Olivos lumama rirkakuna. 27 Chipi,
Jesuska nirkakunata:

—Kasami fiugpamanda librupi willaraid: “Ubija kawagtami wafiuchisa.
Chiura paipa ubijakuna, kasama chasamami mitikungapa kankuna”.
Chasallatami kamkuna, sakiwaspa, mitikungapa kangichi. 28 Nuka, wafiuspa
kaugsarispaka, Galilea alpapimi fiugpa kagrisa. Chipimi kawarisakichita.

29 Chiura, Pedroka nirka:

—Kamta tukuikuna sakigpipas, nukakar manima.

30Jesuska nirka:

—Kasami nuka niiki: kai tuta, gallu manara iskai biaji kantagpimi kamka
kimsa biaji nukamanda ningapa kangi: “Paita mana rigsinichu”.

31Pedroka, mas sinchi nirka:

. —K%mwa waflungapa chaiawagpipas, fii imaurapas mana chasa ningapa
anichu.

Tukuikuna, chasallata nirkakuna.

Jetsemani wirtapi, Jests Taita Diusta mafiaskamanda

32Jetsemani suti wirtapi chaiagrispaka, Jesuska katiraiagkunata nirka:

—Kaillapi tianakuichi, nuka Taita Diusta mafiaspa rimagrinkama.

33 Chasa nispa, Pedro, Santiago i Juanta pusaspa, mas karuajma rirka.
Chipika, iapa llakii irkiaimi tukurka. 34 Nispaka, chi kimsandikunata nirka:

—Nukata iapa llakii wafiungasinami iuiachiwaku. Kamkuna kaillapi suia-
waichi, mana pufiurispalla.

35 Chasa nispaka, mas fiugpasinama rispa, kungurirka. Alpama tupagta
kumurispa, Taita Diusta mafiai kallarirka, kasa nispa:

—Alli kagpika, ¢manachu pudirintra, kai llakiita anchuchiwangapa?—.
36 Kasaﬂasmi nikurka— Kam Taitiku, tukuimi pudingi. Kai iapa llakiita™
anchuchiwai. Nuka chasa munakugpipas, nuka imasa munaskasina mana
tukuchu. Kam imasa munaskasina rurai.

37 Chasa nispa, chi kimsandikunapagma kutispaka, pufiunakuskata tarig-
rispa, Simon Pedrota nirka:

—c¢Imapatak pufiurirkangi? ¢Manachu fii sug ratullapas rigcharaiangapa
pudirkangi? 38 Mana pufiurispalla, Taita Diusta mafianakuichi, tukui mana
allilla ruraikuna kamkunata mana chaiachu. Sungupi allilla rurangapa
munanakuspapas, kuirpupika iapa sambami kangichi. Chiwami mana
pudingichi, allilla rurangapa.

39 Chasa nispaka, ikuti rispa, Taita Diusta imasami fiugpata mafiakurka:
chasallatami parisma mafiarka. 40 Sug ratuma ikuti paikunapagma kutiura,
pufiunakuskata tarigrirka. Paikunapa fiawi, dipufiui wafiunakurka. Chi-
manda, paikunata niura, mana iacharkakuna ima aininga.

41 Chasallata fia kimsama Taita Diusta mafiakugrispa, paikunapagma
kutispa, Jesuska nirkakunata:

—Kunaura samariichi, pufiuichi—. Nispaka, chiuralla nirka— Chilla. Nuka-
paura chaiarkami. Kai Runa Tukuska, mana allilla rurag runakunapa maki-
pimi fia urmarka. 42 Atariichi. Akushi. Apichiwag runa, fiami kaillaiamuku.

Jesusta apiskakunamanda
43 Jests chasa rimakugllapi, Judaska chipi chaiagrirka. Chi runa, Jesuspa
chunga iskai agllaskakunamandami karka. Chi runawaka achkakunami

*
14:36 “Kai winja kupata”, iapa llakiitami niraid.

chaiagrirkakuna, ispada i garutikuna charispa. Paikunaka, iaia sasirduti-
kuna, Moisés ima niskata iachachig taitakuna i sug judiu taitakuna kachas-
kakunami karkakuna.

44 Chi Judas, manara rispalla, willaska karka, kasa nispa: “Maikanta nuka
muchasa; chimi ka. Chita apispa, suma wataspa apangichi”. 45 Imasa niska-
sina chaiagringallawa, Jesuspagma kaillaiaspa, nirka:

—Puang], iachachig taita—. Chasa nispaka, paita mucharka.

46 Chasa muchaura, Jesusta apirkakuna.

47 Chasa kawaspaka, sug Jesuswa kagpura, ispada surkuspa, iaia sasir-
dutipa lutrinta piaspa, sug rinri ialigta kuchurka.

48 Chikama Jesuska, Judaswa riskakunata tapurka:

—¢Imapatak nukata, sisaitasina ispada i garuti kaspikunawa apiwangapa
samunakungichi? 49 Tukui Eunchakunami nuka, kamkunapa chaugpipi,
Diuspa atun wasi ukupi iachachispa karkani. Chipika, ¢imapatak mana
apiwarkangichi? Nigpika iukarkami, tukui kasa pasaringa, hugpamanda
librupi willaraiaskasina tukugsamungapa.

50 Chiura Jesuswa tukui kagkuna, paillata sakispa, mitikurkakuna.

51 Jesusta apanakuura, sug musuka, suglla katanga katarispa, katichi-
kurka. Paitapas apinakurka. 52 Paika, katangata sitaspa, llatanmi mitikurka.

Judiu taitapura sugllapi tandariska kaskapi, Jesus kaskamanda

53Jesusta apispaka, chi runakuna iaia sasirdutipa wasima chaiachigrirka-
kuna. [aia sasirdutikuna, Moisés ima niskata iachachig taitakuna i sug taita-
kunapas, tukuikunami chipi tandariska karkakuna. 54 Pedroka, karu karu-
llapi katichispa, chi wasi kanchakama chaiagrirka. Nispaka, iaikuspa, chi
wasi kawag runakunawa tiarigrirka, nina kunuspa.

55 Jaia sasirdutikuna i tukui judiu taitakunapas maskanakurka, pipas
willantra, ima pandariipas Jesus iukagta; chasaka, paita wafiuchingapa
pudingapa. Chasa maskanakuspapas, manima tarirkakuna. 56 Achkakuna,
paimanda llullaspa willanakurka. Nigpika, kikinpura sug rigcha sug rigcha
ninakuspa, mana iacharirka, maikan mana allilla kagta.

57Tkuti sugkunaka, saiarispa, Jesusmanda llullaspa, kasa nirkakuna:

58 _Kasa niskatami uiarkanchi: “Kai Diuspa wasi runakuna ruraskata,
nukami puchukangapa kani. Nispaka, kimsa punchallapimi sug wasi runa-
kuna mana saiachiskasina saiachingapa kani”.

59 Chi runakuna chasa rimanakusifalpas, ikuti paipura sug rigcha sug
rigcha ninakuspaka, fii imapi mana allilla tukurka.

60 Chiuramanda iaia sasirduti, chaugpipi saiarispa, Jesusta tapuchirka:

—Kammanda mana allilla rimanakuskataka, ;imapatak mana ainingi?

61Jesuska, upallami karka, mana imapas ainispalla.

Ikuti chi iaia sasirdutika, paita tapuchirka:

—Nigpi, ¢kamchu kangi Cristo suti lapa suma atun Taita Diuspa wambra?

62 Chiura, Jesuska ainirka:

—Ari, nukami kani. Kai Runa Tukuskata kawawangapami kangichi, tukui
manduiug Taita Diuspa alli ladu tiaku%lta. Suma luarmanda puiukunapi
samukugtapasmi kawawangapa kangichi.

63 Chasa uiaspa chi iaia sasirdutika, iapa rabiarispa, kikinpa katangata
llikichirirka, kasa nispa:

—¢Imapatak sugkunata suianakusunchi, paimanda imapas willangapa?
64 Nami nukanchi kikin uiarkanchi, imasa Taita Diussina tukuspa willarigta.
Kamkuna, ¢imatak ningichi?

Chiura tukui chi taitakuna, Jesusmanda ainirkakuna:

—Paita wafiuchiimi chaia.

65 Chiuralla sugkuna, Jesusta tukaspa, paipa fiawita kilpaspa, puifiitiaspa
rurarkakuna, kasa nispa:

—Willamui: ¢pitak kamta piarka?—. Nispaka, Jesis mana mitikungapa
kawagkunapas chasallata piaspa charirkakuna.

Jesusta mana rigsinichu, Pedro niskamanda

66 Chikama Pedroka, chi wasi ura ladu kanchallapimi karka. Chiura iaia
sasirdutipagpi sug kawag warmi, Pedropagma kaillaiarka. 67 Chi warmika,
paita nina kunukuskata kawaspa, ikuti allilla kawaspa, tapurka:

—¢Manachu kampas, chi Nazaretmanda Jesuswa purikurkangi?

68 pedroka, chasa uiaspa, ainirka:

—Manima iachanichu, kam imamanda chasa rimakugta.

Chasa ainispaka, kancha ladu, iaikudiru atun punguma llugsirka. [Chasa
kagllapi, gallu kantarka.] 69 Chi warmika, Pedrota ikuti chipi kawaspa, chipi
kagkunata nii kallarirka:

—Kai runapasmi paipura ka.

70 Pedroka, ikuti chasa uiaspa, ainirka:

—Manima.

Tkuti sug ratullapi, chipi kagkunapas Pedrota nirkakuna:

—Kampas, sutipami chi runapura kangi. Galilea alpamandami kangi.

71 Chiura Pedroka, kikinmanda mana suma rimarispa, nii kallarirka:

—Nukaka, Diuspa fawipi sutipami niikichita, mana llullaspalla. Nukaka,
chi kamkuna rimanakuskamanda runata mana rigsinichu.

72 Pedro chasa nigllapika, gallu ikuti kantarka. Chiura iuiarigsamurka,
imasaJesuskikin Pedrota nigta: “Gallu manara iskaibiaji kantagpimikamka
kimsa biaji nukamanda ningapa kangi: ‘Paita mana rigsinichu’.” Chasa
iuiarigsamuspaka, iapa llakirispa, wakai kallarirka.

15

Mandag Pilatos kaskapi, Jests kagriskamanda

1 Pakariska kagllapi, iaia sasirdutikuna i Moisés ima niskata iachachig
taitakuna, tukui judiu taitakunawa ikuti tandarirkakuna. Nispaka, Jesusta
wataspa, Pilatos suti mandagpagma chaiachigrirkakuna. 2 Chiura Pilatoska,
Jesusta tapuchii kallarirka:

—Kam, ¢judiukunapa atun mandagchu kangi?

Chiura, Jesus ainirka:

—Sutipami kam chasa nirkangi.

3 Chiuraka iaia sasirdutikuna, Jesusmanda achka mana allilla ruragta
nispa juchachinakurka. 4 Pilatoska, ikuti Jesusta tapuchirka:

—¢Imapatak mana ima{)as ainingi? ;Manachu uiakungi, kam achka mana
allilla ruraskakunata willawanakugpipas?

5 Jesuska, fii imapas mana ainirka. Chimanda Pilatos, iapa ujnarispa
kawarka.

Jesusta wafiuchigriichi, Pilatos niskamanda

6Wata watapi atun puncha chaiaura, Pilatos iacharka, sug karsilpi kaskata
runakuna mafiaskata kacharinga. 7 Chi punchakuna, Barrabdas suti runami
karsilpi wichkaraiarka. Chi runa karkami mandagkunata wafiuchispa
puchukangapa kagkunapa iaia. 8 Nigpika sug runakuna, Pilatospagma
chaiagrispa, paita mafiai kallarirkakuna:
. —Ilfam Imasami iachangi kacharinga: chasallata kunaurapas sug runata

acharii.

9 Pilatoska tapurkakunata:

—¢Munanakungichichu, judiukunapa atun mandagta nuka kacharin-
gapa?—. 10 Pilatos allillami iacharka, iaia sasirdutikuna, ianlgla Jesusta
mana munaspa, waniuchingapa munanakugta. Chimandami chasa chipi
kagkunata tapurka.

11 Taia sasirdutikunaka, chipi kagkunawa chapurispa chapurispa rirka-
kuna, kasa nispa:

—Mafiaichi, Barrabasta kacharichu.

12 pajkuna chasa mafiaura, Pilatoska ikuti tapurkakunata:

—Nigpika, ¢imatak munanakungichi, kai runata kamkuna judiukunapa
atun mandag sutichiskata nuka rurangapa?

13 Pajikunaka, kaparispa ainirkakuna:

—Kruspi churaspa watiuchii.

14 pilatos tapurkakunata:

—Kamkunataka, ¢imapitak kawari, mana allilla ruraska kagta?

Paikunaka, mas sinchi kaparispa, ikuti nirkakuna:

—Kruspi churaspa wafiuchii.

15 Chiura Pilatos, paikunata alli iuiachiiwa sakingapa, Barrabasta kacha-
rirka. Jesustakar mana llakispalla iapa asutichirka. Nispaka, suldadu-
kunapa makipi sakirka, paikuna kruspi klabaspa wafiuchingapa.

16 Chiura chi suldadukunaka, Jesusta chi mandal%pa wasi kanchamalla
pusarkakuna. (Chi wasi, “pretorio” suti ka.) Chipika, tukui suldadukuna
tandachirirkakuna. 17 Nispaka, Jesusta suti[fa mandagsina kawaringapa,
pukakatangakatachirkakuna. Ispinakunalla llaugtu simbaspa, paita umapi
churachirkakuna. 18 Churachispaka, paita kamispa, nii kallarirkakuna:

—Puangi, kam judiukunapa atun mandag. ¢Allillachu kapuangi?—.
19 Chasa ninakuspaka, paita umapi pukungawa piaspa, tukaspa richirka-
kuna. Chasallata, muchanakugsina, fiugpa ladu kungurispa karkakuna.
20 paita chasa asiskauramandaka, puka katangata surkuspa, ikuti kikinpata
churachirkakuna.

Jesusta kruspi klabagriskakunamanda

Chi wasimandaka Jesusta llugsichirkakuna, paita kruspi klabagringapa.
21Rinakuskapika, Sirene puiblumanda Simén suti runa fiambipi tuparka. Chi
Simon, Alejandro i Rufopa taita karka. Paika, chagramandami chaiamu-
kurka. Paitaka, Jesus markaspa apakuska krusta markachirkakuna.

22 Golgota suti pambamami Jesusta chaiachigrirkakuna. (Chi Gdlgota
niraianmi: “Uma Tullu pamba”.) 23 Chipika, mira kupal chapuska binu
paita karanakurka. Paika, chita mana upiangapa munarka. 24 Nispaka,
paita kruspiklabarkakuna. Jesuspa katangakunataka, suldadukuna suirtipi
pugllarkakuna, iachangapa: imasami chaid, paipura sug sug apangapa.

25 Chaugpi tutatami Jesusta kruspi klabarkakuna. 26 Krus uma awa ladu,
sug willaraiaskami churarkakuna, kawaspa, imamanda wafiuchii tuku-
ﬁugta iachangapa. Chipi, kasami niraiarka: “Judiukunapa atun mandagmi

a’.

27 Chillapita, iskai sisaikunata kruspi klabaspa saiachirkakuna: sugtaka
Jesuspa alli ladu, sugtaka paipa lluki ladu. [ 28 Chasawami fiugpamanda
librupi imasa willaraiaskasina tukugsamurka. Chipika, kasami niraiarka:
“Paipas, jiru ruragkunawa sugllapimi kawarirka”.]

29 Chipi ialinakug, Jesusta kawaspaka, uma kaima chima chabsichirispa
kaminakurka, kasa nispa:

—Ajaa, wanai. Kamsina ningi, Diuspa atun wasita lim wagllichispa,
ikuti kimsa punchallapi saiachingapa; 30 kunaura kam kikin kispichirii.
Krusmanda uraikui.

31 Chasallata iaia sasirdutikunapas, Moisés ima niskata iachachig taita-
kunawa Jesusta iapa unZaspa ninakurka:

—Chiins, sugkunata kispichigsamurkasi. Nigpika, pai kikinka mana pudi
kispichiringapa. 32 Cristo suti Israelmanda runakunapa atun mandag, kuna-
uraka krusmanda kam kikinlla uraikui. Chasa kawaspamikammanda suma
iuiarisunchi.

Jesuswa sugllapi kruspi kagkunapas, paita kaminakurka.

Jests waRluskamanda

33 Na chaugpuncha tukuskauramanda chaugpi chisikama, tukui alpa lim
tutaiagsamurka. 34 Chaugpi chisi kaura, Jesuska sinchi kapariiwa kaparirka,
kasa nispa:

—Eli, Eli, ;lema sabaktani?—. Chi niraianmi: “Nukapa Dius, nukapa Dius,
¢imapatak nukata sapalla sakiwangi?”.

35 Chasa uiaspaka, chipi saianakugpura ninakurka:

—Uiamui. Elias suti fiugpamanda willagtami kaiaku.

36 Chasa iuiarispaka, sug paipura saianakuskamanda kalparka. Winja
binuta ispunjawa jukuchispa, chaglla puntapi churarka, Jesuspa simima
atarichispa, chupachingapa. —Kawasunchi— nirka—, ¢sutipachu Elias samg,
paita uraikuchingapa?

37 Jesuska, sinchi kaparispa, wafiurka. 38 Wafiugllapi, Diuspa atun
wasi ukupi atun linsu arkaraiaska, awanigmanda ura ladukama chaugpi
chaugpimi llikirigsamurka. 39 Jesuspa fiawi ladu kapitan saiakugka, Jesusta
imasa wafhugta kawaspaka, nirka:

—Kai runa, sutipami Taita Diuspa wambra karka.

40 Sug warmikunapasmi chipi karkakuna, karumandalla kawaspa. Pai-
pura karkakunami Maria Magdalena, Salomé i sug Maria sutipas; chi Maria,

kati Santia%lo i Josepa mama. 4! Paikuna karkakunami Galilea alpa suiu
esusta sugllapi katiraiagkuna, paita imapipas aidaspa. Achka sug warmi-

kunl?plfls, Jesuswa Jerusalenma Galileamanda rispa, paikunawa sugllapi
arkakuna.

Jesus pambai tukuskamanda

42 Warda punchapa tukui suma allichidiru puncha fia chisiarka. Ka-
iandika, warda puncha pakarikurka. 43 Chimanda Arimatea puiblumanda
José suti runaka, Pilatospagma rirka. Chi runa, judiu mandagkunapura
atun taitami karka. Paika, Diuspa suma mandai chaiamungapa punchata
suiakurka. Pilatospagma rispaka, mana manchaspalla iaikugrispa, Jesuspa
kuirputa mafiarka. 44 Pilatoska, Jesusmanda ujnarispami uiarka, fia wafiuska
kagta nigmanda. Nispaka, chi kapitanta kaiaspa, tapuchirka:

—¢Sutipachu Jesus fla wafiuska ka?

45 Sutipa kagta iachaspaka, Joseta: —Imasa mafiakuskasina, chasa rurai—
nirka. 46 Chiura Joseka, suma linsurandispa, Jesusta krusmanda uraikuchig-
rirka. Nispaka, suma linsuwa maituspa, murtajarka. Sug rumi pifiapi atun
utkuchiskapimi Jesuspa kuirputa churagrirkakuna. Nispaka, utku punguta
sug atun rumiwa wichkarkakuna. 47 Maria MagdalenaiJosepa mama Maria-
pas kawarkakuna, maipi Jesuspa kuirputa churagrigtakuna.

16

Jestis pambaraiaskapi manima tarigriskamanda

1 Judiukunapa warda puncha fia ialiska kaura, Maria Magdalena, San-
tiagopa mamandi Maria i Salomé, suma asna iaku randirkakuna, Jesuspa
kuirpupi talligringapa. 2 Nispaka, simana kallarii puncha u dumingu iapa
tutata, indi fia llugsigllapi, Jestis pambaraiaskama rirkakuna. 3 Nambipi,
kikinpura tapurinakurka:

—Chi atun utkuchiska pungupi kilparaiaska rumita, ¢pisik anchuchinga,
nukanchi iaikungapa?

4 Chaiagrispa kawauraka, chi kilparaiaska iapa atun rumi tim anchuchis-
kami karka. 3 Ukuma iaikugriuraka, alli ladu kawarirkakunata sug musu
iura katanga churariska tiakugta. Chasa kawaspaka, chi warmikuna iapa
mancharirkakuna. 6 Chi musuka nirka:

—Mana manchanakuichi. Nazaretmanda Jesus kruspi wafiuskatami
maskanakungichi. Paika kaugsarirkami. Kaipi mana kanchu. Pai churaska
kaskata kawaichi. 7 Kunauraka, paita katiraiagkunata Pedrowanta willag-
riichi: “Pai Jesus, fiugpami Galilea alpama ringapa ka. Chipimi kawanakun-
gapa kangichi; imasami kamkunata fiugpa willaska karka: chasa”.

8 Chi warmikunaka, chasa kawaspa i uiaspa, iapa mancharispa
chugchuspa, chimanda llugsispa mitikurkakuna. Dimanchai fii pitapas
mana willagrirkakuna.

Jesus kaugsarispa, paita katiraiagkunata kawariskamanda

[ 9 Chi simana kallarii puncha u dumingu pakariura, Jesuska kaugsarirka.
Kaugsarispaka, fiugpa Maria Magdalenatami kawarirka. Chi warmitami
kanchis kuku wairakunata Jesus llugsichiska karka. 10 Chi warmika, Jesusta
kawaspa, paiwa sugllapi purigkunata willangapa rirka. Paikuna, Jesus-
manda llakispa wakaspa tianakurka. 11 Paikunata willagrirka, kasa nispa:

—Jesus kaugsatami kawarkani—. Paikunaka mana munarkakuna, chasa
kagta uiangapa.

12 Chiuramanda Jesuska, iskai runakunata kawarirka, mana rigsiska
runasina tukuspa. Chi iskaikunaka, kikinkunapa wasima fiambimi rina-
kurka. 13 Chiﬂi Jesusta kawaspaka, Jerusalenma kutirkakuna, sugkunata
willangapa. Chasa uiaspapas, ikuti mana munarkakuna, chasa kagta uian-
gapa.

14 Chiuramanda, chunga sug pai agllaska runakuna mikuspa tianakuura,
Jesuska kawarigsamurkakunata. Paikuna mana paimanda suma iuiaska-
manda, pifiaspa nirkakunata:

—Nuka kaugsariskata kawawagkuna kamkunata willagpipas, ¢imapatak
mana uiarkangichi? ¢Imapatak, chituku ninakuskata uiaspapas, kamkunapa
uma upa tukuskasina kangichi?

Jests, pai agllaska runakunata ima mingaskamanda

15Jesus, kasa nispami kacharkakunata:

—Kai alpapi tukui kaugsanakuskata nukamanda Alli Willaita rimaspa
purigriichi. 16 Chi nukamanda Alli Willaiwa suma iuiarigkunaka, baug-
tisarispa, kispiringapami kankuna. Ikuti mana uiagkunaka, diltudupa
ninamami kachai tukungapa kankuna.

17 —_Chi nukamanda Alli Willaiwa suma iuiagkunaka, kasami kawachin-
gapa kankuna: nukapa sutiwami kuku wairakunata llugsichingapa kan-
kuna. Mana iachaska rimaikunawami rimangapa kankuna. 18 Makiwa

kulibrata apigpipas uima wafiudiruta upiaggipas, mana imapas tukungapa
kanchu. Ungugkunata maki churagpika, ambirigsamungapami kankuna.
Suma luarma, Jesus sikaskamanda

19Taia Jesus chasa rimaspaka, suma luarma sikai kallarirka. Suma luarpi
chaiagrispaka, Taita Diuspa alliladu tiarigrirka. 20 Pai agllaska runakunaka,
Jerusalenmanda llugsispa, tukui alpapi Alli Willaita rimaspa purii kalla-
rirkakuna. Iaia Jesus kikinmi suma luarmanda paikunata aidamukurka.
Paikunata iachai karamurka, mana imaurapas kawaskasina rurangapa;
chasaka, paikuna ima rimaskakunaka sutipa kagta kawachingapa.]

TAIA JESUSMANDA ALLI WILLAITA
SAN LUCASMI WILLA

San Lucas, Tedfilo suti runata willaskamanda

1 Nukapa kuiaska Tedfilo:

Achka runakunami iuiarirkakuna, tukui ima nukanchipa alpapi pasaris-
kata iskribispa willangapa. 2 Chasa fiugpamandata kawaspa willagkunami
nukanchita iachachirkakuna. Paikunaka, Diuspa Suma Rimaita willag-
kunami karkakuna.

3Nukapas, tukui chikunamanda fiugpamandata suma tapudurmi karkani.
Chimandami suma iuiariwd, kamta suiumandata iskribispa willangapa.
4 Chasaka, allillami iachankangi, kamta ima iachachiska sutipa kagta.

Juan Bautista tiagsamungapa kagta, sug anjil willaskamanda

5Herodes suti Judea alpapi atun mandag kaura, Zakarias suti judiu sasir-
duti chipi kaugsakurka. Sug sasirdutikunamanda paika, Abia suti sasirduti-
kunapurami karka. Paipa warmi, Isabel suti, Aardn suti sasirdutipurapa
wambrapa wambrami karka. 6 Paikuna, Diuspa fawipi allilla iuiaiwa
kawarimi karkakuna. Atun Taita Diusima rurangapa niskata tukuimi allilla
ruradur karkakuna. Chasapika, fii pipas mana pudirkakunachu, fii imapas
ninga. 7 Isabel chusa kaspa, mana wawita iukarkakuna. Iskandikunami fia
ruku karkakuna.

8 Chi punchakuna, Zakariasta chaiarka, paipura sasirdutikunawa Dius-
pa atun wasipi imasa niraiaskasina ruragringapa. 9 Paikuna kustumbri
iukarkakuna, suirtipi maskangﬁlpa: itami chaia, Taita Diuspa atun wasi
ukuma iaikuspa, insinsu rupachispa kusnichingapa. Chiura, Zakariastami
chaiarka, chi ukuma iaikungapa. 10 Pai insinsu rupachikunkama, tukui
kanchapi kagkuna Taita Diusta suma iuiarispami mafianakurka. 11 Chi-
uraka atun Taita Diuspa sug anjil, Zakariasta kawarigsamurka. Insinsu
rupachidiru altar alli ladumi saiakurka. 12 Anjilta kawaspaka, Zakarias iapa
ujnarispa mancharirka. 13 Chiura anjilka, paita nirka:

—Mana mancharikui. Kam ima mafakuskata, Taita Dius uiarkami.
Chimandami kamba warmi Isabel, sug kari wambra iukapungapa kangi.
Paitaka sutichinkangimi Juan. 1415 Paika, atun Taita Diuspa flawipi atun-
mi kangapa ka. Chimanda, pai tia%famuura, iapa suma alli iuiachiiwa-
mi tukungapa kangi. Chasallata, achka runakunapasmi kuntintaringapa
kankuna. Binuta 1 ima machadirutapas, pai mana upiangapa kanchu.
Manara tiagsamuskauramandata, Santu Ispiritu jundaskami kangapa ka.
16 Paimi Israelmanda achka runakunata atun Taita Diuswa tigrachingapa
ka. 17 Nukanchipa Iaiatami fiugpangapa ka. Elias suti Santu Ispirituwa
fiugpa rimagsinami kangapa ka; chasallata tukui allilla pudig. Paimi taita-
kunawa wambrakunawa pifiachirinakuskata pasinsiachinlg(apa ka. Chasa-
llata, subirbiaspa mana uiai munagkunata iuiachingapamika, uia kangapa;
chasaka, nukanchipa Iaia samuura, runakuna suma iuiaiwa allichiriska
suianakungapa.

18 Chiura Zakarias, anjilta tapurka:

—¢Imasatak nuka iachasa, kam willawaska sutipa kagta? Nukapa warmi i
nukapas, iapa rukumi kanchi.

19 Anjilka ainirka:

—Nukami kani Taita Diuspa fiawi ladulla saiakug. Gabrielmi suti kani.
Paimi kachamuwarka, chi imasa suma tukungapa kagta kamta willangapa.
20 Nuka ima willakuskata kam mana uiawaskamanda, kunauramandaka
mana rimai pudingapa kangichu, imaura wawita tiagsamunkama. Nuka
niskaka, chasami tukunga, imaura chaiankama.

21 Paikuna chasa rimanakunkama, kanchapi kagkuna Zakariasta unai
suianakurka. Mana utka llugsigmanda mancharispa, tapurinakurka: “¢Ima-
wasik ukupi iapa unaiaku?”. 22 Chiuraka Zakarias, llugsispa, mana rimai
pudirka. Makillawa sifias ruraspa kawachikurka. Chiura iuiarirkakuna:
paita sutipami Diuspa atun wasi ukupi muskui ukupisina ima kawarirka.

23 Taita Diuspa wasipi ima ruraikuna chaiaskata ruraspaka, Zakarias
paipa wasima kutirka. 24 Chiuramandaka paipa warmi Isabelka, wigsawa
ungug tukugsamurka. Paika, pichka killa mana wasimanda llugsirka.
Chillapi karka, kasa iuiarispa: 25 “Kunaura, atun Taita Dius nukata chasa
karawagmanda, mana maikanpas wabutiwangapa kankunachu”.

Jests tiagsamungapa kagta, sug anjil willaskamanda

26-27 Tsabel fia sugta killa wigsawa ungug kaura, Taita Diuska ikuti anjil
Gabrielta kachamurka Maria suti sipaspagma. Pai warmi, Galilea alpa-
manda Nazaret suti puiblupi kaugsakurka. Mana kari rigsiska karka, fia
José suti kariwa kasarangapa. José karkami David suti atun mandagpa
wambrapa wambra.

28 Anjilka, Maria kaskapi iaikuspaka, nirka:

—Puangi. Atun Taita Dius, kamwami ka. Paipa suma kuiaita chaskiskami
kangi. Kamka, tukui warmikunamandapas masmi iapa kuiaska kangi.

29 Chasa uia8£aka Maria, iapa mancharirka. Iuiarikurka: “¢Imapatak
chasa saludawaku?”.

30 Anjilka nirka:

—Maria, mana mancharikui. Kamta, Taita Dius iapa suma kuiaiwami
kawad. 31 Kunauraka, unguringapami kangi. Nispaka, sug kari wambrami
iukangapa kangi. Paitaka sutichinkangimi Jesds. 32 Diuspa fiawipi, paika
iapa atun niskami kanga. Tukuimanda mas atun Taita Diuspa wambrami
suti kanga. Atun Taita Diuska, paita kuangapami ka, fiugpamanda taita
Davidsina mandangapa; 33 chasallata, Jakobpa wambrapa wambrakunata
tukui punchakuna mandakungapaglla. Paipa mandaika, mana imaurapas
puchukaringapa kanchu.

34_Nukaka, manara kusaiug kanichu— Maria anjilta ainirka—. Chimanda,
¢imasatak chasa tukuwanga?

35 Chiura, anjilka ainirka:

—Santu Ispiritumi kam kikinma uraikumunga. Tukuimanda mas atun
Taita Diuspa iapa iachaiwa puiusinami kamta kilpagsamunga. Chimanda
wawita tialg{samugka, tukuipi mas allimi kangapa ka. Taita Diuspa wam-
brami suti kangapa ka.

36 —Willasaki. Kam kikinpura Isabelpas, fia achalaiakuura, wawitami
iukangapa ka. Paimanda “Chusa” ninakugpipas, fia sugta killami wigsitawa
ungug ka. 37 Taita Diusmanda mana tianchu fii imapas pai mana pudinga-
sina.

38 Chasa niura, Maria ainirka:

—Atun Taita Diuspa lutrinsinami nuka kani. Kam imasa niwaskasina
tukuwachu.

Chiura anjil, Mariapagmanda llugsispa rirka.

Maria, Isabelpagma chaiangapa riskamanda

39 Chi punchakunamandaka, Mariaka mana unailla rirka Judea sachuku
sug puiblu tiaskama. 40 Chima chaiagrispaka, Zakariaspa wasima iaikuspa,
Isabelta nirka:

—Puangi.

41Chasaniskata Isabel uiaura, paipa wawitaka wigsa ukupi sinchi kuiurig-
samurka. Chiura Isabelta, Santu Ispiritu iaikuspa iuiachigsamurka. 42 Chi-
wanka, sinchi rimaiwa kasami nirka:

—Kamka, tukui warmikunamandapas mas iapa kuiaskami kangi. Kamba
wigsapi tiaska wawitapasmi chasallata iapa kuiaska ka. 43 Nukaka, ¢imatak
kani, chituku suma nuka laiapa mama chaiawagsamungapa? 44 Kam
“Puangi” niwagllapi, nukapa wigsapi tiaska wawita, alli iuiachirispami
kuiuriwagsamurka. 45 Kam, Taita Diusta suma iuiakuskamandami paipa
iapa kuiaska kangi. Tukui imasa atun Taita Dius niskasinami sutipa chasa
tukugsamungapa ka.

46 Chiura, Mariaka nirka:

—Nukapa almawa atun Taita Diustami nini:

“Kam, iapa atunmi kangi”.

47 Nukapa ispirituwapasmi nini:

“Taita Dius kispichiwagmanda, alli iuiachimi kani”.

48 Paipa upalla lutrinsina kagmandami

nukata iapa kuiaspa kawawarka.

Chimandami kunauramandata tukui kaugsagkuna,

nukata sutichiwangapa kankuna,

Taita Diuspa iapa kuiaska kagta.

49 Tukui allilla pudig Taita Dius,

mana imaurapas ruraskasinami nukapi rurarka.

Pai, tukuipi mas allimi ka.

50 Maikan paita suma kuiaspa manchaspa suma ruragkunamanda imaura-
pas llakingapami ka.

51Pai tukui allilla pudig kagtami kawachirka.

Tukui runakuna kikin atuniachirispa mana alli iuiag kaskakunata tuntia-
chirkami.

52 Atun mandagkunatapas

kikinpa mandadirumandami uraikuchirkakunata.

Ikuti uchulla mana atun kaskakunataka

atun mandadirupimi tiarichirka.

53Tarkaiwa kaskakunata

sagsagta suma mikuimi kararka.

Tkuti 1apa iukagkunataka

chusa makimi kacharka.

54 Nukanchi Israelmanda runakuna paipa lutrin kagkunatami aidarka.

Paipa suma llakiiwami

nukanchimanda iuiarirka.

55Imasami nukanchipa fiugpamanda taitakunata,

Abrahamta i paipa wambrapa wambrakunata rurangapa nirka:

chasami kunaura ruragsamurka.

56 Kimsa killasina Isabelpa wasipi kaspa, Maria, kikinpa wasima kutirka.

Juan Bautista tiagsamuskamanda
57 Isabelta fia puncha chaiaura, sug kari wambrami iukagsamurka.
58 Ladullapi kaugsanakug i paipurakunapas uiaska karkakuna, imasa atun
Taita Dius paikunata alli suma ruragta. Nispaka, chaiangapa rirkakuna,
wawita tiaskamanda kuntintulla kaskakunawa sug ratullapas kagringapa.

59 Pusag punchapika, ikuti chaiagrirkakuna, wawata judiukunapa marka
churachingapa kaura. Munanakurkami, Zakariasllatata taitapa sutisina
sutichingapa.

60 Mamandika nirka:

—Manima. Juanmi suti kangapa ka.

61 Chiura nirkakuna:

—¢Imapa? Kamkunapura, mana tianchu pipas chasa suti.

62 Chasa nispaka, paipa taitata sifias ruraspa, tapurkakuna:

—¢Imatak suti kanga?

63 Chiura Zakariaska, sug kaspi tablilla mafiaspa, iskribispa churarka:

—Juanmi suti ka.

Chasa kawaspaka, tukuikuna iapa ujnarirkakuna.

64 Chiurallatata Zakariaspas, ikuti rimai pudirka. Nispaka, Taita Diusta
sumaglla nii kallarirka:

—Kam, iapa suma atunmi kangi.

65 Chiwa, tukui ladullapi kaugsanakug mancharirkakuna. Judea sachuku
suiupas, tukuiima Easariskata uiaspa, paipura rimarinakurka. 66 Atun Taita
Dius sutipa paiwa kagmanda, tukul uiagkuna, iuiarispa, tapurinakurka:

—Chi wambra, wifiaspaka, ¢imasik tukunga?

Zakarias imasa kantaskamanda
67 Juanpa taita Zakariasta, Santu Ispiritu iaikugsamurka. Chiwanka,
imasa kangapa kaskata kasami nirka:
68 _Nukanchi Israelmanda runakunapa atun Taita Diusta nisunchi:
“Kam, iapa suma atunmi kangi”.
Paipa runakunata kispichingapami samurka.
69 Pai ima niskata rurag Davidpa wambrapa wambratami kachamurka,
tukui allilla pudig kaspa,
nukanchita kispichingapa.
70 Chasami fiugpamandata
aipa Ispirituwa alli runakunata rimachirka,
asanispa:
71“Tukui kamkunata mana munagkunamanda
i pifiagkunamanda kispichisakichitami.
72 Kamkunapa fiugpamandakunata niskami karkani,
kamkunamanda llakingapa.
Chasallata, nuka fiugpamanda runakunawa iuiariskata
mana kungarinichu”.
73Imasami nukanchipa filugpamanda taita Abrahamta jurarka, kasa nispa:
74 “Kamkunata mana muna%kunamanda kispichisakichitami;
chasaka, mana manchaspalla,
75 tukuipi suma allilla iuiai iukaspa, Diuspa fiawipi pai ima niskata ruranga-
pa, kaugsankama”.
76 Kam nukapa wawa,
tukuimanda mas atun Taita Diuspa Ispirituwa rimagmi suti kankangi.
Nukanchipa iaiatami fiugpankangi,
kam fiambi allichiskapi pai chaiamungapa.
77Israelmanda runakunatami iachachinkangi,
imasa Taita Dius, pandariskakunata pasinsiaspa,
nukanchita kispichingapa kagta.
78 Nukanchipa Taita Dius,
paipa suma llakiiwa awa suma luarmanda

punchaiachingapa pakariska suma puncha kagsinami kachamuku;
79 chasaka, iapa iana tutapisina iuiaikunawa kaugsanakuskata punchaia-
chigsamungapa;

chasallata, nukanchita alli fiambi rikuskapi pusagsina iuiachingapa;
chasaka, sumaglla sugllapi kaugsanakungapa.

80 Chi wawa, wifiaspaka, Taita Diuspa alli iachaiwami tukurka. Paika,
chusa sitaska alpapimi kaugsakurka, imaura Israelmanda runakunata
kawaringapa chaiankama.

2

Iaia Jestus tiagsamuskamanda

1Chi punchakuna Augusto suti Romapi iaia mandag, paipa alpakuna suiu
tukui kaugsanakuskapagma kacharka, paikuna maituku kaugsanakuskata
tapuchigringapa. 2 Musuglla sinsumi rurakurka, Siria suti alpapi Sirenio
mandakuura. 3 Tukuikunami iukarkakuna, fiugpata taitakuna kaugsaskama
ringa, chipi paikuna maituku kaugsanakuska willagringapa. 4 Chiwanka,
Joseta chalarka, Galilea alpa i Nazaret puiblumandallugsispa, Judea alpama
ringapa. Belén suti puibluma rirka, paipa fiugpamanda taita David chipi
tiagsamuska kagmanda. 5 Maria, Josewa kasarangapa kaspa, paiwa rirka.
Maria, wigsitawami ungug karka.

6 Belenma chaiagriuraka, tiagsamungapa puncha chaiarka. 7 Mana tarir-
kakuna, maikan wasipipas samaringapa, iapa junda runakuna kagmanda.
Chimanda, animalkunapa kaugsadiru ukupi iaikurkakuna. Chi ukupika,
Mariaka kari wambrami iukagsamurka. Paitaka linsu pitiwa maituspa,
animalkuna mikudiru batiasinapi sirichirka.

Ubijakuna kawagkunata, anjilkuna kawariskamanda

8 Belén puiblu kuchu kuchu, sug runakuna tuta ubijakunata kawag paka-
ridur tiarkakuna. 9 Diulpillakar atun Taita Dius%a sug anjil, Diuspa suma
punchaiachiiwa paikunata kawarigsamurka. Chasa kawariura, paikuna
iapa mancharirkakuna. 10 Anjilka nirkakunata:

—Mana mancharinakuichi. Suma Willaimi apamukuni. Chi Willaita
uiaspaka, tukui runakunami iapa kuntintaringapa kankuna. 11 Kunaura-
mi David tiagsamuska puiblupi kamkunata kispichig tiagsamurka. Taita
Dius agllaska iaia Cristomi ka. 12 Kasa kawaspami paita rigsinkangichi:
animalkuna mikudiru batiasinapi linsuwa maituska wawita sirikuskatami
tarigrinkangichi.

13 Kawarigsamug anjil rimakugllapi, askurinti achka anliilkuna kawarig-
samurkakuna. Taita Diusta iapa suma atuniachispa, nirkakuna:

14 _Taita Dius awa suma luarpi kagtami ninchi:
“Kam, iapa suma atunmi kangi”.
Alpapipas, Taita Diusta kuiag runakuna sumaglla kachukuna.

15 Samug anjilkuna paikunapa suma luarma kutiura, chi ubijakunata
kawagkunaka paipura rimarirkakuna, kasa nispa:

—AkushiBelenma. Atun Taita Dius imasa nukanchita anjilkunawa willan-
gapa kachamuskata kawagrisunchi.

16 Chiuralla, Belén puibluma kalpalla rirkakuna. Chaiagrispaka, Mariata,
Joseta i wawita animal mikudiru batiasinapi sirikuskatami tarigrirkakuna.
17 Chasa kawaspaka, tukui ima anjilkuna chi wawitamanda niskata tukui-
kunatami willai aparkakuna. '8 Tukui uiagkunami ujnarirkakuna. 19Maria-
ka, tukui ima uiaskata suma wakachirirka, allilla iuiarispa kangapa.

20 Chiuramanda, chi ubijakunata kawagkuna kutirkakuna. Tukui imasa
willaskasina pasarigta uiaspa i kawaspa, Taita Diusta nirkakuna:
—Kam, iapa suma atunmi kangi.

Diuspa atun wasipi, wawita Jesusta kawachigriskamanda

21 Pusag puncha chi wawita iukaura, judiukunapa marka churachirka-
kuna. Jesusmi sutichirkakuna, imasa anjil, Maria manara wigsitawa ungug
kagpita, niskasina.

22 Nispaka, imasa Moisés niskasina chaiagmandaka, wawa tiagsamuska-
uramanda limpiulla tukungapa punchakuna fia ialiura, Jesuspa atunkuna
paita Jerusalenma aparkakuna, atun Taita Diusta kawachispa, ningapa:
“Kamballamika”. 23 Nugpamanda librupi willaraid, tukui fiugpa tiagsamuska
kariwambrakunata chasa rurangapa. 24¢Kasapasmiwillaraia: iskai turtulita
u wawa palumitakuna apangapa, atun Taita Diusmanda rupachigringapa.
Paikuna, imasa niraiaskasinami ruragrirkakuna.

25 Chi i){unchakuna, Jerusalenpi kaugsakurka sug runa, Simeon suti. Chi
runa, tukuipi alli rurag, Taita Diusta iuiarispa kaugsagmi karka. Israel-
manda runakunata kispichingapa punchakunami pai suiakurka. Santu
Ispiritu, paiwa kaspa, 26 iuiachiska karka: “Kam manara wafiuspalla, atun
Taita Dius agllaska Cristotami kawankangi”. 27 Paika, Santu Ispirituwa
iuiachiska kaspa, Diuspa atun wasima rirka. Na chipi kauraka, wawita
Jesuspa atunkuna paita chaiachigrirkakuna, imasa chi librupi willaraiaska-
sina rurangapa. 28 Chiura Simeonka, wawata chaskispa markaspa, Taita
Diusta iapa suma atun kagta nispa, kasa nirka:

29 _Kunaura, nuka kam Taitikupa lutrinsina kaskata sakiwai,
sumaglla wafiungapa.

Nami kam imasa niwaskasina tukugsamurka.

30 Kam kachamuska kispichigtami

nukapa flawiwa fia kawakuni.

31 Paita allillapimi kachamurkangi,

tukui runakunata kawaringapa;

32mana Israelmanda kagkunata iuiaikunata punchaiachingapa;
chasallata, kamba Israelmanda runakunata

paimanda iapa suma atun kagta kawachingapa.

33Simedn chasa wawitamanda niskata uiaspaka, taita i mamandi ujnarir-
kakuna. 34 Chiura Simeonka, paikunata nirka:

—Taita Dius, kamkunata iapa kuiaspa kawapuachu—. Nispaka, mamandi
Mariata nirka— Uiamui. Kai wawitamandamiachka Israelmanda runakuna
urmangapa kankuna. Ikuti sugkunaka, paimandami kispiringapa kankuna.
Paita kawasEa, achkakunamiwabutingapa kankuna. 35 Kamtaka sug ispada
almapi ialichigsinami iapa llakii iukangapa kangi. Chiwanka, tukui imasa
iuianakuska iacharigsamungapami ka.

36 Chillapita karka Santu Ispirituwa rimag sug warmi, Ana suti, fia iapa

awila. Chi warmi, fiugpamanda Aser suti runapa iawar karka. Fanuel suti
runapa wambrami karka. Paika, sipas kasararka. Kanchis wata kasaraska-
uramanda, kusa wafiurka. 37 Chiuramanda, mana ikuti kasaraspalla, fia
Fusag chunga chusku wata kaugsakurka. Diuspa atun wasimanda mana
lugsispalla, puncha i tuta Taita Dius ima niskata ruragllami karka. Mana
mikuspalla chisiaspa i paita iuiarispallami karka. 38 Simeo6n chasa rima-
kugllapi, chi warmika, kaillaiaspa, Taita Diusta: “Pai Sifiur” nii kallarirka.
Nispaka, Taita Diusta tukui iuiarinakugta wawita Jesusmanda willakurka,
kasa nispa:

—Kaimi ka Jerusalenta kispichingapa samug. Paitami suianakurkanchi.

39 Atun Taita Dius imasa niskata tukui ruraskauramandaka, Jesuspa atun-
kunaka Galilea alpama Nazaret puiblupi fiugpata kaugsanakuskama kutir-
kakuna. 40 Chipika wambra Jesus, sumaglla wifiaspa rirka. Chasallata, iachai
pagta tukurka. Taita Diuspas, iapa sumami paita kuiarka.

Wambra Jesus, Diuspa atun wasipi kaskamanda

41 Jesuspa mama taitandi, Jerusalén puibluma wata watapi ridur karka-
kuna, paskua atun punchakuna ialichinﬁapa. 42Jesus fia chunga iskai wata
iukauraka, tukuikuna rirkakuna, imasa kaskasina ruraspa ialichingapa.

43 Chi punchakuna sumaglla ialichispaka, mama taitandi paikunapagma
kutirkakuna. Wambra Jesuska, Jerusalenmanda mana rirka. Chitaka,
mama taitandi mana iacharkakuna. 44 Iuianakurka: “Sugkunawachar
riku”. Chimanda, chisiagta rirkakuna. Nispaka, paipurakunapagpiirigsidu-
kunapagpi paimanda tapui kallarirkakuna. 45 Mana tarispaka, Jerusalenma
kutirkakuna, maskangapa.

46 Kimsa puncha maskanakuskapika, Diuspa atun wasi ukupi paita tarir-
kakuna. Moisés ima niskata iachachig taitakunapa chaugpipimi tiakurka,
uiaspa i paikunata tapuspa. 47 Tukuikuna, ujnarispami paita uianakurka,
paipaiachaiwa imasa ainikugta.

fli Jesuspa mama taitandika, iapa ujnarispa paita kawarkakuna. Mamandi
nirka:

—Nukapa wambra, ¢imapatak nukanchita chasa rurarkangi? Kamba taita i
nuka, iapa llakiiwami maskaspa purinakurkanchi.

49 Chiura, Jesuska ainirka:

—¢Imapatak maskawanakurkangichi? ¢Manachu kamkuna iachangichi,
nukapa Taita imasa munaskata rurangapa nukata chaiawakugta?

50Jesuspa mama taitandi mana iacharkakuna, chika ima niraiagta.

51 Chiuramandaka Jesus, Nazaret puibluma paikunawa kutirka. Chipika,
paikuna tukui ima niskata uiaspa, allilla ruraspami sugllapi kaugsakurka.
Paipa mamaka, tukui ima pasariskata sumaglla iulaipl wakachirirka.
52Jesuska, sumaglla wifiaspa rirka, Taita Dius i runakunapa fiawipi iapa alli
kagta kawari.

3

Juan Bautista, chusa sitaska alpapi kaskamanda

1 Tiberio suti Romapi iaia mandag fia chunga pichka wata mandakuura,
Judea alpapi mandag karka Ponsio Pilatos. Herodes, Galileapi mandakurka.
Waugkindi Felipeka, Iturea i Trakonite suti alpakunapi mandag karka.
Abilene suti alpapika, Lisanias mandakurka. 2 Iaia sasirdutikuna suti
karkakuna Ands i Kaifés.

Chipunchakuna Zakariaspa wambra, Juan suti, chusa sitaska alpapi kaug-
sakuura, paita Diuspa Rimaita willangapa iuiachirigsamurka. 3 Nispaka,
Jorddn suti iaku pata pata kasa willaspa purii kallarirka:

—Pandariikunata sakispa, Taita Diuswa tukugsamuichi. Baugtisariichi,
pandariikunata pasinsiai tukungapa.

4Chasamipasarirka,imasa Santu Ispirituwa fiugpamanda rimag Isafas suti
willaskasina. Kasami willaraia:

Chusa sitaska alpapi,

sug runa kaparispami puriku,
kasa nispa:

“Imasami fiambi allichinchi:

chasallata alli iuiaikunata apiichi,
atun Taita Diusta chaskingapa”.
5 Tukui waikukunata jundachispa pambaiachiichi.
Tukui filu i lumakunatapas pambaiachiichi.
Wistu fiambikunata dirichaichi.
Chasallata, iambi pusukunata jundachiichi.
6 Tukui runakuna kawangapami kankuna,
Taita Dius imasa kispichingapa kagta.
7 Achka runakuna Iluan agma chaianakurka, baugtisaringapa. Chiura
paika, maikankunataka nikurka:

—Mana alli runakuna, kulibrasinami kangichi. ¢Pitak kamkunata willag-
rirka: “Taita Dius iapa rabiarispa llakii puncha fiami chaiamuku. Mitikui-

chi, kispiriska kangapa.”? 8 Allilla ruraichi, tukui pandariikunata sakispa.
Mana iuiarispa kaichi: “Nugpamanda taita Abrahampa iawarmi kanchi”.
Niikichitami: Taita Dius munagpika, kai rumikunapas pudinkunami, Abra-
hampa wambrakuna tukugsamungakuna. 9 Nami tukuimanda justisiangapa
ka; imasami sachakunata achawa urmachingapa kawaku: chasa. Tukui
sacha chusa i mana mikungasina muiu iukaskakunata anguwanta urma-
chispa, ninapimi churangapa ka.

10 Chipi kagkuna tapurkakuna:

—Nigpika nukanchitaka, ¢imatak rurangapa chaia?

11 Chiura, Juanka ainirka:

—Maikanpas, iskai kapisaiu iukaspaka, mana iukaskata sug iukachingi-
chi. Chasallata, maikan achka mikuiiukaskaka mana iukaskata karangichi.

12 Mana judiu kaskakunamanda kulki chaskigkunapas, baugtisaringapa
chaiagrispaka, Juanta tapurkakuna:

—lIachachig taita, nukanchitaka, ¢imatak rurangapa chaia?

13 Chiura, Juanka ainirka:

—Mana iapa kubrangichi. Mailla kaskalla mafiangichi.

14 Sug suldadukunapas tapugrirkakuna:

—Nukanchitaka, ¢imatak rurangapa chaia?

Chiura, Juanka ainirka:

—Manchachispa, fii llullaspa i ianga juchachispa mana pitapas kichungi-
chi. Mailla gananakuskallawa kuntintaringichi.

15 Juan chasa nikugmanda, tukui chipi kagkuna, Taita Dius agllaska
Cristota suianakuspa, paimanda iuiarispa, tapurinakurka:

—¢Paichu Cristo kantra?

16 Juanka, tukuikunata nirka:

—Nuka, iakullawami baugtisaikichita. Ikuti sugmi nukamanda mas iacha
samungapa ka. Paita, nuka mana pudinichu, kungurispa, paipa chaki-
kunapi churaraiaska wataskata paskapungapa. Paika, Santu Ispirituwa i
nina sindiwasinami baugtisangapa ka. 17 Imasami chagrapi trigu agllag
runa, palawa mana alli ugsakunata chabsichispa anchuchi: chasallatami
pai suiaku, mana alli iuiagkunata alli iuiagkunapa chaugpimanda anchu-
chingapa. Alli trigusina kagkunata sugllapi sumami wakachingapa ka.
Ikuti mana alli ugsasina kagkunataka mana wafiug ninapi rupakungapami
sitangapa ka.

18 Achka sug rigcha sug rigcha rimaikunawapas Cristomanda Alli Willai-
tami Juan willakurka.

19 Kasapas. Mandag Herodesta pifiaspami iuiachikurka, chi Herodes,
waugkindipa warmi Erodias sutiwa kaugsakugmanda. Tukui sug mana alli-
llaruraskakunamandapasmi pifiaspa iuiachikurka. 20 Chasa pifiakugmanda,
Herodeska karsilpi churachirka. Chasa ruraspaka, mas mana allilla rurag
kagtami kawachirirka.

Jests baugtisariskamanda

21 Juanta manara karsilpi churagpi, tukui chipi kagkunami baugtisarir-
kakuna. Chiura, Jesuspasmi baugtisarigrirka. Taita Diusta rimakunkama,
awa suma luar paskarirka. 22 Chiura Santu Ispiritu, palumasina rigcha
kawarispami Jesuspagma uraikumurka. Suma luarmanda rimaipas uiarig-
samurka, kasa nispa:

—Kam, nukapa kuiaska wambramikangi. Kamta kawaspa, iapa alli suma-
mi iuiachiiwa kawaiki.

Jesucristopa fiugpamanda achala taitakuna

23 Jesus, Alli Willaita willai kallariura, kimsa chunga watasina iukarka.
Tukuikuna iuianakurka, pai Josepa wambra kagta.
José karka Elipa wambra.
24Fli karka Matatpa wambra.
Matat karka Levipa wambra.
Levi karka Melkipa wambra.
Melki karka Janapa wambra.
Jana karka Josepa wambra.
25José karka Matatiaspa wambra.
Matatias karka Amospa wambra.
Amos karka Naumpa wambra.
Naum karka Eslipa wambra.
Esli karka Nagaipa wambra.
26 Nagai karka Maatpa wambra.
Maat karka Matatiaspa wambra.
Matatias karka Semeipa wambra.
Semei karka Josekpa wambra.
Josek karka Judapa wambra.
27Tudé karka Joananpa wambra.
Joandn karka Resapa wambra.
Resa karka Zorobabelpa wambra.
Zorobabel karka Salatielpa wambra.
Salatiel karka Neripa wambra.
28 Neri karka Melkipa wambra.
Melki karka Adipa wambra.
Adi karka Kosampa wambra.
Kosam karka Elmadampa wambra.
Elmadam karka Erpa wambra.
29 Er karka Jesuspa wambra.
Jesus karka Eliezerpa wambra.
Eliezer karka Jorimpa wambra.
Jorim karka Matatpa wambra.
Matat karka Levipa wambra.
30 Levi karka Simeonpa wambra.
Simeodn karka Judapa wambra.
Judd karka Josepa wambra.
José karka Jonampa wambra.

Jonam karka Eliakimpa wambra.
31 Eliakim karka Meleapa wambra.
Melea karka Menapa wambra.
Mena karka Matatapa wambra.
Matata karka Natanpa wambra.
Natan karka Davidpa wambra.
32David karka Isaipa wambra.

Isai karka Obedpa wambra.

Obed karka Boozpa wambra.

Booz karka Salapa wambra.

Sala karka Naasonpa wambra.

33 Naason karka Aminadabpa wambra.
Aminadab karka Adminpa wambra.
Admin karka Arnipa wambra.
Arni karka Esrompa wambra.
Esrom karka Farespa wambra.
Fares karka Judapa wambra.
34Jud4 karka Jakobpa wambra.
Jakob karka Isaakpa wambra.
Isaak karka Abrahampa wambra.
Abraham karka Tarepa wambra.
Taré karka Nakorpa wambra.

35 Nakor karka Serugpa wambra.
Serug karka Ragaupa wambra.
Ragau karka Pelegpa wambra.
Peleg karka Eberpa wambra.

Eber karka Salapa wambra.

36 Sala karka Kainanpa wambra.
Kaindn karka Arfaxadpa wambra.
Arfaxad karka Sempa wambra.
Sem karka Noepa wambra.

Noé karka Lamekpa wambra.

37 Lamek karka Matusalenpa wambra.
Matusalén karka Enokpa wambra.
Enok karka Jaredpa wambra.
Jared karka Maalaleelpa wambra.
Maalaleel karka Kainanpa wambra.
38 Kainadn karka Enospa wambra.
Enos karka Setpa wambra.

Set karka Adanpa wambra.

Adén karka Taita Diuspa wambra.

4

Iaia kuku, Jesusta pandariikunapi urmachingapa munakuskamanda

1Jests baugtisariskauramanda, Santu Ispiritu paima iaikurka. Nispaka,
Jordan iakumanda kutirka. Chiura Santu Ispiritu, chusa sitaska alpama
Eaita pusarka. 2 Chipika, chusku chunga punchami chisiarka. Chi puncha-

una laia kuku, pandariikunapi paita urmachingapa munakurka.

Tukui chi punchakuna Jesus, mana fii imapas mikuspalla chisiakurka.
Chi chusku chunga puncha ialiskauramandaka, iapa iarkaimanda iuiachig-
samurka. 3 Chiura, chi iaia kukuka nirka:

—Kam Diuspa wambra kagpika, kai rumita nii: “Tanda tukui”.

4Jesuska ainirka:

—Nugpamanda librupi, kasami willaraia:

Runakuna, mana tandallawa kaugsangapa kankunachu.
Taita Dius tukui ima rimaskakunawami kaugsangapa chaid.

5 Nispaka chi iaia kukuka, iapa awa filuma pusaspa, sug kawaridiru-
manda kai luarpi tukui alpakunata kawachirka. 6 Nispaka nirka:

—Tukui chi alpakunatami karasaki, kam mandag kangapa; chasallata,
tukui ima chipi suma tiaskakunatapas, kamballa kangapa. Tukuimi nukata
kuawaska ka. Chimanda, nuka maikan munaskatami karasa. 7 Kam
kunguriwagpika, tukui kamballami kanga.

8 Chiura Jesuska, chi iaia kukuta ainirka:

—Nugpamanda librupi, kasami willaraia:

Kamba atun Taita Diusllata kungurispa kangi.
Paiima niskallatami iukangi ruraspa kanga.

9Tkuti chiiaia kukuka, Jerusalén [lx(uibluma pusaspa, Diuspa atun wasiawa
puntapi saiachigrirka. Nispaka nirka:

10 _Kam Diuspa wambra kagpika, kaimanda alpama sitarii. Nugpamanda
librupi, kasami willaraia:

Taita Dius, paipa anjilkunatami ninga, kamta kawagsamungapa.

11 pajkunapa makipimi urmankangi.

Chasaka, mana rumipi u imapipas chaki takarinkangichu.
12Tesuska ainirka:

—Kasapasmi willaraid:

Kamba atun Taita Diusta mana ianga ningi:
“Abir kawasaki: ¢pudingichu?”.

13 Chasa chi iaia kuku, tukui imawapas 1((Jandachingapa mana pudispaka,

Jesusta sakispa, sug punchakunakama rirka.

Galilea alpapi, Jesus willai kallariskamanda
1415 Jesuska, Santu Ispiritupa iapa iachaiwa Galilea alpama ikuti rirka.
Chipika, judiukuna tandaridiru wasikunapi iachachii kallarigrirka. Pai-
manda, tukuikuna sumaglla uiaspa rimanakurka.

Jests, kikinpa puiblupi wabutii tukuskamanda

16 Chiuramanda Jesus, pai wiflaska Nazaret puibluma chaiagrirka. Sug
warda punchaka, tandaridiru wasima iaikurka, imasa kustumbri kaska-
sina. Chipika saiarirka, fiugpamanda librupi willaraiaskata chaskingapa.
17 Chiura, Isaias suti Santu Ispirituwa rimag ima willaraiaskata kuarkakuna.
Maskaspa, tarirka maipi kasa niraiaskata:

18 Atun Taita Diuspa Ispiritu, nukawami ka.

Agllaskami kani, mana iukagkunata Alli Willaita willagringapakunata.
Kachamuskami kani,

karsﬂFi kaskakunata willangapa kacharii tukungapa kagtakuna;
chasallata, mana fiawi kawagkuna ikuti kawagsamungapakuna;

mana allilla rurai tukuskakunata kispichingapa;

19 atun Taita Dius kispichii wata chaiamuskata willangapa.

20 Jesus chasa rimaspaka, chi niraiaska libruta wichkaspa, kutichispaka,
tiarirka. Tukui chipi kagkuna, paita upalla kawanakurka. 21 Chiura Jesuska,
kasami nii kallarirkakunata:

—Kuna punchami, kamkunapa fawipi, imasa chi willaraiaskasina tukug-
samurka.

22 Chipi tukui kagkuna, paimanda allilla rimanakurka. Pai iapa suma
rimakugmanda, ujnarispa tapurinakurka:

—Kai runaka, ¢manachu ka Josepa wambra?

23TJesuska nirkakunata:

—Imasami ninkuna: chasami niwankangichi: “Ambig runa, kam kikinlla
ambirii”. Kasapasmi niwankangichi: “Kam, tukui imasa Kafarnaum pui-
blupi ruraskata uiariskasina kai kam kikinpa alpapipas chasallata rurai”.

24Kasapasmi Jesus nirka:

—Kasami nuka niikichita: fii maikan Santu Ispirituwa rimagkunata kik-
inpa alpapi kaugsagkuna mana munankunachu uiangapa. 25 Sutipami kasa
niikichita: fiugpamanda rimag Elias kaugsakuura, kimsa wata sugta killami
mana tamiarka. Tukui alpapi iapa iarkaimi tukurka. Chiurakuna, kai
Israel alpapi achka sapalla kidaska warmikunami tiarka. 26 Chi warmikuna-
pagma, Taita Dius Eliasta mana kacharka. Sidoén puiblu ladullapi Sarepta
suti puiblupi kaugsag biudapagmami kacharka.

27 —Chasallata, fiugpamanda Eliseo Santu Ispirituwa rimag kaugsakuura,
kai Israel alpapi achkakuna aicha ismui unguiwa tiarkakuna. Chi ungug-
kunata, Eliseo mana ambirka. Siria alpamanda samuska Naamdn suti runa-
llatami ambirka.

28 Chasa uiaspa, chi wasi uku tukui kagkuna iapami rabiarirkakuna.
29 Tukuikuna, atarispa, Jesusta puiblumanda llugsichii kallarirkakuna. Chi
puiblu, luma awapi wasikuna saiachiskami iukarkakuna. Chi luma awa-
manda tangangapa iuiaiwami Jesusta apanakurka. 30 Paika, paikunapa
chaugpimanda kichuchirispa, llugsispa rirkalla.

Sug runa kuku waira iaikuskata, Jestus ambiskamanda

31Nispaka, Galilea alpapi Kafarnaum suti puibluma chaiagrirka. Chipika,
warda punchakuna 32 jachachii kallarirka. Pai iachachikuskata uiaspa,
tukuikuna iapa ujnarirkakuna. Allilla mandagsinami iachachikurka.

33 Chi tandaridiru wasipika, sug kuku waira iaikuska runami chaiagrirka.
Chi runaka, sinchi kaparispa nirka:

34 _—Ai, Nazaret puiblumanda Jesus, ¢imapatak nukanchiﬁ)a ma
samurkangi? Nukanchita puchukangapachar samurkangi. Nuka allillami
rigsiiki, kam Taita Diuspa tukuipi mas alli wambra kagta.

35Jesuska, kuku wairata pifiaspa, nirka:

—Upalla rikui, kai runamanda llugsispa.

Chiura chi kuku wairaka, tukuikunapa fiawipi chi runata alpama urma-
chispa, llugsirka, mana imapas lisiachispalla. 36 Tukui chasa kawagkuna,
iapa mancharirkakuna. Kikinpura tapurinakurka:

—¢Ima rimaisik ka? Kai runaka, paipa iapa iachaiwa atun mandagsina
kuku wairakunata rimaspa, runamanda llugsichi.

37 Chasa ruraskakunata kawagkunawaka, tukuima Jesusmanda iacharig-
samurka.

Achka ungugkunata, Jestis ambiskamanda

38 Chi tandaridiru wasimanda llugsispa, Jesus, Simonpa wasipi iaikug-
rirka. Chipika Simonpa suigra, iapa rupaiwami ungug sirikurka. Jesusta
mafharkakuna:

—Ambipuai.

39 Chiura Jesuska, chi ungugpagma kaillaiaspa, kumurispa nirka:

—Kai rupai anchurii.

Chiuralla, rupai anchurirka. Anchurigllapi chi warmi, atarispa, mikui
ianuspa, karai kallarirkakunata.

40Indi fia chingakuuraka, achkakuna ima unguiwa kaskakunatami Jesus-
pagma chaiachigrirkakuna. Chiura Jesuska, tukuikunata maki churaspa,
ambirkakunata. 4! Chasallata kuku wairakunatapas, achkakunatami llugsi-
chirka. Chi kuku wairakuna, kaparispa, ninakurka:

—Taita Diuspa wambrami kangi.

Jesuska, chasa kaparinakuskata pifiarka. Chi kuku wairakuna iacharka-
kuna, pai Taita Dius agllaska Cristo kagta. Chimandami chi kukukunata
mana sakikurka, chasa rimangapa.

42 Pakariillapi Jesuska, chi puiblumanda rirka, mana maikan runa-
kunapas kaugsanakuska pambama. Chi puiblumanda achka runakunaka,
paita maskaspa, pai kaskama chaiagrirkakuna. Munanakurka paikunapag-
llapi kangapa, mana maimapas rispalla. 43 Chasa mafianakuskata uiaspa,
Jesuska kasami nirka:

—Nukata chaiawakumi, sug puiblukunapipas Diuspa suma mandai-
{{nanda Alli Willaita willaspa puringapa. Chasamandami nuka kachamuska

ani.

44 Pai imasa niskasina, Judea al%api tukui tandaridiru wasikunapi iai-
kuspa, Alli Willaita willaspami purikurka.

5

Askurinti achka chalwakuna apiskamanda

1Jests Jenesaret suti kucha patapi kauraka, achka runakuna paita tanga-
nakuiwantami kaillaiagrirkakuna, Diuspa Rimaita uiangapa. 2 Chi iaku
patapi, iskai chusa kanuami tiarka. Kanuamanda chalwadurkuna, llug-
sispa, ataraiakuna tagsanakurka. 3 Chasa kawaspaka, Jesuska sug kanuapi
iaikurka. Nispaka, chi kanua Simonpa kagmanda, paita mafiarka:

—Kai kanuata alpamanda asllita karuiachipuai.

Chasa rurauraka, kanuapi tiarispa, chipi kagkunata iachachii kallarirka.
4Tachachii puchukaspaka, Simonta nirka:

—Kanuata jundu kuchama apaspaka, ataraiagriichi, chalwa apingapa.

5Simonka ainirka: -

—Iachachig taita, pakarigtami chalwanakurkanchi. Ni imapas mana
apirkanchichu. Kam chasa niwagmanda, nigpika ataraiagrisa.

6 Chasa ataraiagriuraka, iapa achka chalwa apirkakuna, ataraiakunapas
fialla Nikirigta. 7 Chiura, sug kanuapi kaskakunata makiwa kaiarkakuna,
aidagrinﬁaﬁa. Chaiagrispaka, iskandi kanuapi chalwakuna jundachigrirka-
kuna, fialla kanuakunapas asintarigta.

8 Chasa kawaspaka Simén Pedroka, kungurispa, Jesusta nirka:

—Taita waugki, nukamanda anchuripuai. Nuka, iapa pandaridurmi
kani—. 9Tapa achka chalwakuna apirigmanda, Simén i tukui paiwa kagkuna
askurinti mancharirkakuna. 19Santiago i Juan suti Zebedeopa wambrakuna
Simonwa purig kagkunapas, chasallata mancharirkakuna.

Jesuska, Simonta nirka:

—Mana mancharikui. Kunauramanda iachachisakimi, chalwakunata
apigsina, runapura maskapuag kangapa.

11 Chasa uiaspaka, kanuakunata alpama llugsichispa, tukui ima tiaska-
kunata sakispa, Jesusta katirkakuna.

Aicha ismui unguiwa kaskata, Jesus ambiskamanda
12Jesus fia sug puiblupi kagriuraka, sug runa, aicha ismui ungui iukaspa,
Eaipagma kaillaiagrirka. Chi runaka, Jesusta kawaspa, fiallapas alpakama
umurispa, nirka:

—Taita waugki, kam munaspaka, pudingimi nukata ambiwanga.

13 Chiura Jesuska, ungugta maki churaspa, nirka:

—Ari, munanimi. Ambiriska tukui.

Chasa nigllapi, chi ungui allilla ambirigsamurka. 14 Chiura, Jesuska nirka:

—Mana pitapas willakungi. Sasirdutita kawachirigrii. Moisés kamariku
karangapa niraiaskata karagrii. Chasaka, tukuikunami kawangakuna, kam
allilla ambiriska kagta.

15 “Mana willakungi” nigpipas, Jesus ima ruraskamanda masmi iacha-
rikurka. Chiwanka, iapa achka runakuna tandaridur karkakuna, paita
uiangapa. Chasallata, ungugkunatapas ambichingapa apadur karkakuna.

16 Chimanda Jesuska, maikan runapas mana kaugsanakuskama ridur karka,
Taita Diuswa rimanakungapa.

Mana kuiuringapa unguiwa kaskata, Jesuis ambiskamanda

17 Sug punchakuna ialiura, Jesuska iachachikurka. Chipika, sug fariseo-
kuna i Moisés ima niskata iachachig taitakuna tianakurka. Chi taitakuna
karkakuna Galilea i Judea alpakuna suiu i Jerusalenmanda chaiagriska-
kuna. Chiura Jesuska, atun Taita Diuspa iapa 1achaiwa karka, ungugkunata
ambingapa.

18 Jesus iachachikuuraka, sug runakunaka, mana kuiuringapa unguiwa
kaskata chakanapi sirichispa, chi wasima aparkakuna. Iuianakurka: “Wasi
ukuma iaikuchispa, Jesuspa fiugpa ladumi churasunchi”. 19 Chasa iuiana-
kuspapas, iapa achka runakuna ukupi junda kagmanda, mana iaikuchii
pudirkakuna. Chimandaka, wasi awama sikachirkakuna. Wasita utku-
chispa, chi runa chakanapi sirikuskata tukuikunapa chaugpipi Jesuspa fiawi

ladu uraikuchirkakuna. 20 Chiura Jesuska, “Ambipuangami” iuianakuskata
kawaspaka, mana kuiuringapa unguiwa kaskata nirka:

—Waugki, kam pandariikunata fiami pasinsiaska kangi.

21Chasauiaspaka, Moisés ima niskata iachachig taitakunaifariseokunaka
kikinpura ninakurka: “Kai chasa rimag, Diussina tukuspa, ¢pisik ka? Ni
pipas mana pudinkunachu, pandariikunata pasinsiangapa. Taita Diusllami
pasinsiangapa pudi”.

22Jesuska, chasa iuianakuskata iachaspaka, nirkakunata:

—¢Imapatak chasa sungullapi iuianakungichi? 23 ;Maikantak mas alli ka
ningapa: “Kam pandariikunata fiami pasinsiaska kangi”’? Mana kagpika,
;ningapa: “Atarii; kamba wasima riilla; fia ambiriskami kangi”? 24 Kunaura
kawachisakichita: kai Runa Tukuska, kai alpapi pudinmi, pandariikunata
pasinsiangapa.

Chasa nispa, mana kuiuringapa unguiwa kaskataka nirka:

—Nukami niiki: atarii. Chakanata markarispa, kamba wasima rii.

25 Chasa ni]g(lla i, tukui chipi kagkuna kawanakugllapi, chi runa atarirka.
Chakana sirikuskata markarispa, wasima rirka, Taita Dius iapa suma atun
kagta nispa. 26 Chiwa tukuikuna, iapa ujnarispa tukugsamurkakuna. Taita
Diusta iapa suma atuniachirkakuna. Iapa mancharispa, nirkakuna:

—Kuna puncha, fii imaurapas mana kawaskatami kawarkanchi.

Levi sutirunata, Jesus kaiaskamanda

27 Chiuramanda Jesuska, llugsispa, Levi suti runa mana judiu kaskakuna-
manda kulki chaskikuskapi tiakugta kawaspa, nirka:
—Katiwai.

28 Chiura chi runa, atarispa, Jesusta katichirkalla, tukui sakispa. 29 Nis-
paka, atun punchasina suma mikui Jesusta paipa wasipi karagrirka. Pai-
pura kulki chaskigkuna i sug achkakunapas, sugllapi paikunawa tiarigrir-
kakuna. 30 Chasa kawaspaka, fariseokuna i Moisés ima niskata iachachig
taitakuna Jesusta katiraiagkunata pifiaspa tapurkakuna:

—¢Ilmapatak mana judiu kaskakunamanda kulki chaskig i mana allilla
ruragkunawa sugllapi mikunakungichi i upianakungichi?

31Jesuska nirkakunata:

—Mana unguiwa kagkuna mana ministinkunachu, ambigta maskangapa.
Ungugkunami ambigta maskankuna. 32 Chasallata, nukaka mana samurka-
nichuy, allilla ruragkunata kaian§apa. Mana allilla ruragkunata maskanga-
pami samurkani, paikunata allilla ruraikunama tigrachingapa.

Imaura mana mikungapa, Jesus iachachiskamanda

33 Chipi kagkuna, Jesusta nirkakuna:

—Juanwa i fariseokunawa purigkuna, achka punchakuna mana mikuspa-
llami chisiadur kankuna, Taita Diusta mafiaspalla. Ikuti kamta katiraiag-
kunaka, imaurapasmi mikunkuna i upiankuna.

34 Chiura, Jesuska ainirkakunata:

—Kasaraipi, kusa tukunga kunbidaskakunawa kankama, ¢pudinkangichi-
chu ninga: “Mana mikuspalla kaichi”? Manima. 35Imaura chaiachu, kusa
anchuchii tukungapa: chiurami paikunata chaianga, mana mikuspalla kan-
gapa.

36 Nispaka, chipi kagkunata iuiai apingasina suma parlarka, kasa nispa:

—Ni pipas, musu katangamanda piti mana llikichinkangichichu, ruku
katangapi sirangapa. Chasa siragpika, musu katangami waglliri. Musu-
manda pitipas rukupi siraska mana sumanchu.

37 —Chasallata fii Eipas, musu binu, ruku kara taligapi mana tallingichi-
chu. Chasa talligpika, musu binu timbuura, taligata tugiachispami icha-
ringa. Kara taligapas mana balingachu. 38 Chimandami musu binu, musu
taligapi tallingapa chaia.

39 _Ni pipas, suma timbuska binu upiaspaka, llullu binutaka mana upiai
munangapa kangichichu. “Timbuskatami mas alli ka” ningapami kangichi.

6

Warda punchamanda, Jests iachachiskamanda

1 Sug warda puncha, Jesus katiraiagkunawanta chagra tarpuraiaska-
kunapi ialinakurka. Katiraiagkunaka, trigu ispigakunata pitispa, makiwa
kakuspa, murukunata mikunakurka. 2 Chasa kawaspaka, sug fariseokuna
tapurkakuna:

—¢Imapatak warda puncha pandarinakungichi?

3Jesuska ainirkakunata:

—¢Manachu flugpamanda librupi willaraiaskata kawarkangichi, taita
David i paiwa kagkunapas, iarkaimanda kaspa, imasa ruragtakuna? 4 Pai
kikin, Diuspa wasi ukuma iaikuspa, altarpi churaska tandakuna tiaskata
aisaspa, mikurka, mana imapas mancharispalla. Chi tandakuna, sasir-
dutikunalla mikudirumi karka. Chi tandakunallatata paiwa kagkunatapas
kararka, mikungapa.

5Kasapasmi Jesus nirkakunata:

—Kai Runa Tukuska pudinmi ninga, warda punchakunatapas imasa
chaiaskasina rurangapa.

6Sug warda Punchaka Jesus, tandaridiru wasipi iaikuspa, iachachikurka.
Chipika, sug alli ladu maki chakiriska unguiwa kag runa, paikunawa suglla-
pi karka. 7 Chiura Moisés ima niskata iachachig taitakuna i fariseokunaka,
Jesusta chapanakurka, warda puncha ambichu; ambigpika, paimanda
justisiakunapagma willagringapa. 8 Jesuska, paikuna ima iuianakuskata
1achaspa, chi runa maki chakiriska kaskata nirka:

—Atarii. Runakunapa chaugpipi saiarigsamui.

Chiura chi runa, atarispa, chipi saiarigrirka. 9 Chiura Jesuska, chi taita-
kunata nirka:

—Tapusakichita: warda puncha, ¢imatak mas alli ka: allilla u mana allilla
rurangapa; runata kispichingapa ubi puchukangapa?

'1(13<Chasa tapuspaka, tukui paipa muiugta kagkunata kawaspa, chi runata
nirka:

—Maki chutachii.

Chasa chutachigllapi, chi makika aliarka. 11 Chipi kag taitakuna, Jesuswa
iapa rabiarispa, kikinpura tapurinakurka:

—¢Imatak kai runata rurasunchi?

Chunga iskai runakunata, Jesus agllaskamanda

12 Chi punchakuna Jesuska, awa lumama rirka, Taita Diusta rimangapa.
Chipi, pakarigtami Taita Diuswa rimanakurka. 13 Pakariuraka, tukui paita
katlraialg(kunata kaiaspa, chunga iskaikunatami agllarka. Chi agllaskakuna-
taka nirka:

—Nukami kamkunata kachanakuikichita, nukamanda Alli Willaita
willagkuna kangapa.

14 Chi agllaskakuna, kasami suti karkakuna: Simén (paita, Jesus sutichirka
Pedro); paipa waugki Andrés; Santiago i Juan; Felipe i Bartolomé; 15 Mateo i
Tomads; Alfeopa wambra Santiagollatata suti; sug Simon (kananeo suti runa-
kunawa fiugpata purig); 16 Santiagopa waugki Judas; i Judas Iskariote, Jesusta
katuspa apichig.

17 Chiuramanda Jesus, chi lumamanda pai agllaska runakunawanta urai-
kuspa, su§ pamba alpama chaiagrirkakuna. Chipika, achka paita katiraiag-
kuna tandariska karkakuna. Chasallata iapa achka runakuna, Judea alpa
suiunigmanda, Jerusalén puiblunigmanda, i Tiro i Sidén puiblu lamar iaku
patamandakuna, Jesusta uiangapa i ungugkunata ambichingapa tandarig-
riska karkakuna. 18 Chiurallatata, kuku wairawa kagkunapasmi ambirirka-
kuna. 19Jesus, paipa iapa iachaillawa tukui unguiwa kaskakunatami aliachi-
kurka. Chimanda tukui chipi kagkuna, paitallamkangapami munanakurka.

Taita Diuspa iapa kuiaskakuna

20 Chiura Jesuska, paita katiraiagkunata kawaspa, kasami nirka:

—Kamkuna Taita Diuswa iuiarispa mana iukagsina tukugkuna, paipa iapa
kuiaskami kangichi. Kamkuna, Dius suma mandakuskapimi iaikugringapa
kangichi.

21 —Japa iarkaimanda kunaura kagkuna{zas, Taita DiuS£a iapa kuiaskami
kangichi. Paillatatami ima alli munaskata karamungapa ka.

—Kunaura iapa llakiiwa wakanakuskapas, Taita Diuspa iapa kuiaskami
kangichi. Nispaka asinkangichimi.

22 _Kai Runa Tukuskamanda iuiarisija, maikanpas kamkunata pifiaspa,
llugsichispa, kamispa, imasa mana allillawa sutichinakugpipas, Taita Dius-
Ea iapa kuiaskami kangichi. 23 Chasa mana allilla kamkunata ruragpipas,

untintarispalla kangichi. Kamkunata, Taita Dius sug luarpi askurinti



SAN LUCAS 6:24 121 SAN LUCAS 6:38

sumami tukui karangapa ka. Chasallatami fiugpata kaugsag runakuna Santu
Ispirituwa rimagkunatapas mana allilla rurarkakuna.

Taita Diuspa flawipi mana alli kagkuna

24 _;Ai, kamkuna iapa iukag kagkuna! Nami tukui chaskirkangichi.

25 —jAi, kamkuna kunaura sagsaskalla kagkuna! Kamkunata chaiangapa-
mi ka, iapa iarkaiwa kangapakuna.

—iAi, kamkuna kunaura asigkuna! Kamkunata chaiangapami ka, iapa
llakiiwa wakaspa kangapakuna.

26 —jAi, kamkunamanda iapa allilla tukui runakuna rimagmanda! Chasa-
llatami fiugpata kaugsag runakunapas, Diuspa Rimaita llullaspa willanakug-
manda, “Iapa allillami ka” nirkakuna.

“Kamkunata pifianakuskata kuiangichi”

27 —Chasa kagpipas, kamkuna uiawagkunata kasami niikichita: kam-
kunata pifianakuskata kuiangichi. Kamkunata mana munanakuskatapas
allilla rurangichi. 28 Kamkunata kamigkunatapas ningichi: “Taita Dius,
kamkunata 1apa kuiaspa kawapuachu”. Kamkunata mana suma rurag-
kunamandapas Taita Diusta paikunamanda allilla mafiapungichi.

29 —_Maikanpas kachitipi kamta piagpika, sug ladu kachitipi piangapapas
sakiringi. Maikan kamta kapisaiu kichungapa munagpika, kusmatapas
kuangi apachu. 30 Maikanpas ima mafiaskata karangilla. Ima kambatapas
maikan kichugpipas, mana ningi: “Kutichiwai”. 31 Imasami munanakungi-
chi, sugkuna kamkunamanda allilla rurachukuna: chasallata kamkunapas,
paikunamanda allilla rurangichi.

32 _Kam kikinpuralla kuianakuspa kagpika, kamkunaka, ¢imatak Taita
Dius karangapa suianakungichi? Maikan mana allilla ruraspa kaugsana-
kugpurapas kuianakuspami kaugsankuna. 33 Chasallata, kamkunata suma
ruragkunallata suma ruragpika, kamkunaka, ¢imatak Taita Dius karangapa
suianakungichi? Mana allilla ruragkunapas, paipura suma ruranakuspa-
mi kaugsankuna. 34 Maikanpas kutichiwachu iuiaspalla mafiachigpika,
kamkunaka, ¢imatak Taita Dius karangapa suianakungichi? Mana allilla
ruragkunapas, paipura mafiachirinaku, parijuma kutichirinakungapa.

35 —Chasapaka, kamkunata mana munaspa pifianakuskata kuiasFa,
tukui allillata rurangichi. Mafiachingichi, mana kutichingapa iuiaspalla.
Chasaka, tukui sumagllami sug luarpi chaskigrinkangichi. Chasapi, tukui-
kunamanda mas atun Taita Diuspa wambrakunami tukungapa kangichi.
Taita Diuska, tukui mana “Pai Sifiur” niskakunata i mana allilla ruragkuna-
tapas paipa llakiiwa sumagllami kawa. 36 Imasami kamkunapa Taita Dius,
kamkunata llakiiwa sumaglla kawa: kamkunapas chasallatami iukangichi,
sugkunata llakiiwa kuiaspa kawanga.

“Mana pitapas pandariskakunata kawangichi”

37 _Mana pitapas pandariskakunata kawangichi. Chasaka Taita Dius,
mana kamkuna pandariskata kawangachu. Mana sugkunata ningichi:
“Diltuduﬁa ninama ringapami kangichi”. Chasaka Taita Dius, mana kam-
kunata chi ninama kachangachu. Sugkuna pandariskakunata pasinsiangi-
chi; chasaka Taita Dius, kamkuna pandariskakunatapas pasinsiangami.

38 —_Sugkunata karangichi; chasaka Taita Dius, kamkunatapas karangami.
Achka, junda, icharigtami karanga. Imasami sugkunata kamkuna tupun-
gichi: chasallatami Taita Dius, kamkunata allilla u mana allilla ruraskata
tupungapa ka.

/39 Chasa nispaka, chipi kagkunata iuiai apingasina suma parlarka, kasa
nispa:

—Mana fiawi kawag, sug mana fiawi kawagta pusagpika, ;manachu iskandi-
kuna pusuma urmagrintrakuna? 40 Ni maikan iachaikugkuna, iachachiska-
manda mas iacha mana kankunachu. Tukuipi allilla iachaikugpika, iacha-
chiskasinallatatami tukunga.

41 _;Tmapatak sugpa fiawipi juituriska ugsata kawakungi; ikuti kam kikinpa
fawipi sug atun ugsa juituriska iukaskataka mana kawaringi? 42 Chasallata,
kamli(ikinpa Nawipi chi atun juituriska iukaskata mana kawarispalla, ;imasa-
tak sugta ninkangi: “Waugkl, fiawipi juituriska ugsata anchuchisaki”? Sungu
awalla rimag, kam kikinpa fiawita chi atun juituriska iukaskata fiugpa anchu-
chirii. Chasa ruraspami allilla kawankangi, sugpa fiawita juituriska ugsata
anchuchingapa.

43 _Kasapas. Alli sachakunapi winja muiu mana tukugsamunchu. Mana
alli sachakunapika miski muiukuna mana tiarinchu. 44 Tukui sacha, muiu-
kuna tiariurami rigsiri, alli u mana alli kagta. Ispinaiug sachakunapi mana
igus muiu tandachirinchu. Chini sachakunapi mana ubas pallarinchu.
45 Chasallata alli runakuna, alli iuiaikuna iukaspami allilla rimagsamun-
kuna. Ikuti mana alli runakunaka, mana alli iuiaikuna iukaspami mana alli-
lla rimagsamunkuna. Iuiaipi imasa iuianakuskatami simipi rimachigsamu.

Atun pamba rumipi i chusa alpallapi wasichiimanda parlu
46 _;Tmapatak, nuka imasa niskata mana ruraspapas, nukata: “Iaia Jesus,
Iaia Jesds” niwangichi? 47 Maikan nukapagma samuspa, nuka ima rimas-
kata uiaspa ruragkuna, nisakichita kasa kagta. 48 Sug runa, suma jundu
utkuspa, atun rumipi sug wasi saiachigsinami ka. Maituku iaku jundaura,
chi wasita piagrikugpipas, mana kuiuchingapa kanchu, allilla saiachiska
kagmanda. 49 Maikan uiawaspapas, nuka imasa rimaskasina mana rurag-
kunaka kanmi mana rumipi utkuspa, chusa alpallapi wasichigsina. Chitaka,

iaku jundaspa, piagrigllapi urmachispa, wagllichispami apa.

7

Suldadukunata mandagpa lutrinta, Jests aliachiskamanda

1 Chipi kagkunata Jests chasa rimaspa, Kafarnaum puibluma rirka.
2 Chipika, Romamanda achka suldadukunata mandagpa iapa kuiaska lutrin,
sinchi ungug sirikurka, fia wafiungasina. 3 Jesus chaiagriskata uiaspaka,
chi mandagka sug judiu taitakunata kacharka, mafiangapa: “Ungugta
ambipuagsamuchu”. 4 Jesuspagma chaiagrispaka, chi taitakunaka, suma
mafaspa, nirkakuna:

—Chi mandag, alli runami ka. Aidapuai. > Nukanchipa alpamandakunata
iapami mund. Paimi nukanchi tandaridiru wasitapas saiachirka.

6 Chiura Jesus, chi runakunawa rirka. Nawasima chaianakugriuraka, chi
mandagka paiwa rimanakudiruta kacharka, Jesusta ningapa:

—Taita waugki, mana iapa llakiripuangi. Nuka mana mirisinichu, kam

nukapa wasi ukuma iaikugsamungapa. 7 Chimandami nuka kikin kam-
bagma mana rirkani, kamta maskangapa. Chasapaka, sug rimailla nipuai;
nukapa ungug ambiripuangallami. & Nukapas, sugkuna mandawaskapimi
kani. Chasallata nukapas, sug suldadukunata mandagmi kani. Maikan
suldaduta nuka “Rii” nisa; chiura rinllami. Ikuti maikanta: “Samui” nisa;
chiura samunllami. Nukapa lutrinta: “Kasa rurai” nisa; chiura ruranllami.

9 Chi rimaskata uiaspaka, Jesds iapami ujnarirka. Nispaka, tigrarispa, chi
achka katiraiagkunata nirka:

—Nukami kasa niikichita: fii maikan Israelmanda runa, chi mandagsina
suma allilla iuiawag mana tarirkanichu.

10 Chi mandag kachaskakuna, wasima kutispa chaiagriuraka, ungug fia
ambiriska kaskata tarigrirkakuna.

Sug biudapa wambrata, Jesus kaugsachiskamanda

11 Chiuramanda, Jests rirka Nain suti puibluma. Paita katiraiagkunaiiapa
achka runakuna, paiwa rinakurka. 12 Chi puiblu punguma fia chaiagriura,
kawarkakuna: sug biuda warmipa suglla wambra iukaskata, fia wafiuska
kagmanda, apanakurka pambangapa. Achka chi puiblupi kaugsanakug,
sugllapi rinakurka. 13 Chasa kawaspaka laia Jesuska, chi warmimanda
llakirispa, paita nirka:

—Mana wakakui.

14 Chasa nispaka, kaillaiasll(na, chakanata tu{i(arirka. Chiura, wandugkuna
saiarirkakuna. Chiura Jesuska, wafiuskata nirka:

—Kam musutami niiki: atarii.

15 Chasa nigllapi, wafiuska, kaugsarispa, tiarirka. Nispaka, rimai kalla-
rirka. Jesuska, chasa kaugsachispaka, paipa mamawa sakirka.

16 Tukui chasa kawagkuna, iapa mancharispa, Taita Diusta iapa suma
atun kagta nirkakuna. Kasapasmi nirkakuna:

—Santu Ispirituwa sug atun rimagmi nukanchipa chaugpipi kawarig-
samurka. Diusmi nukanchita kawangapa chaiagsamurka.

17 Chasa Jesus ruraskaka, Judea alpa i chi muiugta tukuinigmanda iacha-
rigsamurka.

Juan Bautista, Jesusta tapungapa kachaskakunamanda

18 Juan Bautistawa purigkuna, tukui imasa Jesus ruraskata kawaspaka,
paita willagrirkakuna. Chasa uiaspaka Juanka, iskai katiraiagpurata ka-
iaspa, 19Iaia Jesuspagma kacharka, tapungapa: “¢Kamchu kangi chi samun-
gapa kaska? Mana kagpika, ¢sugtachu suiasunchi?”.

20 Chi runakunaka, Jesuspagma chaiagrispa, nirkakuna:

—Nukanchita, Juan Bautistami kachamurka, kamta tapungapa: “¢Kamchu
kangi chi samungapa kaska? Mana kagpika, ¢sugtachu suiasunchi?”.

21 Chiura, paikuna kawanakugllapi, Jesuska ima unguiwa kaskakunata
ambirka. Kuku waira iaikuskakunata i mana fiawi kawanakuskatapas,
achkakunatami ambirka. 22 Nispaka ainirkakunata:

—Juanta willagriichi kamkuna kunaura imasa kawaska i uiaskata. Mana
flawi kawagkuna kawanakumi. Mana purig pudigkunapas, allillami puri-
naku. Aicha ismui ungui iukaskakunapasmi ambirigsamuska kankuna.
Mana uiagkunapasmi allilla uianaku. Wafiuskakunapasmi kaugsarinaku.
Mana fii ima iukagkunapasmi Alli Willaita chaskinaku. 23 Maikan nuka-
manda suma iuiaita mana sakigpika, Taita Diuspa iapa kuiaskami kankuna.

24 Juan kachaskakuna chimanda riura, Jesuska chipi kagkunata Juan-
manda nirka:

—Kamkuna, chusa sitaska alpapi Juan kaskama chaiagrispaka, ¢imatak
kawagrirkangichi? ;Sug wiru wairawa pakichingasina kuiuchikuskata-
sinachu kawagrirkangichi? 25> Mana kagpika, ¢imatak kawagrirkangichi?
¢Sugruna iapa suma musu katanga churariskatachu tarigrirkangichi? Man-
ima. Chasa suma churarigkuna, mandagkunapa wasikunallapimi iapa
suma iuiachilla kaugsankuna. 26 Chasa kagpika, ¢imatak kawagrirkangichi?
¢Santu Ispirituwa rimagtachu tarigrirkangichi? Ari, niikichitami: Santu

Ispirituwa fiugpamanda rimagkunamandapas, Juan mas atunmi ka. 27 Pai-
mandami kasa niraia:

Kawai. Nuka ima niskata willagta kamba fiugpami kachakuni,

kammanda fiambikunata allichipungapa.

28 Kasami niikichita: kai alpapi tukui tiagsamuskakunamanda, Juanllami
mas atun ka. Chasa kagpipas, Dius suma mandakuskapi maikan mas
uchullapas, Juanmanda mas atunmi niraia.

29 Chasa uiaspa, tukui chipi kagkuna i mana judiu kaskakunamanda kulki
chaskigkuna Juan baugtisaska kagkuna, iuiarispa nirkakuna:

—Taita Dius, tukuipi iapa allimi ka—. 30 Ikuti fariseokuna i Moisés ima
niskata iachachig taitakuna Juan mana baugtisaska kagkunaka, Taita Dius
imasa allilla rurakuskatami wabutirkakuna.

31Kasapasmi Jesus nirka:

—Kai punchakuna kaugsanakuska runakunata, ¢imasatak kagta nisa? Kasa
nintrani. 32 Sug wambrakuna kallipi tiarispa pugllanakugsinami kan-
kuna. Chipika, paipura kaparinaku: “Nukanchi flaugta uiachigpipas, mana
bailangichichu. Llakispa kantagpipas, mana wakangichichu”. 33 Chasa-
llata, Juan Bautistamanda i nukamandami rimangichi. Juan mana tanda
mikugmanda, mana binu upiagmandami kamkuna nirkangichi: “Kai runa,
kuku waira iaikuskami ka”. 34 Kai Runa Tukuska tukui mikuspa i upiaspa
kagmanda, ningichimi: “lapa mikudur i iapa upiadurmi ka. Mana judiu
kaskakunamanda kulki chaskigkunawa i mana alli ruragkunawa suglla-
pimi puriku”. 35 Chasa kawaspa nigpikunapas, Taita Diuska tukui paipa
wambrakunawami kawachi, pai iapa iacha kagta.

Mana allilla rurag warmi, Taita Diuswa tigragmanda

36 Sug fariseo, Jesusta kunbidarka, paipa wasipi mikugringapa. Wasima
iaikugrispaka, Jesus mikungapa tiarigrirka.

37 Chi puiblupi kaugsakurka sug mana allilla rurag warmi. Chi war-
mika, Jesus fariseopagpi mikungapa riskata iachaspaka, suma asna asitiwa
marmul rumi butillapi apaspami chaiagrirka. 38 Jesuspa wasanigmanda
kaillaiaspaka, kungurirka. Wakaspa, paipa wikiwa chakita maillarka. Nis-
paka, kikinpa aﬁchawa tustachispa, chakikunata mucharka. Chi asititapas
chakipimi tallirka.

39 Chasa kawaspaka, chi Jesusta kunbidag fariseo, iuiaspa, kawakurka:
“Chi runa, sutipa Santu Ispirituwa rimag kaspaka, iachantrami, chi tupari-
kug warmi mana allilla rurag kagta”.

40Jesuska, chi runata nirka:

—Simo6n, munakuikimi kamta rimangapa.

Chiura ainirka:

—Iachachig taita, niwai.

41 Chiura, Jesuska nirka:

—Iskai runakunasi kulki mafiachigta dibinakurka. Sug runa, pichka patsa
bali kulkisi dibikurka. Sugka, pichka chungallasi dibikurka. 42 Nigpi,
kutichingapa mana pudinakugmandaka, kulki mafiachig, iskandikunatasi
pasinsiarka.

—Kunaura niwai: chi iskandi kulki dibinakugka, ¢maikantak mafiachigta
mas kuianga?

43 Chiura, Simon ainirka:

—Nukata rigchawanmi: maikan mas achka pasinsiai tukug.

—Allillami ainiwarkangi— Jesuska nirka.

44 Nispaka, warmita kawaspa, Simonta nirka:

—Kaiwarmiima ruraskata kawarkangi. Nuka kamba wasima iaikuuraka,
kam mana iaku karawarkangichu, chaki maillaringapa. Ikuti kai warmika,
wikiwami chakita maillawarka. Nispaka, agchawa chakichiwarka. 45 Kam,
“Puangi” niwaspaka, mana muchawarkangichu. Ikuti kai warmika, nuka
iaikuuramandata, chakikunatami muchawailla ka. 46 Kam fii ima asiti mana
umapi talliwarkangichu. Ikuti kai warmika, iapa suma asna asitiwa chaki-
kunapimi talliwarka. 47 Chimandami niiki: chasa suma kuiawagmandami
niraid, pai achka pandariskata pasinsiai tukugta. Chasallata, maikan mailla
pandariskata pasinsiai tukugka, maillami kuid.

48 Chasa nispaka, chi warmita nirka:

—Kam pandariskakunata fiami pasinsiaska kangi.

49Jesuswa mikungapa kunbidanakuskapura tapurinakurka:

—Kairuna, pandariskakunata pasinsiag niku; ¢pisik ka?

50Jesuska, chi warmita nirka:

—Kam nukata iapa alli iuiawagmandami fia kispiriska tukurkangi. Rii,
mana manchaspalla.

8

Jesusta aidag warmikunamanda

1 Chiuramanda Jesuska, Diuspa suma mandaimanda Alli Willaita
willaspa, atun i uchulla puiblukunapi purikurka. Chunga iskai pai agllaska
runakunapas, paiwa sugllaEi purinakurka. 2 Sug warmikuna, kuku waira
i ungui iukaspa aliachiskakuna, paita katiraiarkakuna. Chi warmipura
karkakuna: sugka, Maria, Magdalena suti (chi warmita, kanchis kuku
wairakunata Jesus llugsichiska karka); 3 sugka, atun mandag Herodespa
wasita kawag Kuza suti runapa warmi, Juana suti; chimanda, Susana suti
i achka sug warmikunapas. Tukui chi warmikuna, ima iukaskakunawa
Jesusta aidanakurka.

Tarpudur runamanda parlu

4Tapa achka runakuna, tukui puiblukunamanda Jesuspagma tandarigrir-
kakuna. Chiura Jesuska, paikunata iuiai apingasina suma parlarka, kasa
nispa:

5 —Sug runasi llugsirka, simillakunata sitaspa tarpungapa. Tarpuku-
ura, suﬁ simillakunaka, fiambipi urmaspa, sarui tukurkakuna. Chi similla-
kunataka, piskukunasi mikurkakuna.

6 —Sug simillakunaka, rumilla tiaskapisi urmarkakuna. Tusta alpapi
urmaspa, mailla wifiarispalla, lim chakirirkakuna.

7 —Sug simillakunaka, ispina sachakuna tiaskapisi urmarkakuna. Nig-
pika, ispina sacha wifiarka, simillakunata kilpagta.

8 _Tkuti su% simillakunakar, suma alpapisi urmarkakuna. Chasaka, suma
Willzaspa, allilla pallarirkakuna. Sug simillamandalla, patsa patsasi palla-
rirka.

Chasa nispaka, sinchi kaparirka:

—Rinri iukagkuna, nuka niskata uiawaspa, suma iuiaringichi.

Imapa Jesus, iuiai apingasina parlukunawa rimaskamanda
9 Chiuramandaka katiraiagkuna, paita tapurkakuna:
—Chi parlu kam iachachiska, ¢imatak niraid?
10 Chiura Jesuska, kasa ainirka:
—Kamkunata niskami ka, Taita Dius imasa suma mandakuskasina kas-
kata fii imaurapas mana iachaskata iachangapa. Ikuti sugkunataka iuiai

apingasina parlukunallawami rimani. Chasaka paikuna, kawanakuspapas,
mana kawagsinami kankuna. Uianakuspapas, mana uiagsinami kankuna.

Tarpudur runamanda parlu ima niraiagta, Jesus willaskamanda

11 —Chi parlu nuka rimaskaka, kasami niraid. Simillakuna, Diuspa Ri-
maiminiraid. 12 Similla fiambipi urmagka, sug runa Diuspa Rimaita uiagsina-
mi niraid. Chi uiaskata, iaia kukuka tukuimi kichugsamu; chasaka, mana
suma iuiaspa, kispiringapa.

13 _Similla rumilla tiaskapi urmagka, sug runa Diuspa Rimaita uiagsinami
niraid. Chi uiangallawaka, alli iuiachiiwami chaskinkuna. Nispaka, imasa-
mi chi mana achka anguiug simillakuna tuku: chasallata sug ratullami Taita
Diuswa iuiarispa kankuna. Imaura unZagEikunaka, chiuramanda mana
mas Taita Diuswa iuiaringapa munankunachu.

14 _Similla ispina sachakuna tiaskapi urmagka, sug runa Diuspa Rimaita
uiagsinami niraid. Uiaspapas, kai alpamandakunallawa sumaglla kaugsan-
gapa iuiarispa, mas achka iukag tukungapa iapa munaspa i sumaglla kai
alpapi kaspa, Diuspa Rimaita tukuimi kungarinkuna. Chasaka, fii ima mana
pallangapa tiaringasinami tukunkuna.

15 —Similla suma alpapi urmagkar, sug runa Diuspa Rimaita uiagsinami
niraid. Sumaglla uiaskata suma umapi wakachirispa, mana kungarispalla-
mi kankuna. Chiwanka paikuna, Taita Diusmanda allilla ruraskakunawa
mana sakispalla, achka pallarigsinami tukunkuna.

Sindimanda parlu

16 _Ni pipas, ima sindi sindichispaka, manga ukupi u kawitu ukuma
mana churangapa chaianchu. Awa kawitupimi churangapa chaid, maikan
iaikugkunata punchaiachingapa. 17 Chasallata, ima pakalla kaskapas ima-
urapasmi iachari. Ima pakalla wakachiskapasmi imaurapas kawarigsamu.
18 Chimanda, nuka ima rimaskata suma iuiaiwa uiawangichi. Maikan achka
iukagta masmikarangapaka. Ikuti maikan “Maillamiiukani” iuiakuskataka
kichungapami ka.

Sutipa Jesuspa familiakunamanda

19Jests kaskama, paipa mama i waugkindikuna chaiagrirkakuna. Iapa
achka runakuna chi ukupi kagmanda, manima kaillaiangapa pudirkakuna.
20 Chiura sug runa, paita nigrirka:

—Kamba mama i waugkindikunami kanchapi kankuna. Kamta rimanga-
pami munanaku.

21Paika ainirka:

—Diuspa Rimaita uiaspa ruragkunami nukapa mama i nukapa waugki-
kuna niraiankuna.

Sinchi wairata i iaku iapa kuiurikuskata, Jesus kasillaiachiskamanda

22 Sug punchakuna Jesus, kanuapi iaikurka, paita katiraiagkunawanta.
Nispaka, paikunata nirka:

—Akushi. Kai kuchata chimbasunchi.

Nispa, fia rii kallarirkakuna. 23 Na iaku chimbanakuskapi, Jesus pufiurig-
samurka. Chiura iapa sinchi waira, chi kuchapi atarii kallarirka. Chiwanka,
kanua ukuma iaku fiaiaikukurka. 24Jesusta katiraiagkuna, paita rigchachir-
kakuna, kasa nispa:

—Iachachig taita, iachachig taita, wafiungapami kanchi.

Jesuska, rigcharispa, wairata i iakuta pifiarka. Chasa pifiauraka, tukui alli-
llami kasillaiagsamurka. 25 Chiura Jesuska, katiraiagkunata nirka:

—¢Manarachu nukamanda suma iuiawaspa rigsiwangichi?
Chiura, iapa mancharispa ujnarispami paipura tapurinakurka:
—Kairuna, ¢imasik ka? Waira i iakupas, paita uiankuna.

Sug runa achka kuku wairakuna iaikuskata, Jesus ambiskamanda
26 Kucha ialispaka, Galilea sug ladu chimba chaiagrirkakuna Jerasa suti

alpama. 27Jesus fia kanuamanda alpama uraikukuuraka, chi puiblumanda
sug runa kuku wairakuna iaikuska, paita tupagrirka. Chi runa, fia unai fii
ima katanga mana churariska karka. Ni ima wasipi mana kaugsakurka.
Wariuskakuna pambaraiaskapimi karka. 28 Chi runaka, Jesusta kawaspaka,
kaparispa, paipa fiugpa ladu kungurigrirka. Sinchi rimaiwa nirka:

—Aij, kam tukuimanda mas atun Taita Diuspa wambra Jesus, gima}iatak
nuka kaskama samukungi? Mafaikimi: mana nukata sungu nanagta llaki-
chiwakugsamui.

29 Jests, chi kuku wairata fiami niska karka: “Chi runamanda lugsii”.
Chimandami chasa nirka. (Chi runata, kuku wairakuna achka biajisi
apiska karkakuna. Chimanda, paita makipi i chakipi sinchi kadinakuna-
wa wataspa, allilla charidur karkakuna. Chasa charinakugpipas, kuku
wairakuna, kadinakunata pitichispa, chusa sitaska alpama paita apadur
karkakuna.) 30 Chiura Jesuska, chi runata tapurka:

—Kam, ¢imatak suti kangi?

Chiura ainirka:

—Nuka, achka warangakunami suti kani—. Iapa achka kuku wairakuna
paita iaikuska kaspami chasa ainirka.

K 31 Chiura chi runapa kag kuku wairakunaka, Jesusta mafiai kallarirka-
una:

—Mana nukanchita kachakui, chi iapa jiru alpa ukuma ikuti ringapa.

32 Chi ladira ladullapi, iapa achka kuchikuna mikusEa purinakurka. Nig-
pika, chi runapi kag kuku wairakunaka Jesusta mafiarkakuna, kasa nispa:

—Nukanchita sakii, chi kuchikunapa ukuma iaikugringapa.

Chiura, Jesuska sakirka, chasa tukungapa. 33 Chasaka chi kuku waira-
kunaka, fia runamanda llugsispa, kuchikunapa ukuma iaikugrirkakuna.
Chiwanka tukui kuchikuna, iapa saia patata kalpaspa, kucha iaku ukuma
sitarigrirkakuna. Chipi chukarispa, tukui puchukarirkakuna.

34 Kuchikunata kawagkuna, imasa pasariskata kawaspaka, mitikuspa,
puiblunigta i fiambinigta suiu parlaspa purigrirkakuna. 35 Chasa uiagkunaka
rirkakuna, imasa pasariskata kawangapa. Jesuspagma chaiagrispaka, chi
kuku wairakunata llugsichii tukuska runata tarigrirkakuna. Paipa iuiai fia
allilla, suma katanga churariska, Jesuspa chaki ladu tiakuskata tarigrirka-
kuna. Chasa kawaspaka, iapa mancharirkakuna. 3¢ Chi kuku wairakuna
iukaska runata imasa aliachiska kaskata kawagkunapas willarkakunata
imasa pasarigta. 37 Chiura chi alpanigmanda tukui uiagkunaka, askurinti
manchaiwa kaspa, Jesuspagma kaillaiaspa, nirkakuna:

—Nukanchipa alpamanda llugsipuai.

Chasa uiaspaka Jesus, kanuama iaikuspa, kutirka.

38 Manara rigllapi, chi kuku wairakuna llugsichii tukuska runa, paita
mafiai kallarirka:

—Nukatapas pusawai.

Jesuska, paita ainirka:

f{f’l—Kamba wasima rii. Willagrii, kamta imasa Taita Dius allilla ruraspa
sakigta.

Chiura chi runa, rispa, imasa Jesus paita allilla ruraskata chi puiblu suiu
willaspa purigrirka.



SAN LUCAS 8:40 128 SAN LUCAS 8:56

Jairopa wambra kaugsariskamanda i sug warmi Jesuspa katangata
llamkaspalla ambiriskamanda

40 Jesus kutispa chaiagriuraka, tukui paita suianakug sumaglla chaskir-
kakuna. 4142 Sug tandaridiru wasimanda taita Jairo suti}iasmi chaiagrirka.
Chi taitaka, suglla warmi wambra iukarka, chunga iskai wataiug. Chi
wambraka fia wafiupukurka. Chaiagrispaka, Jesusta kungurispa, mafarka:

—Nukapa wasima ripuai.

Jesus chi taitawa paipa wasima rikuskapika, achka runakuna paita tanga-
nakuiwanta kati kati rinakurka. 43 Katichinakugpura sug warmimi sugllapi
rikurka. Chi warmi, chunga iskai wata iawar sitaiwa ungug karka. Tukui
ima iukaskata tukuchigpipas, fii maikan ambigkunapas manima ambir-
kakunachu. 44 Chi warmika, Jesusta kati kati kaillaiaspa, paipa katanga
puntapi llamkarka. Llamkagllapi, chi ungui ambirirka. 45 Chiura, Jesuska
tapurka:

—¢Pitak llamkawarka?

Tukuikuna: “Ni pipas manima” ainiura, Pedro nirka:

—Iachachig taita, ;manachu tukuikuna, tanganakuiwanta kamta katiraia-
naku?

46 Jesuska nirka:

—Nukapa iachaitami aisagta iuiachiriwarka. Chiwami iachani, maikan
ima iuiaspa llamkawagta.

47 Chiura chi ambirig warmika, Jesds imasa iachaskata uiaspaka,
chugchuspa kaillaiaspa, Jesusta kungurispa, tukuikunapa fiawipi willarirka,
imapa Jesusta llamkagta i imasa llamkagllapi ungui fia ambirigsamugta.
48 Chiura, Jesuska nirka:

—Kam warmisita, nukamanda suma iuiariskamandami ambirig-
samurkangi. Rii, mana manchaspalla.

}i’(}esﬁs chara rimakugllapi, sug runa, chi taitapa wasimanda chaiagrispa,
nirka:

—Kamba wambra, flami wafiurka. Mana mas kai iachachig taitata imapas
mafakui.

50Jesuska, chasa uiaspa, chi taitata nirka:

—Mana llakikui. Nukamanda suma iuiawai. Ungugka ambiripunkangimi.

51 Wasima chaiagrispaka, Jesus mana tukuikunata sakirka iaikungapa.
Pedro, Juan, Santiago i wambrapa taita i mamandilla, paikuna paillawa
iaikurkakuna. 52 Tukui chipi kagkuna, wafiuska kagmanda iuiarispa, waka-
nakurka. Jesuska nirka:

—Mana wakanakuichi. Chi wambra mana wafiuska kanchu. Pufiuillami
pufiuku.

53 Uiagkuna, tim wafiuska kagta allilla iachaspaka, paita asirkakuna.
54Jesuska, chi wafiuskata makimanda apispa, sinchi kaparispa, nirka:

—Wambrita, atarii.

55 Chasa nigllapi, alma ikuti samuspa, kaugsarigsamurka. Nispaka ata-
rirka. Chiura, Jesuska nirka:

—Wambritata mikui karaichi.

56 Chasa kawaspaka, wambrapa atunkuna iapa ujnarirkakuna. Jesuska
nirkakunata:

—Chasa kawaskata, jujalallapas sugkunata willanakungichi!

9

Chunga iskai Jests agllaskakunata, pai kachaskamanda

1 Chiuramanda Jesuska, chi chunga iskai pai agllaskakunata kaiaspa,
paipa iapa iachaita kararka, paikunapas kuku wairakunata llugsichii i
unguiwa kaskakunata ambii pudingapa. 2 Nispaka kacharkakunata, Diuspa
1s(um::} rﬁlandaimanda willangapa i ungugkunata ambingapa. 3 Kachakuspa-

a, nirka:

—Mana apanakuichi tawina, fii jigra, fii tanda kukawi fii ima kulkipas
fambipa. Katangapas, imasa churariska kaskallawa riichi. 4 Maikan wasipi
iaikuspaka, chi wasillapi kangichi, chi puiblumanda sugsinama llugsin-
kama. 5Ikuti maipi kamkunata mana chaskingapa munanakuskapagpika,
chi puiblumanda llugsikuspa, chakipi alpa llutaraiaskata chabsispa, pai-
kunata willagsina kawachingichi, mana alli rurag kagtakuna.

6 Chi kachai tukuskakunaka, Alli Willaita willaspa i ungugkunata am-
bispa, chi puiblu suiu purigrirkakuna.

Herodes imasa Jesusta iuiakuskamanda

7Mandag Herodes, Jesus tukui imasa rurakugta uiaspa, paimanda mana
iacharka imasa iuiaringa. Sugkuna, Jesusmanda ninakurka:

—Chimi kangapa ka Juan Bautista. Wafiuspaka, ikuti kaugsariskami kan-
gapa ka.

8 Sugkunaka ninakurka:

—Nugpamanda Santu Ispirituwa rimag Eliaschar ikuti kawarigsamurka.

Tkuti sugkunaka ninakurka:

—Maikan fiugpamanda Santu Ispirituwa rimagchar kaugsarigsamurka.

9Herodeska nikurka:

—Nuka kikinmi Juanta uma anchuchingapa kacharkani. Chiwanka, chi
tukui ima ruraskata uiaspa, paimanda nuka ninimi: “¢Pisik ka?”—. Chi-
manda munakurka, Jesusta rigsingapa.

Pichka waranga runakunata, Jests mikungapa karaskamanda

10Jesus kachaska runakuna, paipagma ikuti chaiagrispaka, imasa ruraspa
puriska willagrirkakuna. Chiuramanda Jesuska, palkunallata pusaspa,
Betsaida suti puiblu kuchumalla rirka, fii maikan runapas mana kaugsa-
nakuskama, paikunallawa kangapa. 11 Chasa iachaspaka, achka runakuna
katichirkakuna. Chiura Jesuska, chi katichinakuskata sumaglla kaiaspa,
Diuspa suma mandaimanda iachachirkakunata. Tukui chipi unguiwa kas-
kakunatapasmi ambirka.

12 Na chisiakuuraka, chunga iskai Jesus agllaskakuna, paipagma Kailla-
iaspa, nirkakuna:

—Kai runakunata kachai kai suiulla kaugsanakuska wasikunama, mikui
maskagrispa pufiugrichukuna. Nukanchikaipi kaskapi, fii pipas mana kaug-
sankunachu.

13Jesuska nirkakunata:

—Kamkuna, paikunata mikui karaichi.

Paikunaka ainirkakuna:

—Pichka tanda i iskai chalwallami kaipi iukanchi. Mana kagpika,
chaiakunchar kai tukuikunamanda mikui randigringapa—. 14 Mai pichka
waranga karikunami chipi karkakuna.

Chiura Jesuska, katiraiagkunata nirka:

—Paikunata mai pichka chunga pichka chunga tiarichiichi.

15 Paikuna uiaspaka, chasa rurarkakuna. 16 Nigpi Jesuska, chi pichka
tandata i iskai chalwata charirispa, awasinama kawaspa, “Pai Sifiur”
Taita Diusta nirka. Chi mikuikunata pitichispaka, katiraiagkunata kuaspa
aparka, paikuna tukuikunata karaspa richingapa. 17 Tukuikunami sagsagta

mikurkakuna. Nispaka, chunga iskai saparu junda piti pitikuna tandachir-
kakuna.

Kam, Dius agllaska Cristomi kangi, Pedro Jesusta niskamanda

18 Sug puncha Jesus, Taita Diusta rimakurka, katiraiagkunallawa sugllapi
kaspa. Nispaka, paikunata tapurka:

—Maikankuna nukamanda, ¢pi kagtatak ninkuna?

19 Pajkunaka ainirkakuna:

—Sugkuna ninkunami: kam kangisi Juan Bautista. Sugkunaka: kam
flugpamanda rimag Elias; ikuti sugkunaka: maikan fiugpamanda Santu Ispi-
rituwa rimag kaugsariskasi kangi.

20 Chiura, Jesuska tapurkakunata:

—Kamkunaka nukamanda, ¢pi kagtatak niwangichi?

Chasa tapuura, Pedroka ainirka:

—Taita Dius kikin agllaska Cristomi kangi.

21Pedro chasa niura, Jesuska paikunata nirka:

—Mana pitapas nukamanda chasa willanakungichi.

Jesus imasa wafiungapa kagta, pai musuglla willaskamanda

22 Kasapasmi Jesus nirkakunata:

—Kai Runa Tukuskataka iapa llakii i nanai iukangapami chaiawaku. Iaia
sasirdutikuna, Moisés ima niskata iachachig taitakuna i sug taitakunapas
wabutiwangapami kankuna. Nukata wahuchiwangapami kankuna. Chasa
wafiuska kaspapas, kimsa punchapika ikutimi kaugsaringapa kani.

23 Chasa nispaka, tukuikunata nirka:

—Maikan nukata katiraiawangapa munagka, kikinmanda kungarichu.
Tukui punchakuna, paipa krusta markarigsina ruraspami iuk4 katiraia-
wanga. 24 Maikan kikinpa kaugsaita kispichingapaglla iuiakugpika, kikinmi
puchukaringapa ka. Ikuti maikan nukamanda wafiuchii tukugpika, mana
mas wafiui kaugsaitami taringapa ka.

25 —Sug runa tukui kai alpapi ima munaska iukagpi%as, paipa almata
mana kispichigpika, chi iukaskakuna fii imapa mana balipungapa kan-
chu. 26 Kai Runa Tukuska samuura, nukapa i nuka Taitapa i tukuipi alli
anjilkunapa suma atuniachiskawami samungapa ka. Chi punchaka, mai-
kanpas nukamanda i nukapa rimaikunata wabutispa, “Mana rigsinichu”
nigkunata, nukapasmi chasallata ningapa kani. 27 Nukami kasa niikichita:
maikan kaipi kagkuna manara wafiugkuna, Taita Diuspa suma mandaitami
kawangapa kankuna.

Jests, sug rigcha kawari tukugsamuskamanda

28 Chasa niskauramanda mai pusag punchapika, Jesuska, Pedrota, Juanta
i Santiagota pusaspa, sug awa lumama sikagrirka, Taita Diuswa rimana-
kungapa. 29 Jesus chasa rimakunkamaka, paipa fiawi, sug rigcha kawarimi
tukugsamurka. Paipa katangapas, iapa iura punchallami tukurka.

30 Chiuraka iskai fiugpamanda runakuna, Moisés i Elfas suti, kawarig-
samurkakuna. 31 Chi runakunaka, Taita Diuspa suma punchaiachiiwa
kawarispa, Jesuswa rimanakui kallarirkakuna. Jesusta imasa Jerusalenpi
warfiuchingapa kaskatami rimanakurka.

32Pedro i paiwa kagkuna, iapa pufiuiwa kaspapas, mana pufiurirkakuna.
Jesus chasa punchaiaiwa kaskata i chi iskandi runakunata kawarkakuna.
33Chi lI;unakuna Jesuswa kaskamanda fiaanchurinakuuraka, Pedroka Jesus-
ta nirka:

—Iachachig taita, kaipiiapa alliiuiachimikanchi. Kimsa tambu kaipirura-
sunchi: kammanda sug, Moisesmanda sug, sugka Eliasmanda—. Mana ima-
pas iuiarispallami Pedro chasa nirka.

34 Chasa rimakugllapika, puiulla paikunata kilpagsamurka. Chi puiu
kilpaura, mancharirkakuna. 35 Puiu ukumandaka sug rimagta uiarig-
samurka, kasa nispa:

—Kai, nukapa agllaska wambrami kapud. Paita uiapuangichi.

36 Chi rimai uiarigsamuura, Jesuska ikuti sapalla kawarigsamurkakunata.
Paikuna chasa kawaskata chiurakuna fii pita mana willarkakuna.

Sug wambra warlui ungui iukaskata, Jesus aliachiskamanda

37 Kaiandika chi lumamanda uraikuura, iapa achka runakuna Jesusta
tupagrirkakuna. 38 Chipi kagkunapuramanda sug runaka, kaparispa nirka:

—Iachachig taita, nukapa wambrata kawapuai. Pai, suglla wambrami
kapud. 39 Paita, sug kuku waira iaikuspa, diulpillami kaparichipuéd. Kaima
chimami chabsichipud. Simimandapas tukallami jundaspa sitapud. Iapa
tukuipi nanachispaka, mailla maillami anchuri. 49 Chimandami kamta
katiraiagkunata mafiagsamurkani: “Chi kuku wairata llugsichipuaichi”.
Nigpika, paikuna manima llugsichipuangapa pudirkakunachu.

417esuska, paikunata nirka:

—ijAi, kam mana alli runakuna, Taita Diuswa fii ima mana iuiagkunami
kangichi! ¢;Imaurakamatak kamkunata chasa charinakusakichita?—. Chasa
nispaka, wambrapa taitataka nirka— Kamba wambrata kaima pusamui.

42 Chi wambra fia kaillaiakuura, kuku wairaka, paita ikuti chabsichispa,
alpama urmachispa, kaima chima aparka. Chiura Jesuska, kuku wairata
sinchi pifiaspa, llugsichirka. Wambrata ambispaka, paipa taitata kutichirka.
43 Chiwanka tukui chipi kagkuna, Taita Diuspa iapa suma iachaiwa imasa
rurakuskata kawaspa, iapa ujnarirkakuna.

Jesus imasa waflungapa kagta, pai parisma willaskamanda

Tukuikuna imasa Jesus rurakuskata ujnarispa kawanakuura, paika kati-
raiagkunata nirka:

44 _Kai nuka ima willakuskata suma uiaspa, mana kungaringichi. Kai
Runa Tukuskaka, mana alli runakunapagmami chaiachii tukungapa ka.

45 Chasa niskata uiaspaka, katiraiagkuna mana iacharkakuna ima ni-
raiagta, Taita Dius paikunapa iuiaita pakaskasina charikugmanda. Chi
uiaskata mana iachaspapas, manchaspa karkakuna, ima niraiagta Jesusta
tapungapa.

Maikan mas atun taita kagta, Jesus iachachiskamanda
46 Chiuramanda Jesusta katiraiagkunaka, paipura rimarinakurka, kasa
nispa:

—¢Pisik mas atun taita tukuska niraianchi?.

47 Chimanda Jesuska, imasa iuianakuskata iachaspaka, sug uchulla wam-
brata kaiaspa, paipa ladullapi saiachirka. 48 Nispaka, paita katiraiagkunata
nirka:

—Maikanpas kai uchullatasina nukamanda iuiarispa chaskigpika, nukata
chaskiwagsinami rurd. Chasa chaskiwaspaka, nukata kachamuwagtapas-
mi chaskig niraid. Kamkunapas maikan tukuikunamanda mas uchulla
tukugka, mas atunmi niraia.

Jesusmanda iuiarispa, sugkuna allilla ruranakuskamanda
49 Chiura, Juanka nirka:

—Iachachig taita, sug runa kamba sutiwami kuku wairakunata 1lugsi-
chikugta kawarkanchi. Pai mana nukanchiwa sugllapi purig kagmanda,
nukanchika nirkanchimi: “Mana chasa rurakui”.

50Jesuska, paita ainirka:

—Ianga kawangichi. Maikanpas mana kamkunata pifiagkuna, kamkuna-
wa suma iuiaiwami kankuna.

Santiago i Juanta, Jesus pifiaskamanda

51Jestus fiasuma luarma sikangapa puncha chaiakuuraka, pai fiiima mana
manchaspalla Jerusalenma rirka. 52 Rikuskamandaka, sugkunata fiugpa
kacharka, “Nami samuku” willangapa. Chi kachai tukuskakuna, Samaria
alpapi sug puibluma chaiagrirkakuna, Jesusmanda pusada mafiapungapa.
53 Chimanda runakunaka, Jesus Jerusalenma rikugta iachaspaka, mana
munarkakuna paita chaskingapa.
. 54 Chasa kawaspaka, Santiago i Juan suti Jesusta katiraiagkuna tapurka-

una:

—Taita waugki, ;munangichu, nukanchi mafiangapa: “Awanigmanda nina
kachamuwai, paikunata puchukangapa”?

55Jesuska, tigrarispa, pai iskandikunata pifiarka. 36 Chiuramanda, sug pui-
bluma rirkakuna.

Kimsa runakuna, Jesusta katingapa munanakuskamanda

57 Nambi rinakuskapi, sug runa, kaillaiaspa, Jesusta nirka:

—[Taita waugki,] kamta katisakimi maima kam rikuskama.

58Jesuska ainirka:

—Chuchakuna, kuibakunami iukankuna, paikuna kaugsangapa. Pisku-
kunapas, tasinwa suma allichiska wasimi iukankuna. Ikuti kai Runa Tukus-
kaka mana iukanchu, fii maipipas samaringapa.

59 Nispaka, sug runata nirka:

—Katiwai.

Chika ainirka:

—Taita waugki, fiugpa sakiwai, nukapa taitata pambagringapa.

60 Jesuska nirka:

—Nukata mana iuiariwagkuna™ pambachukuna. Kamka riilla, Diuspa
suma mandaimanda runakunata willangapa.

61Tkuti sugka, Jesusta nirka:

—Taita waugki, kamta katingapami munakuiki. Nugpa sakiwai; nukapa
wasipi kagkunata: “Kaiakama” nigrisa.

62Jesuska ainirka:

—Maikan, fiugpasinama trabajaspa rikuspa, katisinama kawagka, mana
balinchu, Diuspa suma mandaimanda willag kangapa.

10

Kanchis chunga iskai runakunata, Jests kachaskamanda
1 Chiuramanda Iaia Jesuska, sug kanchis chunga iskai runakunata agllas-
paka, tukui puiblu i wasikunama pai ringapa kaskama iskai iskai nugpa
kacharka. 2 Kachakuspaka, kasami nirka:
—Pallangapaka, achkami tia. Nigpika pallagkunaka, maillami tiankuna.
Chi 11()allaika, atun Taita Diuspa chagrasinami ka. Chimanda, paita mafiaichi,
achka pallagkuna kachamuchu.

9:60 “Warfiuska niraiaskakuna”, Jesusta mana iuiarigkunami niraid.

3 —Kamkuna riichilla. Kamkunata ubijakunatasina sacha alku kaugsana-
kuskasinamami kachanakuikichita. 4 Mana purichiichi kulki wakachidiru,
fii jigra fii chakikunapi churaridirupas. Mana fiambipi saiarispa, piwapas
ianga parlanakungichi.

5 —Maikan wasipipas iaikuspaka, fiugpa ningichi: “Puangi. Sumaglla allilla
kapuaichi”. 6 Chi wasipi sutipa sumaglla iuiaiwa kaugsanakugpika, chasa
niskamanda, paikunata tuku1£i allillami tukugsamungakunata. Ikuti mana
sumaglla chi wasipi kaugsanakugpika, chasa nigpipas, paikunata mana alli-
lla tukugsamungakunatachu.

7 —Maikan wasipi kamkunata chaskigpika, chi wasillapi kangichi, ima
karaskata mikuspa i upiaspa. Maikan trabajagkunata chaianmi, mikui u
ima ministiska paikuna chaskingapa. Mana wasi wasi purinakungichi.
8 Maikan puibluma kamkuna chaiagriskapi kaiachukuna: paikuna ima
karaskata mikungichi. 9 Chipi unguiwa kaskakunata ambingichi. Paikunata
willangichi: “Diuspa suma mandai, kamkunapagma fiami chaiamuku”.

10 —Tkuti maikan puiblupi kamkunata mana chaskingapa munachukuna:
kallikunama llugsispa, ningichi: 11 “Kamkunapa puiblumanda alpa chakipi
llutaraiaskata chabsichinchimi. Chasaka, kamkuna mana alli rurag kagta-
kunami kawachinchi. Chasa kagpikunapas, kasami willaikichita: Diuspa
suma mandai, fiami chaiamuku”. 12 Kasami niikichita: Taita Dius justisiai
rurangapa puncha chaiauraka, Sodoma puiblumanda runakunata llaki-
1(ihisll:aman apas masmi chi puiblukunamanda runakuna llakii iukangapa

ankuna.

Jests ima willakuskata mana uiagkunamanda

13 —jAi, kamkuna Korazin suti puiblupi kaugsagkuna! jAi, kamkuna Bet-
saida puiblupi kaugsagkuna! Tiro i Sid6n suti puiblukunamanda runakuna,
imasa kamkunapa puiblukunapi chituku mana imaurapas kawaskasina
ruraskata kawaspaka, chiurallami paikunaka, llakiiwa iana katangakuna
churarispa, uchpawa umapi armarispa, alli ruraikunama tigraska kantra-
kuna. 14 Taita Dius justisiai rurangapa puncha chaiauraka, Tiro i Sidén

uiblukunamanda runakunata llakichiskamanda masmi kamkuna llakii
1ukangapa kangichi.

15 _Kamkuna, Kafarnaum puiblumandakunaka, ¢imapatak iuianakungi-
chi: “Sug luarpimi atuniachii tukungapa kani”? Manima. Diltudupa nina-
mami sitai tukungapa kangichi.

16 Kasapasmi katiraiagkunata nirka:

—Maikan kamkunata uiagkunaka, nuka kikintami uiawankuna. Maikan
kamkunata wabutigkunaka, nukatami wabutiwankuna. Chasa wabutiwas-
paka, nukata kachamuwagtapasmi wabutig niraiankuna.

Kanchis chunga iskai Jesus kachaskakuna fia kutiskauramanda
17 Chi kanchis chunga iskai Jesus kachaska runakunaka, iapa suma alli
iuiachiiwa kutispa, chaiagrirkakuna, kasa nispa:
—Taita waugki, kuku wairakunapasmi kamba sutiwa nukanchita uiarka-
kuna.
18Jesuska nirka:
—Ari, chiura iaia kuku rilampasina awamanda urmagtami kawarkani.

19 Nukapa iapa iachaitami kararkaikichita, kulibrakunata i alakrankunata-
pas sarugpi, kamkunata fii imapas mana tukungapa; chasallata, iaia kuku

tukuipi ima mana allilla rurai munaskatapas binsii pudingapa. 20 Chasa

kagpipas, kamkunata kuku wairakuna uiagmandalla, mana iuianakungi-
chi, suma allilla iuiachiiwa kangapa. Kamkuna ima suti kaska, suma luar-
manda librupi willaraiaskamandami iukangichi iapa kuntintarispa kanga-
kuna.

Jestus, Taita Diusta: “Pai Sifiur” niskamanda

217esus, Santu Ispirituwa suma alli iuiachiiwa kaspa, chiuralla nirka:

—Taitiku, suma luar i kai alpa luarta iaia mandagmi kangi. Kamta iapa
suma atun kagtami niiki. Kambagma iaikugringapa, iacha i iapa iuiaiiug
runakunamanda Eakaskasinami kapungi. Ikuti mana iacha i mana iapa
iuiaiiugkunatami kawachirkangi. Ari, Taita, chasami kam munarkangi.

22Kasapasmi Jesus nirka:

—Nukapa Taita, tukuimi nukata karawaska ka. Paipa wambra nuka
kagta, fii maikan runapas mana iachankunachu. Nukapa Taitallami rigsiwa.
Chasallata, nukapa Taitata mana pipas rigsinkunachu. Nukallami rigsini,
paipa wambra kaspa. Maikan nuka munaskakunallami nukapa Taitata
rigsingapa kankuna.

23 Chasa nispaka, tigrarispa, paita katiraiagkunallata nirka:

—Maikan kamkuna kunaura kawanakuska kawagkuna, Taita Diuspa iapa
kuiaskami kankuna. 24 Kasapasmi niikichita: fiugpamanda Santu Ispiritu-
warimagkunaiatun mandagkuna, achkakunami, kunaura kamkuna kawa-
nakuskata kawangapa munanakuspapas, mana kawarkakuna. Chasallata,
llzulr(laura kamkuna ulanakuskata uiangapa munanakuspapas, manima uiar-

akuna.

Samariamanda alli runamanda parlu

25Tianakuskamanda, Moisésima niskata su%{iachachig taita saiarirka. Chi
runaka, Jesusta pandachingapa iuiaiwa tapurka:

—Iachachig taita, ¢imasatak iukani ruranga, mana puchukaridiru suma
kaugsaita taringapa?

26 Chiura, Jesus tapurka:

—Moisés ima willaraiaskapi, ¢imatak rurangapa niraia? Willawai.

27 Chiura, chi runaka ainirka:

—“Kamba atun Taita Diusta kuiangi kam kikinpa sunguwa, almawa, tukui
animuwa i tukuiiuiaikunawa. Kam kikintasinami iukangi, tukui runakuna-
tapas kuianga”.

28 Chiura, Jesus nirka:

—Allillami ainiwangi. Chasa ruraspami alli suma kaugsaita iukankangi.

29 Chi runaka, allilla iuiaiiug kagta kawachiringapa, Jesusta tapurka:

—¢Pitak nukapa waugkisina niraia?

30 Chiura, Jesuska ainirka:

—Sug runa Jerusalenmanda Jeriké puibluma fiambi rikuskata, sisaikuna
apispa, tukui ima apakuskata katangawanta kichuspa, fialla wafiunaiagta
lisiachispasi sakirkakuna. 31 Chasa kauraka, sug sasirdutisi chi fiambillapita
rikurka. Chi runaka, fialla wafiukuska runata kawaspaka, muiuspa ialirka.
32 Nispaka, Diuspa atun wasipi aidagpassi chillatata rikurka. Chi runapas,
fialla wafiukugta kawaspaka, muiuspa ialirka. 33 Kipama, Samaria alpa-
manda sug runasi, chi fiambillapita rikuspa, wafiukuskapagma chaiagrirka.
Chi runakar, kawaspa, paimanda llakirirka. 34 Paipagma kaillaiaspa, wira
i binuwa piaskakunapi ambispa, watarka. Atarichispa, kikinpa burupi tia-
richispa, pusarka. Pusada mahachidiru wasima chaiachigrispaka, sumaglla
sirichigrirka. 35 Kaiandika, sugma rikuspa, wasi mafiachigta iskai punchapa

kulki surkuspa kuarka, kasa nispa: “Kairunata suma kawapuangi. Kai kulki
sakiska pisigpika, nuka kutimuura kuasakimi”.

36 Chasa parlaspaka, Jesuska tapurka:

—¢Imasatak kamta rigchd? Sisaikuna apiska wafiukuskapika, chi kimsandi-
kunamanda, ¢maikantak waugkindisina kawari?

37 Chiura, chi runa ainirka:

—Maikan paimanda llakirispa ambig.

Chasa ainiura, Jesuska nirka:

—Riilla. Kampas, chasallata ruragrii.

Marta i Maria fiafiandipa wasipi, Jests kaskamanda

38 Jesus fiambi rikuspa, sug uchulla puibluma chaiagrirka. Chipika Marta
suti warmi, Jesusta paipa wasipi sumaglla kaiarka. 39 Chi warmi iukarka
Maria suti fiafia. Mariaka, Iaia Jesuspa chaki ladu tiarispa, ima rimakuskata
uiakurka. 40 Martaka, achka ruraikunawa kaspa, puririkurka, tukui rurai-
kunata sapalla ruraspa. Nispaka, Jesuspagma kaillaiaspa, nirka:

—Taita turi, ¢manachu llakingi, nukapa fiafia kai tukui ima rurangapa
nukallata sakiwagta? Nipuai aidawachu.

41Taja Jesuska ainirka:

—Kam Marta, achka ruraikuna iukaspa, iapallakispa iuiaikunawami puri-
rikungi. 42 Nuka niikimi: sugllami tukuikunamanda mas ministidu ka. Chi
mas ministiskatami Maria agllarka. Pai chasa agllaskataka, fii pipas mana
kichungapa kankunachu.

11

Imasa Taita Diusta mafiangapa chaiagta

1Suura Jesus, Taita Diuswa rimanakurka. Rimanakui puchukauraka, sug
paita katiraiag nirka:

—Taita waugki, nukanchita Taita Diusta mafiangapa iachachii; imasami
Juan Bautista, paita katiraiagkunata mafiangapa iachachirka: chasa.

2 Chiura, Jesuska nirka:

—Kamkuna Taita Diusta mafianakuura, kasa ningichi:

Nukanchipa atun Taita:

kam tukuipi mas alli kagta tukuikuna nisunchi.

Nukanchiwa samuli, iaia kangapa.

3Tukui punchakuna, tanda ministiska nukanchita karamungi.

4 Nukanchi ima pandariskakunata pasinsiai.

Chasallata nukanchipas, sugkuna ima llakichiskakunata pasinsianchimi.
Mana sakii, nukanchi mana alli iuiaikunata iuianakungapa.

5Kasapasmi Jesus nirka:

—Kasa iuiarisunchi. Maikan iacharidupura, chaugpi tuta paipagma rispa,
mafiakugrintra: “Waugki, kimsa tanda mafiachiwai. 6 Kunauritallami sug
waugki, karunigmanda chaiamuwarka. Nuka, fii imapas mana iukanichu,
paita karangapa”.

7 —Sugka, ukumandalla ainintra: “Mana killachiwai. Pungukunapas,
suma wichkaskami kapud. Nukapa wambrakunawantami fia sirinakunchi.
Chimandami mana pudini, atarispa, kamta mafiachingapa”.

8 —[uiarisunchi: maituku iacharidu kagmandalla, mana atarispa kanchu.
Niikichitami: “Mana mas killachiwachu” iuiaspami tukui ima mafiakuskata
kuangapa ka.

9 —Chimanda niikichitami: Taita Diusta mafiagpika, karamungapami ka.
Paita maskagpika, taringapami kangichi. Pungu takachigrigpika, kam-
kunata paskapungapami ka. 10 Maikanpas chasa mafiagpika, chaskingapa-
mi ka. Maikanpas maskagpika, taringapami ka. Maikan pungu takachigrig-
pika, iaikuchingapami ka.

11 _Sug wambra paipa taitata chalwa mafiakugpika, ¢ kulibrachu karantra?
12 Chasallata, sug wibus mafiakugpika, ¢chini kukuchu karantra? Manima.
13 Kamkuna, mana alli kaspapas, kamkunapa wambrakunata suma imapas
karangichi. Nigpika kamkunapa Taita suma luarpikagka, ¢imawantak mana
Santu Ispirituta karamunga, maikan suma mafiagpika?

Jesusta, iaia kukupa iachaiwa kagta juchachinakuskamanda

14 Jesus, kuku wairata sug runamanda llugsichikurka. Chi runata, kuku
waira mana rimangapa ruragsamuska karka. Chi kuku waira llugsichii
tukuuraka, chi runa allilla rimagsamurka. Chasa kawaspaka, achka chipi
kagkuna iapa ujnarirkakuna. 15 Maikankunaka nirkakuna:

—Chi, Beelzebu suti iaia kukupa iachaiwami kuku wairakunata llugsichi-
ku—. 16Tkuti sugkunaka, Jesusta mafianakurka, mana imaurapas kawaska-
sina awa luarmanda kawachichu; chasaka, paimanda iachangapa, sutipa
Taita Dius kachamuska kagta.

17paikuna ima iuianakuskata iachaspaka, Jesuska nirkakunata:

—Sug alpapi mandagpura pifiachinakuspa makanakuspalla kaugsanakug-
pika, tukuimi waglliri. Sug wasipi pifianakuspalla kaugsanakugpika, mana
allilla kangapa kanchu, sumaglla sugllapi kaugsanakungapa. 18 Chasa-
llata iaia kukuwa kagkuna sugma sugma tukugpikunaka, ¢manachu pai-
pura mandai chiuralla puchukarintra? Kamkuna nukamanda ninakungi-
chi: “Beelzebupa iachaiwami kuku wairakunata llugsichiku”; chimandami
chasa ninakuikichita.

19 —Beelzebupa iachaiwa nuka kuku wairakunata llugsichikugpika, kam-
purakunaka, ¢ pipaiachaiwatak llugsichinkuna? Paikikinkunami kawachin-
gapa kankuna, imasa kamkuna mana allilla nukamanda iuiarispa nina-
kugta. 20 Taita Diuspa iapa iachaiwa nuka kuku wairakunata llugsichikug-
pika, sutipami Diuspa suma mandai fia kamkunapagma chaiamurka.

21 _Sug wapu runa, chunta makana charispa, paipa wasita kawakugpika,
tukui ima wakachiraiaskami mana chinganga. 22 Ikuti paimanda sug mas
wapu runa chaiagrigpika, binsiimi tukunga. Binsispaka, makanata i ima
charikuskatami kichunga. Ukupi tukui ima tiaskata sisaspami ringa.

23 _Maikanpas mana nukawa suma iuiaiwa kagkuna, nukata pifiawag-
mi kankuna. Chasallata maikanpas nukawa mana suma tandachigkuna,
tukuimi susuripuangapa kankunata.

24 —_Maikan runamanda kuku waira llugsichii tukuskaka, tusta alpa
kaskapi samaringapami maskaspa purirka. Ni maipi mana samaringapa
tarispaka, iuiarirkami: “Maimandami nuka llugsimurkani: chimallatatami
kutingapa kani”. 25 Chi runapagma kutispa ikuti iaikugriura, uku suma
pichaska i allichiskasinami tarigrirka. 26 Chasa kawaspaka, kanchis kuku
wairakuna paimanda mas jiru ruradurkunata pusangapa rirka. Chi runapi
iaikugrispa, chi kukukuna kaugsaimi kallarirkakuna. Chasaka chi runa,
flugpamandapas mas jiru mana allillami tukuipi tukurka.

277esus chasa nikunkamaka, chipi kagpura sug warmi, kaparispa, nirka:

—Maikan warmi kamta iukagsamuska chuchuchispa wifiachig, Taita Dius-
pa iapa kuiaskami ka.

28Jesuska nirka:

—Chasapaka, Taita Dius ima rimakuskata suma uiaspa ruragkunami
paipa mas iapa kuiaska kankuna.

Mana kawaskasina kawachimui, Jesusta mafianakuskamanda
29Jesuspagma tandarispa mirai apanakuura, Jesus nirka:
—Kunauramanda runakuna, mana allilla ruraspa kaugsanakugmi kan-

gichi. Mafiawanakungichi: “Mana kawaskasina kawachimui”. Ni ima-
pas mana kamkuna munaskasina kawangapa kangichichu. Nugpamanda
Santu Ispirituwa rimag Jonas suti imasami pasarka: chasallata kawarillami
kawangapa kangichi. 30 Imasami Jonds, Ninive puiblupi kaugsanakuskata
iuiachispa kawarirka: chasallatami kai Runa Tukuskapas, kunauramanda
runakunata iuiachispa kawaringapa ka.

31 _Taita Dius justisiai rurangapa puncha chaiauraka, Chaugpuncha suti
alpata mandag warmika saiarispami kunauramanda runakunata ningapa
kankunata: “Mana allilla ruragkunami kangichi”. Nugpata chi warmi, iapa
karu alpamandami samurka, atun mandag Salomonpa iapa iachaiwa rima-
kuskata uiangapa. Kai rimakugka, Salomonmandapas mas iachami ka.

32 _Chasallata, Taita Diusjustisiai rurangapa puncha chaiaura, Nineve pui-
blumanda kagkunapas saiarispami kunauramanda runakunata ningapa
kankunata: “Mana allilla ruragkunami kangichi”. Chi Ninevemanda runa-
kuna, Jonas ima willaskata uiaspaka, alli ruraikunamami tigrarkakuna. Kai
rimakugka, Jonasmandapas mas iachami ka.

Nawi, kuirpupi punchaiachigsinamanda

33 _Ni pipas mana bila sindichinkangichichu, pakallapi u kawitu ukuma
churangapa. Awapimi churangapa kangichi, maikan iaikugkunata puncha-
iachingapa. 34 Kamkunapa fiawikuna, Kuirpupi punchaiachigsinami kan-
kuna. Imatapas alli iulaiwa kawagpika, kamkunapa kuirpupas suma
punchaiagsinami kangapa ka. Ikuti mana alli iuiaiwa kawagpika, kam-
kunapa kuirpupas iana tutapi kagsinami kangapa ka. 35 Chimandami
niikichita: jujalallapas kamkunapa iuiai mana punchapisina kachu! 36 Kam-
kunapa kuirpupi imapipas mana iana tutapisina kagpika, suma punchaiag-
sinami kangapa kangichi; imasami bila sindi punchaiachi: chasa.

Judiu taitakunata, Jesus pifiaskamanda

37 Jesus rimai puchukauramanda, sug fariseo runa paita kunbidarka,
paipa wasipi mikugringapa. Chaiagrispalla, Jesus tiarigrirka mikungapa.
38 Mana maki maillarispalla mikui kallarirka; fiugpamandakuna imasa
iachachiskasina, manima. Chasa kawaspaka, chi fariseo ujnarirka. 39 Chi-
ura laia Jesuska, paita nirka:

—Uiawai. Kam fariseokuna, kuashag i platuta awallallami maillangichi.
Tkuti kamkunapa iuiai ukumaka sugkunapata iapa munarispa i sisarispa
kaugsagkunami kangichi. 40 Kamkuna, mana alli iuiaﬁkunami kangichi.
Taita Dius awalla kawari kuirputa rurag, ;manachu ukumapas rurarka?
41 Chimanda, suma iuiaiwa limusna karangichi. Chasa ruragpika, tukui
maillaskasinami niraiankangichi.

42 —;Ai, kam fariseokuna! Minta, ruda i tukui iuiu mikuikunapas pallaska-
kunamanda chungapika, sugllami Taita Diusta karangichi. Chasa karaspa-
pas, kam kikinkuna kungariskami kangichi, sugkunata imasa chaiaska-
sina allilla rurangapa i Taita Diusta suma kuiaspa kaugsangapa. Chunga
pallaskamanda sug karangapa mana sakispalla, lukangichimi chi sug atun
mandaikunatapas allilla ruraspa kaugsangakuna.

43 —jAi, kam fariseokuna! Tandaridiru wasikunapi munangichimi, atun
taitakuna tiaridiru fiugpa ladu tiarigringapa. Kallipi sugkunawa tupanakus-
ka}k)(i munangichimi, iapa suma kuiaiwa kumurispa, “Puangi, taita waugki”
nukata niwachukuna.

44 _jAi, kamkuna! Wafiuska pambaraiaska mana kawarigsinami kangichi.
Chi awalla saruspa ialigpikunapas, chi ukupi ima tiaskata mana iachan-
kunachu.

45Jesus chasa niuraka, Moisés ima niskata sug iachachig taitaka nirka:

—Kam iachachig taita, chasa nispaka, nukanchitapaschar pifiakungi.

46 Chiura, Jesuska nirka:

—iAi, kamkuna Moisés ima niskata iachachig taitakunapas! Kamkuna,
mana pudiringasina llasa aparichigsinami runakunata iachachingichi, pai-
kuna imasa niskasina ruraspa kaugsangapa. Chasa iachachispapas, kam
kikinkunaka mana munangichichu, imasa iachachinakuskasina ruraspa
kaugsangapa.

47 _iai, kamkuna! Nugpamanda Santu Ispirituwa rimagkunata kam-
kunapa fiugpamandakuna wafiuchiskata iuiaringapa, kamkunaka suma
atun bubidakuna ruraspami kangichi. 48 Chasa ruraspaka, kawachingi-
chimi, imasa kamkunapa fiugpamandakuna ruraskata, kamkunapas chasa-
llata ruragkuna kagta. Paikuna wafiuchirkakuna; kamkunaka, suma atun
bubidakunami rurangichi, iuiaringapaglla.

49 _Chimandami Taita Dius, paipa iachaiwa nirka:

Santu Ispirituwa rimagkunata

inuka kikin agllaska runakunatami kachamungapa kani.

Maikankunataka wafiuchingapami kankuna.

Sugkunataka mitikuchingapami kankuna.

50 Chimandami, kai alpata wifiachiskauramandata tukui fiugpamanda Santu
Ispirituwa rimagkunata wafiuchiskakunamanda, kunauramanda runa-
kuna iapa achka llakii iukangapa kangichi. 51 Kasami niikichita: Abel suti
alli runa musuglla wafiuchii tukuskauramandata, sugka, Zakarias suti, Taita
Diuswa iuiaridiru uku i altarwa chaugpipi wafiuchii tukuskaurakama; mai-
tuku wafiuchii tukuskakunamandapasmi kunauramanda runakuna iapa
achka llakii iukangapa kangichi.

52 —jAi, kam Moisés ima niskata iachachig taitakuna! Iachaita kamkunapa
iuiaipimipakadur kangichi. Kam kikinkuna, nukamanda Alli Willaita mana
munangichichu iachangapa. Sugkuna iachaikungapa munanakuskatapas
arkagsinami ruranakungichi.

53 Jesus chimanda llugsiuraka, Moisés ima niskata iachachig taitakuna i
fariseokunaka, iapa rabiarispa, paita achkapimi tapuchii kallarirkakuna;
54 chasaka, pai ainiskata uiaspa, imapipas pandarigpika, justisiakunata
willagringapa.

12

Jests, paita katiraiagkunata suma iachachiskamanda

1 Chikamaka, achka waranga runakuna tandarirkakuna, sarunakuiwan-
ta. Chiura Jesuska, paita katiraiagkunata kasami nirka:

—Fariseokunapa libadurasina iuiaita, jujalallapas iuianakungichi! Pai-
kuna, sungu awallami rimankuna. 2 Maikan pakalla iuiaspa rimaskaka,
imaurapasmi iachari. Chasallata, ima pakalla wakachiskapasmi imaura-
pas kawarigsamu. 3 Tukui ima kamkuna pakalla iana tutapi rimaska-
pas, punchapimi iacharigsamungapa ka. Chasallata, maituku wasi ukuma

pungu wichkarispa rimanakugpipas, wasi awamandami sinchi kaparii uia-
ringapa ka.

4 _Kamkuna nukapa iacharidu kuiaska kagmanda, kasami niikichita:
kamkunapa kuirputa wafiuchigpika, mana manchangichi. Nispaka, mana
imapas rurangapa pudingapa kankunachu. 5 Willasakichita, pitami
manchangapa chaid: wafiuura, Taita Dius diltudupa ninama sitangapa
kagtami manchangapa chaid. Ari, niikichitami: paita manchangichi.

6 —¢Manachu pichka pisku, iskai uchulla kulkimandalla katuri? Chasa
kagpipas, Taita Dius paikunamanda mana kungarinchu. 7 Kamkunapa
umamanda agchapas, Taita Dius kuintaskami iukd. Chimanda, kamkuna
mana manchaspalla kaugsaichi. Maituku achka piskukunamandapas mas
balimi kangichi.

8 _Kasapasmi niikichita: nukamanda maikanpas, sugkunapa fiawipi willa-
chu: “Paitarigsinimi”: kai Runa Tukuskapas, chirunamandaka Diuspa anjil-
kunapa fiawipi willasami: “Paita rigsinimi”. 9 Ikuti maikanpas, sugkunaﬁa
fawipi nukamanda nichu: “Paita mana rigsinichu”: nukapas, paimandaka
Diuspa anjilkunapa fiawipi nisami: “Paita mana rigsinichu”.

10 _Maikan kai Runa Tukuskamanda kuntra rimagkunamanda pasin-
siaimi tia. Chasa kagpipas, maikan Santu Ispiritumanc%a kamiskamandaka
mana pasinsiai tiangapa kanchu.

11 _Tandaridiru wasikunama, justisia i mandaﬁkunapagma kamkunata
apaura, mana iapa iuianakungichi: “;Imasami paikunata ainini u willani?”.
12 Ainingapa chaiaura, Santu Ispiritu kikinmi iuiachingapa ka.

Iapa iukag kikinmandalla micharigmanda

13 Chipi kagpura sug runa, Jesusta nirka:

—Iachachig taita, nukapa waugkita nipuai, nukapa atunkuna sakiskata
chaugpi karawachu.

14Jesuska ainirka:

—Waugki, fii pipas mana churawarkachu, kamkunapa justisia kangapa,
ima kamkunata sakiskata chaugpingapa.

15 Chasa nispaka, chipi kagkunata nirka:

—iUjalallapas iapa iukag kikinmandalla micharispa kangichi! Kai alpapi
maituku iukagpas, paipa kaugsaita mana pudinchu diltudupa chariringapa.
16 Nispaka, chipi kagkunata iuiai apingasina suma parlarka, kasa nispa:

—Sug runa iapa iukagsi tiarka. Chi runapa alpakunapi, iapa achka
mikuikuna pallarka. 17 Nispaka iuiarirka: “;Imasatak rurasa? Kunaura
pallaripuaskata, ¢maipitak wakachisa?”.

18 _Nispaka iuiarirka: “Nami iachani ima rurangapa chaiawakugta.
Pallaskakuna wakachidiru wasikunata wagllichispa, sug mas atunkunami
saiachingapa kani. Chikunapimi tukui ima pallariska i tukui ima tiapuas-
kata wakachisa. 19 Nispaka, nuka kikin nirisami: ‘Kunaura, fiami achka
watakunaf)a achka wakachiska iukangi. Chimandaka, samaspa, mikuspa,
upiaspa, allilla sumagllami chisiankangi’.”

20 —Chasa iuiarikunkamaka, Taita Diuska nirka: “Ja, kam mana allilla
iuiaiiug. Kunantutallami kamba almata mafiangapa kaiki. Nigpika chi
wakachiskaka, ¢pimandasik kanga?”.

21 —Chasa, maikanpas kikinmandalla wakachigka, Diuspa fiawipi fii ima
mana iukag niraianchu.

Taita Dius, paipa wambrakunamanda mana kungarinchu
22 Chasa nispaka, paita katiraiagkunata nirka:

—Chimandami kasa niikichita: mana iapa iuiarinakungichi: “;Imatak
mikusunchi, nukanchi kaugsankama?” u “¢Ima katangatak churarisun-
chi?”. 23 Kamba kaugsaika, mikuikunamanda masmi ka. Chasallata kamba
kuirpupas, katangamanda masmi ka. 24 Chiwakukunamanda iuiariichi.
Paikunaka mana tarpunkunachu. Mikui pallaspa, wakachidiru trujapas
mana iukankunachu. Chasa kagpipas, Taita Diuska fii ima mana pisichin-
kunatachu. Kamkunaka, piskukunamanda mas balimi kangichi.

25 —;pikunatak, maituku iuiarispapas, sug palmullapas awa wifiai pudin-
gapa kangichi? Ni pipas manima. 26 Chi uchulla ruraita mana pudispaka,
¢imapatak sug imakunamanda iapa iuiarinakungichi?

27 —Kawaichi imasa liriu tugtukuna chagrapi suma wifiariskakunata.
Tuiariichi: paikuna mana puchkaspa awankunachu. Ni ima mana ruran-
kunachu. Kasami niikichita: fii atun mandag Salomon, pai tukui iapa suma
katanga churarispapas, chi tugtukunamanda mas suma mana kawarirka-
chu. 28 Ugsa, kuna puncha chagrapi suma kaskata kaiandi rupachingapa
kagta, Taita Dius chasa suma kawa. Kamkunataka, ¢imawantak mana
mas sumaglla kawanga? Kamkuna mana allilla Taita Diusmanda iuiarispa
kagkuna, paita mas sumaglla iuiariichi.

29 —Chimanda, mana iapa maskaspa purinakungichi, ima mikungapa
i upiangapa iuiarispalla. 30 Kai alpamandalla iuiaiwa kagkunami chasa
maskaspa kaugsanaku. Kamkuna tukui ima ministiskakunamandaka, kam-
kunapa Taita Dius fiami iacha. 31 Kamkuna suma iuiarispa kangichi, Taita
Dius 1masa mandaskasina kaugsangapa. Chasa kagpikunaka, kamkunata
tukui ima ministiskakunatami karamunga.

32 _Nukapa kuiaska asllita ubijakunasina kaspalgas, mana manchaspa-
lla kaichi. Kamkunapa Taita Dius munakumi, kamkunapas pai suma
mandakuskapi kagsamuchukuna. 33 Kamkuna ima iukaskata lim katuspa,
ministiskakunata karaichi. Chasa karaspaka, suma luarpi kulki imapas
mana puchukaringasina mana ismug wakachidirupisina wakachiskami
iukankangichi. Chi luarpi, sisaikuna mana tiangapa kanchu. Ni burbuju-
kunapas mana wagllichispa mikungapa kankunachu. 34 Kamkuna maipi
i/vakag:hiskapimi kamkunapa iuiaita churaska kangichi: kai luarpi u sug
uarpi.

“Allichiriskasina suianakungichi”

?j5 —Kamkuna, suma chumbilliska i bila sindichiska, allichiriskasina
suianakungichi. 36 Imasa plur.lkuna,.Eatrun kasaraimanda paipa wasima
chaiagsamukuura, pungupi kaiagllapika, paskangapa suianakugsina kangi-
chi. 37 Piunkuna chasa rigcharaiaskata tarigsamuspaka, chi patrun sumag-
llami kawagsamunga. Kasami nuka niikichita: chi patrunka, sumaglla tiari-
chispa, kikinmi mikui karangapa kankunata. 38 Chaugpi tuta u pakaringama
chaiamuspa, chi ﬁmnkuna rigcharaiaskata tarigsamugpika, paikuna iapa
allimi pasangapa kankuna.

39 _Kasa iachaichi: wasi duifiu iachantra, ima ura sisai samungapa kagta.
Iachaspaka, mana pufiurispallacharrigcharaiantra, paipa wasipi mana sisai
iaikungapa. 40 Chasallata kamkunapas, allichiriskasina suianakungichi.
Kamkuna mana iuianakuurami kai Runa Tukuska chaiamungapa ka.

41 Chiura, Pedro tapurka:

—Taita waugki, ¢chi parluta nukanchillatachu ubi tukuikunatachu ni-
kungi?

42 Chiura, Iaia Jesuska ainirka:

—Maikan tukuipi allirurag runa kagtami paipa patrun sakirka, ima wasipi
kawapungapa, sug piunkunata mikui karaspa, pai kikin chaiamunkama.
43 Patrun ikuti chaiagsamuspa, imasa niskasina allilla rurakugta kawas-
paka, chi runata sumagllami, “Pai Sifiur” nispa, kuiangapa ka. 44 Chimanda-
mi paita maituku ima 1ukaskatapas mingaspa sakingapa ka.

45 _Tkuti chi piun, kasa iuiarispa nintra: “Nukapa patrun, mana utka
chaiamungapa ka”. Chasa nispaka, sug piunkunata, kari i warmikunata
makai kallarintra. Kikinka, mikuspa i machagta upiaspa kantra. 46 Chi runa
kungaska mana iuiakuurami patrunka, chaiamuspa, shachigsamungaﬁa
ka. ~Chasa shachigsamuspaka, paita sinchimi asutingapa ka. Nispaka
kachangami, pai ima niskata mana uiagkunawa justisial tukungapa.

47 —Chi piun, ima patrun munakuskasina allilla iachaspapas, ima tiaska-
kunata mana allichispa, fii ima munakuskasina mana ruraskamanda, paita
achkami asutingapa ka. 48 Maikan piun, mana allilla iachaspalla Eandarig-
pika, mailla asutimi chaiangapa ka. Maikanta achka karaskata chasallata-
miachka mafianga. Maikanta achka mingaskataka mas achkami mafiangapa
ka.

Jestis samugmanda, makanakugsinami tiangapa ka
49 —Nuka samurkanimi, kai alpapi nina sindichigsina rurangapa. Muna-
kunimi, fia sindi rupakugsina kantra. 50 Nukata chaiawakumi, wafiuchii

tukungapa.” Manara chaiawagpi, iapa llakiiwami kani.

51 —sKamkuna iuiangichichu nuka kai alpama samugta, tukui sumag-
lla kaugsanakungapa? Niikichitami: manima. Nuka samugmanda,
tukuima chauipinakugsinami tiangapa ka. 52 Chasa kunauramanda, sug
wasipi pichkakuna kau%sanakuskapl a, iskaima tukuspa, kimsakunawa
iskaikunawami mana allilla kaugsanakungapa ka, nuka samugmanda.
53 Taitandiwa wambrandiwa, mamandiwa warmi wambrandiwa, suigran-
diwa nuirandiwa, chasallata mana allillami kaugsanakungapa kankuna.

Chi punchakuna ima niraiaska kagta, Jesus niskamanda

54 Kasapasmi Jesus, tukui chipi kagkunata nirka:

—Indi chingaridirunigmanda puiu kawarigpika, chiurallami ningichi:
“Tamiangapami ka”. I sutipa. 55 Chasallata, alli makinigmanda sinchi
wairamugpika, ningichimi: “Iapami indi ruparingapa ka”. I sutipa. 56 Kam-
kuna, sungu awalla rimagkunami kangichi. Imasa awapi i alpapi kawa-
riskakunata kawaspaka, iachangichimi ninga, punchakuna imasa kangapa
kagta. Nigpika, kai punchakuna nuka ima rurakuskata kawaspaka, ¢imap-
atak mana luiaringichi ima niraiagta?

57 —¢Imapatak kam kikinkuna mana iuiaringichi, ima allilla u mana allilla
kagta? 58 Maikan kamta dimandaspa, justisiapagma pusanakugpika, paita
sumaglla rimangi, manara justisiapagma chaiachigrigpi. Mana kaﬁpika
chaiachigriura, justisiaka kamta alwasilkunapa makipimi sakinga. Chiura
alwasilkunaka, kamta karsilpimi wichkanga. 59 Kasami niiki: chimanda
mana llugsingapa kangichu, tukui kulki manara kutichinkama.

13

Allilla ruraikunama tigrangapa, Jesus kaiaskamanda
1Jesus chasa iachachikugllapika, sug runakuna, chaiaspa, paita willai
kallarirkakuna:

*
12:50 “Sug baugtismuta chaskingapa”, wafiuchii tukungapami niraia.

—Galilea alpamanda sug runakuna, Diuspa atun wasipi animalkunata
rupachinakuura, chi runakunataka mandag Pilatos wanuchichispa, chi
animalkunapa iawarwami chapuchirka.

2Jesuska ainirkakunata:

—¢luianakungichichu: chi Galileamandakuna, tukuikunamanda mas
pandarigkuna kaskamandachar chasa wafiuchirkakunata? 3 Niikichitami:
manima. Kamkunapas, allilla ruraikunama mana tigragpika, tukuikunami
puchukaringapa kangichi.

4 _Chasallata, chi chunga pusag runakuna, Siloepi sug askurinti iapa awa
wasi paikunapa awalla urmaura, wafiuskakuna: ¢iuianakungichichu: chi-
kuna, tukui Jerusalenpi kaugsanakuskamandapas mas pandarigkunachar
karkakuna? S5 Niikichitami: manima. Kamkunapas, allilla ruraikunama
mana tigragpika, tukuikunami puchukaringapa kangichi.

Igus sachamanda parlu

6 Chasa nispaka, chipi kagkunata iuiai apingasina suma parlarka, kasa
nispa:

—pSu runa, ubas sachakuna tiaskapi sug igus sacha tarpuskasi iukarka.
Unaipika rirka kawangapa: ¢igus flachu tiarirka? Chiura, manara tiariska
karka. 7 Chimanda, chagra kawagta nirka: “Kawamui. Nami kimsa wata
samukuni, kai sachapi igus tianchu kawangapa. Niimapas mana tarigsamu-
nichu. Kuchuilla. ¢Imapatak kai sacha, alpapi ianga saiakunga?”.

8 —Chagra kawagka ainirka: “Taita waugki, kai watalla sakiwai. Nuka,
alpata fiutuchispaka, suma majada churasami; 9 chiwanka, kawangapa:
¢watapika igus tiarinchu? Mana tiarigpika, kuchungi”.

Sug iapa wasa kumuridu warmita, warda puncha Jesus aliachiskamanda
10Sug warda puncha Jesus, sug tandaridiru wasipi iachachikurka. 11 Chipi
karka sug warmi fia chunga pusag wata kuku waira iaikuspa unguglla. Chi
warmi, wasa kumuridu kaspa, mana pudirka, fiiimaura allilla diricharinga-
pa. 12 Paita kawaspaka, Jesuska kaiaspa, nirka:

—Kam warmi, filami kamba ungui anchuriska kangi.

13 NiS{)aka, chi warmita paipa maki churarka. Churagllapi, chi warmika
suma allilla saiarispa diricharirka. Nispaka, Taita Diusta nii kallarirka:
“Kam, iapa suma atunmi kangi”.

14 Chasa warda puncha aliachigta kawaspa, chi tandaridiru wasimanda
taitaka, Jesuswa pifarispa, tukui chipi kagkunata nirka:

—¢Manachu sugta puncha iukanchi, trabajangapa? Chi punchakuna
samungichi, ambichiringapa; warda punchaka, mana.

15 Chasa niura, Iaia Jesuska nirka:

—Kamkuna, sungu awalla rimagkunami kangichi. Kamkunapa wagra
u buru wataraiaskakunata, ¢manachu paskangichi, iaku upiachigringapa,
warda puncha kagpipas? 16 Kai warmika, flugpamanda taita Abrahampa
iawarmika. Paita iaia kukumi chunga pusag wata chi unguiwa wataskasina
charikurka. Warda puncha kagmandaka, ¢manachu pudiri, paita unguima
wataskata aliachinga?

17 Jestis chasa niuraka, tukui paiwa mana alli iuiaiwa kagkuna iapami
Eingai pasarkakuna. Ikuti sugkunaka, Jesus chi suma allilla ruraskakunata

awaspa, iapa kuntintarirkakuna.

Mustasa simillamanda parlu
18 Kasapasmi Jesus nirka:

—Diuspa suma mandai, ¢imasatak rigchd? Kasa nintrani. 19 Sug runa,
paipa chagrapi mustasa similla tarpugsinami niraid. Na wifiai puchuka-
uraka, sachami tuku. Chasapika piskukunapas, malkikunapi sumagllami
wasichigsamunkuna.

Libaduramanda parlu
20 Kasapasmi nirka:
—Diuspa suma mandai, ¢ima kagsinatak nintrani? 21 Imasami sug warmi,
kimsa tasa arinata libadurawa chapuuraka, suma timbuspa, miraspa
achkaiagsamu: chasami niraia.

Kichki pungusinamanda

22 Jesus Jerusalenma rikuspa, atun i uchulla puiblukunata iachachispa
ialirka. 23 Rikuskapika, sug runa paita tapurka:

—Taita waugki, ¢maillakunallachu kispiringakuna?

Chiura, paika ainirka:

24 _Suma luarma iaikugringapa, iuiaringichi kichki pungupisina ialin-
gapa. Kasami niikichita: achkakuna, iaikungapa munanakugpipas, mana
pudingapa kankunachu.

25 —_Kamkuna kanchapi kankama, wasi duifiu pungu wichkagpika, kam-
kuna kaiaspa, ninkangichimi: “Taita waugki, nukanchimanda pungu paska-
puai”.

—Paika ainingami: “Kamkunata mana rigsiikichitachu. iMaimandakuna-
char kangichi?”.

26 —Chiura, kamkuna ninkangichimi: “¢Manachu iuiangi? Kamwami
mikurkanchi i upiarkanchi. Nukanchipa puiblumanda kallikunapimi kam
iachachirkangi”.

27 —Paika ningami: “Ikutimi niikichita: mana ri%siikichitachu. ¢Mai-
mandakunachar kangichi? Tukui kamkuna mana allilla ruragkuna, nukapa
flawimanda anchuriichi”.

28 _Nugpamanda Abraham, Isaak i Jakob suti taitakuna i Santu Ispirituwa
tukuirimagkuna, suiluarpi Dius suma mandakuskapimikangapa kankuna.
Chasa kawaspaka, kamkuna kanchama sitaska kagkuna, iapa llakispa,
wakaspa, kiru mukuspami kangapa kangichi. 29 Indi llugsidirunigmanda i
chingaridirunigmanda, alli makiladunigmanda i lluki makiladunigmanda,
tukuinigmandami ringapa kankuna, Dius suma mandakuskapi tiarispa
mikungapa. 30 Chiura sugkuna kunaura kati niraiaskakuna, fiugpa laduma-
mi tukungapa kankuna. Ikuti sugkuna kunaura fiugpa niraiaskakunaka, kati
ladumami tukungapa kankuna.

Jerusalén puiblumanda, Jesus wakaskamanda

31Chiurallatata sug fariseokuna, Jesuspagma kaillaiagrispa, nirkakuna:

—Kaimanda llugsispa, utka riilla. Mandag Herodes, kamta wafiuchinga-
pami munaku.

32Jesuska ainirka:

—langa kawaichi. Chi miski simi iukaska sungu awalla rimagta kasa
nigriichi: “Kuna puncha kaiandikunapas, kuku wairakunata llugsichinimi;
ungugkunatapas ambinimi. Kimsa punchakunaka fiami ialinga, nukata ima
chaiawakuskata rurangapa”. 33 Kuna puncha, kaia, sug punchapas chaia-
wakumi ringapa. Santu Ispirituwa rimagtaka mana chaianchu, Jerusalén
mana kaskapi wafiuchii tukungapa.

34 —jAi, Jerusalén, Jerusalenmanda runakuna! Kamkuna, Santu Ispiri-
tuwa rimagkunata wafiuchigmi kangichi. Kamkunapagma kachamuska

runakunatami rumiwa piaspa wafiuchingichi. Imasami atawalpa, paipa
Eullitukunata kunuchingapa kaiaspa ugllari: chasallatami nukapas, achka

iaji kaiaspa, tandachingapa munanakurkaikichita. Chasa munakugpipas,
kamkunaka mana nukata munawarkangichichu. 35 Chimandami kam-
kunapa wasikuna, sitaska tukugsamungapa kankuna. Kasami niikichita:
kunauramanda mana kawawangapa kangichichu, imaura kamkuna kasa
niwankama: “Atun Taita Dius kachamuskami samukungi. Paipa iapa
kuiaskami kam kangi”.

14

Warda puncha, pungii ungui iukaspa tukui kuirpu pungiskata, Jesus alia-
chiskamanda

1 Sug warda puncha Jesuska, fariseokunamanda taitapa wasima rirka,
mikungapa. Chipika fariseokuna, mana allilla iuiaiwa paita chapanakurka.
2 Jesuspa fiugpa ladu, sug runa, pungii ungui iukaspa, tukui kuirpu pungis-
kami tiakurka. 3 Chiura Jesuska, Moisés ima niskata iachachig taitakunata i
fariseokunata tapurka:

—Warda punchapas ungugkunata aliachingapa, ¢ pudirinchu u mana?

4 Chiura, upalla tianakurka. Nigpi Jesuska, ungug runata maki churaspa,
ar_nllgirka. Nispaka, paipagma kacharka. 3 Kachaspaka, chipi kagkunata
nirka:

—Kamkunapa wambra u wagra sanjapi urmagpika, ¢manachu warda
puncha kagpipas chiuralla surkuntrangichi?

6 Chiura, fii pipas mana ainingapa pudirkakuna.

Mana atunsina iuiaiwa tukungapa, Jesus iachachiskamanda

7 Chi mikungapa chaiagrigkuna, taitakuna tiaridirukunata agllanakurka
tigni(ingapa. Jesuska, chasa kawaspa, paikunata iuiai apingasina kasami
nirka:

8 —Maikan kamkunata kasarai mikuima kunbidachukuna: taitakuna
tiaridirupi mana tiarigringichi. Chasa tiarigpika, kamkunamanda sug mas
atun taita chaiamugpika, 9 chi kunbidagka, samuspa, pudinmi kamkunata
ninga: “Kai tiaridiruta sakipuai, kai runa tiaringapa”. Chiura, kamkunata
pingaipami iuiachinga, kati ladu tiarigringapa.

10 _Kamkunata kunbidachukuna: chiuraka kati ladulla tiarigringichi.
Nigpi kunbidagka, samuspa, kamkunata ningami: “Taita waugki, mas nugpa
ladu ialispa tiarii”. Chiuraka, tukui chipi kamkunawa tianakuskapa fiawipi
atuniachigsina iuiachimi tukunkangichi.

11 _Chasallata maikanpas atuniachirispa iuiagta, Taita Diuska uchullaia-
chingapami ka. Ikuti maikanpas uchullalaspa iuiaskataka, Taita Dius atun-
iachingapami ka.

Maikankunata kunbidangapa, Jesus iachachiskamanda

12 Chasa nispaka, paita kunbidag runata nirka:

—Mikungapa kunbidangapa chaiaura, mana kaiakungi kamba
iacharidukunallata, waugkindikunallata fii kam kikinpurakunallata; iapa
iukag kamba ladu suiu kaugsanakuskatapas mana kunbidakungi. Chasa
kunbidagpika, paikunapas, kamta kunbidaspa, kutichingakunami.

13 _Chasapaka, mikungapa kunbidangapa chaiaura, kaiangi mana iukag-
kunata, mana allilla sarungapa i chaki mana kuiuchingapa pudiskakunata;
mana fiawi kawagkunatapas kunbidangi. 14 Paikuna mana kamta kutichin-
1g(.slp.sl pudigmandami Taita Diuspa iapa kuiaska kankangi. Allilla iuiaiwa

agpura kaugsarii punchami pai, kamta sumaglla kutichinga.

Kunbidaskakuna mana allilla ainigkunamanda parlu

15Chasa uiaspaka, sug kunbidaska Jesuswa tianakuskapuraka paita nirka:

—kDius suma mandakuskapi maikan mikug, paipa iapa kuiaskami kanga-
paka.

16 Chiura, Jesuska ainirka:

—Sug runa, suma mikui karangapa kaspaka, achka runakunatasi kun-
bidarka. 17 Na chi mikungapa puncha chaiamuuraka, sug lutrinta
kacharkasi, tukui kunbidaskakunata nigringapa: “Samuichi. Na tukui
allichiskallami tia”.

18 _Chasa willagriuraka, tukuikuna nirkakunasi: “Mana pudingapa kan-
chichu”. Sug runa nirkasi: “Kunaurallami sug alpa randirkani. Tukanimi
kawangapa ringa. Chimanda nipuagrii, pasinsiawachu”.

19 —Sugka nirka: “Kunaurallami pichka paris wagra randirkani. Kawag-
risa: ¢imasachar kapud? Chimanda nipuagrii, pasinsiawachu”.

20 —Tkuti sugka nirka: “Kunaurallami kasararkani. Chimandami manima
ringapa pudini. Pai Sifiur nipuangi”.

21 —Chi lutrin, kutispaka, tukuikuna imasa ainiskasina mikui karanga}{a
kagta patrunta willagrirka. Chasa uiaspaka, rabiarispa, nirkasi: “Rii puiblu
sulu tukui flambikunama. Tukui fii ima mana iukaskakunata, mana allilla
sarungapa, mana chaki kuiuchingapa pudiskakunata i mana fiawi kawag-
kunatapas utka pusagrii”.

22 _Chasa ruraspaka, chi runa nirka: “Taita waugki, fiami kam imasa
niwaskasina rurarkani. Chasa kagpipas, charami pagtd, mas achka mikug-
kuna jundachingapa”.

23 _Chiura, patrunka nirkasi: “Nambi suiu rispa, maikan tupaskakuna-
tapas iaikuchigrii, kai nukapa wasi jundankama. 24 Niikichitami: nuka
fiugpa kunbidaska runakuna, fii pipas kai suma mikuita mana mikungapa
kankunachu”.

Cristowa purigkuna imasa sakii iukaskamanda

25Tapa achka runakuna Jesusta katiraiarkakuna. Paika, tigrarispa, nirka-
kunata:

26 —_Maikanpas, nukawa samunﬁapa munaspaka, taitata i mamandita,
warmindita, wambrakunata, waugkiipanindikunata, kikinpa kaugsaitapas
mana sakigsina ruragpika, mana nukata katiraiawag niraianchu. 27 Mai-
kanpas mana krusta markarigsina ruraspa katiraiawagkunaka, mana nuka-
wa purigmi niraid.

28 _Maikan kamkunapura, atun awa wasirurangapa munaspaka, manara
kallarispalla, ¢manachu tiarintra, iuiaringapa: maituku kulkiwasik pagta-
wanga puchukagta rurangapa? 29 Mana chasa iuiarispalla kallarigpika,
pudinmi mana puchukanga. Nigpika, tukui chasa kawagkuna, asispami
3(})1ningakuna: “Kai runa, wasi rurai kallarispaka, mana puchukai pudirka-
chu”.

31 —Chasallata maikan mandag, sugnigmanda mandagwa manara wafiu-
chinakungapa llugsispalla, ¢manachu iularintra: chunga waranga suldadu-
kunallawachu pagtawanga, sug mandag iskai chunga waranga suldadu-
kuna samunakuskawa wafiuchinakungapa? 32 Mana pudingasina kawas-
paka, chi sug mandag chara karupi samukugpita, mafiangapami kachanga,
mana wafiuchinakui tiachu.

33 —Chasallata maikan kamkunapurapas, tukui ima iukaskata mana
sakigsina ruragpika, mana nukawa purigmi niraia.

34 _Kachi, allillami ka. Kachi wagllirigpika, mana pudiringachu kachia-
chingapa. 35 Alpa suiuichangapa, fiimajada alpa muntunaraiaskapichuran-
gaI]{aa fii imapapas mana balingapa kanchu. Chasataka, sitaimi chaid. Rinri

ukagkuna, nuka niskata uiawaspa, suma iuiaringichi.

15

Ubija chingaskamanda parlu

1 Mana judiu kagkunamanda kulki chaskigkuna i mana allillata rurag-
kuna, achkakunami Jesuspagma kaillaianakurka, paita uiangapa. 2 Chasa
kawaspaka, fariseokuna i Moisés ima niskata iachachig taitakuna mana
allilla iuiaiwa paimanda ninakurka:

—Chi runa, mana allilla ruragkunata chaskispa, paikunawa sugllapimi
mikuku.

3Jesuska, chipi kagkunata iuiai apingasina suma parlarka, kasa nispa:

4 —Maikan kamkunapura, patsa ubija iukaspa, sug ubija chingapuipika,
¢manachu iskun chunga iskunta sakispa, maskai kallarintra, chi ubijata
tarinkama? Ari. 3 Chi chingaskata tarispaka, iapa kuntintarispa, markaspa-
mi apanga. © Paipa wasima chaiagrispaka, iacharidukunata i ladu suiu
kaugsanakuskata kaiaspa, ningami: “Nukawa tukuikuna suma kuntintari-
puaichi. Chi ubija chingapuaska, fiami taririwarka”. 7 Kasami niikichita:
chasallata kagsina iuiarisunchi: iskun chunga iskun allilla ruragkuna mana
ministinkunachu, allilla ruraikunama tigragsina tukungapa. Ikuti sug
Eandarig runa allilla ruraikunama ti§ramuuraka, paimandami mas suma

untintarispa iuiaiwa suma luarmanda kawangapa kankuna.

Kuri kulki chingaskamanda parlu

8 —Chasallata maikan warmi, chunga kuri kulki iukaspa, sug kulki chinga-
pugpika, ¢manachu bila sindichispa, wasi ukuma suma allimanda pichanga,
imaura chingapuskata tarinkama? 9 Tarispaka, paipa iacharidukunata i
ladu suiu kaugsanakuskata kaiaspami ninga: “Nukawa tukuikuna suma
kuntintaripuaichi. Chi kuri kulki chingapuaska, flami taririwarka”. 10 Kasa-
mi niikichita: chasallata sug pandarig runa allilla ruraikunama tigramu-
uraka, Diuspa anjilkunapas alli iuiachirispami kawangapa kankuna.

Wambra wasita sakispa, mana allilla ruraima riskamanda parlu
11Kasapasmi Jesus nirka:

—Sug runa, iskai wambrakunasi iukarka. 12 Uchulla waugkika, taitata
nirka: “Taita, kam ima sakiwangapa kaskata nukata karawai”.

—Chiura taitandi, ima iukaskata paikunata chaugpi chaugpi kararka.

13 _Mailla punchakuna ialiuraka, chi uchulla waugkika, tukui ima karas-
kata katuspa, kulki tandachispa, sug karu alpamasi rirka. Chipika, mana
allilla ruraikunapi tukui kulkita puchukarka.

14 _Tukui tukuchispa kauraka, chi alpapi iapa iarkai tukugsamurka.

Chiura, chi musutaka iapa iarkai pasai kallarirka. 15 Chasa kas&;{aka, sug
chimanda runapagma chaiagriskataka kacharka, kuchikunata mikui karag
kangapa. 16 Chiuraka, diiarkai munakurka, kuchikuna mikunakuskatapas
paipa wigsa jundachiringapa. Chasa munakugpipas, i pi mana paita
sakirkakuna mikungapa.

17 —Chiuraka iuiarirka: “Nukapa taitapagpi, tukui piunkunami mikun-
kuna maituku munaska. Ikuti nukaka, diiarkaimi kaipi wafiukuni. 18 Ata-
rispa, risa. Nukapa taitapagma rispa, kasami nigrisa: ‘Taita Diusmanda i
kam taitata mana allilla ruraiwami pandarirkani. 19 Mana chaiawakunchu,

kam nukata: “wambra” niwangapa. Kamba sug lutrintasina kangapa
chaskiwai’.” 20 Chasa iuiarispa, atarispa, taitapagma rii kallarirka.

—Chara karu chaiagringapa pisikugpita, taitandika, kawaspa, paimanda
iapa llakii piarka. Kalpalla rispa, tupagrirka. Ugllaspa, kuiaspa mucharka.
21 Chiuraka, wambra nirka: “Taita Diusmanda i kam taitata mana allilla
ruraiwami pandarirkani. Mana chaiawakunchu, kam nukata: ‘wambra’
niwangapa”.

22 _Taitandika, niskakunata mana uiaspalla, piunkunata nirka: “Utka
mas suma katangakunata apamuspa, churachipuaichi. Chasallata makipi
surtija, chakikunapi churaridirupas churachipuaichi. 23 Maikan mas wira
wagrata apigrispa, wafiuchiichi. Mikuspa, tukuikuna iapa suma kuntintari-
sunchi. 24 Kai nukapa wambraka, fia wafiuskasina kaspapasmi kaugsariska
tukupuarka. Chingaskasina kaspapasmi taririwarka”. Chiura, kusikui atun
punchasina ialichii kallarirkakuna.

25 —Atun waugkika, chagrapi kaspa, wasima kutimuspa chaiagsamuku-
ura, musika uiachinakuskata i bailanakuskata uiarka. 26 Sug piunta kaias-
paka, tapurka: “¢Ima atun punchatak kaipi ialichinaka?”.

27 —Chiura, chi runa ainirka: “Kamba waugkimi kunaura chaiamurka,
allilla, mana ungug. Chimandami kamba taita kacharka, suma wira wagrata
wafiuchispa, mikuspa, kuntintaringapakuna”.

28 —Chasa uiaspaka atun waugkindika, rabiarispa, mana ukuma iaikun-
gapa munakurka. Chimanda taitandika, llugsispa, nirka: “Iaikumui”.

29 _Paika ainirka: “Taita, uiawai. Maituku watakuna kam ima niwas-
kata imaurapas allilla ruraspalla kaugsakuni. Chasa kagpipas, nukata
fii imaurapas mana karawangichu fii sug kuchillapas,” nuka iacharidu-
kunawa mikuspa, kuntintaringapa. 30 Kunaura fiasi kamba wambrakar
chaiamupurkangi, chi mana alli warmikunawa kam kulki karaskata tukuita
puchukaspa. Paimandakar maikan mas wira wagratasi wafiuchirkangi
mikungapa”.

31—Chasauiaspa, taitandika nirka: “Nukapa wambritu, kamka imaurapas
nukallawami kangi. Tukui nuka ima iukaskaka, kamballami ka. 32 Chasa
kagpipas, kunauraka nukanchita chaiakumi, alli iuiachirispa, kusikuchii
atun punchasina ialichingapa. Kamba waugki, fia wafiuskasina kaspapas,
kaugsami ka. Chingaskasina kaspapas, taririwarkami”.

16

Imaiukaskata kawag, mana allilla ruraskamanda parlu

1Kasapasmi katiraiagkunata iuiai apingasina iachachirka:

—Sug lapa iukag runa, pai ima iukaskata kawangapasi sakirka. Mana
unaillapika, patrunta willarkakuna, imasa chi kawag tukui tiapuskakunata
tukuchipukugta. 2 Chiura patrunka, chi kawagta kaiaspa, nirkasi: “Kam-
manda, ¢imasatak nukata willawanaku? Kam imasa trabajukuna ruraskata
kawachiwai. Na kunauramanda, mana mas nuka ima iukaskata kawapuag
kangapa kangichu”.

3 —Chiura, chi runataka iuiarirka: “¢Imasami rurani? Nukapa patrun,
flami llugsichiwaku. Mana animu iukanichu, alpa pikangapa. Limusna
mafiaspa puringapa, nukata pingaimi iuiachiwa. 4 Nami iuiariwarka, ima
nuka rurangapa kagta; nuka fii pipa kawagpas mana kaura, maikanpas
paikunapa wasima nukata kaiawangapa”.

*
15:29 griego rimaiwa: kabritu.

5 —Chasa iuiarispaka, paipa patrunta dibinakuskata sug sugllasi kaiarka.
Sug runata tapurka: “;Masatak nukapa patrunta dibikungi?”.

6 —Chiura ainirka: “Patsa baril asitimi dibikuni”.

—Chasa uiaspaka, chi kawagka nirkasi: “Chika. Kam, patrunta dibikuska
listata kawai. Nispaka, utka tiarispa, pichka chungalla dibikugta churai”.

7—Chasallata, sug runata tapurka: “Kamka, ¢maitukutak dibikungi?”.

—Chiura ainirka: “Patsa tupu trigumi dibikuni”.

—Chasa uiaspaka, chi kawagka nirka: “Chika. Kam, patrunta dibikuska
listata kawai. Nispaka, pusag chungalla dibikugta churai”.

8 —Patrunka, paipa mana alli kawag ima ruraskata iachaspaka, nirkasi:
“Mana allilla rurasPapas, suurapipaka allillami rurarkangi”. Chasallata, kai
alpapitiaskakunallawa iuiarispa kagkunaka, kikinpura imasa chaiaskasina
ruradurmi kankuna, Taita Dius punchaiachiska runakunamandapas mas.

9 —Kasami niikichita: kai mana alli alpamanda iukaskakunawa chita
karaspa maskangichi, iacharidu runakunaiukangapa. Chiwanka, kai alpapi
ima iukaska tukuriuraka, kamkunata fii imaurapas mana tukuridiru suma
luarpi kaugsangapami kaiangakuna.

10 _Maikanpas, asllita mingaskata allilla ruragpika, chasallatami achka
mingaskatapas allilla ruranga. Ikuti maikanpas, asllita mingaskata mana
allilla ruragpika, chasallatami achka mingaskatapas mana allilla ruranga.
11 Kai mana alli alpamanda kulki u imapas iukaskata kamkuna mana
allilla ruragpika, ¢imasatak suma luarmanda sutipa iukaikunata kamkunata
mingan]%akuna? 12 Chasallata, sugkuna mingaskata mana allilla ruragpika,
¢imasatak kam kikinkunata chaiakuskata kuangakuna?

13 _Ni maikanpas, iskai patrunkunapa sugllapi mana trabajapungaﬁa
udingapa kankunachu. Sug patrunta mana munangachu; ikuti sugtaka
uian§ami. Sug patrunta wabutingami; ikuti sugtaka sumagllami rimanga.

Chasallata, Taita Diusta i kai alpamanda iukaikunata mana pudinkangichi-
chu, iskandima suuralla iuiakungapa.

Fariseokunata, Jests pifiaskamanda

14 Chasa uiaspa fariseokunaka, iapa kulki iukangapa iuiariillawa kaspa,
Jesusta unzarkakuna. 13 Jesuska nirkakunata:

—Kamkuna, runakunapa fawipi iapa allilla ruranakugsinami kangichi.
Chasa kagpipas, Taita Diuska iachanmi kamkuna ima luianakugta. Kai
alpamandakunalla atuniachiska runakunata, pai mana munanchu.

16 _Moisés i Santu Ispirituwa rimagkuna ima willaraiaska, Juan Bautista
kaugsankamallami chaiamurka. Chiuramandaka, Diuspa suma mandai-
manda Alli Willaillawami willai tiangapa ka. Tukuikunami munanaku,
imasapipas chima iaikungapa.

17 —Sug luar i kai alpa luar tukurigsina kagpipas, chi fiugpamanda ima
willaraiaskaka fii mailla mana ialingapa kanchu.

18 _Kasapasmi niikichita: maikanpas, kikinpa warmita sitaspa, sug
warmiwa kasaragpika, atun pandariimi rurd. Chasallata, maikanpas kusa
sitaska warmiwa kasaragpika, atun pandariimi rura.

Iapaiukag runai Ldzaro suti fli ima mana iukagmanda parlu
19 —Sug iapa iukag runasi tiarka. Paika, iapa suma katanga chura-
rispa, atun punchasina iapa alli mikuillawa kuntintulla iuiachirispasi tukui

punchakuna ialichikurka. 20 Ikuti Lézaro suti fii ima mana iukag runasi
tiarka. Chi runa, aicha ismui ungui iukarka. Paika, chi iapa 1ukagpa

wasi pungupi sitaska sirikuspa, 21 munakurka, mikui mikunakuskamanda

urmaskawa wigsa jundachiringapa. Alkukunalla, kaillaiaspa, paipa aicha
ismuskakunata llakuanakurka.

22 _Chasa kaugsaspaka, chi mana iukag runa wafiurkasi. Paitaka, anjil-
kuna sug luarma aparkakuna, fiugpamanda taita Abraham kaskama. Chi
iapa iukagpas wafiurka. Paitaka sumaglla pambarkakuna. 23 Chiura
paika, mana wafiudiru ninapi rupakuspa, iapa llakiiwa kaspa, chimanda
wichai kawaspaka, karupi Abrahamta i Lazaro paipa migllapi charikuskata
kawarka. 24 Abrahamta kaparispa, nirkasi: “Taita, nukamanda llakiriwai.
Lazarota kachamuwai, maki didu puntallatapas iakupi jukuchispa, nukapa
kalluta chiriachiwagsamuchu. Kai nina sindikuskapi iapami rupakuni.
Tukui nanaimi iukani”.

25 —Chiura, Abrahamka ainirka: “Wambra, iuiarii: kam kaugsankama,
kamba iukaiwa iapa sumagllami kaugsarkangi. Ikuti Lazaroka, tukui
llakiikunami kaugsankama iukarka. Kunauraka, kaipi pai alli iuiachii-
wami kuntintulla ka. Kamka iukangimi, tukui llakiiwa nanaiwa kanga.
26 Kasapas. Nukanchiwa kamkunawa tuparingapa, iapa atun waikusinami
tia. Chimanda maikanpas kaimanda kamkunapagma ialingapa munaspa-
pas, mana alli kanchu. Chasallata, kamkunapagmanda kaima ialimungapa
munaspapas, mana alli kanchu”.

27 —Chiura, chi iukag runa nirkasi: “Nukapa taita, mafiaikimi: Lazarota
kachapuai nuka tait:&pa wasima. 28 Pichka waugkindikunami chipi iukani.
Paikunata nukamanda willagrigpi, uiaspaka, mana kai iapa llakii kadiruma
samungapa chaiangakunatachu”.

29 —Abrahamka nirkasi: “Moisés i Santu Ispirituwa rimalgkuna imasa
kaugsangapa willaraiaskakunata iukankunami. Chikunata allilla iuiarispa
uiachukuna”.

30 —Chiiukagruna, Abrahamta ainirka: “Mana, taita. Sug wafiuska kaugsa-
rispa, paikunapagma chaiagrigpika, allilla ruraikunamami tigraspa, suma
kaugsai kallarintrakuna”.

31—Chasa ainiura, Abrahamka nirkasi: “Moisés i Santu Ispirituwa rimag-
kuna ima willaraiaskata mana uiai munaspaka, mana uiangakunachu, ni
sug wafiuska kaugsarigpipas”.

17

Sugkunata pandariikunapi urmachigmanda
1Kasapasmi Jesus, paita katiraiagkunata nirka:

—Imaurapasmi tiangapa ka, runakunata pandariikunapi urmachingapa.
Chasa tiagpipas, jai, maikan runa, sugkunata pandariikunapi urmachig!

2Maikan kai uchullakunata pandachipuagpika, paita chaiantrami, sug atun
kutanga rumi kungapi walkachispa, atun kucha iakuma sitagringapa.

Tukui waugkikunata pasinsiaskamanda
3 —Suma iuiariichi. Maikanpas mana allilla ruraipi pandarigpika, paita
iuiachispa rimangi. Alli tukugpika, pasinsiangi. 4 Suglla puncha kanchis
biaji kamta mana allilla ruraspa, kamta nigsamuchu: “Mana mas ikuti chasa
rurasakichu”: tukui kanchis biaji pasinsiangilla.

Taita Diusllawa tukuipi suma iuiagkuna imasa pudiskamanda
5 Chiura Iaia Jesus agllaska runakuna, paita nirkakuna:
—Nukanchita aidai, kammanda mas iuiaringapa.
6 Paika nirka:



SAN LUCAS 17:7 150 SAN LUCAS 17:24

—Sug uchulla muritu mustasasinallapas kamkuna nukamanda iuiai

iukantrangichi; kai s.qchate_a* nintrangichi: “Kaimanda anchurispa, atun
kucha iakupi saiarigrii”. Chiurallami chi sacha, chasa rurantra.

Diuspa fiawipi, uchulla lutrinsinakunami kanchi

7 —Kamba lutrin chagrapi trabajakuspa u wagra kawakuspa,
kutimuuraka, ¢maikan kampuratak nintrangi: “Tiarispa, mikugsamui”?
8 Chasapaka, nintrangimi: “Allichirispa ianui, nukata karawangapa. Nuka
mikusa i upiasa. Chiuramandaka, kamka mikungi i upiangi”. 9 ;Kamkuna
ima niskata rurag lutrintachu iukangichi ninga: “Pai Sifiur”? Manima.
10 Chasallata kamkunapas, tukui imasa Taita Dius niskasina ruraspaka,
ningichi: “Ni imapa mana bali lutrinsinakunami kanchi. Nukanchita
rurangapa chaiakuskallatami rurarkanchi”.

Cclltunga runakuna aicha ismui unguiwa kaskakunata, Jesus ambiska-
manda

117ests Jerusalenma rikuspa, Samaria i Galilea alpa kuchu kuchu ialirka.
12 Sug uchulla puiblupi chaiakugriuraka, chunga runakuna aicha ismui
unguiwa kagkuna paipagma rirkakuna tupangapa. Karullapi saiarispaka,
13 sinchi kaparispa, nirkakuna:

—Iachachig taita, nukanchimanda llakirii.

14 Chi runakunata kawaspaka, Jesuska nirka:

—Sasirdutikunata kawachirigriichi.

Imasa uiaskasina fiambi rinakuskapika, ambirigsamurkakunata.

15 Ambiriskapura suglla, chasa kawarispaka, Jesuspagma kutirka. Kutis-
}oaka, Taita Diusta iapa suma atun kagta kaparispa nikurka. 16 Jesuspa chaki

adu kungurispa, fiallapas alpakama kumurispa, nirka: “Pai Sifiur”. Chiruna
karka Samaria suti alpamanda.

17 Nigpi Jesuska, chipi kagkunata nirka:

—¢Manachu chunga runa ambiriska kankuna? Sug iskunkunaka, ¢maipitak
kankuna? 18 ;imapatak kai mana judiu runalla kutimurka, Taita Diusta iapa
suma atun kagta ningapa?

19 Chasa nispaka, chi runata nirka:

—Atarispa riilla. Kam nukamanda suma iuiariskamandami ambirig-
samurkangi.

Diuspa suma mandai puncha, imasa chaiamungapa kagta

20 Fariseokuna, Jesusta tapurkakuna:

—Diuspa suma mandai puncha, ¢imauratak chaiamungapa ka?

Chiura, paika ainirka:

—Diuspa suma mandai puncha chaiamugtaka kamkunapa fiawiwa mana
kawangapa kangichichu. 21 Mana ningapa pudirinchu: “Kaipimi ka” u “Chi-
pimi ka”. Kam kikinkunapa chaugpipimi Taita Diuspa suma mandaika fia
tiagsamu.

22 Chasa nispaka, paita katiraiagkunata nirka:

—Kai Runa Tukuska illaura, kamkuna munantrangichimi: “jAmalai suglla
punchallapas kutimuspa kawarigsamuntra!”. Kamkuna chasa munagpi-
pas, mana chasa kawawangapa kangichichu. 23 Chiura, kamkunata nuka-
manda ninakungami: “Chipimi ka” u “Kaipimi ka”. Chasa ninakugpipas,
mana kawangapa katingichi. 24 Imasami rilampa, awapi sugnigmanda

* . . . PR 7 .
17:6 griego rimaiwa: kai sikdmoro suti sacha.

punchaiachigsamuspa, sug ladukama punchaiachi: chasallatami iapa suma
punchaiachiiwa kutimuspa, kai Runa Tukuska kawarigsamungapa ka.

25 —Ima kagpipas, fiugpami kai Runa Tukuskata chaiawaku, iapa llakii i
nanai pasangapa. Kunauramanda runakunami wabutiwangapa kankuna.

26 —_Imasami, Noé kaugsakuura, mana iuianakuskasina tukugsamurka:
chasallatami kai Runa Tukuska kawarigsamungapa puncha tukungapa
ka. 27 Noé kaugsakuska punchakunaka, sumaglla mikuspa, upiaspa, kasa-
raspami kaugsanakurka, Noé ruraska atun kanuapi iaikunkama. Chiura,
iapa atun tamia tukugsamuspa, tukuikunata puchukagsamurkakunata.
28 Chasallata, Lot kaugsakuura, mana iuianakuskasinami tukugsamurka;
Sodoma suti puiblumandakuna, sumaglla mikuspa upiaspa, randispa ka-
tuspa, tarpuspa wasichispa kaugsanakurka. 29 Lot chi puiblumanda
llugsiuraka, nina i asufrimi, awanigmanda tamiagsamuspa, tukuikunata
puchukagsamurka. 30 Chasallatami kai Runa Tukuska kawarigsamungapa
punchapas tukugsamungapa ka.

31 —Chi puncha, maikanpas wasi truja awapi kagkuna mana uraikuchu-
kuna, ukuma iaikuspa, imakuna apangapa. Imasa kaskasinalla mitiku-
chukuna. Chasallata, maikanpas chagrapi kagkuna mana wasima kuti-
chukuna. 32 Lotpa warmi imasa pasaskata iuiariichi. 33 Maikan kikinpa
kaugsaita kispichingapaglla iuiakugﬁika, kikinmi puchukaringapa ka. Ikuti
maikanpas nukamanda wafiuchii tukugpika, mana mas wafiui kaugsaitami
taringapa ka.

34 _Kasami niikichita: chi tuta, suglla kawitupi iskaikuna kaskakunata,
sugtaka apangami; sugtaka sakingami. 35 Chasallata, iskai warmikuna sug-
llapi kutanakuskata, sugtaka apangami; sugtaka sakingami.

36 Chiura, chasa uiagkuna tapurkakuna:

—Taita waugki, ¢maipitak chasa pasaringa?

37 Chasa tapuura, Jesuska ainirka:

—Imasami gallinasukuna, pipas mana willagpi, paikuna wafuska kaska-
ma tandarinkuna: chasami tukugsamungapa ka.

18

Mana allilla rurag justisiamanda parlu

1 Jesus, chipi kagkunata iachachirka, imaurapas mana sambaiaspalla
Taita Diusta mafiangapa chaiagta. Chasaka, iuiai apingasina suma parlar-
kakunata, 2kasa nispa:

—Sug puiblupi tiarkasi sug justisiai rurag. Chiruna, Taita Diusta fii pitapas
mana mancharka. 3 Chi puiblullapita tiarkasi sug sapalla kidaska warmi.
Chi warmika, justisiapagma ikuti ikuti mafiangapa rikurka, kasa nispa:
“Nukata pifiawagta kalaspa, justisiapuai”.

4 —Achka punchakuna ri%{)ipas, chi justisiai rurag, paita mana uiangapa
munarka. Nispaka, kikinlla iuiarirka: “Taita Diusta fii pitapas sutipa
mana manchani. 5 Chasa kagpipas, chi sapalla warmi iapa killachiwa-
kugmandaka, paimanda justisiapusami. Chimi pai mana mas killachiwag-
samunga”.

6 Kasapasmi Iaia Jesus nirka:

—Chi mana imasa chaiaskasina justisiai rurag ima niskata iuiariichi.
7 ¢Manachu Taita Dius agllaskakuna tuta i puncha paita mafianakugpika,
Faika justisiapunga, unaiachispapas? 8 Kasami niikichita: mana unaiaspa-

lami paikunamanda justisianga. Chasa kagpipas, kai Runa Tukuska ikuti
samuuraka, ¢paimanda suma iuiagkuna, kai alpapi charachu tianga?

Fariseo i mana judiu kagkunamanda kulki chaskigmanda parlu

9 Sug runakuna: “Nuka, tukuipi allimi kani” iuiarispa, sugkunataka
wabutinakurka. Chikunata iuiai apingasina, Jesuska suma parlarka, kasa
nispa:

10 —Iskai runakuna, Diuspa atun wasimasi rirkakuna, paita iuiarispa
mafiangapa. Sug karka fariseo; sugka, mana judiu kagkunamanda kulki
chaskig. 11 Fariseoka, saiarispalla, Taita Diusta rimakugsina kikinmandalla
kasa nikurka: “Nukapa Dius, nuka mana sugkunasina kanichu. Ni sisai,
fii pandarig, fii sugpa warmikunawa siririg fii kai kulki chaskigsinapas
mana kanichu. Chimandami niiki: ‘Pai Sifiur’. 12 Simanapi iskai punchami
mana mikuspalla chisiadur kani. Tukui nuka ima ganaskatapas chungapika
sugmi karadur kaiki”.

13 _Tkuti chi kulki chaskigka, karullapi kumuridu saiakurka, mana
awasinama fawillapas atarichispalla. Pichupi makiwa piarispa, nikurka:
“Nukapa Dius, nukamanda llakiriwai. Nuka, 1apa pandarigmi kani”.

14 _Kasami niikichita: chi kulki chaskig wasima kutiuraka, paitami Taita
Dius, pasinsiaspa, nirka: “Mana pandarigmi niraiapuangi”. Ikuti chi fari-
seotaka chasa manima. Maikanpas atuniachirispa iuiagta, Taita Diuska
uchullaiachingapami ka. Ikuti maikanpas uchullaiaspa iuiaskataka, Taita
Dius atuniachingapami ka.

Wawakunata, Jestis maki churaskamanda

15 Suura uchullakunata, paikunapa atunkuna Jesuspagma pusarkakuna,
Eaikunata maki churaspa, Taita Diusta paikunamanda mafiangapa. Jesusta

atiraiagkunaka, pusanakugta pifiaspa, nirkakuna:

—Mana kaillaianakuichi.

16Jesuska, wawakunata kaiaspa, paita katiraiagkunataka nirka:

—Ianga kawaichi, wawakuna nukapagma samuchukuna. ¢Imapatak arka-
nakungichi? Kai wawakunasina kagkunami suma luarma iaikugringapa
kankuna. 17 Kasami nuka niikichita: maikanpas, mana Diuspa fiawipi kai
uchullakunasina allilla tukugsamugpika, mana suma luarma iaikugringapa
kankunachu.

Sug iapa iukag runa, Jesuswa rimanakuskamanda

18 Sug mandag runa, Jesusta tapurka:

—Alliiachachigtaita, ¢imasatak lukani ruranga, mana puchukaridiru suma
kaugsaita taringapa?

197esuska ainirka:

—¢Imapatak nukata: “Alliiachachig taita” niwakungi? Maikanpas mana alli
tianchu. Taita Diusllami alli ka. 20 Moisés ima niskata fiami iachangi: “Mana
sugpa warmiwa siriringi. Mana wafiuchingi. Mana sisangi. Mana pimanda-
pas llullangi. Kamba taitata mamandita sumaglla kuiang1”.

21 Chiura, chi runa ainirka:

—Nuka, uchulla kauramandatami tukui chi niskata chasa ruraspa kaug-
sani.

22 Chasa uiaspa, Jesuska nirka:

—Nigpika, kasami pisipukungi. Kam tukui ima iukaskata katugrii. Ka-
tuska kulkitaka mana iukaskakunata tukuita karagrii. Chasa ruraspaka,
suma luarpika iapa iukagmi tukungapa kangi. Nispaka samungi, nukata
katiwangapa.

23 Chasa rimaskata uiaspaka, chi runa irkiaspami llakirirka, iapa iukag
kaspa. 24 Chasa llakirigta kawaspaka, Jesuska nirka:

—Iapa iukagkuna suma luarma iaikugringapaka, iapa trabajusumi ka.
25 Maschar alli kantra, sug wagra,” sug aguja fawipi ialingapa. Chimanda
mas trabajusumi ka, chi iapa iukagkuna suma luarma iaikugringapa.

26 Chasa uiagkuna tapurkakuna:

—Nigpika, ¢pisik kispiringapa pudinga?

27 Chiura, Jesuska ainirka:

—Ni maikan runa mana pudiskataka, Taita Diusmi tukui pudi.

28 Chiura, Pedroka nirka:

—Uiamui. Nukanchi, tukui ima iukaskata sakispami kamta katiraianchi.

29Jesuska, paikunata ainirka:

—Kasami nuka niikichita: maikanpas, Dius suma mandakuskata mu-
naspa, wasita, warmindita, waugkindikunata, taita i mamandita i wambra-
kunata sakispa katiwagka, 30 mas achkami kai alpapita chaskingapa kan-
lﬁunﬁ. Suma luarpipas mana puchukaridiru kaugsaitapasmi tarigringapa

ankuna.

Jesus imasa waftungapa kagta, pai kimsama willaskamanda

31 Chunga iskai pai agllaskakunallata kaiaspaka, Jesuska nirka:

—Uiawaichi. Jerusalenmami rinakunchi. Chipika, tukui ima Santu Ispiri-
tuwa rimagkuna kai Runa Tukuskamanda fiugpamanda librupi willaraias-
kata tukuipi chasami pasariwangapa ka. 32 Mana judiu kaskakunapagmami
chaiachii tukungapa kani. Paikuna unzawaspa, kamiwaspa, tukawaspami
kangapa kankuna. 33 Asutiwaspaka, wafiuchiwangapami kankuna. Chasa
wahuska kaspapas, kimsa punchapika ikutimi kaugsaringapa kani.

34Chasa niskataka, katiraiagkuna mana iacharkakuna ima niraiagta. Pai-
kunamanda pakaska kagsina karka; chiwanka, chi ima niraiaskata mana
iachangapa.

Sug runa mana flawi kawagta, Jesus aliachiskamanda

35]esusfia Jeriko puibluma chaiakugriskapika, sug runa mana fiawi kawag,
limusna mafiaspa fiambi kuchupi tiakurka. 36 Chi runaka, achkakuna ialina-
kuskata uiaspa, tapurka:

—¢Imatak pasariku?

37 Chiura ainirkakuna:

—Nazaret puiblumanda Jesusmi ialiku.

38 Chasa uiaspa, chi runaka kaparirka, kasa nispa:

—Davidpa wambra Iaia Jesus, nukamanda llakirii.

39 Nugpa rinakug, paita pifiaspa, nirkakuna:

—Upalla kai.

Paika, upallangataka, mas sinchimi kaparii kallarirka, nispa:

—Davidpa wambra, nukamanda llakirii.

40 Chasa uiaspaka Jesuska, saiarispa, kacharka, chi runata pusangapa.
Chaiachigriuraka, paita tapurka:

41 _;Imatak munakungi, nuka kamta rurangapa?

Chiura ainirka:

—Taita waugki, nuka kawangapami munakuni.

42 Chiura, Jesuska nirka:

—Nigpika, kawai. Kam nukamanda suma iuiariskamandami ambirig-
samungi.

43 Chasa nigllapi, allilla kawai kallarirka. Nispaka, Jesusta katii kallarirka,
Taita Diusta nispa:

*
18:25 griego rimaiwa: kamello suti atun animal.



SAN LUCAS 19:1 154 SAN LUCAS 19:19

—Kam, iapa suma atunmi kangi.
Chasa kawaspa, tukui chipi kagkunapas Taita Diusta nirkakuna:
—Tukuikunamanda mas suma atunmi kangi.

19

Zakeo suti runamanda

1 Chi Jeriké puiblu ukupi, Jesus fia ialikurka. 2 Chipi kaugsakurka Za-
keo suti iapa iukag runa, mana judiu kagkunamanda kulki chaskigkunata
mandag. 3 Chi runa munakurka, Jesusta rigsingapa. Chasa munakuspapas,
iapa achka runakuna chipi kagmandaka, paitaka mana alli karka kawan-
gapa, iapa uchulla runa kaspa. 4 Chimandaka, fiugpa kalpaspa, maipi
{(esﬁs ialingapa kaskapi sug sikémoro suti sachapi sikagrirka, chimanda

awangapa.

5 Chi ladullapi Jesuska, ialikuspa, wichai kawaspa, Zakeota nirka:

—Utka uraikumui. Kuna puncha chaiawakumi, kamba wasima chaiagrin-
gapa.

6 Chiuralla Zakeo, uraikuspa, Jesusta pusarka. Alli iuiachiiwa paipagma
iaikuchigrirka.

7Tukui chasa kawagkuna, paipura mana allilla iuiaiwa ninakurka:

—Pandarigpagmami Jesus iaikugrirka, paiwa sugllapi kagringapa.

8 Zakeoka, saiarispa, Iaia Jesusta nirka:

—Taita Wau%(ki, tukui ima nuka iukaskata mana iukaskakunata chaugﬁi-
mi karangapa kani. Maikanta llullachispa, kulki mafiaskakunatapas chusku
biaji iapawami kutichingapa kani.

9 Chiura, Jesuska nirka:

—Kuna punchami kai wasimanda runakuna kispirigsamurkakuna. Kai
runapas, fiugpamanda taita Abrahampa iawarmi ka. 10 Kai Runa Tukuska
samurkami, maikan chingaskasinata maskaspa, tarispa, kispichingapa.

Chunga kuri kulkimanda parlu

117esus fia Jerusalenma kaillaiakugmanda, chasa niskata uiagkuna iuia-
nakurka: “Diuspa suma mandai, fiachar chaiamuku”. Chimanda, paikunata
iuiai apingasina suma parlarka, 12 kasa nispa:

—Sug runa, mandagpa wambrasi tiarka. Chi runaka, sug karu alpama
rirka, atun mandag tukuspa kutimungapa. 13 Llugsikuspaka, chunga lutrin-
kunata kaiaspa, sug sug kuri kulki mingarka, kasa nispa: “Kaiwa randispa
i katuspa, mirachipuangichi, imaura nuka chaiamunkama”. 14 Pai riglla-
pi, chi alpamanda runakuna, paita mana munaspa, kacharkakuna, fiugpa
willangapa: “Chi runata mana munanchichu, nukanchipa atun mandag
kangapa”.

15 _Atun mandag tukuspa kutimuspaka, chi runaka kacharka, tukui kulki
mingaskakunata kaiaspa, tapungapa: masa kulkimi mirachiska tiapun-
kunata. 16 Chiura sug runaka, chaiamuspa, nirka: “Taita waugki, kamta
chaskiskawa fia chunga biaji masmi mirachipuiki”.

17 —Chiura, chi atun mandagka ainirka: “Kam, iapa allimi kangi. Alli-
llami rurarkangi. Chasa maillallawa mirachigmanda, chunga puiblutami
mandag kankangi”.

18 _Chasallata suirunaka, chaiamuspa, nirka: “Taita waugki, kamta
chaskiskawa fia pichka biaji masmi mirachipuiki”.

19 _Chiura nirkasi: “Kamka, pichka puiblutami mandag kankangi”.

20 —Tkuti sugka, chaiamuspa, nirkasi: “Taita waugki, kamba kulki kaipimi
tiapungi. Nuka, kamta manchaiwa kaspa, sug piti linsupi maituspa waka-
chipurkaikimi. 21 Kamka, sinchi sungumi iukangi. Kam mana wakachiska
iukaskatami tandachidur kangi. Chasallata, maipi mana tarpuskapi palla-
durmi kangi”.

22 _Chasa uiaspaka, chi atun mandagka nirka: “Kam kikinpa rimaiwami
iachariwarka, kam mana alli kagta. Kam, allillami iacharkangi, nuka sinchi
sungu iukagta; nuka mana wakachiska iukaskata tandachidur kagta; chasa-
llata, maipi mana tarpuskapi palladur kagta. 23 Chasa iachaspaka, ¢imapatak
nukapa kulki mirangapa, mana bankupi mingapuarkangi; chasaka, nuka
kutimuura, iapawa kuawangapa?”.

24 _Chasa rimaspaka, chipi kagkunata nirka: “Kai lutrinta kulki kichuspa,
chi chunga iukagta kuaichi”.

25 —Chiura nirkakuna: “Taita waugki, paika fiami chunga iuka”.

26 —_Chasa niura, chi atun mandagka nirkasi: “Kasami niikichita: maikan
iapa achka iukagta masmi karangapa ka. Ikuti maikan mailla iukaskataka
tukuimi kichungapa ka. 27 Kasapas. Maikan nuka atun mandag tukungapa
mana munawaskakunataka pusagrispa, nukapa fawipi wafiuchiichi”.

Jerusalén puibluma, Jesus iaikugriskamanda

28 Jesus rimai puchukaspaka, paita katiraiagkunata Jerusalenma fiambi
fiugparka. 29 Betfajé i Betania suti puiblukuna fia kawarikuskamanda, Olivos
suti lumakama chaiagrirka. Chimanda, iskai katiraiagkunata kacharka,
30kasa nispa:

—Riichi chi fiugpa ladu uchulla puibluma. Chaiagrispaka, tarigrinkangi-
chimi sug buru wataraiaskata, manara pipas tiariska. Chi buruta paskaspa,
aﬁamungichi. 31 Maikan tapuchu: “sImapatak buruta paskanakungichi?”:
chiura ainingichi: “Iaia Jesustami ministiku”.

32 Chikachai tukuskakuna chaiagriuraka, tukuiimasa Jesus niskasina alli-
1la tukugsamurka. 33 Buruta paskanakuuraka, duifiukuna tapurkakuna:

—¢Imapatak buruta paskanakungichi?

34 Chiura ainirkakuna:

—Iaia Jesustami ministiku.

35 Apangapa sakiuraka, buruta Jesuspagma aparkakuna. Chaiachigris-
paka, buru wasapi paikunapa katangakunata churaspa, Jesusta tiarichirka-
kuna. 36Jesus fiambi rikuskapika, paikuna kataraiaska katangakunata fiambi
suiu mandachirkakuna, paiialingapa.

37 Na Jerusalenma chaianakugriura, Olivos lumamanda uraikunakus-
ka{)ika, iapa achkarunakuna Jesusta katiraiagkunaka, iapa alli iuiachirispa,
kallarirkakuna, Taita Diusta kaparispa ningapa: “Kam, iapa suma atunmi
kangi”. Tukuiima mana imaurapas kawaskasina pai ruraskakunata kawas-
kata iuiarispami chasa kaparinakurka. 38 Kasapasmi kaparispa ninakurka:
—Atun Taita Dius kachamuska atun mandagmi samukungi.

Paipa iapa kuiaskami kangi.

Sug luarpi, sumaglla kachu.

Taita Dius awa suma luarpi kagtami ninchi:
“Kam, iapa sumami kangi”.

39 Chipi kagpura sug fariseokuna, Jesusta nirkakuna:

—Iachachig taita, kamta katiraiagkunata pifiai.

40Jesuska ainirkakunata:

—Kasami niikichita: paikuna upallagpika, rumikunami chasallata kapa-
ringapa kankuna.

Jerusalenmanda, Jests wakaskamanda

41 Jerusalenma fia kailla rikuspaka, chi puibluta kawaspa, paimanda
wakarka. 42 Wakakuspaka, nirka:

—Kunaura kamkuna, kai punchakuna imasa karaskata iachantrangichi,
sumaglla kaugsangapa. Nigpika, pakaskasinami ka, kamkuna mana iachai
pudingapa. 43 Sug punchakuna chaiamungapami ka; kamkunata wafiuchin-
gapa samugkunaka, tukuinigmanda kinchaspa, sug awa pata ruraspami
muiuchingapa kankuna, fii pipas mana ialingasina. 44 Nispaka, kai pui-
bluta lim urmachispa, tukui ukupi kaugsanakuskatami wafnuchingapa kan-
kuna. Tukui piachiska rumikunapas, fii sug mana sakingapa kankunachu.
Taita Dius kachamuska kamkunapagma chaiamuura, mana rigsigmandami
chasa iapa llakii pasangapa kangichi.

Diuspa atun wasi ukumanda, Jesus katugkunata llugsichiskamanda

45 Diuspa atun wasi ukuma iaikugrispaka, tukui chipi katugkunata llugsi-
chii kallarirka, 46 kasa nispa:

—Nugpamanda librupi, kasami willaraid: “Nukapa wasi, Taita Diusta
iuiarispa mafiadirumi kangapa ka”. “Kamkunaka, sisai kaugsadirusinami
rurarkangichi”.

47 Chiuramanda tukui punchakuna, Diuspa atun wasi ukupimi iacha-
chikurka. Iaia sasirdutikuna, Moisés ima niskata iachachig taitakuna i
sug taitakunapas, paita iuiarinakurka imasapipas wafiuchingapa. 48 Pai
ima iachachikuskata, tukui runakuna suma allilla uiaspa kagmandami
paikunata mana iacharirkakunata imasa wafiuchinga.

20

Kamtaka, ¢pitak kachamurka, atun tukuspa puringapa?, Jesusta tapuska-
manda

1Sug punchaka Jesus, Diuspa atun wasi ukupi kagkunata iachachikuspa,
Alli Willaita willakurka. Chiura iaia sasirdutikuna, Moisés ima niskata
i(achachig taitakuna i sug taitakunapas, paipagma chaiagrispa, 2 tapurka-

una:

—Nukanchita willai: ¢imapatak chasa ruraspa purikungi? ¢Pitak kamta
kachamurka, atun tukuspa purikungapa?

3Jesuska ainirkakunata:

—Nukapas, kamkunata tapusakichita. Willawaichi: 4 ;pitak Juanta
kacharka, baugtisangapa? ¢Taita Diuschu kachamurka? Mana kagpika,
¢runakunachu kacharka?

5 Chiuraka, kikinpura rimarinakurka, kasa iuiarispa:

—“Taita Dius kachamuskami karka” nigpika, paika ainingami: “Nigpika,
¢imapatak mana paita uiarkangichi?”. 6“Runakunalla kachamuskami karka”
mana nisunchi. Tukuikunami Juanmanda iuianaku: “Santu Ispirituwa
rimagmi karka”. jAmalai nukanchita rumiwa piaspa wafiuchintrakuna!

7Chasa rimanakuspa, Jesusta ainirkakuna:

—Mana iachanchicﬁu, Juanta pi kachamuska kagta.

8 Chasa ainiura, Jesuska nirkakunata:

—Chimandaminukapas mana willaikichita, pi kachamuwaska kagta, atun
tukuspa kangapa.

Ubas sachakunata almagkuna, mana allilla ruraskamanda parlu
9 Chasa nispaka, chipi kagkunata iuiai apingasina suma parlarka, kasa
nispa:

—Sug runa, achka ubas sacha malkikunasi paiﬂa alpapi tarpurka. Nis-
paka, sug runakunata chi ubas sachakunata sakirka, almaspa, chaugpi
chaugpi pallangapa. Chasa sakispaka, iapa unai karu alpama rirka. 10 Na
pallangapa chaiauraka, sug lutrinta chi a magkunapa}g{ma kacharka, paipa
rasiunta chaskingapa. Chi runakunaka, kachai tukuskata makaspa, chusa
maki kacharkakuna.

11 _Chiuramanda, ikuti sug lutrintasi kacharka. Chitapas makaspa,
kamispa, chasallata chusa maki kacharkakuna. 12 Na kimsamaka, ikuti sug
lutrintapassi kacharka. Chitaka lisiachispa, kanchamasi llugsichirkakuna.

13 _Nigpi, chi duifiuka iuiarirkasi: “;Imatak rurasa? Nukapa iapa kuiaska
wambratami kachasa. Nukapa wambra kagmanda, mana imapas rura-
puangakunachu”.

14 _Nigpika chi almagkunaka, chi wambrata kawaspa, kikinpura rimarir-
kakuna, kasa nispa: “Kai alpa duifiupa wambrami samuku. Paitaka wafiu-
chisunchi. Chasaka, nukanchipallami kai alpa tukunga”. 15 Chasa nispaka,
paita chi alpamanda llugsichispa, wafiuchirkakuna.

Chasa parlaspaka, Jesus tapurka:

—Ni%Pi chi alpa duifiuka, 16 ;manachu samuspa, chi runakunata tukuita
wafluchigsamuntra; nispaka, chi sachakunata ikuti sugkunata almangapa
sakintra?

Chasa uiagkuna ainirkakuna:

—Chasa mana pasarichu.

17 Chasa niura Jesuska, fiawima kawaspa, nirkakunata:

—Nigpi, fiugpamanda librupi kasa willaraiaska, ¢imatak niraid?
Wasichigkuna wabutiska rumi,
wasita charigmi tukugsamurka.

18 Maikan chi rumipi urmagkuna, piti pitimi tukungakuna. Chasallata, chi
rumi awalla urmagpika, fiutumi tukungakuna.

Impuistumanda Jesusta tapuskakunamanda

19 Chi parluta uiaspaka, Moisés ima niskata iachachig taitakunaiiaia sasir-
dutikunapas nirkakuna:

—Nukanchitami uiachiku—. Chimanda, chiuralla Jesusta aﬁichinga a
munanakurka. Chasa munanakuspapas, achka runakuna chipi kagmanda,
manchai apirkakunata. 20 Nispaka, suma rimagkunasina kawari kaska-
kunata kacharkakuna, Jesusta chapangapa. Chi runakuna rirkakuna, pai
rimakuskata uiaspa, imapipas pandarigpika, paita apichingapa; apispaka,
tukuikunata mandagpagma chaiachispa, paita justisiangapa.

21Kachai tukuskakunaka, chaiagrispa, Jesusta sumaglla nirkakuna:

—Iachachig taita, nukanchi iachanchimi, kam mana llullaspalla rimagta.
Mana pitapas kawaspallami tukuikunata iwallla sutipa kaskata iachachingi,
imasa Taita Dius munaskasina ruraspa kaugsangapakuna. 22 Chimandami
kasa tapugsamunchi: ¢allillachu ka, Romamanda iaia mandagta nukanchi
impuistu kuangapa? ¢Pagasunchichu u mana?

23TJesuska iacharka, mana allilla iuiaiwa chasa tapunakugta. Nispaka nir-
kakunata:

24 _Impuistu kulki kuadiruta kawachiwaichi—. Kawachiuraka, tapurka—
¢Pipa flawitak kawariku? ;Pimandatak willaska niraia?

Chiura ainirkakuna:

—Romamanda iaia mandagmanda.

25 Chasa ainiura, Jesuska nirkakunata:

—Chasa kagpika, Romamanda iaia mandagpa kaskata paita kuaichi. Taita
Diuspa kaskataka Taita Diusta kuaichi.

26 Chasa, tukuikunapa ﬁawiﬁi, Jesus ainigmanda mana apichingapa pudir-
kakuna. Chi ainiskata uiaspaka, iapa ujnarispami upalla karkakuna.

Warluskakuna kaugsaringapa kaskamanda, Jesusta tapuskakunamanda

27 Chiuramanda sug saduseo suti runakuna, Jesuspagma chaiagrirka-
kuna. Chi runakuna iachachidurmi kankuna, wafiuskakuna mana mas
kaugsaringapa kagta. Chaiagrispaka, Jesusta nirkakuna:

28 —Jachachig taita, Moiseska nukanchimanda kasasi willaspa sakirka.
Sug kari kasaraspa, warmi manara wambrakuna iukagllapi wanugpika, sug
waugkindisi iukd chi biudawa kasaranga; chasaka, wafiug waugkindipa
kuinta wawakuna iukangapa.

29 —Nigpika, kanchis waugkindikunasi tiarka. = Atun waugkindika,
kasaraspa, warmi manara wawakuna iukagllapisi wafiurka. 30 Chiwanka,
kipamanda waugkindisi chi sapalla kidaska warmiwa kasarai iukarka. Chi
waugkindipas, warmi manara wawakuna iukagllapisi wafiurka. 31 Kati-
manda waugkinditapas chasallata pasarirka. = Chasallatasi tukui kan-
chis waugkindikuna, warmi manara wawakuna iukagllapi wafiurkakuna.
32 Katimakar, chi warmipas wafiurka. 33 Niﬁpika, wafiuskakuna kaugsari-
Erakaz) ¢pipatak chi warmi kanga, chi kanchis waugkindikunawa kasadu

aspa?

34Jesuska ainirkakunata:

—Kunaura kaugsagkuna, karikuna i warmikuna kasaranakumi. 35 Chasa
kagpipas, maikan wafiuska Diuspa fiawipi allilla kasEa, kaugsarislga, suma
luarma chaiagrispa kagkunaka, kari fii warmi mana kasarangapa kankuna-
chu. 36 Paikuna, mana mas wafiungapa kankunachu. Anjilkunasina kas%a,
Diuspa wambrakunami tukuska kangapa kankuna, paikunata kaugsachii
ruraskamanda.

37 —Kasapas. ¢Imapatak kamkuna ningichi: “Wafiuskakuna mana mas
kaugsaringapa kankunachu”? Moisespas, sacha rupakuskamanda rimaspa,
chasallatami iachachirka, kasa nispa: “Atun Taita Dius, Abrahampa, Isaak-
Ea i Jakobpa Diusmi ka”. 38 Chiwanka, Taita Dius mana kanchu wafiuska-

unapa. Kaugsagkunapami Taita Dius ka. Paipa fawipika, tukuikunami
kaugsa kankuna.
, 39 Chiura Moisés ima niskata sug iachachig taitakunaka, Jesusta nirka-
una:

—Iachachig taita, iapa allillami rimarkangi.

40 Chiuramanda, Jesusta mancharispa, fii maikan mana mas paita tapun-
gapa munarkakuna.

Taita Dius agllaska Cristo, Davidpa iaiami ka

41 Chiura, Jesuska nirkakunata:

—Taita Dius agllaska Cristomanda, ¢imapatak ninkuna, Davidpa wambrapa
kati wambra kagta? 42 ;Manachu David kikin, Salmos suti librupi, Cristo-
manda kasa willarka?

Atun Taita Diusmi nukapa iaiata nirka:

“Nukapa alli ladu tiarii,

43 nuka tukui kamta mana munagkunata apagrispa,

kamba chaki sarudiru ukuma churankama”.

44 Chasami David kikin, Cristomanda nirka: “Nukapa iaia”. Nigpika, ¢ima-
wantak Cristo, paipa wambrapa kati wambra kanga?

Iachachig taitakunata, Jests piflaskamanda

45 Chasa nispaka, tukui chipi kagkuna uianakunkama, paita katiraiag-
kunataka nirka:

46 _Moisés ima niskata iachachig taitakunawa mana iapa sugllapi iuiaiwa
kangichi. Paikuna munankunami, iapa suma kawari katangakuna chura-
rispa E{uringapa. Kallipi paikunawa tupanakuskapi munankunami, iapa
suma kuiaiwa kumurispa, “Puangi, taita waugki” ningapakunata. Tanda-
ridiru wasikunapipas munankunami, atun taitakuna tiaridiru fiugpa ladu
tiaringapa. Chasallata, maima kunbidagpi suma mikungapa kaiaura, fiugpa
ladu tiaringapami munankuna. 47 Warmi sapalla kidaskakunata wasi-
kunatami kichudur kankuna. Nispaka, kawachiringapagllami unai Taita
Diusta rimanakudur kankuna. Chasa ruraskakunamandami sug luarpi
sugkunamandapas mas llakiipi justisiai tukungapa kankuna.

21

Sug mana iukag warmi, Taita Diusta kulki karaskamanda

1Chiuramanda Jesus, iapa iukagkuna imasa kulki churadirukunapi chura-
nakuskata kawakurka. 2 Chipi chaiagrispa, sug warmi mana iukag sapalla
ki_dlilskaka, iskai uchulla kulkillami churarka. 3 Chasa kawaspaka, Jesuska
nirka:

—Nukami kasa niikichita: chi warmi mana iukag sapalla kidaska, tukui-
kunamanda mas achka churagmi niraid. 4 Sugkunaka, paikunapa puchus-
katami churarkakuna. Ikuti chi warmika, mana iukaspapas, pai mikungapa
charikuskatami tukuita kararka.

Diuspa atun wasita puchukai tukungapa, Jesus willaskamanda

5 Sug runakuna, Diuspa atun wasimanda rimaspa, ninakurka:

—Iapa atun kantiaska rumikunawa i Taita Diusta karaskakunawa saia-
chiska, fia iapa sumami kawariku.

Chasa uiaspa, Jesuska nirka:

6 —Tukui ima kamkuna kawanakuska puchukaringapa punchakunami
chaiamungapa ka. Chi tukui piachiska rumikuna, fii sug mana sakingapa
kankunachu. Tukuitami urmachispa puchukangapa kankuna.

Kai alpa puchukarii puncha manara chaiagllapi, imasa kawaringapa
kaskamanda

7Chiura, paita tapurkakuna:

—Iachachig taita, ;imauratak chasa pasaringa? Na chasa pasaringapa
kagta, simawatak kawachinga?

8 Chiura, Jesuska ainirka:

—iUjalallapas maikan, kamkunata llullachispa pandachichukuna! Achka-
kunami, nukasina tukuspa, samungapa kankuna, kasa nispa: “Nukami
Taita Dius agllaska Cristo kani”. Kasapasmi ningakuna: “Nami chi puncha
chaiamuku”. Chasa nigpikunapas, mana paikunata katingichi. ? Tukui-
mami mana llakispalla wafiuchinakugta, fii pita mana uiaspalla pifiachiri-
nakugta iacharingapa ka; kamkuna mana mancharinakungichi. Chasami
fugpa pasaringapa ka. Nigpipas, kai alpa puchukarii puncha manara chaia-
muska niraianchu.

10 Chasa nispaka, kasapasmi nirkakunata:

—Sug mandag alpanigmandakunawa sugnigmandakunawa wafiuchina-
kuimi tiangapa ka. 11 Alpa kuiurispa chapurispami ringapa ka. Sugnig-
manda sugnigmanda iapa iarkai i purig unguikunapasmi tiangapa ka. Awa-
Eipas iapa manchangasina mana imaurapas kawaskasinami kawaringapa

a.

12 _Tukui chikuna manara pasarigpimi, kamkunata apispa, mana allilla
rurangapa kankuna. Tandaridiru wasikunama kamkunata chaiachispa,
karsilpimi wichkangapa kankuna. Kamkuna nukawa kagmanda, atun
mandagkunapagmami purichingapa kankuna, justisiai rurai tukungapa.
13 Chiura, paikunata nukamandamiwillankangichi. 14 Mana iuianakungichi
imasa ainingata. 15 Nukami suma iachaiwa kamkunata iuiachisakichita
imasa ainingata. Chi kamkuna iachaskata, it maikan kamkunata pifiagkuna
mana pudingakunachu imapas ainingapa. Upallami kangakuna.

16 —Chi punchakuna, kamkunapa atunkuna, waugkindikuna, kampura-
kunaiiacharidupurapasmikamkunata apichingakuna, justisiai tukungapa.
Kamkunata, achkakunatami wafiuchingapa apichingakuna. 17 Tukuikuna-
mi kamkunawa rabiaringakuna, kamkuna nukawa kagmanda. 18 Chasa
rabiarigpikunapas, kamkunapa umamanda fii sug agcha mana chingachig-
sinami kankangichi. 19 Nukamanda iuiaillawa apanakungichi. Chasaka,
kamkunapa almata kispichinkangichimi.

20 —Jerusalén puibluta achka suldadukuna muiuchinakugta kawaspaka,
iuianakungichi, chi puiblu fia puchukaringapa kagta. 21 Chasa kawaspaka,
{(udea alpapi kaugsanakug, sachukuma mitikuchukuna. Jerusalenpi kag-

una, chimanda mitikuspa, llugsichukuna. Chagrapi kagkunapas, mana
Jerusalenma samuchukuna. 22 Chi punchakuna, iapa llakiimi tukungapa ka.
Tukui imasa fiugpamanda librupi niraiaskasinami pasaringapa ka.

23 —jAi, maikan warmijimkuna, chi punchakuna wigsawa ungug u uchulla
markaska kagkuna! Kai alpapi iapa achka llakiikunami tiangapa ka. Kai
Israelmanda runakunawa, Taita Diuspa rabiami chaiamungapa ka, tukui
llakiikuna tiangapa. 24 Chiura, sugkunata ispadawami wafiuchingapa kan-
kunata. Suﬁkunataka wataspa, sug alﬁakunamami apangaﬁ)(a kankunata.
Jerusalentaka, mana Israelmanda runakunami mandangapa kankuna, ima-
ura Taita Dius paikuna chipi kangapa niraiaska puncha chaiankama.

Jests imasa ikuti samungapa kaskamanda

25 _Indi, killa, istrillakunapas, mana imaurapas kawaskasinami kawarin-
gapa ka. Kai alpapipas lamar iakukuna iapa sinchi uiariuraka, tukui kaug-
sagkuna, iapa mancharispa, tuntiadusina mana iacharingapa ka ima ru-
ranga. 26 Kai alpapi imasa pasarikugta iuiarispa, dimanchaimi wafiuskasina
builtanakungapa ka. Kai alpamanda awa ladu tiaskakunapasmi kuiuchii
tukungapa kankuna.

27 —Chiura, kai Runa Tukuskatami kawawangapa kankuna. Nukapa tukui
iapa suma iachaiwa puiupimi samungapa kani.

28 —_Chasa pasarii kallariuraka, kuntintulla alli iuiachiiwa kangichi. Kam-
kunata kispichii puncha fiami chaiamunga.

29 Chasa nispaka, paikunata iuiai apingasina suma parlarka, kasa nispa:

—Igus u maikan sachata kawaspa, iachaikuichi. 30 Pangakuna fia susu-
riura, kamkuna kawaspa, ningichimi: “Nami alli punchakuna chaiamu-

ku”. 31 Chasallata kamkuna, tukui chasa pasarinakuskata kawaspaka, fiami
iachankangichi, Diuspa suma mandai puncha fia chaiamukugta.

32 _Kasami nuka niikichita: manara tukui kunaura kaugsagkuna wafiug-
pimi tukui chasa pasaringapa ka. 33Sugluarikai alpaluar puchukarigpipas,
nuka ima niskaka mana 1alingapa kanchu.

34 _Sumaglla iuianakungichi. jUjalallapas jiru iuiaikunallawa, machaiwa i
kaialpamanda imakunapas munaillawa kantrangichi! Chasa kaugsanakug-
pika, chi puncha chaiamungami, kamkuna mana iuianakuura. 35 Imasami
tuglla urmaé: chasallatami chi puncha, kai alpapi tukui kaugsanakugpagma
chaiamungapa ka. 3¢ Chimanda, imaurapas iuiaipilla kangichi. Taita Diusta
iuiarispa mafianakungichi, tukui chasa pasarin%(apa punchakuna chaiamu-
ura, kamkuna kispiriska kangapa; chasallata, kai Runa Tukuskapa fiugpa
ladu mana manchaspalla saiarigringapa.

37Jesus, chi punchakuna Diuspa atun wasi ukupi chisiagta iachachikurka.
Tutakunaka, Olivos suti lumapi pakarikugrirka. 38 Tutatakunaka, achka
runakuna Diuspa atun wasima chaianakugrirka, paita uiangapa.

22

Jesusta waftuchingapa iuianakuskamanda

1Tanda mana libadurawa mikudiru paskua suti atun puncha fia chaiaku-
ura, Ziaia sasirdutikuna i Moisés ima niskata iachachig taitakunaka, Jeru-
salenpi achka runakuna kaskata manchanakuspa, paipura rimarinakurka,
imasa Jesusta pakalla wafiuchingapa. 3 Chiura, chunga iskai Jesus agllas-
kakunamanda Judas Iskariote suti runapa sungupimi iaia kuku iaikurka.
4 Chi runaka, iaia sasirdutikuna i Diuspa atun wasita kawagkunapagma
rispa, rimanakurka imasa Jesusta apichingapa. 3 Paikuna, chasa uiaspaka,
sumaglla kuntintarispa, nirkakuna:

—Kulkimi kamta karasunchi.

6 Chiuramanda Judas, “Ari” nispa, maskai kallarirka imasa Jesusta api-
chingapa, mana achka runakuna kawanakuura.

Iaia Jests, fia waftungapa chaiakuura, katiraiagkunawa mikuskamanda
7Tanda mana libadurawa mikudiru atun puncha chaiarka; chiurallatata
Irzaskua ubija wafiuchispa mikungapa. @8 Nigpi Jesuska, Pedro i Juanta
acharka, kasa nispa:

—Allichigriichi, paskua punchapa mikui nukanchi mikungapa.

9 Chiura tapurkakuna:

—¢Maipitak munangi, nukanchi allichigringapa?

10 Chiura, Jesuska ainirka:

—Kamkuna puiblupi chaiagriuraka, sug runa iaku wabkanawami tu-
panga. Paita katichingichi, sug wasima iaikunkama. 11 Chi wasiiugta
nigringichi: “Nukanchita iachachig taitami kachamu, kamta tapungapa:
‘¢Maikan uku ladutak nukapa katiraiagkunawa paskua mikungapa kani?.”
12 Chiura chi runaka, awapi sug atun uku tukui ima ministiskakunawa tim
allichiskatami kawachingapa ka. Nukanchi mikungapa, chipi allichingichi.

13 Chi kachai tukuskakuna chaiagriuraka, tukui imasa Jesus niskasina alli-
Ila tukugsamurka. Chipimi allichirkakuna, paskua mikungapa.

14 Na mikui kallaringapa chaiauraka, Jesus, pai agllaska runakunawanta
tiarigrirka. Tukui mikuspa tianakuura, 15 Jesuska nirkakunata:

—Iapami munakurkani, kamkunawa kai paskua mikungapa, nuka man-
ara wafiuchii tukugpi. 16 Kasami niikichita: kai mikui mana mas mikungapa
kanichu, imaura Diuspa suma mandai puncha chaiankama.

17 Chasa nispaka, sug binu kupata makipi charirispa, “Pai Sifiur” Taita
Diusta nispa, paikunata nirka:

—Chaririichi. Rasiunarispa, upiaichi. 18 Kasami niikichita: kunaura-
manda, ubas iaku mana mas upiangapa kanichu, imaura Diuspa suma
mandai puncha chaiankama.

19 Nispaka, tandata makipi charirispa, “Pai Sifiur” Taita Diusta nirka.
Tandata pitichispa, paikunata kuaspa, kasami nirka:

—Kai, nukapa kuirpumi ka, kamkunamanda karaska kangapa. Nuka-
manda iuiarispa, chasallata tandata pitichispa rurangichi.

'2(1)<Na mikuskauramandaka, sug binu kupata chasallata charirispa, kasami
nirka:

—Kai binu kupa, nukapa iawarmi ka, Taita Diuswa i runakunawa ikuti
pasinsiachirispa sumaglla tukungapa. Kamkunamandami chi iawar llug-
sispa icharingapa ka.

21 —Uiamuichi. Sug nukawa sugllapi kai misapi tiakugmi apichiwangapa
ka. 22 Imasami fiugpamandata willaraid: chasallatami kai Runa Tukuskata
pasariwangapa ka. Chasa kagpipas, jai, chi runa apichiwag!

23 Chiura Jesuspa agllaska runakuna, kikinpura tapurinakurka:

—c¢Maikansik nukanchipura Jesusta apichingapa ka?

Maikan mas atun taita kagta, Jesus iachachiskamanda

24 Nispaka, kikinpura sinchi rimarinakurka, kasa iuiarispa: “Nukanchi-
{(nandaka, ¢pisik mas atun taitasina tukuska niraianchi?”. 25Jesuska nirka-

unata:

—Kai alpapi atun mandagkuna, mandanakuskapi kaugsagkunata fii ima
mana llakispallami mandankuna. Chi mandagkunapas sutichirinkunami:
“Allilla ruragkuna”. 26 Kam kikinpuraka, chasa rurag runaka mana kangi-
chi. Kamkunamanda mas atuniaska kag, mas uchullasina tukuchu. Chasa-
llata, kamkunata mas atun taita kag, sugkunapa lutrinsina tukuchu. 27 ; Mai-
kantak mas atun taita ka: mikungapa tiakug u paita mikui ialichig? Mikun-
ﬁapg tiakugmi ka. Chasa kagpipas, nukami kamkunata mikui ialichigsina

ani.

28 —_Kamkuna, nukawami karkangichi, nuka ima llakiikuna iukagpipas.
29 Chimandami kamkunata tiarispa mandangapa kuaikichita; imasami
nukapa Taita mandangapa kuawarka: chasa. 30 Nispaka, maipi nuka
mandakuskapi, kamkunapas nukawami mikunkangichi i upiankangichi.
Mandadirukunapimi tiarinkangichi; chasaka, fiugpamanda achala taita Is-
raelpa chunga iskai wambrakunapa wambrakunata kawaspa, justisianga-

a.

Jesusta mana rigsinichu, Pedro ningapa kaskamanda

31Kasapasmi nirka:

—Simdn, Simdn, uiamui. Iaia kukuka maskakumi, trigalta chabsichigsina,
kamkunata wagllichingapa. 32 Nukaka, kammanda Taita Diusta mafiarka-
nimi, kam mana nukamanda suma iuiaita sakingapa. Kam, Taita Diuswa
ikuti tigraspaka, kai waugkindikunata allilla iuiachispa kangi.

33 Chiura, Simoén ainirka:

—Taita waugki, kamta karsilpi wichkaspa, wafiuchingapa apagpikunapas,
nuka kamwami rintrani.

34 Chasa niura, Jesuska Pedrota nirka:

—Kasami niiki: kai tuta, gallu manara kantagpimi kamka kimsa biaji
nukamanda ningapa kangi: “Paita mana rigsinichu”.

Jesusta imasa pasaringapa fia chaiamuskamanda

35 Chasa nispaka, paikunata tapurka:

—Nuka kamkunata kacharkaikichita mana jigrawa, fii kulki wakachi-
diruwa fii ima chakipi churaridiruwa; chiura, ¢imatak pisi karkangichi?

Paikuna ainirkakuna:

—Niimapas manima.

36 Chiura, Jesuska nirka:

—Kunauraka, maikanpas jigra u kulki wakachidiru iukag, apaichi.
Maikan mana ispada iukagpika, kikinpa katangata katuspa, sug ispada
randichu. 37 Kasami niikichita: fiugpamanda librupi imasa niraiaskasinami
nukata pasariwangapa ka. Chipika, kasami willaraia: “Paipas, jiru rurag-
kunawa sugllapimi kawarirka”. Tukui imasa nukamanda willaraiaskasina-
mi tukugsamungapa ka.

38 Chiura nirkakuna:

—Taita waugki, iskai ispadakuna kaipimi tia.

Chiura, Jesuska ainirka:

—Chilla.

Jetsemani wirtapi, Jesus Taita Diusta mafiaskamanda

39 Chasa nispaka, Olivos lumama rirka; imasami tukui tutakuna ridur
karka: chasa. Paita katiraiagkunapas katichirkakuna. 40 Na chima chaiag-
rispa, Jesuska nirkakunata:

—Taita Diusta mafianakuichi, tukui mana allilla ruraikuna kamkunata
mana chaiachu.

41 Chasa nispaka, paikunapagmanda sug rumi sitaska urmagriskasina
karuajma rispa, chipi kungurispa, Taita Diusta mafiai kallarirka, kasa nispa:

42 _Taitiku, kam munaspaka, kai iapa llakiita®™ anchuchiwai. Nuka chasa
munakugpipas, nuka imasa munaskasina mana tukuchu. Kam imasa
munaskasina rurai.

43[Chiura suma luarmanda sug anjil, kawarigsamuspa, mas animuchirka.
44 Tapa llakikuspa, Jesuska paipa Taita Diusta masmi mafiakurka. Alpama
sutuchigtami iawarsina jumbikurka.]

45 Taita Diusta mafiai puchukaspaka, atarispa, katiraiagkunapagma ku-
tirka. Llakiiwa pufiunakuskata tarigrispa, 46 nirka:

—¢Imapatak pufiurirkangichi? Atarispa, Taita Diusta mafianakuichi, tukui
mana allilla ruraikuna kamkunata mana chaiachu.

Jesusta apiskakunamanda

47 Jesus chasa rimakugllapi, achka runakuna chima chaiagrirkakuna.
Chi runakunata, chunga iskai Jesus agllaskakunamanda Judas suti
runami fiugparaiarka. Jesusta muchangapa iuiaiwa paipagma kaillaiarka.
48 Jesuska, Judasta nirka:

—¢Kai Runa Tukuskata muchaspallachu apichiwankangi?

K 49 Ima pasaringapa kaskata kawaspaka, Jesuswa kagkuna paita tapurka-
una:

—Taita waugki, ¢ispadakunawachu micharisunchi?—. 50 Chasa tapuspa,
sugljesuswa kagpuraka, ispada surkuspa, iaia sasirdutipa lutrinta piaspa,
alli ladu rinrita 1aligta kuchurka.

51Jesuska nirka:

—Chilla. Ianga kawaichi—. Chasa nispaka, chi runapa rinrita tuparispa,
aliachirka.

*
22:42 “Kaiwinja kupata”, iapa llakiitami niraid.

52 Jaia sasirdutikuna, Diuspa atun wasita kawagkuna i sug taitakunapas
riska karkakuna, Jesusta apichingapa. Chi runakunataka, Jesus tapurka:

—¢Imapatak nukata, sisaitasina ispada i garuti kaspikunawa apiwangapa
samunakungichi? 53 Tukui punchakunami Diuspa atun wasi ukupi nuka
kamkunawa karkani. Chipika, ¢imapatak mana makiwa apiwarkangichi?
Nigpika, kunaurami kamkuna iana tutapi mandag iaia kukuwa kangichi.

Jesusta mana rigsinichu, Pedro niskamanda

54 Jesusta apispaka, chi runakuna iaia sasirdutipa wasima chaiachig-
rirkakuna. Pedroka, karu karullapi katichikurka. 55 Chi wasi kancha
chaugpipi nina sindichispa, muiugta tiarirkakuna. Pedropas, paikunawa
tiarirka. 56 Chiura sug kawag warmika, Pedro chasa tiakuskata nina sindi
punchaiachiskawa kawaspa, ikuti allilla kawaspa, nirka:

—Kai runapas, chi Jesuswami karka.

57 Pedroka, chasa uiaspa, nirka:

—Pani, mana paita rigsinichu.

58 Sug manancha unaillapika, sug runapas, paita kawaspa, nirka:

—Kampasmi chi runapura kangi.

Pedroka, ikuti chasa uiaspaka, ainirka:

—Waugki, nuka manima paiwa kanichu.

59Tkuti sug urasina kauraka, sug runapas mas sinchi rimaiwa nirka:

—Kai runapas, sutipami chi Jesuswa karka. Galilea alpamandami ka.

60 Chiura, Pedroka nirka:

—Waugki, manima iachanichu, kam imamanda chasa rimawakugta.

Pedro chara rimakugllapi, gallu kantarka. 61 Chiura Iaia Jesuska, tigra-
rispa, Pedrota kawarka. Chiura iuiarigsamurka, imasa Jesus kikin Pedrota
nigta: “Kai tuta, gallu manara kantagpimi kamka kimsa biaji nukamanda
ningapa kangi: ‘Paita mana rigsinichu’.” 62 Chasa iuiarigsamuspaka, kan-
chama llugsispa, dillakii wakai kallarirka.

Judiu taitapura sugllapi tandariska kaskapi, Jests kaskamanda

63 Jesusta kawag runakunaka, paita unZzaspa, piaspa charinakurka.
64 Paipa flawita kilpaspa, piaspaka, ninakurka:

—Willamui: ¢pitak kamta piarka?—. 65 Paikuna imasa munaskasina Jesusta
kaminakurka.

66 Pakariska kauraka, iaia sasirdutikuna, Moisés ima niskata iachachig
taitakunaisug taitakunapas tandarirkakuna. Paikuna tandariska kaskama-
mi Jesusta chaiachigrirkakuna. Chipi chaiachigriuraka, paita nirkakuna:

67 _Kam, Taita Dius agllaska Cristo kaspaka, nukanchita willai.

Chiura, Jesuska ainirka:

—Nuka “Ari” nigpika, kamkuna mana uiawankangichichu. 68 Nuka ima
ta}l)<ugpipas, mana ainiwankangichichu. 69 Chasa ka {gi as, kunauramanda-
{(a al Runa Tukuska, tukui manduiug Taita Diuspa alli ladumi tiarigringapa
a

70 Chiura, tukuikuna tapurkakuna:

—Nigpika kam, ¢ Taita Diuspa wambrachu kangi?

Chiura, Jesuska ainirka:

—Sutipami kamkuna chasa nukamanda nirkangichi.

71 Chasa ainiura, nirkakuna:

—Chiwanka, ¢imapatak chara ]iallimanda willagkunata ministisunchi?
Nukanchi kikinmi uiarkanchi, pai kikin Taita Diussina tukuspa willarigta.

23

Mandag Pilatos kaskapi, Jestis kagriskamanda

1Nispaka tukui chipi kagkuna, atarispa, Pilatos suti mandagpagma Jesusta
chaiachigrirkakuna. 2 Chipika, Jesusmanda willai kallarirkakuna:

—Kairuna, nukanchiIsraelmandakunata sug rigcha sug rigcha iuiachispa
purikuskatami uiarkanchi. Nikurkami: “Romamanda iaia mandagta mana
mepistu kulki kuangichi”. Kasapasmi nikurka: “Cristo, atun mandagmi

ani”.

3 Chasa uiaspa Pilatoska, Jesusta tapuchirka:

—Kam, ¢judiukunapa atun mandagchu kangi?

Chiura, Jesus ainirka:

—Sutipami kam chasa nirkangi.

4 Chiura Pilatoska, iaia sasirdutikunata i tukui chipi kagkunata nirka:

—Kai runata mana tarinichu fii ima pandariska kagta.

5 Chipi kagkunaka, mas sinchi rimaiwa nirkakuna:

—TukuiJudea alpapi, Galileamandata kai puiblukama, runakunata iacha-
chispa, sug rigcha sug rigcha iuiachispami purikurka.

6 Chasa uiaspaka, Pilatoska tapurka:

—Kai runa, ¢Galileamandachu ka?—. 7 “Ari” ainiura, Herodes Galileapi
mandag Jerusalenpi kagmanda iachaspaka, Jesusta paipagma kacharka.

Mandag Herodes kaskapi, Jests kagriskamanda

8Jesusta kawaspaka, Herodeska iapa kuntintarirka. Na unaimandata pai-
manda uiaspa, munakurka, fii imaurapas mana kawaskasina ruragta kawa-
pungapa. 9 Nispaka, Jesusta imakunapas achkami tapuchikurka. Nigpika
Jesuska, fii ima mana ainirka.

10 Taia sasirdutikuna i Moisés ima niskata iachachig taitakunapas, chipi
kaspa, Jesusmanda iapa sug rigcha sug rigcha willanakurka.

117Jestis mana ainigmanda, Herodeska, suldadukunawa paita asispa, su-
tipa mandagsina kawaringapa, iapa suma katanga katachirkakuna. Nis-
paka, Pilatospagma paita ikuti kacharka. 12 Chi punchamanda, Pilatoswa
Herodeswa ikuti allilla tukurkakuna. Nugpata paipura pifiachiriskami kar-
kakuna.

Jesusta warfiuchigriichi, Pilatos niskamanda

13 Pilatoska, iaia sasirdutikunata, judiu taitakunata i tukui chipi kagkuna-
tapas tandachispa, 14 nirka:

—Kairunata Eusamuspaka, niwarkangichimi: “Kaika, tukuikunatami sug
rigcha sug rigcha iuiachispa purikurka”. Nukaka, kamkunapa fiawipi paita
fa tapuchispa, imasa paimanda willawaskasina fii ima pandariipas mana
taripunichu. 15 Herodespas, mana imapas tarirkachu. Nispami nukanchi-
pagma ikuti kachamurka. Nigpika, fii imapas mana pandariska kagmanda,
i;(ima_mandatak wafiuchingapa chaid? 16 Asutichispaka, kacharingapami

ani.

[ 17 Wata watapi atun puncha chaiaura, Pilatos iacharka, sug karsilpi kas-
kata kacharinga.] 18 Pilatos Jesusta kacharingapa niuraka, tukui chipi kag-
kuna sugllasina kaparii kallarirkakuna, nispa:

—Jesusta manima. Barrabastaka kacharii.

19 Chi Barrabas, chi puiblupi mandagkunapa kuntra atarichispa, wafiuchi-
dur kagmandami karsilpi wichkaraiarka. 20 Pilatoska, Jesusta kacharingapa
munakuspa, ikuti rimarkakunata. 21 Paikunaka kaparirkakuna, nispa:

—Kruspi churai. Kruspi churaspa wafiuchii.

22 pjlatoska, fia kimsama ikuti nirka:

—¢Imapitak kawari, mana allilla ruraska kagta? Ni ima pandariipas mana
tarinichu. ¢imamandatak paita wafiuchingapa chaid? Asutichispaka, kacha-
ringapami kani.

23 Chiura, mas sinchi kaparispa, tukuikuna mafiarkakuna, Jesusta kruspi
churai tukungapa. Chasa kaparinakuskamanda, paikuna imasa munana-
kuskasina tukurka. 24 Pilatospas iuiarigsamurka, paikuna mafianakuskata:
“Ari” ningapa. 25 Chi mandagkunawa kuntra atarichispa wafiuchidurta
karsilpi wichkaraiaskata kacharirka, imasa mafianakuskasina. Jesustakar
kacharka, imasa paikuna munanakuskasina wafiuchii tukungapa.

Jesusta kruspi klabagriskakunamanda

26 NaJesusta llugsichinakuskapika, Sirene puiblumanda Simén suti runata
apirkakuna. Chi runa, chagramandami chaiamukurka. Paitaka Jesus mar-
kaspa apakuska krusta markachirkakuna; chasaka, Jesusta katichingapa.

27 Achka runakuna, Jesusta katichinakurka. Achka warmikunapas, kati-
chinakuspa, paimanda llakiiwa kaparispa wakanakurka. 28 Jesuska, chi
warmikunapagma tigrarispa, nirka:

—Kam Jerusalenmanda warmikuna, nukamanda mana wakanakuichi.
Kam kikinkunamanda i kamkunapa wambrakunamandakar wakangichi.
29 Sug punchakuna chaiamuuraka, ningakunami: “Mana wambra iukag-
kuna, iImaurapas mana wigsawa ungurigkuna i mana chuchuchigkuna,
kuntintulla alli iuiaiwami kankuna”. 30 Chiura, lumakunata ningakunami:
“Nukanchipagma urmagsamuichi”. “Awa lumakuna, nukanchita kilpag-
samuichi”. 3! Chawa kaspita kasa ruragpikunaka, chakiska kaskataka,

¢imasasik rurangakuna?”

32 Iskai mana allilla ruragkunatapasmi apanakurka, Jesuswa sugllapi
wafiuchingapa. 33 Uma Tullu suti pambama chaiagrispaka, Jesusta kruspi
klabarkakuna. Chi iskandi mana allilla ruragkunatapas kruspi klabaspa
saiachirkakuna: sugtaka Jesuspa alli ladu, sugtaka paipa lluki ladu. [
34Jesuska nirka:

—Taitiku, paikunata pasinsiai. Mana iachankunachu ima ruranakugta.]

Jesuspa katangakunataka, suldadukuna suirtipi pugllarkakuna, iachan-
gapa: imasami chai, paipura sug sug apangapa.

35 Tukui chipi kagkuna kawanakurka. Judiu taitakunaka, Jesusta iapa
unzaspa, ninakurka:

—Kam, sugkunata kispichigsamurkangisi. Kunaura, kam kikin kispichirii,
Taita Dius agllaska Cristo kaspaka.

36 Suldadukunapas, unzaspa, paipagma kaillaiaspa, winja binu chupa-
chispa, 37 ninakurka:

—Judiukunapa atun mandag kaspaka, kam kikinlla kispichirii.

38Kruspi, Jesuspa uma awaladu, sug willaraiaskami churarkakuna. Chipi,
kasami niraiarka: “Kaimi ka judiukunapa atun mandag”.

39 Chi iskandi mana allilla ruragpuramanda klabaraiaskapas, sugka, Je-
susta kamispa, nikurka:

—Kam, ¢manachu Cristo kangi? Chasa kaspaka, ¢imapatak mana kispichi-
ringi, kam kikin i nukanchitapas?

40Tkuti sugka, kamikuskata pifiarka, kasa nispa:

F3
23:31 Cristo fii imapi mana pandariskata chasa ruragpikuna, ;imasasik Jerusalenmanda pan-
darigkunata rurangakuna?.

—Kam, ¢imapatak mana Taita Diusta manchangi, kai runa pasakuskasina-
llatata pasakusll(oall(oas? 41 Nukanchitakar sutiEami chaiakurka, kasa pasan-
ﬁapa, pandariskakunamanda. Ikuti kai runaka, fii imapi mana pandariska

anchu.

42 Nispaka, Jesusta nirka:

—Kam atun mandag tukuspaka, nukamanda iuiariwangi.

43 Chasa niura, Jesuska ainirka:

—Kasami nuka niiki: kunauramandatami nukawa kagringapa kangi,
paraiso suti suma luarpi.

Jesus warluskamanda

44 Na chaugpunchasina tukuuramanda chaugpi chisikama, tukui alpa lim
tutaiagsamurka. 45Indipas, lim amsaiarka. Diuspa atun wasi ukupipas atun
linsu arkaraiaska, chaugpi chaugpimi llikirigsamurka. 46 Chiura Jesuska,
sinchi kaparirka, kasa nispa:

—Taitiku, nukapa ispiritutami kamta mingaiki—. Chasa nispaka, wafiurka.

47 Imasa pasariskata kawaspaka, kapitanka, Taita Diusta iapa suma atun
kagta nispa, nirka:

—Kai runa, sutipami fii imapi mana pandarig karka.

48 Chima kawangapa riskakunaka, tukui ima pasariskata kawaspaka,
llakiiwa pichupi makiwa piarispa, paikunapagma kutirkakuna. 49 Jesusta
tukui rigsigkuna i Galilea alpanigmanda paita katiraiaska warmikunaka,
karumandalla tukui ima pasarikuskata kawanakurka.

Jestis pambai tukuskamanda

50 Judiu taitapuramanda tiarka sug runa José suti, suma rurag i allilla
iuiaiwa kag. 5! Chi Jesuspa kuntra iuiarispa ruraska taitakunawa, paika
chasa mana munaska karka. Judea alpa i Arimatea suti puiblumanda
karka. Diuspa suma mandai chaiamungapa punchata suiakurka. 52 Paika,
Pilatospagpi iaikugrispa, Jesuspa kuirputa mafiarka. 33 “Ari” niuraka, l{e-
susta krusmanda uraikuchigrispa, suma linsuwa maituspa, murtajarka.
Sug rumi pifiapi atun utkuchiskapi, fii pita manara pambaska kaskapimi
utkalla churagrirkakuna. 54 Na warda puncha chaiakugmanda, chi chisika
chaiarka, tukui sumaglla allichirinakungapa.

55 Galileamanda Jesusta katig warmikunaka, Joseta katichispa, kawarka-

kuna, maipiiimasakuirputa churaspa sakigtakuna. 56 Chimanda kutispaka,
suma asnari ugsakuna i chasallata suma asna iaku allichirkakuna. Kaian-
dika, warda puncha kagmanda, imasa niraiaskasina samarirkakuna.

24

Jesus kaugsariskamanda

1 Simana kallarii puncha u duminguka iapa tutata, chi warmikunaka,
chi suma asnari allichiskata apaspa, Jesus pambaraiaskama rirkakuna.
2 Chaiagrispaka, chi atun utkuchiska pungupi kilparaiaska rumita tim
anchuchiska kaskata tarigrirkakuna. 3 Iaikuspaka, Iaia Jesuspa kuir-
puta manima tarirkakuna. 4 Mana tia%lmanda ujnarispa kawanakuuraka,
1skai runa, iapa iura puncha katanga churariskakunami kawarigsamurka-
kunata. 5 Chi warmikuna, iapa mancharispa, fiallapas alpakama kumurispa
kawanakurka. Chiura, chi runakunaka nirkakunata:

—¢Imapatak kaugsariskata maskanakungichi wafiuskakuna pambadirupi?
6Kaipi mana kanchu. Kaugsarirkami. Iuiariichi ima kamkunata rimaskata,

Galilea alpapi kaura. 7 Kasami nirka: “Kai Runa Tukuskataka mana allilla
ruragkuna apispa, kruspi churaspami wafiuchiwangapa kankuna. Kimsa
punchapika ikutimi kaugsaringapa kani”.

8 Chiura chi warmikunaka, Jestus chasa niskata iuiarirkakuna. 9 Chi
pambadirumanda kutispaka, chunga sug Jesus agllaskakunata i tukui paita
katiraiagkunatapas tukui imasa kawaskasina willagrirkakuna. 10 Jesus
agllaskakunata chasa willagkuna karkakunami Maria Magdalena, Juana,
Santiagopa mamandi Maria i sug warmikunapas. 11 Paikuna chasa willa-
nakugpipas, chi runakunataka uiarirka mana iuiaillapi rimanakugsina.
Chimanda mana munarkakuna, chasa kagta uiangapa. 12 Pedroka, atarispa,
chi pambaraiaskama kalparka, kawangapa. Chaiagrispaka, kumurispa
kawarka. Chiura, linsukunalla chipi tiarka. Chasa kawaspaka, ima pasari-
kugta iapa ujnarispa kutirka.

Emats puibluma fiambipi, Jesus kawariskamanda

13 Chi punchallatata, iskai Jesusta katiraiagkuna Emaus suti puibluma
fAambipi rinakurka. (Chimanda Jerusalenma chunga sug kilumitrusinami
tia.) 14 Rinakuskapika, tukui ima pasariskamanda rimanakurka. 15 Pai-
kuna rimaspa rinakuskapi, Jesus kikin, kaillaiaspa, paikunawa sugllapi
rii kallarirka. 16 Chasa sugllapi rinakuspapas, paikuna mana rigsingapa
pudirkakuna. 17 Jesuska tapurkakunata:

—c¢Imamandatak rimaspa rinakungichi?

Chiura, llakiiwa irkiaspa, saiarirkakuna. 18 Sugllapi rigpura, Kleofas
sutika, ainirka:

—¢Imawantak kam mana iachangi, kai punchakuna Jerusalenpi ima pasa-
rigta? Kamllachar, mainigmanda samuska kaspa, fii ima mana iachangi.

19 _;Imatak pasarirka?— Jesus tapurka.

Chiura ainirkakuna:

—Nazaret puiblumanda Jesus ima pasagta. Pai runa, Santu Ispirituwa
rimag kaspa, Taita Diuspa 1 runakunapa fiawipi mana imaurapas kawaska-
sina ruraspa, tukuipi allilla iachachispami karka. 20 Paitaka, iaia sasirduti-
kuna i nukanchipa taitakuna apichirkakuna, kruspi churaspa wafiuchinga-
Egﬂ. 21 Nukanchikar iuianakurkanchimi: “Paimi Israelmanda runakunata

ispichinga”.

—Kasapas. Kunaura, kimsa punchami fia chasa pasariska ka. 22 Nukanchi-
pura sug warmikuna, nukanchita ujnachirkakunami. Paikuna, kai tutata
Eambaraiaskama rispa, 23 kuirputa manimasi tarigrirkakuna. Chimanda

utimuspa, ninakurkami: “Anjilkuna, muskui ukupisina kawarispa, nir-
kakunasi: ‘Paika, kaugsami ka’.” 24 Chiura nukanchiwa sug kagkunapas,
pambaraiaskama rispa, imasa warmikuna niskasina tarigrirkakuna. Je-
suska, manimasi kawarirka.

25 Chiura, Jesuska nirka:

—Ai, kam runakuna, ¢manarachar iuiai iukangichi? Santu Ispirituwa
rimagkuna tukui ima fiugpata willaraiaskata, ¢imawantak kamkuna, iapa
allimanda iuiaringichi? 26 ;Manachu Cristota chaiarka, chasa pasangapa;
chiwanka pai suma atuniachiska, Taita Dius kaskapi iaikugringapa?

27 Chasa nispaka, Moisés i Santu Ispirituwa tukui rimagkuna imasa willa-
raiaskamanda iuiachingapa kallarirka; chasaka, tukul ima fiugpamanda
librupi paimanda willaraiaskata ima niraiagta paikuna iachangapa.

28 paikuna rinakuska puibluma fia chaianakugriuraka, Jestiis mas karuma
ialikugsina rii kallarirka. 29 Chiura nirkakuna:

N —Mana rikui. Nukanchiwa samarii. Nami chisi ka. Kamta tutaiangapami
a.

30 Chasa niura, Jesuska paikunapagpi iaikurka, samaringapa. Nispa,
fia paikunawa mikungapa tiakuspaka, tanda charirispa, “Pail Sifiur” Taita
Diusta nirka. Tandata pitichispa, paikunata kararka. 3! Chasa ruraurami
Nawi paskarigsina tukurkakunata. Chasaka, Jesusta rigsirkakuna. Chiuralla,
paikunapa hawipi mana mas kawarirka.

32 Chiura, paipura ninakurka:

—Nambi samunakuskapika nukanchiwa rimanakuspa, fiugpamanda li-
brupi willaraiaska imasa niraiagta willakuura, jmanachu nukanchita iapa
alli luiachirigsamurka?

33 Chasa ningallawaka, atarispa, Jerusalenma kutirkakuna. Jesus kikin
chunga sug agllaskakunapagma chaiagrirkakuna. Chipika, sugkunapas sug-
llapi kaskatami tarigrirkakuna. 34 Chipi kagkunaka, paikunata nirkakuna:

—Iaia Jesus, sutipami kaugsariska ka. Simontami kawarirka.

35 Chiura, paikunapas willarkakuna imasa fiambi rinakuskapi pasarigta.
Imasa Jesus tandata pitichiura rigsigtakunapas willarkakuna.

Jesus, kaugsarispa, paita katiraiagkunata kawariskamanda

36 Chasa rimanakugllapi, Jesuska, paikunapa chaugpipi saiarigsamuspa,
“¢cAllillachu kapuangichi?” nirkakunata.

37 Chiura, iapa mancharispa, ujnarispami iuianakurka: “Sug wairatachar
kawanakunchi”. 38 Chiura, Jesuska nirka:

—¢Imapatak mancharingichi? ¢Imapatak kamkunapa sungupi chasa iuia-
nakungichi? 39 Nukapa maki i chakikunata kawaichi. Nuka kikinllatatami
kani. Llamkawaspa, kawawaichi. Waira, aicha fii tullu mana iukankuna-
chu. Ikuti nukaka, imasa kamkuna kawawanakugsinami aicha i tullu
iukani—. 40 Chasa nispaka, maki i chakita kawachirkakunata.

41 Chasa kawaspa paikuna, iapa ujnarispa, dikuntintu manara pai kikin
kaskata iuiarinakugmandaka, tapurkakunata:

—¢Imatak mikungapa tiapungichita?

42 Chiura, sug piti chalwa kusaska kararkakuna. 43 Chita chaskispaka, pai-
kuna kawanakugllapi mikurka.

44 Mikuspaka, nirkakunata:

—Nuka, fiugpa kamkunawa kaspa, kasami nirkaikichita: Moisés imasa
rurangapa niskasina, Santu Ispirituwa rimaraiaskasina i Salmos librupi
tukui imasa nukamanda willaraiaskasinami iukarka pasaringa.

45 Chasa nispaka, paikunapa umapi iuiaikunata punchaiachigsina iuia-
chirka; chasaka, fiugpamanda librupi willaraiaska ima niraiaskata iachan-
gapa.

46 Kasapasmi nirkakunata:

—Kasami chilibrupi willaraid: Taita Dius agllaska Cristo, iapa nanai illakii
iukaspami wafiungapa ka. Nispaka, kimsa punchapi ikutimi kaugsaringapa
willaraid. 47 Paimanda, Jerusalenpi kallarispa, tukui alpakunapi willag-
ringapami niraid. Maikan pandariikunata sakispa Taita Diuswa tukug-
samuskakunataka, pandariikuna pasinsiai tukungapami willaraia.

48 _Kamkunaka, tukuiima pasariskata kawaspa, nukamanda willagkuna-
mi kankangichi. 49 Nigpika, nukapa Taita kamkunata karamungapa niska-
taminuka kachamusakichita. Chimanda, kai puiblullapi suiangichi, imaura
suma luarmanda paipa iapa iachaita chaskinkama.

Suma luarma, Jesus sikaskamanda

50 Chasa nispaka, Betania puibluma fia chaiankama paikunata pusarka.
Chipi chaiagrispaka, makikunata atarichispa, Taita Diusta paikunamanda
mafiapurkakunata. 51 Chasa mafiakuspalla, paikuna kawanakugllapi, suma
luarmami sikai kallarirka.

52 Paikunaka, Jesusta kungurirkakuna. Nispaka, suma alli iuiachiiwa
{(erusalenma kutirkakuna. 53 Chipika, Diuspa atun wasipi imaurapas nidur

arkakuna:

—Kam Taitiku, iapa suma atunmi kangi.

IATA JESUSMANDA ALLI WILLAITA
SAN JUANMI WILLA

Diuspa Rimai, Jesus suti runa tukuskamanda
1Kallariura, fii imapas manima tiaura,
timpumi Diuspa Rimai tiarka.
Paimi Taita Diuspi tiarka.
Diusllatatami karka.
2Kallariura, mana imapas tiaskauramandata,
Taita Diuspimi tiarka.
3Paiwami tukui ima ruraska tia.
Mana pai kagpika, fii imapas mana ruraskami kantra.
4Pai kikinpami kaugsai tiarka.
Chi kaugsaimi runakunapa iuiaikunata punchaiachigsamu.
5 Chi punchaiachig runa samurkami,
maipiiana tuta iuiaiwa kaskakunata punchaiachingapa.
Chi punchaiachii iuiaitaka,
tutaiachig mana puchukangapa pudirka.
Punchallami kid4.

6 Tiarka sug runa, Juan suti, Taita Dius paita kachamuska. 7 Pai
samurkami, runakunapa iuiaikunata punchaiachigmanda willag kangapa;
chasaka, tukuikuna pai ima willaskata suma iuiaringapa. 8 Juan, mana chi
punchaiachig karkachu. Chi punchaiachigmanda willangapami samurka.
9 Chi punchaiachig runaka, sutipa punchaiachigmi ka. Paimi tukui runa-
kunapa iuiaikunata punchaiachigsamau. Paillatatami kai alpama samurka.

10 Paiwa kai alpa wifiachiska kagpipas, fia kai alpama samuska ka-
ura, kai alpamanda runakuna mana paita rigsirkakunachu. 11 Pai kik-
inpa alpamanda runakunapagma samurka. Chiura, pai kikinpa runa-
kuna mana munarkakuna, paita chaskingapa. 12 Maikankuna paita suma
iuiarispa chaskigkunatakar nirkakunata, Diuspa wambrakuna tukunga-
pa. 13 Chi suma iuiagkuna, runapa iawarmanda, fii kasadupuramanda
ni kari munaskamanda mana tiagsamunkunachu. Taita Diusmandallami
tiagsamunkuna, paipa wambrakuna kangapa.

14 Diuspa Rimai, runa tukuspa, nukanchiwami kaugsagsamurka. Taita
Diuspa suglla wambra kagmanda, pai iapa suma atun kagtami kawarkan-
chi. Tapa suma kuiag pagtami karka, fii imapi mana llullaspalla.

15 Paimanda, Juanka sinchi rimaiwami willarka, kasa nispa:

—Kairunamandaminirkaikichita: “Sug nukamanda masiachaka, nukapa
katimi samungapa ka. Paimi nukamanda mas fiugpa kallariskauramandata
tiaska ka”. 16 Pai tukui iapa allilla iukaspaka, iapa suma kuiaiwami tukui
nukanchita imaurapas karamu. 17 Moisesmandami imasa Taita Dius ruran-
1g(apa niskata iachanchi. Ikuti Jesucristomandaka tukui suma kuiaita i sutipa

askatami chaskinchi.

18 Ni pitapas mana imaurapas Taita Dius kawariska kanchu. Paipa suglla
wambll"(a Diusllatatami, Taita Diuspi kaspa, paita nukanchita kawachig-
samurka.

Jesusmanda, Juan Bautista musuglla willaskamanda
19Terusalenmanda judiu taitakuna, sasirdutikunata i Diuspa atun wasipi
aidagkunata Juanpagma kacharkakuna, tapungapa:

—Kam, ¢pitak kangi?

20 Chiura paika, imasa kaskasina willarka, kasa nispa:

—Nuka, mana Taita Dius agllaska Cristo kanichu.

21 _Nigpika— tapurkakuna—, ¢imatak kangi? ¢Eliaschu kangi?

Chiura, paika ainirka:

—Manima.

—Mana kagpika, ¢ Santu Ispirituwa rimag samungapa niraiaskachu kangi?

—Manima.

22 Chiura tapurkakuna:

—cPitak kangi; chasaka, nukanchi kachamuskakunata willagringapa?
Kam kikinmanda, ¢imatak niringi?

23 Chasa tapuura, Juanka ainirka:

—Nuka kanimi chusa sitaska alpapi sug sinchi rimaiwa kaparig, kasa
nispa: “Imasami fiambi allichinchi: chasallata alli iuiaikunata apiichi, atun
Taita Diusta chaskingapa”. Chasami Isaias suti Santu Ispirituwa fiugpa-
mandata nukamanda willaska karka.

24 Chi Juanpagma kachaska runakuna, fariseokunami karkakuna. 25 Nis-
paka, paita tapurkakuna:

—Nigpi kamka, Cristo, fii Elias fii chi Santu Ispirituwa rimag mana kaspaka,
¢imapatak baugtisakungi?

26 Chasa tapuura, Juanka ainirka:

—Nuka, iakullawami baugtisani. Sugmi kamkunapa chaugpipi ka. Kam-
kuna manara paita rigsingichichu. 27 Paika, nukapa katimi samungapa ka.
Paita, nuka mana pudinichu, kungurispa, paipa chakikunapi churaraiaska
wataskata paskapungapa.

28Jordaniaku suiladu chimba, Betania suti puiblupi, Juan baugtisakuska-
pimi chasa pasarirka.

Jesusmanda, Juan Bautista paris willaskamanda

29 Kaiandi, Jesus Juanpagma kaillaiakuskata kawaspa, nirka:

—Kawaichi. Kaimi ka Taita Diuspa Ubijasina niraiaska. Paika, kai alpapi
kaugsagkunapa pandariikunatami anchuchi. 30 Paimandami nuka nirkai-
kichita: “Sug nukamanda mas iachami nukapa kati samungapa ka. Paika,
fiugpamandatami tiarka”. 31 Paita, nuka mana rigsirkanichu. Mana rigsispa-
Eas, nuka, samuspa, iakuwa baugtisarkanimi; chasaka, Israelmanda runa-

una paita rigsingapa.

32Juan, imasa kawaskasina willaspa, kasami nirka:

—Santu Ispiritu, palumasina rigcha awamanda uraikumuspa, paipagma
chaiagsamuskatami kawarkani. 33 Chikama, paita mana rigsirkanichu.
Taita Dius iakuwa baugtisangapa kachamuwagmi niwaska karka:
“Kam kawankangimi, Santu Ispiritu uraikumuspa, sug runapagma
chaiagsamugta. Chi runami Santu Ispirituwa baugtisag niraid”.

b 34k—Nukaka, chasa kawaspaka, willaikichitami: “Paimi Taita Diuspa wam-
ra ka”.

Jesusta musuglla katii kallariskakunamanda

35Sugkaiandi Juanka, ikuti iskai paita katiraiagkunawa kaspa, 36 Jesusiali-
kuskata kawaspaka, nirka:

—Kawaichi. Kaimi ka Taita Diuspa Ubijasina niraiaska.

37 Chasa niskata uiaspaka, chi iskandi runakuna Jesusta katii kallarirka-
kuna. 38 Jesuska, tigrarispa, chi katinakugta kawaspa, tapurka:

—¢Imatak maskanakungichi?

Chiura ainirkakuna:

—Rabi, ¢maipitak kaugsangi?—. (Rabi niraianmi: “Iachachig taita”.)

39 Chiura, Jesuska nirka:

—Akushi; kawankangichimi.

Paikuna, rispaka, Jesus kaugsadiru wasita kawagrirkakuna. Na chisi, mai
las kuatru kagmandaka, Jesuswa chipi kidarirkakuna.

40 Chi iskandi Juanta uiaspa Jesusta katigkuna, sug karkami Andrés suti
Simén Pedropa waugki. 41 Paika, kikinpa waugki Simonta willagrirka, kasa
nispa:

c .—Me)sias runatami tarirkanchi—. (Mesias niraianmi Taita Dius agllaska
risto.

42 Chasa nispaka, Simonta Jesuspagma pusarka. Chiura Jesuska, Simonta
allilla kawaspa, nirka:

—Kam kangimi Simdn, Jonaspa wambra. Kunauramanda, Sefas sutichisa-
ki—. (Sefas niraianmi Pedro.)

43 Kaiandi Jesus, Galilea alpama ringapa munakuspaka, Felipe suti runata
maskangapa rirka. Tarigrispaka, paita nirka:

—Katiwai.

44 Felipe, Betsaida suti puiblumandami karka, Andrés i Pedropa puiblu-
mandallatata. 45 Chiuramanda Felipeka, Natanael suti runata maskangapa
rirka. Tarigrispaka, paita nirka:

—Moisés ima rurangapa niskapi willaraiaskasina i Santu Ispirituwa
fugpata rimagkuna willaskasina, pai runawami kawanakurkanchi. Jesus
suti Nazaret puiblumanda José suti runapa wambrami ka.

46 Natanaelka nirka:

—¢Imauratak uiaska kanchi, Nazaret puiblumanda suma alli runa
llugsigta?

Chiura, Felipeka nirka:

—Akushi; kawankangimi.

47 Natanael kaillaiagrikuura, Jesuska, kawaspa, paimanda nirka:

—Kaimi ka Israelmanda sug sutipa alli runa, fii imapipas mana llulla.

48 Natanaelka tapurka:

—Nukata, ¢imasatak rigsiwangi?

Chiura, Jesus ainirka:

—Felipe manara kambagma chaiagrigpita, kam igira sacha sikipi tiakuska-
tami kawakurkaiki.

49 Chasa ainiura, Natanael nirka:

—Kam iachachig taita, Taita Diuspa wambrami kangi. Israelmanda runa-
kunata iaia mandagmi kangi.

50 Chiura, Jesuska ainirka:

—“Kam igira sacha sikipi tiakuskata kawaspa”, ¢chasa nigmandallachu
chasa suma iuiariwangi? Kunauramanda mas suma mana imaurapas
kawaskakunami kawangapa kangi—. 51 Kasapasmi nirka— Kasami nuka
niikichita: suma luar paskariskatami kawangapa kangichi, Taita Diuspa
anjilkuna kai Runa Tukuskapagma uraikumuspa sikanakuskata.

2

Kand puiblupi kasarai budapi, Jesus kaskamanda
1Kimsa punchapika, Galilea alpamanda Kana suti puiblupi sug kasaraimi
tiarka. Chi kasaraipi, Jesuspa mamapasmi kagrirka. 2 Jesusta i paita kati-
raiagkunatapasmi kunbidarkakuna.

3 Chi kasaraipika, binu pisigsamurka. Chasa kagmandaka, Jesuspa mama,
paita nirka:

—Binu, fia mana iukankunachu.

4Paika ainirka:

—Mama, ¢imapatak chasa niwakungi? Nukapa puncha manara chaia-
munchu.

5 Paipa mamaka, chi kasaraipi aidagkunata nirka:

—Pai tukui imasa niskasina rurangichi.

6 Chi wasipi tiarka sugta atun rumi mangakuna; chikunapi, iugpamanda
judiukunaiachachiskasina maillaringapa. Sug sug mangapi, pichka chunga
u kanchis chunga litru pagtarka. 7 Nigpika Jesuska, aidagkunata nirka:

—Mangakunapi iaku jundachiichi.

K Chiuralla, tukui mangakunapi jundachirkakuna. 8 Chiura, Jesuska nirka-
unata:

—Kunaura wisispa, butijiruta tantiachigriichi.

9 Karaura, butijiruka iaku binu tukuskata ulpiarka, maimanda wisiska
kagta mana iachaspalla. Iaku jundachigkunallami iacharkakuna. Upias-
paka, kusa tukungapa kagta kaiaspa, 10 nirka:

—Tukuikunapagpimi fiugpa alli binuta karankuna. Nispaka, fia alli upi-
aska kaura, mananchatami karankuna. Ikuti kamka, kunankamami mas
alli binuta wakachiska kangi.

11 Chasami, Galilea alpamanda Kand puiblupi, Jesus musugll<1a mana ima-
urapas kawaskasina rurarka. Chiwa, pai suma atun kagtami kawachirirka.
Chasa kawaspaka, paita katiraiagkuna mas suma paimanda iuiarirkakuna.

12 Chiuramandaka Jesus, paipa mama i waugkikuna i paita katiraiagkuna-
wanta Kafarnaum suti {){uibluma rirkakuna. Chipi chaiagrispaka, sug mailla
punchakunami chisiarkakuna.

Diuspa atun wasi ukumanda, Jesus katugkunata llugsichiskamanda
13Judiukunapa paskua atun puncha fia chaiamukuura, Jesus Jerusalenma
rirka. 14 Diuspa atun wasi ukuma iaikugrispaka, wagra, ubija i palumakuna
katugkunata i kulki trukagkuna tianakuskata tarigrirka. 15 Chasa tarigris-
Eaka, kabristu asutidiru patarispa, tukui chi ukupi kagkunata, ubijaiwagra-
unawanta kanchama llugsichirka. Trukagkunapa kulkita misakunawanta
kaima chima bulachirka. 16 Paluma katugkunatapas nirka:

—Tukui kaikunatapas kaimanda llugsichiichi. Nuka Taitapa wasita mana
ruraichi randigsamudiru i katudiru wasi.

17 Jesusta katiraiagkuna iuiarirkakuna, fiugpamanda librupi kasa willa-
raiaskata: “Kamba atun wasita kawaspami dillakii puchukarikuni”.

18Jesus chasa ruragmandaka, judiukuna paita tapurkakuna:

—Kamka, ¢imawatak kawachinkangi, kam chasa llugsichingapa pudigta?

19 Chiura, Jesuska ainirka:

—Kai Diuspa wasita puchukaichi. Nukaka, kimsa punchapika ikutimi
saiachisa.

20 Chiura, judiukuna nirkakuna:

—Kai atun wasi, chusku chunga sugta watapimi saiachiska ka. Kamka,
¢imasatak kimsa punchallapi saiachinkangi?

21 Jesuska, Diuspa wasimanda chasa nispa, pai kikinpa kuirpumanda-
mi nikurka. 22 Pai fia wafluspa, kaugsariska kaura, paita katiraiagkuna
chasa niskata iuiarirkakuna. Chasa iuiarispaka, fiugpamanda librupi willa-
raiaskata i Jesus ima rimaskata mas suma iuiarirkakuna.

Tukuikunata, Jests rigsiskamanda

23 Chi paskua atun puncha Jesus Jerusalenpi kaura, achka runakuna,
mana imaurapas kawaskasina pai rurakuskata kawaspaka, paita suma
iuiarirkakuna. 24 Chasa kagpipas, Jesuska, tukuikunata imasa sungupi
iuianakuskata kawaspaka, paikunata mana allilla munarka. 25 Mana paita
ministirka, kikin runakuna imasa kaskasina willaringapa. Pai kikinmi
kawarka, sungupi imasa iuianakugta.

3

Nikodemo suti runa, Jesuswa rimanakuskamanda

1Sug judiu taita fariseo runami karka, Nikodemo suti. 2 Chi runaka, sug
tuta Jesuspagma chaiagrispa, nirka:

—lIachanchimi, kam iachachig taita, Taita Dius kachamuska iachachig
kangapa kagta. Taita Dius mana kamwa kagpika, manachar pudintrangi,
chi mana imaurapas kawaskasinata kam rurangapa.

3Jesuska ainirka:

—Kasami nuka niiki: mana ikuti llullu wawasina tiagsamul%pika, fli mai-
kanpas mana pudingapa kanchu, Taita Dius suma mandakuskapi kawarig-
ringapa.

4 Chiura, Nikodemo tapurka:

—Na ruku runa kaspa, ¢imasatak ikuti pudiringa tiagsamungapa? Nigpi,
¢ikutichu mamandipa wigsa ukuma iaikurispa, pudiri tiagsamungapa;
chasachu pudiri?

5 Chiura, Jesuska ainirka:

—Kasami nuka niiki: mana iakuwa i Santu Ispiritumanda tiagsamugpika,
fii maikanpas mana pudingapa kanchu, Taita Dius suma mandakuskapi
iaikugringapa. 6 Mamapa wigsamanda tiagsamug, aichallami ka. Ikuti
Santu Ispiritumanda tiagsamugka, alli ispiritumi ka. 7 “Chaiakumi, kam-
kuna ikuti tiagsamungapa”; nuka kamta chasa niskata mana ujnarikui.
8 Wairaka, maima munaskamami pukunlla. Waira pukukuskata uiaspaka,
mana 1achang1ch1chu mainigmanda p ukumukugi(a fii masama rikugta.
Chasallatami Santu Ispiritumanda tukui tiagsamugkuna tukugsamunkuna.

9 Chiura, Nikodemo tapurka:

—¢Imasatak chasa kanga?

10Jesuska nirka:

—Kam, Israelmanda runakunata iachachig taitami kangi. Ikuti chasataka,
(imawantak mana 1achan%1'? 11 Kasami nuka niiki: nukanchika, iachaspami
rimanchi; kawaspami willanchi. Nukanchi chasa willaskata, kamkunaka
mana munangichichu uiangapa. 12 Nuka kai alpapi tiaskamanda willa-
kuskata kamkuna mana uiawagpika, ¢imasatak suma luarpi tiaskamanda
willakuskataka uiawankangichi?

13 _Ni pipas mana suma luarma sikaska kanchu. Kai Runa Tukuska
suma luarmanda uraikumuska, paillami ikuti suma luarma sikangapa ka.
14 Tmasami Moisés, chusa sitaska alpapi sug kulibrasina rigchata atari-
chirka: chasallatami kai Runa Tukuskatapas chaiaku, atarichil tukungapa;
15 chasaka, paimanda tukui suma iuiagkuna mana puchukaridiru kaugsaita
1ukangapa

16 Taita Dius, kai alpamanda tukui runakunata fia iapa kuiaspa, kikinpa
suglla wambratami kachamurka; chasaka, paimanda tukui suma iuiag-
kuna, puchukaringataka, mana puchukaridiru kaugsaita iukangapakuna.
17 Taita Dius, kikinpa wambrata kai alpama mana kachamurka, kaimanda

runaﬁmnata justisiai rurangapa. Nukanchita kispichingapami paita kacha-
murka.

18 Maikanpas Taita Diuspa wambrata suma iuiagkuna mana justisiai
tukungapa kankunachu. Ikuti maikan paita mana uiagkunaka, Taita Diuspa
suglla wambrata mana uiagmanda, timpumi justisiai tukuska kankuna.
19Kasami justisiai tukurkakuna: paikunapa iuiaikunata punchaiachig runa
kai alpama samuura, paikuna, mana alli rurag runakuna kaspa, chi puncha-
iachigta mana munarkakuna. Munarkakunami, tutaiachiska iulaikuna-
llawa kaugsanakungapa. 20 Maikan mana alli ruragkuna, punchaiachigta
mana munankunachu. Chiwanka, chi punchaiachigpagma mana kaillaiai
munankunachu. Kaillaiagpikunaka, mana allilla ruraskamandami pifiai
tukuntrakuna. 2! Ikuti maikanpas sutipa alli ruragkunaka, punchaiachig-

agmami samunkuna; chasaka, paikuna ima alli ruranakuskata Taita Dius
1masa munaskasina kagta kawachingapa.

Juan Bautista, fia kimsama Jesusmanda willaskamanda
22 Chiuramanda, Jesus katiraiagkunawanta Judea alpama rirka. Chipi
aikunawa kagrispaka, baugtisachiimi kallarirka. 23 En6n suti Salim puiblu
adullapi, achka iaku tiaskapika Juanpasmi baugtisakurka. Achka runa-
kunaka, Juanpagma chaianakugrirka baugtisaringapa. 24 Paika, manara
karsilpi churai tukuska karkachu.

25 Juanta katiraiagkuna i sug judiuwa sinchi rimanakurka, kasa nispa:
“Baugtisarispaka, ¢imasasik Diuspa fawipi maillariskasina allilla kawa-
ringa?”. 26 Nispaka, Juanpagma kaillaiaspa, nirkakuna:

—lachachig taita, kam Jorddn iaku sug ladu chimba kaura, sug runa
kamwa kaskamanda pai p1 kagta willarkangi; chi runapassi kunaura baug-
tisaku. Tukuikunami paiwa rinaku.

27 Chiura, Juanka ainirka:

—Suma luarmanda mana paita imapas karamuska kagpika, manachar
paipas fii imapas pudintra karangapa. 28 Kam kikinkunami uiawarkangichi
Imasa nuka nigta: “Taita Dius agllaska Cristo, nuka mana kanichu. Pai-
manda fiugpa rimag kachamuskallami kani”. 29 Kasarai punchaka, kusa
tukungapa kagmi warmita chaski. Kusa tukungapa kagwa iachariduka,
paita uiaspaka, iapa allimi iuiachiri. Chasallata nukatapas, chi runamanda
uiaspa, ajai iapa allimi iuiachiriwd. 30 Paitami chaiaku, kunaura nuka-
manda mas atuniachii tukungapa. Ikuti nukataka chaiawakumi, paimanda
mas uchulla tukungapa.

31 Suma luarmanda samugmi tukui iaiakunamandapas mas iaia ka. Kai
alpamanda kagka, kai alpamandallami ka. Chasallata, kai alpapi tias-
kakunamandallami rim4. Suma luarnigmanda samugka, tukui iaiakuna-
mandapas mas iaiami ka. 32 Pai ima kawaska i uiaskatami allilla willa.
Chasa willagpipas, fii pipas mana munankunachu uiangapa. 33 Maikan pai
ima willaskata uiaspa suma chaskigkunaka, allillami iuiaringakuna, Taita
Dius kikin imapipas mana llulla kagta. 34 Taita Dius, paipa Ispirituta mana
tu 1u?(pallami pal kachamuskata karamurka. Chiwami paipa rimaillawa
willaku.

35 Taita Dius, kikinpa wambrata iapa kuiaspa, paipa makipimi churarka,
tukuiI]()i mandag kangaEa. 36 Maikanpas Taita Diuspa wambrata suma
iuiagkuna, mana puchukaridiru kaugsaitami iukankuna. Ikuti Taita Diuspa
wambrata mana uiangapa munagkunaka, chi kaugsaita mana iukangapa
kankunachu. Taita Diuspa iapa rabiawa llakiitami chaskingapa kankuna.

4

Samaria alpamanda warmiwa, Jesus rimanakuskamanda
1Fariseokunaka iachagsamurkakuna, Jesusta katiraiagkuna, Juanmanda-
pas mas achka miraspa, baugtisarinakugta. 2 Jesus kikinka mana baug-
tisakurka. Paita katiraiagkunami baugtisanakurka. Fariseokuna chasa
iachaskata uiaspaka, 3 Jesuska, katiraiagkunawanta Judeamanda llugsispa,
Galilea alpamami kutirkakuna.

4Chima rinakuura, paita chaiarka, Samaria alpa suiu ialin apa. 5 Chi suiu
ialikuspa, Sikar suti puiblumami chaiagrirka. Chi puiblu kaillaiakuskapika,
fiugpamanda taita Jakob, José suti paipa wambrandita chi alpata karaskasi
karka. 6 Chipika, sug pusumi tiarka, Jakob sakiska. Jesuska, iapa saikuska
purikuspa, chi pusu ladupimi tiarigrirka, fia chaugpunchasina.

7 Chiuraka, sug Samariamanda warmisi chaiagrirka, pusumanda iaku
surkungapa. Chi warmitaka, Jesus nirka:

—Iaku karawai, upiangapa—. 8 (Jesusta katiraiagkuna, puiblumami riska
karkakuna, mikui randingapa.)

9 Chi warmika ainirkasi:

—cImasamandatak kamka, judiu kaspa, nukata iaku mafiawakungi, nuka
Samariamanda warmi kaskata?—. (Judiukunawa i Samariamanda runa-
kunawa mana rimanakudur kankuna.)

10Jesuska ainirka:

—Kam mana iachangichu, Taita Dius ima karangapa tiapugta fii pi kamta
iaku mafiakugta. Kam chasa iachaspaka, mafiawantrangichar, nuka mana
wafiudiru iakuta karangapa.

11 Chi warmika nirka:

—Kam taita turika, mana imapas iukangichu, iaku surkungapa. Kai pusu,
iapajundumika. Nigpika, ¢imawatak chi mana wafiudiru iakuta surkupuan-
kangi? 12 ;Nukanchipa fiugpamanda taita Jakobmanda mas atunchu kangi?
Paisik kai pusuta nukanchimanda sakirka. Kikinsik kai {)usumanda iakuta
upiadur karka. Paipa wambrakuna i wagrakunapas, chillatata upiadur kar-
kakuna.

13Jesuska ainirka:

—Kai pusumanda iakuta upiagkuna, ikutimi iakunaiai iukangapa kan-
kuna. 14 Ikuti maikanpas nuka karaska iakuta upiagkunaka, mana mas
iakunaiai iukangapa kankunachu. Chi iaku nuka karaska, pai kikinkunapa
kuirpupi iaku fiawi iukagsinami tukungapa ka. Chiwanka, mana puchukari-
diru suma kaugsaitami chaskingapa kankuna.

15 Chasa ainiura, chi warmi nirka:

—Taita turi, chi iakuta karawai, nuka mana mas iakunaiai iukangapa.
Chasaka, mana nukata chaiawangachu, ikuti kai pusupi iaku surkugsamun-
gapa.

16 Jesuska nirka:

—Riilla. Kamba kusata kaiagrispa, kaima ikuti samungichi.

17 Chi warmika ainirka:

—Nuka, mana kusaiug kanichu.

Jesuska nirka:

—“Mana kusaiug kanichu” kam niwangi; allillami ka. 18 Pichka kusakuna-
mi iukarkangi. Kunaura kamwa kaugsakug, mana kamba kusa kanchu.
Chasapi, sutipami niwangi.

19 Chjura, chi warmi nirka:

—Kam taita turirigchawangimi Santu Ispirituwa rimag kagsina. 20 Nukan-
chipa fiugpamanda taitakuna, kai lumapimi Taita Diusta kunguridur karka-
kuna. Ikuti kamkunaka ningichimi: Jerusalenllapimi Taita Diusta kungurig-
ridiru ka.

217esuska nirka:

—Kam warmi, nukata suma iuiawai. Kunaura chaiamukumi, mana kai
lumapi fii Jerusalenpi kamkuna Taita Diusta kunguringapa. 22 Kamkunaka
mana iachangichichu, pita kungurinakugta suma atuniachingapa. Nukan-
chikar iachanchimi, pita suma atuniachinakugta. Tukui runakunata kispi-
chig, judiukunapagmandami ka.

23 —Suianakuska puncha fiami chaiamurka. Kunauramandata Taita
Diusta sutipa suma atuniachigkuna, Santu Ispirituwa i sutipa iuiaiwami
paita suma atuniachingapa kankuna. Chasa atuniachigkunatami Taita
Dius maskaku. 24 Taita Diuska, ispiritullami ka. Maikanpas paita suma
atuniachigkunata chaiakumi, Santu Ispirituwa i sutipa iuiaiwa suma atun-
iachingapa.

25 Chiura, chi warmi nirka:

—Nuka iachanimi, Mesias u Cristo samungapa kagta. Pai samuuraka,
nukanchita tukuimi willangapa ka.

26 Chasa niura, Jesuska paita nirka:

—Kamwa rimakug, kam niskaka, nukami kani.

27Chikama Jesusta katiraial%kunaka, chima chaiagrispa, paita sug warmi-
wa rimanakuskata kawaspaka, iapa ujnarirkakuna. Chasa kawaspapas,
mana pipas paita tapurkakuna: “sImatak munakungi?” u “¢Imatak chi
warmiwa rimanakungichi?”.

28 Chi warmika, iaku apagridiru wabkanata sakispa, puibluma kalparka.
Chaiagrispaka, tukui runakunata nirka:

29 _Samuichi. Akushi, kawangapa. Sug runa, tukui nuka ima ruraskatami
willawarka. ¢Manacha Cristo kantra?

30 Chasa uiaspaka, chi puiblupi kagkunaka, llugsispa, Jesuspagma chaiag-
rirkakuna.

31 Chikamaka, Jesusta katiraiagkuna ninakurka:

—Iachachig taita, kaita maillallapas mikui.

32 Paika ainirka:

—Sug rigcha mikuimi nuka iukani. Chita, kamkuna mana rigsingichichu.

33Katiraiagkunaka, paipura tapurinakurka:

—c:Maikanchu paita mikui apamupurka?

34Jesuska nirka:

—Nukata kachamuwagmanda, pai imasa munaskasina tukui ruraspa
puchukagta kawachiska, chimi nukapa mikui niraid.

35 —Kasapas. Kamkuna, jmanachu ningichi: “Chusku killami chara pisi-
ku, pallangapa”? Nukaka, kasami niikichita: cha§rakunatasina fawiwa
runakunata allilla kawaichi. Paikunaka, timpumi killuiaska pallangapasina
kankuna. 36 Maikan pallagkunaka, ganankunami. Chi 111)allaskakunaka,
mana puchukaridiru suma kaugsaitami iukangakuna. Chasaka, tarpug i
pallag sugllapimi kuntintarispa tukugsamungakuna.

37 —Imasami suura ninchi kasa: “Sugka, tarpugmi ka; sugka, pallagmi
ka”: 38 chasallatami nukaka kachaikichita, kam kikinkuna mana tarpuskata
pallagsina rurangapa. Sug fiugpamandakuna, tarpugsinami iachachirka-
kﬁna. Kamkunaka, paikuna ima tarpuskakunata pallagkunasinami kangi-
chi.

39 Chi Samaria puiblumanda warmika, chipi kaugsanakuskata Jesus-
manda willagrirka, kasa nispa:

—Tukui nuka ima ruraskatami willawarka.

Chasa uiaspaka, achkakuna Jesusmanda suma iuiarirkakuna. 40 Nispaka,
paipagma chaiagrispa, mafianakurka:

—Nukanchiwa kaillapi kai.

Chimanda Jesus, iskai punchami paikunawa karka. 4! Pai rimakuskata
uiaspaka, mas achkakunami paita suma iuiarirkakuna. 42 Nispaka, chi
warmita nirkakuna:

—Na kunauramanda, kam rimakuskallataka mana paimanda suma iuia-
rinchichu. Nukanchi kikinkuna, 1}()aita uiaspami iachanchi, pai sutipa kai
alpamanda runakunata kispichig kangapa kagta.

43 Chi puiblupi iskai puncha chisiaspaka, Jesuska llugsirka, pai kikinpa
Galilea alpama ringapa. 44 ]Jesus kikin willaska karka, kasa nispa: “Kik-
inpa alpapi, Santu Ispirituwa rimagkunata mana allilla kuiankunachu”.
45 Chi Galilea alpapi kaugsanakug, paskua atun puncha Jerusalenpi Jesus
tukui mana imaurapas kawaskasina ruraskatami kawaska karkakuna. Chi-
mandami, Jesus chipi chaiagriuraka, paita iapa sumaglla chaskirkakuna.

Atun mandagta aidagpa wambrata, Jests aliachiskamanda

46 JesUs fia Galileapi kaspa, Kand puibluma ikuti chaiagrirka, fiugpata
iakuta binu ruraska kaskama. Chipi karkami sug atun mandagta aidag
runa. Chi runapa wambraka, Kafarnaum puiblupi ungugsi sirikurka. 47 Chi
runaka, Jesus Judeamanda Galileama chaiakugta iachaspaka, pai kaskama
rirka. Chaiagrispaka, mafiai kallarirka, kasa nispa:

—Nukapa wasima ripuai, nukapa wambrata ambipuangapa. Nami wafiu-
puaku.

48 Jesuska nirka:

—Mana kamkunata imauraﬁas kawaskasina mana kawachigpika, mana
nukamanda suma iuiawangichichu.

49 Chi runaka nirka:

—Taita waugki, ripuai, nukapa wambra manara wafiupuagpi.

50 Chasa niura, Jesus nirka:

—Riilla kamba wasima. Kamba wambra, kaugsami ka.

Jesus niskata uiaspa, suma iuiaillawami chi runaka rirkalla.

51 Na wasima chaiakugriuraka, paipa sug lutrinkuna, wasimanda Ilug-
sispa, tupagrirkakuna, paita willaspa:

—Kamba wambra, allilla kaugsami ka.

52 Chiura, paika tapurka:

—¢Imasauratak ambirirka?

—Kaina, chaugpuncha ialimi rupaika anchurka— ainirkakuna.

53 Chasa ainiuraka, chi ungugpa taitaka iuiarirka: “Chasaurallatatami
Jesus niwarka: ‘Kamba wambra, kaugsami ka’.” Chasa iuiarispaka, pai i
paipa tukui wasimandakuna, Jesusmanda mas suma iuiarirkakuna.

54 Chasaka Jesus, Judea alpamanda Galileama chaiagrispaka, fia parisma-
mimana imaurapas kawaskata rurarka.

5

Iaku kuchaiachiska pata ladupi, ungug runata Jesus ambiskamanda

1 Chiuramanda, judiukuna ikuti sug atun puncha ialichingapa chaia-
uraka, Jesuspas ikuti Jerusalenma rirka. 2 Chi puiblupi, ubijakunata iaiku-
chidiru pungu ladullapi tianmi sug iaku kuchaiachiska. Chi iaku, hebreo
rimaiwa suti kanmi Betzata. Chif()i, ﬁichka atun pungukunami tia. 3 Chi-
kunapi, achka ungugkuna sirinakurka: fiawi mana kawagkuna, chakiwa
mana allilla sarui pudigkuna i mana kuiurii pudigkuna. [Tukui chikuna
suianakurka, chi kuchaiachiska iaku kuiurinkama. #4 Atun Taita Diuspa
anjil, diul diulpi uraikumuspa, chi iakuta kuiuchidur karka. Iaku kuiuchi-
uraka, maikan fiugpa iakuma iaikugka ima unguipas ambiriskasik kidadur
karka.]

5 Chipika karka sug runa, kimsa chunga pusag wata ungug. 6 Chi runata
kawaspaka, Jesuska, unaimandata chipi sirikugta iachaspa, tapurka:

—¢iMunangichu ambiriska kangapa?

7 Chiura, chi ungug runa ainirka:

—Taita waugki, iaku kuiuchigsamuuraka, mana iukanichu fii pi}ias nukata
iakuma iaikuchiwangapa. Nuka imaurapas kaillaiakunkamaka, sugmi
nukapa fiugpa iaikugri.

8Jesuska nirka:

—Atarii. Chakanata atarichispa, kamba wasima rii.

9 Chasa nigllapi, chi runaka ambirigsamurka. Chakanata atarichispaka,
purii kallarirka.

Chi aliachiska puncha, wardami karka. 10 Chimanda judiukunaka, chi
ambiriska runataka nirkakuna:

_—lzNarda punchami ka. Kamba chakanata apangapa, kuna puncha micha-
mi ka.

11 Paika ainirka:

—Nukata ambiwagllatatami niwarka: “Chakanata atarichispa, kamba
wasima rii”.

12 Chiura tapurkakuna:

—¢Maikan runatak kamta: “Atarichispa, kamba wasima rii” nirka?

13Chiambiriska runa mana iacharka piambigta. Achka runakunapi, Jesus
chapuriska karka. Chiwanka, paipa fiawimanda chingarirka.

14 Chiuramanda Jesuska, Diuspa atun wasi ukupi ambiriska runata kawa-
rispaka, nirka:

—Uiamui. Aliaskami kangi. Mana mas Diuspa fiawipi pandaringi. Ikuti
pandarigpika, pudinmi kunauramanda mas mana allillapas tukunga.

15 Chi runaka, judiukunapagma rispa, nigrirka:

—Nukata ambiwagka, Jesusmi suti ka.

16 Chiuramanda judiukunaka, Jesis warda puncha chasa ambiskamanda,
paita kuntrai kallarirkakuna. 17 Paika nirkakunata:

. —Nukapa Taita, kuna punchapasmi allilla ruraku. Nukapasmi allilla rura-
uni.

18 JTudiukuna, chasa niskata uiaspaka, mas wafiuchingapa iuiai apirka-
kunata. Warda puncha ungugta aliachiskamandallaka, mana; kikin Jesus,
Taita Diussinallatata tukuspa, “Nukapa Taitami ka” nigmandami munana-
kurka wafiuchingapa.

Taita Diuspa wambra, paiwa sugllapi tukui ruraskamanda

19 Chiura, Jesuska nirka:

—Kasami nuka niikichita: Taita Diuspa wambra, kikinpa iuiaillawa mana
imapas rurai pudinchu. Imasa Taita Dius rurakuskata kawaskawami rura.
Taita Dius imasami rurd: chasallatami paipa wambrapas rurd. 20 Taita
Dius, paipa wambrata iapa kuiaspami tukui ima rurakuskata kawachiwa.



SAN JUAN 5:21 181 SAN JUAN 5:38

Kunauramanda, ikuti mas sug rigchapasmi ruraikunata kawachiwangapa

ka; chasaka kamkunapas, nuka chasallata rurakuskata ujnarispa kawawan-

gapa. 21 Imasami Taita Dius, wafiuskakunata kaugsachispa, paipa kaugsaita

ﬁaré: chasallatami paipa wambrapas, maikan nuka munaskata kaugsaita
arani.

22 —Kasagas. Taita Dius, mana pitapas justisiai ruranchu. Chasapaka,
paipa wambratami tukui iachaita kararka, tukuikunata justisiai rurangapa.
23 Chiwanka, imasami Taita Diusta suma atuniachinkuna: chasallata paipa
wambratapasmi tukuikuna suma atuniachingapa kankuna. Maikanpas
Taita Diuspa wambrata mana suma atuniachigpika, ¢imasatak kikin Taita
Dius kachamugta atuniachingakuna?

24 _Kasami nuka niikichita: maikanpas nukapa rimaikunata uiawaspa,
nukata kachamuwagmanda suma iuiagkuna, mana puchukaridiru kaugsai-
tami iukankuna. Mana justisiai tukungapa kankunachu. Diltudupa wanuita
kisElisEa, mana mas waﬁungaﬁa kaugsaitami tarirkakuna. 25 Kasami nuka
niikichita: suianakuska puncha fiami chaiamurka; wafiuskakunapas, Taita
Diuspa wambrapa rimaita uiangapami kankuna. Maikan uiawagkunaka,
diltudupa kaugsaitami taringapa kankuna. 26 Imasami Taita Dius kikin,
kaugsaita iukd: chasallatami paipa wambrata kararka, kikinpa kaugsaita
iukangapa. 27 Paipa wambra runa tukuska kagmanda, tukui iachaitami
kararka, justisiai rurangapa.

28 _Chasa uiawanakuspaka, mana ujnarinakuichi. Nami chaiamunga-
pa ka, tukui wafiuskakuna, nukapa rimaita uiawaspa, 29 paikuna pamba-
raiaskamanda llugsingapa. Chiura, maikanpas allilla ruraspa wafiuska-
kunaka kaugsaringapami kankuna, mana puchukaridiru suma kaugsaita
iukangapa. Ikuti mana allilla ruraspa wafiuskakunaka, kaugsarispa, justi-
siaimi tukungapa kankuna, diltudupa ninama kachai tukungapa.

30 —_Nuka kikinpa iuiaillawa mana imapas ruranichu. Nukapa Taita
imasa niwaskasinawami justisiai rurani. Nuka justisiai ruraskaka, imasa
chaiaskasina allillami ka. Chika, nuka mana ruranichu nuka imasa
{(nur}askasina. Nukapa Taita kachamuwag imasa pai niwaskasinami rura-

uni.

Taita Dius, paipa wambramanda sutipa kagta willaskamanda

31 —Nuka kikinmandalla willarikugpi, manachar sutipa kantra. 32 Sugmi
nukamanda willag ka. Iachanimi, pai nukamanda willakuskaka tukui
sutipa kagta.

33 —_Kamkuna Juanpagma kacharkangichi, nukamanda tapungapa. Chi-
ura pai ainiskaka, tukui sutipami ka. 34 Chasa kaﬁpipas, nukata mana minis-
tiwanchu, fii maikan runapas nukamanda willangapa. Kam kikinkuna
kispichii tukuska kangapagllami nuka chasa niikichita. 35 Juan karkami
sug bila punchaiachikug sindikugsina. Kamkunaka, chi punchaiachigsinata
kawaspaka, sug ratullami alli iuiachirispa karkangichi.

36 _Juanmanda mas sumami nukamanda willag tia. Imasami nukapa
Taita rurangapa kachamuwarka: chasami rurakuni. Nuka ima ruraskata
kawaspaka, chikunawami iachankangichi, nukapa Taita nukata kachamu-
waska kagta.

37 _Nukapa Taita kachamuwagpasmi nukamanda willd. Kamkunaka,
manaimaurapas paiparimaita uiaskaipaiimasarigcha kagta kawaska kan-
gichichu. 38 Pai kachamuwaska kagta mana uiawangapa munagmandami
paipa rimaita mana kamkunapa iulaipi iukangichi.

39 —Diuspa Rimailibrupi sumami kawangichi, kasa iuiaspa: chipimi mana
puchukaridiru suma kaugsaita tariri. Chillapitami nukamandapas willa-
raid, nuka kachamuska kangapa kagta. 40 Chasa willaraiaskata kawaspapas,
kamkuna mana munanakungichi, nukawa samuspa, chi kaugsaita iukanga-
pa.

41 _Nuka mana munanichu, fii maikan runapas atuniachiwangapa.
42Kamkunata allillami rigsiikichita. lachanimi, kamkuna mana Taita Diusta
kuiagtakuna.

43 _Nukaka, nukapa Taita kachamuwaskami samurkani. Chasa samugpi-
pas, nukata kamkuna mana munawangichichu. Ikuti sug maikanpas
samuntra, kikinmandalla iuiarispa; chitakar chaskintrangichimi.

44 —Suglla Taita Dius kamkunata atuniachingapa kaskata maskangataka,
kamkunapurallami atuniachirispa kangichi. Chasa ruranakuspaka, ¢imasa-
tak nukamanda suma iuiawankangichi?

45 —_Mana iuianakuichi, nuka kamkunamanda nukapa Taitapa fawipi
mana allilla ruraskakunata willagringapa kagta. Moisés kikinmi kamkuna-
manda chasa willangapa ka, kamkuna paiwa sumaglla iuianakugpipas.
46 Kamkuna, Moisesta sutipa suma iuiarispaka, nukamandapaschar chasa-
llata suma iuiariwantrangichi. Paimi nukamanda fiugpa willarka. 47 Pai
librupi willaska sakiskata mana uiaspaka, ¢imasatak nuka rimakuskataka
suma iuiawankangichi?

6

Pichka waranga runakunata, Jestis mikungapa karaskamanda
1Chiuramanda, Jesus rirka Galilea u Tiberias suti kucha sug ladu chimba.
2 Achka runakuna, paita katiraiarkakuna, mana aliangasina unguikunata
suma ambigta kawaspa. 3Jesuska, awa lumama sikaspa, katiraiagkunawan-
ta tiarirka. 4Judiukunapa paskua atun puncha fiami chaiakurka.

5 Chi lumapi tiakuspaka, Jesuska tukuikunata kawarka, chi achka runa-
kuna paipagma kaillaianakugta. Chasa kawaspaka, Felipeta tapurka:

—¢Maipitak tanda randinchi, kai tukui runa samunakuskata karangapa?—

6 Chasa tapurka, Felipe imasa ainigta uiangapa. Jesus kikin allillami
iacharka, imasa rurangapa chaiakugta.

7Chiura, Felipe ainirka:

—Iskai patsa puncha ganaska kulkiwa tanda randispa, manachar kai tukui
runakunata sug sug uchulla pitillapas karangapa pagtantra.

8 Sug paita katiraiag, Simdén Pedropa waugki Andrés sutika, nirka:

9 —Kaipimi ka sug wambra. Pichka sibada tanda i iskai chalwami iuka.
Chika, ¢imatak pagtanga, kai tukui achka runakunata karangapa?

10Jesuska nirka:

—Tukuikunata nigriichi, tiarichukuna.

Suma ugsa chipi tiarka. Mai pichka waranga runakuna, chipi tiarirka-
kuna. 11 Chiura Jesuska, chi tandakunata charirispa, “Pai Sifiur” Taita Diusta
nirka. NisIEaka, chipi tianakuskata kuasl?a richirka. Chalwakunatapas
chasallata kuaspa richirka. Chiura tukuikuna, masa munaska chaskispa
mikurkakuna.

12 Tukuikuna fia sagsagta mikuuraka, Jesuska katiraiagkunata nirka:

—Pitikuna puchuskakunata tandachiichi, mana sitanakuchu.

13 Chasa uiaspaka, chi pichka sibada tanda piti pitikuna puchuskakunata
chunga iskai saparu jundami tandachirkakuna.

14 Chi mana imaurapas ruraskasinata kawaspaka, tukui chipi kagkuna
nirkakuna:

—Santu Ispirituwa rimag runa kai alpama samungapa willaraiaska, kaimi
chi runa kangapa ka.

15 Tukuikunami munanakurka, Jesusta apispa, atun mandag churangaﬁa.
Paika, chasa iuianakugta iachaspaka, anchurispa, chi awa lumama kutirka,
sapalla kangapa.

Iaku kuchapi, Jesus chakiwa saruspa awalla puriskamanda

16 Na chisima kauraka, Jesusta katiraiagkunaka atun kuchama uraikurka-
kuna. 17 Natutaiaska kaura, Jesiis manara paikunapagma chaiagriska karka.
Chimanda, kanuapi iaikuspaka, kucha sug ladu chimba rii kallarirkakuna,
Kafarnaum puibluma chaiagringapa.

18 pajikuna chimbanakuuraka, iapa sinchi waira, atarispa, iakuta wagta-
chii kallarirka. 19 Paikuna fia mai pichka u sugta chunga kuadrasina iakupi
rinakuura, Jesus, chi iakupi awalla chakiwa saruspa saruspa, paikuna-
pagma kaillaiakugta kawarkakuna. Chasa kawaspaka, ajaimi mancharir-
kakuna. 20 Jesuska nirkakunata:

—Nukami kani. Mana manchanakuichi.

21Chasa uiasFaka, alli iuiachirispa, paita: —Kanuama samui— nirkakuna.
Chasa ninakugllapi, maima rinakuskama chaiagrirkakuna.

Jestis iachachikuskata uiagkuna, paita maskanakuskamanda

22 Kaiandika, tukui runakuna chi kucha sug ladu kagkuna iuiarirkakuna,
kaina suglla kanua chipi tiaska kagta; Jesusta katiraiagkunalla chi kanuapi
iaikuspa rigtakuna; Jesus chipi paikunawa manima iaikuspa rigta. 23 Chi-
kama sugkunaka, Tiberias puiblumanda sug kanuakunapi chi ladumalla
chaiagrirkakuna; maipimi kikin Iaia Jesus, Taita Diusta: “Pai Sifiur” nispa,
tanda mikuchirka: chi ladumalla. 24 Chipika, Jesusta fii ﬁaita katiraiag-
kunata manima tarigrirkakuna. Chasa kawaspaka chi runakuna, chi chusa
ianuakunapi iaikuspa, sug ladu chimba Kafarnaumma maskangapa rirka-

una.

Jesus, mana waRudiru tandami ka

25 Chaiagrispaka, Jesusta tarigrirkakuna. Nispaka tapurkakuna:

—Iachachig taita, ¢imauratak kaima chaiamurkangi?

26 Jesuska ainirka:

—Kasami nuka niikichita: mana maskawanakungichichu, imaurapas
mana kawaskasina kamkunapa fiawipi ruragmanda. Kamkuna sagsagta
mikuskamandami maskawanakungichi. 27 Tukuridiru mikuita mana
maskanakuichi. Maskaichi mana puchukaridiru mikuita; chasaka, dil-
tudu[i(a kaugsangapa. Chi mikuita, kai Runa Tukuskami kamkunata karan-
gapa kaikichita. Chasapami Taita Dius kikin nukata agllawarka.

28 Chiura tapurkakuna:

—¢Imasatak nukanchi rurasunchi, Taita Dius imasa munakuskasina paita
kawachingapa?

29 Chiura, Jesuska ainirka:

—Pai nukata kachamuwagka, kamkunamanda munakumi, nukamanda
suma iuiawangapa.

30 Chiura, Jesusta tapurkakuna:

—cImasatak nukanchita kawachinkangi; chasaka, nukanchi kamta suma
iuiaringapa? ¢Imaurapas mana kawaskasina ruraspachu kawachinkangi?
31Nukanchipa fiugpamanda taitakuna, chusa sitaska alpapi kaugsanakuura,

“mand” suti suma luarmanda mikuitasik mikudur karkakuna. Chasallata-
mi flugpamanda librupi willaraid, kasa nispa: “Suma luarmanda tandami
mikungapa karamurka”.

32Jesuska ainirka:

—Kasami nuka niikichita: Moiseska, chi suma luarmanda tandata mana
paikunata karamurkachu. Nukapa Taitami kai mana wafiudiru tanda
kamkunata suma luarmanda karamu. 33 Chi Taita Dius karamuska tanda
niraianmi suma luarmanda uraikumug, kai alpamanda runakunata dil-
tudupa kaugsai karangapa.

34 _Taita waugki, imaurapas mana sakispalla chi tandata nukanchita
karamui— nirkakuna.

35Jesuska ainirka:

—Nukami kani mana wafiudiru tanda. Maikan nukawa samugkuna,
mana iarkaiiukangapakankunachu. Chasallata, nukata suma iuiawagkuna
mana imaurapas iakunaiai iukangapa kankunachu. 36 Chasa nispapas, fiami
nirkaikichita: fia nukata kawawaspapas, chara manara suma iuiawangi-
chichu. 37 Tukui nukapa Taita agllapuaskakuna, nukawami samungapa
kankuna. Maikanpas nukawa samuskakunaka, mana kanchama llugsi-
chii tukungapa kankunachu. 38 Nukaka, suma luarmanda mana uraiku-
murkanichu, nukapa iuiaillawa imapas rurangapa. Imasa kachamuwag
munakuskasina rurangapami samurkani. 39 Kasami kachamuwag muna:
pai agllaska nukawa samugkuna, fii sug mana nukawa chingachii tukunga-
pa. Puchukarii punchaka, tukui paikunata nuka kaugsachingapami muna.
40 Kasami nukapa Taita muné: maikanﬁas paipa wambrata rigsiwaspa
suma iuiawagkuna, mana puchukaridiru kaugsaitami iukangapa kankuna.
Paikunatami, puchukarii puncha, nuka kaugsachingapa kani.

417esus niska karka: “Nukami kani sumaluarmanda uraikumuska tanda”.
Chimanda judiukuna, mana alli iuiaiwa paimanda rimanakurka, 42 kasa
nispa:

—Kai runa, ¢manachu ka Josepa wambra Jests? Paipa taita i mamandita-
pas, nukanchi rigsinchimi. Nigpika, ¢imawantak niku: “Suma luarmandami
uraikumuska kani”?

43 Jesuska nirkakunata:

—Kamkunapura jiru iuiaiwa mana rimanakuichi. 44 Nukapa Taita kacha-
muwag mana agllagpika, fii pipas mana nukawa samungapa pudinkuna-
chu. Agllaskakunallatami, puchukarii puncha, nuka kaugsachingapa kani.
45Santu Ispirituwa rimagkuna willaraiaskapi, kasami niraid: “Tukuikunata,
Dius kikinmi iachachingapa ka”. Maikanpas nukapa Taitata uiaspa, pail
imasa iachachiskasina iachaikugkuna, nukawami samungapa kankuna.

46 _Nimaikan, nukapa Taitata mana kawaska kankunachu. Paipagmanda
samuska kagllami paita rigsi. 47 Kasami nuka niikichita: maikanpas suma
iuiawagkuna, mana puchukaridiru kaugsaitami iukankuna.

48 _Nukami kani mana wafiudiru tanda. 49 Kamkunapa fiugpamanda
taitakuna, chusa sitaska alpapi “mand” suti mikuita mikuspapas, wafiur-
kakunami. 50 Kai tandami niraid suma luarmanda uraikumuska. Mai-
kanpas kai tandata mikugkuna mana diltudupa wafiungapa kankunachu.
51 Nukami kani chi mana wafiudiru tanda suma luarmanda uraikumuska.
Maikanpas kai tandata mikugkuna, imaurapas kaugsanakungapagllami
kankuna. Chi nuka karangapa tandaka niraianmi nuka kikinpa aicha, kai
alpamanda runakuna alli suma kaugsaita iukangapa.

52 Chiura judiukunaka, kikinpura tapurinakurka, kasa nispa:

—Kairuna, ¢imasatak paipa aichata karangapa ka, nukanchi mikungapa?

53Jesuska nirkakunata:

—Kasami nuka niikichita: kai Runa Tukuskapa aichata mana mikugka,
nukapa iawarta chasallata mana upiagpika, alli suma kaugsaita mana
iukangapa kangichichu. 34 Maikanpas, nukaf()a aichata mikuspa, nuka-
pa iawarta upiaspa kagkunaka, mana puchukaridiru suma kaugsaitami
lukankuna. Paikunatami, puchukarii puncha, nuka kaugsachingapa kani.
55 Nukapa aicha kanmi sutipa mikui. Nukapa iawarpas, sutipami upiadiru
ka. 56 Maikanpas, nukapa aichata mikuspa, nukapa iawarta upiaspa kag-
kuna, nukapimi kankuna. Nukapas, paikunapimi kani.

57 —Nukata kachamuwag kaugsa Taitamandami nuka kaugsai iukani.
Chasallata maikanpas nukata mikuwagkuna, nukamandamikaugsaiiukan-
gapa kankuna. 58 Kaimi ka suma luarmanda uraikumuska tanda. Chi
“mand” suti tandata, fiugpamanda taitakuna mikuspapas wafiurkakunami;
chi tandasina mana kanchu. Kai tandata maikanpas mikuspaka, imaurapas
kaugsallami kangapa kankuna.

59 Kafarnaum puiblupimi Jesus chasa nirka, judiukuna tandaridiru wasi
ukupi iachachikuspa.

Jesuska, mana puchukaridiru kaugsaimanda rimagmi ka

60 Achka Jesusta katiraiagkuna, chasa uiaspaka, nirkakuna:

—Chi rimaikuna, iapa mana uiangasinami ka. ¢Pisik chasa uiangapa
munanga?

61 Paita katiraiagkuna chasa mana alli iuiaiwa paimanda rimanakuskata
iachaspaka, Jesuska nirka:

—Chasa uiaspaka, ¢nukamanda mana allichu uiari? 62 Kai Runa Tukuska
fiugpata kaskama, chimallatata sikakuskata kamkuna kawaspaka, ;imasatak
iuiantrangichi? 63 Santu Ispiritullami alli suma kaugsaita kard. Aichaka
mana balinchu. Chi rimaikuna nuka kamkunata rimaskaka kanmi Ispi-
ritupi kaugsai. 64 Chasa kagpipas, maikankunaka mana nukawa iuiana-
kungichichu—. Nugpamandatami Jests iacharka, pikuna mana paita iuiag
kagkunamanda. Chasallata, pi paita apichingapa kagtapasmi iacharka.

65 Kasapasmi nirka:

—Chimandami nirkaikichita: “Nukapa Taita mana agllagpika, fii pipas
mana nukawa samungapa pudinkunachu”.

66 Chiuramanda paita katiraiagkuna, achkakuna anchurispa, mana mas
paita katingapa munarkakuna. 67 Chi chunga iskai pai agllaskakunataka,
Jesus tapurka:

—c¢Kamkunapaschu munanakungichi, nukata sakiwaspa, ringapa?

68 Chiura, Simo6n Pedroka ainirka:

—Taita waugki, kamta sakispaka, ¢piwatak risunchi? Kamllami mana
puchukaridiru suma kaugsaita rimag kangi. 6% Nukanchika, kammanda
1s(un;a iuiaspa, fiami iachanchi, kam Taita Diuspa tukuipi mas alli wambra

agta.

70Jesuska nirka:

—¢Manachu nuka, chunga iskaikunata agllarkaikichita? Chasa agllagpipas,
kamkunapuramanda sugka, iaia kukusinami ka—. 7! Chasa nispa, Judas
Iskariote suti Simonpa wambramandami rimakurka, chi runa, chunga iskai
agllaskakunapuramanda kaspa, paita apichingapa kagmanda.

7

Jesuspa waugkindikuna, paita mana iuianakuskamanda

1 Chiuramanda Jesus, Galilea alpa suiulla purikurka. Mana munarka,
Judea alpapi kagringapa, judiukuna wafiuchingapa paita maskanakug-
manda. 2]Judiukunapa sug atun punchakuna fia chaiakurka. Chi puncha-
kuna iuiaridiru karka, tambukuna ruraskallapi kaugsaska. 3 Chimanda
Jesuspa waugkikunaka, paita nirkakuna:

—Kaimanda llugsispa, Judeama rii, chipi kamta katiraiagkunata kam
ima rurakuskata kawachingapa. 4 Maikanpas rigsichiringapa munagkuna,
mana pakalla rurankunachu. Kam chituku imapassik allilla rurangi; chita
tukuikunapa flawipi kawachigrii—. 5 Ni kikin Jesuspa waugkindikuna, paita
mana iuianakuspami chasa kachangapa rimarinakurka.

6Jesuska ainirka:

—Nuka ringapa puncha, manara chaiapuanchu. Ikuti kamkuna ringa-
Eaka, imaurapas allillami ka. 7 Kai alpapi tiaskakunallawa iuiagkuna, mana

amkunawa rabiai iukankunachu. Ikuti nukatami mana munawankuna,
paikuna mana allilla ruraikunata pifiaspa rimagmanda. 8 Kamkunaka
riichi, chi atun punchakuna ialichingapa. Nuka ringapa puncha manara
chaiapuagmanda, nukaka manara ringapa kani—. 9 Chasa nispaka, Galilea
alpallapi chisiarka.

Jests, Jerusalenpi atun punchakuna ialichigriskamanda

10 Na paipa waugkikuna atun punchakuna ialichingapa riskaura-
mandaka, Jesuspas rirka. Pitapas mana kawarispalla pakallami rirka.
11 Chikama jl?diukunaka, chi punchakuna paita maskanakuspa, paipura
tapurinakurka:

—Chi runa, ¢maipisik ka?

12 Chi achka runakuna, ajaimi paimanda rimanakurka. Sugkuna nina-
kurka:

—Iapa allimi ka.

TIkuti sugkunaka ninakurka:

—Manima. Tukui runakunata llullachispallami ka—. 13 Judiukunata
manchaspami paimanda allilla mana kawariglla rimanakurka.

14 Chiatun punchakuna fia chaugpiialikuuraka, Jesuska, Diuspa atun wasi
ukupi iaikugrispa, iachachii kallarirka. 15 Paita uiaspaka, judiukuna iapa
ujnarispami kikinpura tapurinakurka:

1 ;Kai runa, ¢imasamandasik chituku iachd, fii piwapas mana iachaikuspa-
a?

16 Chiuraka, Jesuska nirka:

—Nuka kikinpa iuiaillawa mana iachachinakuikichitachu. Nukata kacha-
muwagpa iuiaiwami iachachinakuikichita. 17 Maikanpas Taita Dius imasa
munaskasina rurangapa munag iachangapami ka, nuka iachachikuska,
Taita Diuspa iuiaiwa kagta. Mana nukapa iuiaillawa kanchu. 18 Mai-
kanpas kikinpa iuiaillawa rimag, kikinmandallami atuniachiringapaglla
maskari. Ikuti kachamuwagta atuniachingapa munagka, sutipa kaskatami
allilla willg, fii imapipas mana llullaspalla. 19 jManachu Moisés, kamkunapa
flugpamanda taitakunata Taita Dius imasa rurangapa willarka? Chasa
willaraiagpipas, fii pi mana chasa rurangichichu. Nukataka, ¢imapatak
wafiuchiwangapa munanakungichi?

20 Chiura, chipi kagkuna ainirkakuna:

—Sug kuku waira iaikuskami kangi. ¢Pikunatak kamta wafiuchingapa
munanaku?

21 Chiuraka, Jesuska ainirka:

—Nuka sug runata warda puncha aliachiskamandami tukui kamkuna
ujnaringichi. 22 Moiseska, kamkunata kasa rurangapami nirka: pusag
punchaiug tukui kari wambrakunata marka churachingichi. Chasa ni-
raiagpipas, Moisés mana kallarig karkachu. Paimanda mas fiugpamanda
taitakunami chasa rurangapa sakiska karka. Pusag puncha iukagmandami,
warda puncha kagpipas, kamkuna kari wambrakunata chi marka chura-
chingichi. 23 Chasaka, warda puncha kagpipas, chi marka churachin-
gichimi, Moisés imasa niraiaskasina iuiaspa. Nigpika, ¢imapatak warda
puncha sug runata nuka allilla aliachiskamanda, kamkuna nukawa jiru
iuianakungichi? 24 Mana allilla iachaspalla, mana imapas rimanakungichi.
Maskangichi, allilla iuiarispa rimangapa.

Jesus, Taita Dius kachamuska kaskamanda

25 Nigpika sugkuna Jerusalenpi kaugsanakug, paipura tapurinakurka:

—¢Manachu kai runata wafiuchingapa maskanaku? 26 Pai tukuikunapa
flawipi rimakugpipas, paitaka mana imapas ninkunachu. Nukanchiﬁa
taitakunaka paimanda, ¢sutipacha Taita Dius agllaska Cristo kagta sumaglla
iuiankuna? 27 Nukanchika, paita allillami rigsinchi maimanda kagta. Tkuti
Taita Dius agllaska runa samungapa kagtaka, mana pipas iachangapa kan-
kunachu maimanda samukugta.

28 Chasa uiaspaka Jesuska, Diuspa atun wasipiiachachikuspa, sinchi kapa-
rirka, kasa nispa:

—¢Sutipachu kamkuna rigsiwangichi? Nuka maimanda kagta, ¢sutipachu
iachangichi? Nukapa iuialllawa mana samurkanichu. Nukata kachamu-
wag, mana imapipas llulla kanchu. Paitaka, kamkuna mana rigsingichichu.
29 Nukaka, paita allillami rigsini. Paipagmandami samuska kani. Paimi
kachamuwarka.

30Jesus chasa niura, munanakurka paita apingapa. Pai wafiungapa pun-
cha manara chaiaska kagmandami mana pipas paita apii pudirkakuna.

. 31kChipi kagkuna, achkakuna paita suma iuiarispami kikinpura tapurina-
urka:

—Taita Dius agllaska samuura, ¢kai runamandapas maschu suma rurai-
kuna kawachigsamungapa ka?

Fariseokuna, Jesusta apingapa munanakuskamanda

32Fariseokunaka uiarkakuna imasa chipi kagkuna Jesusmanda iapa rima-
nakugta. Chimanda paikuna i iaia sasirdutikuna, alwasilkunata kacharka-
kuna, Jesusta apingapa. 33 Chiura, Jesuska nirka:

—Kunauramanda, kamkunawa mana unai kangapa kanichu. Nispaka,
nukata kachamuwaskapagmami ringapa kani. 34 Chiura kamkuna, nukata
maskawaspapas, mana tariwangapa kangichichu. Nuka maipi kaskama,
kamkunaka mana chaiagrii pudingapa kangichichu.

35 Chiura judiukuna, kikinpura tapurinakurka:

—Kai runa, ¢maimatak ringapa ka; chiwanka, nukanchi paita mana tarii
pudingapa? ¢Manachu munaku, sug alpakunapi judiukuna kaugsanakuska-
maringapa; chipika, mana judiu kagkunatapas iachachigringapa? 36 ;Imatak
niraid kasa niskata: “Kamkuna nukata maskawaspapas, mana tariwangapa
kangichichu. Nuka maipi kaskama, kamkunaka mana chaiagrii pudingapa
kangichichu”?

Kaugsa iakusina, Jesus karangapa niskamanda
37 Chi atun punchakunamanda mas atun puncha ialichingapa chaiaura,
Jesuska, saiarispa, sinchi kaparirka, kasa nispa:



SAN JUAN 7:38 188 SAN JUAN 8:4

—Maikanpas Taita Diusmanda iakunaiai iukagpika, nukawa samuichi,
upiagsina rurangapa. 38 Nugpamanda librupi, kasami willaraia: “Maikanpas
nukata suma iuiawagka, paipa sungumanda llugsispa, kaugsa iakusinami
iukangapa ka”.

39 Jestis chasa rimaskaka, Santu Ispiritumandami nikurka. Maikanpas
Jesusta suma iuiagkuna, Santu Ispiritutami chaskingapa niraiarka. Jesusta
manara suma atuniachiska kagmandami Santu Ispirituta manara kacha-
muska karka.

Jesusmanda sug rigcha sug rigcha iuianakuskamanda

40 Chasa uianakug, maikankunaka ninakurka:

—Kairuna, sutipami Santu Ispirituwa rimag ka.

41 Sugkunaka ninakurka:

—Kaimi sutipa Taita Dius agllaska kangapa ka.

Tkuti sugkunaka nirkakuna:

—Taita Dius agllaska kagpika, Galileamanda mana kangapa kagtami ni-
raid. 42 Nugpamanda librupi, ¢manachu willaraia, Davidpa iawarmanda,
David kaugsaska Belén puiblumanda, Cristo kangapa kagta?

43 Chasaka, sug rigcha sug rigchami chipi kagpura Jesusmanda iuiarina-
lliull;ka. 44 Sugkuna paita apingapa munanakuspapas, fii pipas mana tuparir-

akuna.

45 Kachaska alwasilkunaka, iaia sasirdutikuna i fariseokunapagma kutir-
kakuna. Chaiagriuraka, paikuna tapurkakuna:

—¢Imapatak mana Jesusta pusamurkangichi?

46 Chiura, alwasilkuna ainirkakuna:

h—Chasa rimai, fii maikan chirunasina mana imaurapas uiaska karkanchi-
chu.

47 Fariseokunaka, paikunata nirkakuna:

—¢Kamkunapaschu, chi llullaiwa tuntiachii tukurkangichi? 48 Judiu taita-
pura i fariseopura, fii pipas paita mana uianchichu. 49 Chi ianga runakuna,
Moisés ima niskata mana iachaikuspami maldisiska kankuna.

50 Chiura Nikodemo, fariseollatata kaspa, fiugpata Jesusta rimakuska
kagka, nirka:

51 —Moisés ima nukanchita willaraiaskapi, imanachu kasa niraid: maikan
runatapas, pai ima ruraskamanda mana tapuchispalla i uiaspalla, mana
justisiai rurai pudirinchu?

52 Chiura ainirkakuna: .

—cKampaschu Galileamanda kangi? Nugpamanda librupi iachaikui.
Kawankangimi, Galileamanda fii sug Santu Ispirituwa rimag mana llugsin-
gapa kagta.

[ 53 Chasa rimanakuspaka, tukuikuna kikinkunapa wasima rirkakuna.

8

Kasada warmi, sug kariwa apiriskamanda
1 Jesuska, Olivos suti lumama rirka. 2 Kaiandi tutataka, Diuspa atun
wasima ikuti chaiagrirka. Chi puiblupi tukui kaugsanakug paipagma kailla-
iagriuraka, tiarispa, iachachii kallarirkakunata.
3Chasaiachachikuuraka, Moisésima niskata iachachig taitakunaifariseo-
kunaka, sug kasada warmi sugpa kariwa apiriskata paipagma chaiachigrir-
kakuna. Tukuikunapa chaugpipi saiachigrispaka, 4Jesusta nirkakuna:

—Iachachig taita, kai warmita sugpa kariwa pandarikuskatami apirkan-
chi. 5Moisés ima willaraiaskapi, kasami niraid: “Maikan warmipas chasa
rurakugta apispa, rumiwa piaspa, wafiuchingapami niraid”. Kamka, ¢imatak
ningi?—. 6 Chasa tapunakurka, pai rimaskata imapipas pandarigpika,
uiaspa, justisiakunata willagringapa.

Jesuska, kumurispa, maki diduwa alpapi iskribii kallarirka. 7 Paikuna
tapui apanakuuraka, saiarispa, nirkakunata:

—Maikan fii imaurapas mana pandarispalla kaugsag, kallarichu, sug rumi
aisaspa, fiugpa warmita piangapa.

8 Chasa nispaka, ikuti kumurispa, alpapi maki diduwa iskribii kallarirka.

9 Chasa uiaspaka, mas rukukunamanda kallarispa, tukuikunami sug sug
llugsispa anchurirkakuna. Jesusta chi warmillawa sakirkakuna. 10 Chiura
Jesuska, saiarispa, tapurka:

—Pani, ¢maipitak kammanda willagkuna kankuna? ;Pipas manachu justi-
siaspa, kamta waniuchingapa nirkakuna?

11 Chiura ainirka:

—Taita turi, fii pipas manima.

Chasa ainiura, Jesuska nirka:

—Ni nukapas mana justisiangapa niikichu. Riilla. Kunauramanda, mana
mas pandaringi.]

Jestis, runakunapa iuiaikunata punchaiachig kaskamanda

12 Chiuramanda Jesus, Diuspa atun wasi ukupi kagkunata ikuti iacha-
chispa, nirka:

—Nukami kai alﬁamanda runakunapa iuiaikunata punchaiachig kani.
Maikanpasnukata katiraiawag, mana amsapisina puringapa kanchu. Paipa
iuiaikunata punchaiachiiwa kaspa, alli suma kaugsaitapasmiiukangapa ka.

13 Chasa uiaspa, fariseokunaka paita nirkakuna:

—Kam kikinmandallami chasa willarikungi. Kam ima rimaska willa-
kuska, iangami ka.

14Jesuska ainirkakunata:

—Nuka kikinmandalla willarikuska, mana ianga kanchu; sutipami ka.
Nuka maimanda samuska kagta i maima ringapa kagta, nukallami iachani.
Ikuti kamkunaka mana iachangichichu, nuka maimanda samuska kagta fii
maima ringapa kagta. 15 Kam kikinkunapa iuiaillawami imapas kawangi-
chi. Ikuti nukaka, mana pitapas chasa iuiarispa kawanichu. 16 Nuka, mana
sapalla kanichu. Nukapa Taita kachamuwag, nukawami ka. Chimandaka,
maikantapas nuka iuiarispa kawagpika, chi iuiariskaka sutipami ka.

17 —Moisés kamkunamanda willaraiaskapi, kasami niraid: “Iskai runa-
kuna chasallata willanakugpika, mana llulla kanchu”. 18 Chasaka, nuka
kikinmandami willarini. Nukapa Taita kachamuwagpasmi nukamanda
chasallata willag ka.

19 Chiura tapurkakuna:

—Kamba taitaka, ¢maipitak ka?

Jesuska ainirka:

—Kamkunaka, nukata fii nukapa Taitata mana rigsingichichu. Nukata
rigsiwagka, nukapa Taitata rigsigsinami ka.

20 Diuspa atun wasi ukupi, kulki churadirupi kaspami Jesus chasa iacha-
chikurka. Paita manara wafiungapa puncha chaiankama, fii pipas mana
maki churarkakuna, apingapa.

“Nukamaimaringapa kaskama, kamkuna manima katiwangapa pudinga-
pa kangichichu”

21Kasapasmi Jesus nirka:

—Nuka ringapami kani. Chiura maskawangapami kangichi. Maska-
wanakuspapas, kamkuna pandariskakunata mana pasinsiai tukuspallami
waflungapa kangichi. Nuka maima ringapa kaskama, kamkuna manima
katiwangapa pudingapa kangichichu.

22 Chiura judiukunaka, kikinpura tapurinakurka:

—¢Imatak?  ¢Kikinllachu wafiuchiringapa iuiaku? ¢Chimandachu niku:
“Nuka maimaringapa kaskama, kamkuna manima katiwangapa pudingapa
kangichichu”?

23Jesuska nirka:

—Kamkuna, kai alpamandallami kangichi. Ikuti nukaka, awa suma luar-
mandami kani. Kamkuna, kai alpamandami kangichi. Nukaka, manima.
24 Nirkaikichitami: “Kamkuna pandariskakunata mana pasinsiai tukuspa-
llami wafiungapa kangichi”. Nuka pi kagta mana iuiawaspami kamkuna
pandariskakunata mana pasinsiai tukuspalla wafiungapa kangichi.

25 Chiura tapurkakuna:

—Kam, ¢pitak kangi?

Chiura, Jesuska ainirka:

—Nugpamandatami nuka fia kamkunata willarkaikichita. 26 Kamkuna-
mandaka iukanimi achka rimanga; chasallata, kamkuna achka pandariska-
kunata iuiachispa kawachingapa. Nukata kachamuwagka, fii imapi mana
llullaspallami rimd. Imasa paita uiaskasinami nuka kai alpapi kaugsana-
kuskata rimaikichita.

27 Chasa uiagkuna mana iacharkakuna, Jesuska paipa Taita Diusmanda
rimakugta. 28 Chimanda, paika nirka:

—Kai Runa Tukuskata kamkuna awapi atarichiwaspami rigsiwangapa
kangichi nuka pi kagta. Chasallata, nuka kikinpa iuiaillawa mana ima-
Eas ruranichu. Ima nukapa Taita iachachiwaskatami rimani. 29 Nukata

achamuwag, nukawami ka. Pai imasa munakuskasinami nuka imaurapas
rurani. Chimandami mana sapallata sakiwa.

30 Jesus chasa rimaskata uiagkuna, achkakunami paiwa suma iuiarispa
tukurkakuna.

Taita Diuspa wambrakunamanda i iaia kukupa wambrakunamanda

31 Chiura Jesuska, paiwa suma iuiarig judiukunata nirka:

—Kamkuna, nuka ima rimaskata imaurapas ruragpikunaka, sutipami
nukapa iachaikugkuna kankangichi. 32 Sutipa kaskatami rigsinkangichi.
Sutipa kaskata rigsispaka, kispichiimi tukunkangichi.

33 Chiura nirkakuna:

—Nukanchika kanchimi fiugpa taita Abrahampa wambrapa wambrakuna.
Imaurapas fii maikan runakunapagma mana wataskasina kaska kanchichu.
Nigpika, ¢imapatak kamka nikungi: “Kispichiimi tukunkangichi”?

34 Chiura, Jesuska ainirka:

—Kasaminuka niikichita: maikanpas pandarichu: chi pandariikunawaka
wataskasinami kangichi. 35 Lutrin, mana [t))atrunpa wambrasina chillapi
kaugsakungapa niraianchu. Patrunpa wambrami imaurapas chillapi kan-
gapa niraid. 36 Chiwanka, Taita Diuspa wambra kamkunata kispichigpika,
sutipami kispichiska tukunkangichi. 37 Iachanimi, kamkuna Abrahampa
wambrapa wambrakuna kagtakuna. Chasa kagpipas, nukapa rimaita mana
uiawarkangichichu. Chi nispami kamkuna munanakungichi wafiuchiwan-
gapa. 38 Nukapa Taita imasa kawachiwaskatami rimani. Kamkunapas
chasallatami kamkunapa taitata imasa uiaskasina rurangichi.



SAN JUAN 8:39 191 SAN JUAN 8:55

39 Chiura, paikuna ainirkakuna:

—Nukanchipa atun taita, Abrahammi ka.

Jesuska nirka:

—Kamkuna, sutipa Abrahampa wambrapa kati wambrakuna kagpi-
kunaka, Abraham imasa ruraskasinami rurantrangichi. 40 Ikuti kunauraka,
nuka imasa Taita Diusta uiaskasina sutipa kaskata rimakugtami wafiuchi-
wangapa munanakungichi. Chasaka, Abraham mana rurarkachu. 41 Kam-
kunapa taita imasa ruraskasinami kamkunapas ruranakungichi.

Chiura nirkakuna:

—Nukanchi mana kanchichu sapalla warmipa wambrakuna. Diusmi ka
nukanchipa taita.

42Jesuska nirka:

—Dius kamkunapa taita kagpika, nukatami kuiawantrangichi. Nukaka,
Taita Diuspagmanda llugsispami samurkani. Nuka kikinpa iuiaillawa mana
samurkanichu. Taita Diusllatatami nukata kachamuwarka. 43 ;imawantak
nuka ima rimakuskata mana iachaikungapa munangichi? Mana munan-
gichichu, nuka ima willakuskata uiawangapa. 44 Kamkuna, iaia kukutami
taitasina iukangichi. Imasa pai munakuskasinami kamkuna ruraspa kan-
gichi. Paika, fiugpamandata wafiuchigmi niraid. Paipa iuiaipi llullalla tiag-
mandami manima sutipa kaskata rimag ka. Pai rimaura, tukuipi kikinpa
llullaillami rim&. Pai, llullachig kaspa, tukui llullakunapa taitami niraid.
45 Tkuti nukaka, kamkunata fii imapi mana llullaspalla willakugtaka mana
munawangichichu. 46 Ni pipas mana nukata kawachiwangapa pudingichi-
chu, imapipas pandarig kagta. Nuka fii imapi mana llullaspalla nikugpika,
¢imapatak mana nukawa iuiaringichi? 47 Diuspa kagpika, Taita Diuspa rimai-
kunatami uid. Kamkuna, mana Diuspa kaspami mana paipa rimaikunata
uiangapa munangichi.

Abraham manara tiagpita, Cristoka fla tiarka

48 Chiura, judiukuna nirkakuna:

—¢Manachu nukanchi allilla ninchi: “Kam, Samaria alpamandami kangi.
Kuku waira iaikuskami kangi”?

49Tesuska ainirka:

—Nuka mana kuku waira iaikuska kanichu. Nukapa Taitamanda ima-
pipas allillami rimani. Kamkunaka, mana allilla iularispami jiru nuka-
manda rimangichi. 30 Nuka kikinmanda mana maskakunichu, iapa atunia-
chirii tukungapa. Sugminukata atuniachiwangapa ka. Paimi sutipa kaskata
tukuipi kawag ka. 51 Kasapasminuka niikichita: maikanpas nukapa rimaita
uiaspa rurag, mana imaurapas wafiungapa kanchu.

52 Chiura, judiukuna nirkakuna:

—Kunaura masmi iachanchi, kam kuku waira iaikuska kagta. Abraham
1 Santu Ispirituwa fugpamanda rimagkunapas wafiurkakunami. Kamka
ningimi: “Maikanpas nukapa rimaita uiaspa rurag, mana imaurapas
wafiungapa kanchu”. 53 Nukanchipa wafiuska taita Abrahammandapas,
¢maschu atun kangi? Santu Ispirituwa fiugpamanda rimagkunapasmi chasa-
llata wafiurkakuna. Kamka, ¢ima kagtatak iuiakungi?

54 Chiura, Jesuska ainirka:

—Nuka kikin atuniachiriika, fii imapa mana balinchu. Nukapa Taitami
nukata suma atuniachiwd. Paimandallatata, ;manachu kamkunapas ningi-
chi: “Nukapa Taita Diusmi ka”? 35 Paita, kamkuna mana rigsingichichu.
Ikuti nukaka, paita allillami rigsini. “Paita mana rigsinichu” nuka nigpika,

kamkunasina llullallatatami kantrani. Nuka, paita allillami rigsini. Chasa
rigsispaka, paipa rimaita uiaspa, ruragmi kani.

56 _Kasapas. Kamkunapa atun taita Abrahamta alli iuiachirirka, nuka
samungapa puncha paipa suma iuiaillapi kawaspa. Chasa kawaspaka, iapa
kuntintarirka.

57 Chiura, judiukuna nirkakuna:

—Kam, manara pichka chunga watallapas iukaspaka, ¢imawantak ningi,
Abrahamta kawaska?

58 Chasa niura, Jesuska ainirka:

—Kasami nuka niikichita: Abraham manara tiagpita, nukaka fiami
tiarkani.

59 Chasa ainigmandaka, rumi aisarkakuna, piaspa wafiuchingapa. Je-
suska, chipi kagkunawa chapurispa, pakalla Diuspa atun wasimanda
llugsirka.

9

Mé’awita tiagsamuskauramandata mana fiawi kawagta, Jestis ambiska-
manda

1Jests ialikuspaka, sug runa wawita tiagsamuskauramandata mana fiawi
kawagtami kawarka. 2 Chi runata kawaspaka, Jesusta katiraiagkunaka
tapurkakuna:

—Iachachig taita, (imawantak kai runa, mana fiawi kawag tiagsamurka?
¢Paichu imapl mana allilla rurarka? Mana kagpika, ¢paipa atunkunachu
imapi pandarirkakuna?

3 Chiura, Jesuska ainirka:

—Chasa tiagsamuskamanda, mana tukurkachu pai fii paipa atunkuna
mana allillata ruragmanda. Taita Dius kikinmi chasa sakirka; chiwanka,
paipa iapa iachaita kai runawa kawachingapa. 4 Chara punchasina kag-
llapimi nukata chaiawd, kachamuwag imasa niwaskasina rurangapa. Na
tutasina tukuuraka, fii pipas mana imapas rurangapa pudiringapa kanchu.
5 Nuka, kai alpapi kankama, kai alpapi kaugsanakuskapa iuiaikunata
punchaiachigmi kani.

6 Chasa nispaka, alpapi tukaspa, turuiachispa, mana kawag fawita
kakurka. 7 Chasa llunchispaka, nirka:

—Siloé suti kuchaiachiska iakupi maillarigrii—. (Siloé niraianmi
“Kachaska”.)

Chiura, chi runaka rirka. Maillarigrigllapika, allillami fiawi kawag-
samurka. Nispaka, paipagma rirka.

8 Paipa ladu suiu kaugsagkuna i chi runa limusna mafiaspa fiugpa kaskata
rigsigkuna, paita kawaspaka, tapurinakurka:

—Kai runa, ¢manachu ka limusna mafiaspalla tiakug?

9Sugkuna aininakurka:

—Paimi ka.

Ikuti sugkuna ninakurka:

—Manima. Nalla paisina rigchami ka.

Chi runaka nikurka:

—Aja, nukami kani.

10 Chiura tapurkakuna:

—Nigpika, ¢imawantak fiawi aliaska kangi?

11 Chasa tapuura, chi runaka ainirka:

—Jesus suti runami, alpata tukawa tu